
Ҫентерӳтӗр аслӑ юрӑ,
Пӗр уя в  пек пуличчен  
Тар та юхрӗ, юн та юхрё, 
П уҫӗпех пӗтни миҫен!..

Самана салтакё эпӗ: 
П ӑш алпа е перопа  — 
Пӗт иччен к у н ҫ у л  хи сеп ӗ  
Хуралта эп тӑрапах!

П. Хусанкай. Салтак сӑмахё, 
1965.

Н И К О Л АИ  Д Е Д У Ш К И Н

Николай Степанович Дедуш кин критик тата литера
туровед 1915 ҫулхи мартӑн 28-мӗшӗнче Тутар республи- 
кинче, Пӑва районӗнчи Элшел ялӗнче ҫуралнӑ. Ялти 
пуҫламӑш шкулта, Теччёри тулли мар вӑтам шкулта, 
Хусанти педагогика техникумёнче вёреннё. 1936— 1940 
ҫулсенче Н. Дедуш кин — Чӑваш государстве) педагогика 
институчӗн студенчӗ. Ҫак ҫулсенче вӑл чӑваш писателӗ- 
сен произведенийӗсене тишкерсе рецензисем ҫырма тытӑ- 
нать. Ҫамрӑк критикӑн статйисем республикари хаҫат- 
журналсеиче тӑтӑш ах пичетленеҫҫӗ.

1940 ҫулта Н, Дедуш кина Сдвет Ҫарне илеҫҫӗ. Унта 
вӑл ҫирӗм ҫул хушши служ бӑра тӑрать, ахаль салтак- 
ран пуҫласа полковнике ҫити ӳсет. Тӑван ҫӗршывӑн Аслӑ 
вӑрҫи ҫулӗсенче Д едуш кин фронт хаҫачӗсенче совет 
салтакӗсен пысӑк паттӑрлӑхӗ ҫинчен статьясем ҫырать, 
Ленинград округӗнчи ҫар чаҫӗсенче ӗҫленӗ чух «Звезда»  
ж урналта тата Ленинград ҫар округӗнче тухса тӑнӑ 
«На страж е Родины» хаҫатра чӑваш писателӗсен пулта- 
рулӑхӗ ҫинчен статьясем пичетлет.

Н. Д едуш кин вырӑс литературине тишкерес тӗлӗшпе 
те чылай ӗҫленӗ. 1949 ҫулта Хабаровскра тухса тара
кан «Дальний Восток» журналӑн 5-мӗш кӗнекинче «Со
ветский офицер в произведениях худож ественной лите
ратуры» ятлӑ пысӑк статья пичетлесе кӑларнӑ, А. Гон
чар, К. Симонов, Н. Некрасов, С. Бабаевский, Н. Вирта 
пултарулӑхӗ ҫинчен статьясем ҫырнӑ.

1967 ҫулхи апрель уйӑхӗнчен пуҫласа Н, С. Д ед у ш 
кин — Чӑваш писателӗсен Союзӗн правленийӗн предсе- 
дателӗ.

Н. Д едуш кин — филологи наукисен кандидачӗ.
Юлашки ҫулсенче критик чӑваш писателёсен иртнӗ 

вӑрҫӑ вӑхӑтӗнчи пултарулӑхне тӗпчес тӗлӗшпе нумай 
ӗҫлерӗ. 1962 ҫулта вӑл «Чувашская литература периода 
Великой Отечественной войны» ятлӑ критикӑпа библио- 
графи очеркё пичетлесе кӑларчӗ. «Пӑшалпа та, перопа
та ч, МО «опою» топпочоу гӗиатиӑ п и то  ПуЯНЛЭТНЙ

АВТОРТАН

Ҫирӗм пилӗк ҫул каял л а  историри чи йывӑр вӑрҫӑ 
эпир ҫӗнтернипе вӗҫленчӗ. Совет халӑхӗпе унӑн мухтав- 
лӑ  Ҫарӗ, Тӑван  ҫӗршывӑн Аслӑ вӑрҫинче фаш истла 
Германие тӗппипех аркатса тӑкса, пӗтӗм тӗнче халӑхне 
тискер те хӑруш ӑ тӑш манран  хӑтарса хӑварчӗ.

Фашистла вӑрӑ-хурахсене хирӗҫ хӗҫпӑшал тытса ҫа- 
пӑҫнӑ ҫулсенче пӗтӗм совет литературипе^ пӗрле чӑваш  
литератури те хӑйӗн тивӗҫлӗ вырӑнне тупрӗ. Вӑл кӗрешӳ- 
ре те, ӗҫре те яланах халӑхпа пӗрле пулчӗ, йӑлтах вӑр ҫӑ  
теми ҫине куҫса, хӑйӗн хӑватлӑ вӑйне Коммунистсен 
партийӗ совет халӑхӗ умне лартнӑ задачӑсене пурнӑҫ ' 
лас ӗҫе пӑхӑнтарчӗ. В ӑрҫӑ вӑхӑтӗнче чӑваш  писателӗ- 
сен политикӑллӑ тата  творчествӑллӑ активлӑхӗ пӗрмаях 
ӳссе пычӗ: вӗсем фронтра та, тылра та пирӗн партии 
ӗҫне чӗререн парӑнса, тивӗҫлӗн туса пычӗҫ.

Ҫ ак кӗнекере эпир Тӑван  ҫӗршывӑн Аслӑ вӑрҫи тап- 
хӑрӗнчи чӑваш литературин уйрӑмлӑхӗсене, вӑл мӗнле 
ҫӗнӗ утӑмсем тунине, фаш изма хирӗҫ пынӑ хаяр кӗре- 
шӳре мӗнле вырӑн йышӑннине кӗскен пӑхса тухас тӗл- 
лев лартрӑм ӑр . Ч ӑваш  писателӗсем совет халӑхӗн вар-* 
ҫӑ вӑхӑтӗнчи патриотизмӗ ҫинчен ҫырнӑ произведенисем 
республикӑра е фронтра тухса тӑнӑ хаҫатсенче, «Илем- 
лӗ литература» альманахра (1944 ҫултан пуҫласа «Тӑ- 
ван А тӑл»), уйрӑм кӗнекесенче, сборниксенче, листов- 
кӑсенче пичетленнӗ.

Кӗнекере автор писательсем вӑрҫӑ вӑхӑтӗнче ҫырса 
кӑларнӑ проиаведенисене тишкернипе пӗрлех вӗсем 
фронтра фашистсене хирӗҫ паттӑррӑн ҫапӑҫнине те, 
тылра хастарлӑ, ырми-канми ӗҫленине те кӑтартса пама



тӑрӑш нӑ, ҫавна май архивсенчи тӗрлӗ материалсемпе, 
документсемпе, писательсен дневникӗсемпе, вӗсем тӑва- 
нӗсемпе юлташӗсем патне янӑ ҫырусемпе усӑ курнӑ.

Кунта ҫакна та асӑрхӑттарас  килет. Хӑшпӗр писа
тельсен вӑрҫӑ ҫулӗсенчи творчествине тӗплӗн тишкӗрес 
тесен, уйрӑм кӗнеке те ҫырма пулать. Эпир ку кӗнекере 
пуринчен ытла вёсен паллӑрах  произведенийӗсене, твор- 
чествӑри уйрӑмлӑхӗсене пӑхса тухма ш утларӑмӑр.

Вӑрҫӑччен те, вӑрҫӑ вӑхӑтӗнче те пирӗн литературӑ- 
ра  ҫам рӑк  авторсем п алӑра  пуҫланӑччӗ. Анчах вёсенчен 
нумайӑш ӗ фронтран таврӑнаймарӗҫ е хаяр вӑрҫӑ ҫулӗ- 
сенче сахал  ҫырчӗҫ. Ҫ апах та вёсен вӗҫленеймен юрри- 
сӑввисене пухса ӳлӗмрен пӗр кӗнеке кӑларсан  питӗ аван 
пулӗччӗ.

В ӑрҫӑ ҫулӗсенчи чӑваш  литературине тишкерес ӗҫре 
кӗнеке авторӗ М. Сироткинӑн «Очерки истории чуваш 
ской советской литературы» (1956), А. Эсхелӗн «Чӑваш 
совет литератури» (1948) ятлӑ кёнекисемпе, J1. Агако- 
вӑн, А. Алган, В. Алагерӑн, В. Долговӑн, В. Канюко- 
вӑн, С. Ш авлин, М. Ю рьевӑа журналсемпе хаҫатсенче 
пичетленнӗ^ статйисемпе те усӑ курнӑ, вӗсем кӗнекене 
пичете хатӗрленӗ чухне панӑ ырӑ канашсемпе сӗнӳсене 
шута илме тӑрӑш нӑ. Ҫ акӑнш ӑн автор вӗсене чӗререн 
тав тӑвать.



т Ав а н  ҪӖРШЫВШАН!

Эпир — ирӗк халӑх, пӗр харӑс тӑрса, 
Кӗретпӗр вут-ҫулӑм ӑшне...
Чи шанчӑклӑ ӗмӗт— пулас Ҫӗнтерӳ 
Ҫӳрет пирӗнпе вӑрҫӑра.

А. А лга. 1941 ҫул , июнӗн 22-мӗшӗ

1941-мӗш ҫулхи июнӗн 22-мӗшӗ. Ҫав кун Совет 
Союзне фашистла Германи вӑрӑ-хурахла килсе тапӑн- 
чӗ. Ҫавна пула пирӗн халӑхӑн мирлӗ ӗҫӗ татӑлчӗ. Тӑван  
ҫӗршыв умне калам а  ҫук пысӑк хӑруш лӑх тухса тӑчӗ. 
«Вӑрҫӑ ҫулӗсем историре пирӗнтен мӗн чухлӗ инҫерех 
юлса пыраҫҫӗ, фаш изм а хирӗҫ пынӑ кӗрешӳрё пирӗн Тӑ- 
ван ҫӗршыва, социализм ҫӗнтерӗвӗсене хӑюллӑн хӳтӗле- 
се хӑварнӑ совет халӑхӗн паттӑр ӗҫӗн чапӗ ҫавӑн чухлӗ 
ҫутӑрах палӑрать»,— терӗ КПСС Центральнӑй Комите- 
чӗн Пӗрремӗш секретаре Л. И. Бреж нев Совет халӑхӗ 
фаш истла Германие ҫӗнтернӗренпе 20 ҫул тултарни ҫин- 
чен тунӑ докладӗнче *.

Аслӑ Отечественнӑй вӑрҫӑра тискер те вӑйлӑ тӑшма- 
на ҫӗнтерме ҫӑмӑл пулмарӗ. В ӑрҫӑ 20 миллион совет 
ҫыннин пурнӑҫне татрӗ. Фашистла вӑрӑ-хурахсем пирӗн 
ҫӗршывра 1700 хулана аркатса хӑварчӗҫ, 70 пин яла 
ҫунтарса ячӗҫ. Анчах совет ҫыннисем ҫав тери йывӑр 
килнӗ вӑхӑтра  та хӑйсем ҫӗнтерессе пӗтӗм чун хавалӗпе 
шанса тӑчӗҫ. Урса кайнӑ фашистсен тискер эшкерӗсем 
пирӗн ы тарм алла  мар хуласемпе ялсене, чечекленекен 
вӗҫӗ-хӗррисӗр уй-хирсемпе ешӗл вӑрмансене ылханлӑ 
вӑрҫӑ вучӗпе ҫунтарма тытӑнсан, ирӗклӗ те телейлӗ пур
и н а  йывӑр кӗрешӳсенче ҫӗнсе илнӗ халӑх  хӑраса  ӳкме- 
рӗ, Коммунистсен партийӗпе Совет правительстви чӗн- 
нипе юратнӑ ҫӗршывӑн чысне, ирӗклӗхӗпе никама пӑхӑн- 
манлӑхне хӳтӗлеме пӗр ҫын пек кар ҫӗкленчӗ. С ахал  
мар хура-шур курма тиврӗ совет халӑхне, пайтах ҫухату 
чӑтса ирттермелле пулчӗ унӑн пурнӑҫпа вилём хуш- 
шинчи хаяр  кӗрешӳре. Эпир нимӗнле йывӑрлӑха та па- 
рӑнмарӑмӑр, нимӗнле хӗн-асап умӗнче те чунпа хуҫӑлса 
ПУҪ усмарӑмӑр. В ӑйлӑ хӗҫпӑшалланнӑ тӑш манпа юмах- 
ри Улӑп-паттӑр пек харсӑр ҫапӑҫса, совет халӑхӗ чаплӑ 
ҫӗнтерӳ турӗ. Гитлер вӑрӑ-хурахӗсем хӑйсен вилӗмне 
хӑйсен хура йӑвинчех тупрӗҫ.

1 «П равда» хаҫат, 1965, май, 9.



f ӑван ҫӗрн1ывӑн Аслӑ вӑрҫи малтанхи кунран пуҫ- 
ласах  пӗтӗм Совет халӑхӗн вӑрҫи пулса тӑчӗ. «Тӑван 
ҫӗршыв хӑрушлӑхра!», «Пӗтӗмпе фронт валли, пӗтӗмпе 
ҫӗнтерӳ валли!», «Пӗтӗм вӑя тӑш мана аркатма!», «Е ви- 
лӗм, е Ҫӗнтерӳ!»— ҫак лозунгсем мирлӗ ӗҫри мӗнпур 
совет ҫыннисене ура ҫине тӑратрӗҫ, фаш истла пусмӑр- 
ҫӑсене хирӗҫ пынӑ кӗрешӳре х авхалантаракан  ялав 
вырӑнне пулчӗҫ.

Совет ҫыннисем фронтра та, тылра та хӑйсен ваи- 
халӗпе пурнӑҫне шеллесе тӑмарӗҫ, ҫакӑ пире тӑш мана 
аркатса  тӑкса, историллӗ чаплӑ ҫӗнтерӳ тума май пачӗ. 
Нумай-нумай ӗмӗрсем иртӗҫ, анчах 1418 кун хушши 
пынӑ хаяр вӑрҫӑра  совет халӑхӗ тӗлёнмелле паттӑрлӑх 
кӑтартни, Аслӑ Ҫӗнтерӳшӗн пӗтӗм вӑя хурса, ҫӗрне-кун- 
не пӑхмасӑр ӗҫлени нихҫан та манӑҫа тухмӗ, ӑна пӗтӗм 
тӗнчери прогрессивлӑ этемлӗх ӗмӗр-ӗмӗр ы рӑпа асӑнӗ.

Тӑван  ҫӗршывӑн Аслӑ вӑрҫинчи ҫӗнтерӳ совет обще- 
ствин стройё нумай малта тӑнине, социализмлӑ патша- 
лӑхӑн  никам аркатайми тӗрекӗпе пурнӑҫ вӑйне, пирӗн 
ҫӗршыври халӑхсен мораллӗ-политикӑллӑ пӗрлӗхне, 
марксизм-ленинизм идейисен никам ҫӗнтерейми вӑйне 
яр-уҫҫӑн кӑтаргса  пачӗ.

Совет ҫыннисен фаш истла Германие хирӗҫ пынӑ пат- 
тӑр кӗрешӗвӗп тёрекӗ, унӑн организаторӗ, ҫулпуҫӗ Ком- 
мунистссн партийӗ пулчӗ. Вӑл Совет ҫӗршывӗнчи халӑх- 
сене тачӑ пӗтӗҫтерчӗ, вёсен мӗнпур вӑйӗсене тӑш мана 
ҫӗмӗрсе тӑкма мобилизацилерӗ.

Ф аш измӑн хура вӑйӗсене ҫӗнтерни Совет Союзӗн 
тӗнчери авторитетне тата  ҫӳлерех ҫӗклерӗ. Ҫав ҫӗнтерӗ- 
ве пула тӗнчере социализм системи пулса тӑчӗ, халӑх- 
сен наци ирӗклӗхӗшӗн пыракан кӗрешӗвӗ нихҫанхинчен 
те анлӑрах  сарӑлса  вӑйланчӗ, империализмӑн колонилле 
системи ишӗлсе арканчӗ.

Тӑван ҫӗршыв Аслӑ вӑрҫи ҫулӗсенче ытти халӑхсем- 
пе пӗрле чӑваш  халӑхӗ те социализмлӑ Тӑван  ҫӗршыва 
хӳтӗлеме кар тӑрса ҫӗкленчӗ, массӑллӑ паттӑрлӑх, чӑ- 
тӑм лӑхпа хӑюлӑх, ҫӗнтерӳ тӑвас ҫирӗп кӑм ӑл  кӑтартрӗ. 
Ахальтен мар ӗнтӗ вӑрҫӑра пуринчен те хӑю ллӑрах  ҫа- 
пӑҫса Совет Союзӗн Геройӗ ятне илнисем хушшинче 
пирӗн янташсем 80 ҫын ытла.

Ч ӑваш  халӑхӗн вӑрҫӑ ҫулӗсенчи патриотизмне пы- 
сӑка хурса хакласа, Коммунистсен партийӗн Централь- 
най Комитечӗпе Совет правительстви вӑрҫӑ хыҫҫӑн, рес-



публика 25 ҫул тултарнӑ ятпа, салам лӑ ҫыру ячӗҫ. Унта 
ҫапла каланӑ:

«Совет халӑхӗн фашистла захватч^иксене хирӗҫ 
пынӑ Аслӑ Отечественнӑй вӑрҫи вӑхӑтӗнче чӑваш 
халӑхӗ Тӑван ҫӗршыв умӗнчи тивӗҫне чыслӑн пур- 
нӑҫа кӗртрӗ. Ч ӑваш  республикин ывӑлӗсем тӑш мана 
хирӗҫ хӑюллӑн та паттӑррӑн ҫапӑҫрӗҫ; вӗсенчен ну- 
май пин ҫынна Совет Союзӗн орденӗсемпе, медалӗ- 
семпе наградӑланӑ. Чӑваш  республикинчи рабочи- 
сем, хресченсем тата  интеллигенци хӑйсен ӗҫӗпе 
совет халӑхӗ гитлерла Германие ҫӗнтерес ӗҫе чылай 
пулӑшрӗҫ»1.

Фашистсене хирӗҫ кӗрешнӗ ҫулсенче совет литерату- 
тури питӗ пархатарлӑ ӗҫ турӗ. «Совет ҫӗршывӗн писате- 
лӗсем ҫак татаклӑ  ҫапӑҫура хӑйсен вырӑнӗ ӑҫтине пӗ- 
леҫҫӗ. Пирӗнтен нумайӑшӗ Илла хӗҫпӑшал тытса ҫапӑҫӗ, 
нумайӑшӗ алла перо тытса ҫапӑҫӗ. Пирӗнтен, совет ин-. 
теллигенцийӗн малти отрядӗнчен, хальхи вӑхӑтра Тӑван 
ҫӗршыв калам а  ҫук пысӑк ӗҫ тума ыйтать»,— тенӗ
А. Фадеев вӑрҫӑ пуҫланнӑ кун Совет писателӗсен митин- 
гӗнче. Митингри писательсем йышӑннӑ резолюцире ҫап- 
па каланӑ:

«Кашни совет писателӗ хӑйӗн пӗтӗм вӑйне, хӑйӗн 
пӗтӗм опычӗпе талантне, кирлӗ пулсан — хӑйӗн пӗ- 
тӗм юнне те халӑхӑн  Тӑван ҫӗршыв тӑшманӗсене 
хирӗҫ пыракан таса вӑрҫин ӗҫӗшӗн парӗ!»2

«Тупӑсем кӗрленӗ чух музӑсем ш арламаҫҫӗ»,— тенӗ 
авал. Анчах Тӑван ҫӗршывпа тӑван  халӑх  умне тухса 
тӑнӑ йывӑр кунсенче пирӗн писательсен хӑватлӑ  сасси 
пӗр самантлӑха та шӑпланмарӗ. Вӗсем алла хёҫпӑшал 
тытса тӑш манпа ҫапӑҫнӑ вӑхӑтрах  хӗрӳллӗ очерксемпе 
статьясем ҫырчӗҫ, сӑвӑсемпе юрӑсем хыврӗҫ, калавсем- 
пе повеҫсем пичетле-пичетле кӑларчӗҫ. «К ӑш т кӑна лӑп- 
кӑрах  самантсем пулсанах, вӗсем блиндажсенче, тран- 
шейӑсенче ларнӑ ҫӗртех, пуҫ тӑрринче пӗр вӗҫӗм «юн- 
керссемпе» «мессершмиттсем» , кӗрленине, бомбӑсемпе 
снарядсем ҫурӑлнине пӑхмасӑр, чӗре тӗпёнчен тухакан 
сӑвӑсемпе калавсем  тӗрленӗ. Пӗр-пӗр лутӑрканнӑ кӑвак

1 «Чӑваш Коммуни» хаҫат, 1945, июль, 8.
2 «П равда» хаҫат, 1941, июнь, 24.



хут ҫине, татӑк-кӗсӗк кӑранташпа...  К ал ам а  та ҫук вас- 
кавлӑ  та  оперативлӑ ӗҫлеме тивнӗ вёсен»,— тесе ҫырать 
писатель-фронтовик Леонид Агаков, вӑрҫӑ кунӗсене, 
фронтри пурнӑҫа аса илсе Ч

Хаяр вӑхӑт чӑваш литературине пысӑк улш ӑну кӗрт- 
рӗ. В ӑрҫӑ умӗнхи пилӗкҫуллӑхсенче писательсем респуб- 
ликӑри ҫынсен п архатарлӑ  мирлӗ ӗҫӗ ҫинчен ытларах 
ҫырнӑ пулсан, ф аш изм па кӗрешнӗ ҫулсенче вара пирӗн 
литературӑра  совет халӑхӗн фронтри паттӑрлӑхӗ чи пы- 
сӑк вырӑн йышӑнма тытӑнчӗ. Ҫакӑнпа пӗрлех писатель
сем фронтри кӑткӑс лару-тӑрӑва ,  ҫапӑҫу эпизочӗсене, 
пирӗн ҫареем малтанласа  чакса пынине, унтан наступ- 
лени вӑхӑтӗнчи мӗнпур йывӑрлӑхсене тӗрӗс ҫутатса 
пам а тӑрӑш рӗҫ. Вӑрҫӑ вӑхӑтӗнчи чӑваш литературине 
вуласан, совет салтакӗ  халӑхсен тӑнӑҫ пурнӑҫӗпе ирӗк- 
лӗхне паттӑррӑн  хӳтӗлекен, этемлӗхе фаш истла пусмӑр- 
тан ирӗке кӑлар акан  чаплӑ сӑнар пулса чӗрене кӗрсе 
юлать. Ку вӑл — пирӗн литературӑри ҫӗнӗ герой, тӗнче 
цивилизацине хӳтӗлекен воин.

Пирӗн писательсен ҫав тапхӑрти произведенийӗсенче 
Тӑван  ҫӗршывӑн хӑвачӗпе мухтавӗ палӑрать, совет ҫын- 
нисен мораллӗ-политикӑллӑ пӗрлӗхӗ, тӑш м ана курай- 
манни, тӗрӗс ӗҫ ҫӗнтерессе вӗсем ҫирӗп шанса тӑни питӗ 
уҫҫӑн курӑнать.

Ч ӑв аш  писателӗсем вӑрҫӑ вӑхӑтӗнче ҫырнӑ произвел 
денисенчи чи таса  ӗмӗт — ҫӗнтерӳ ӗмӗчӗ, чи пысӑк шан- 
чӑк — ҫӗнтерӳ шанчӑкӗ. Ҫав ӗмӗтпе -ҫав ш анчӑк пирӗн 
халӑха , унӑн ывӑлӗ-хӗрӗсене усал тӑш м ан а  хирӗҫ пӗтӗм 
вӑя  хурса ҫапӑҫма, ӑна тӗппипех аркатса  тӑкм а хавха- 
лантарчӗ.

Тӑван ҫӗршывӑн Аслӑ вӑрҫи ҫулӗсенче пирӗн литера
тура пысӑк утӑм турӗ, вӑл ҫӗнӗ шухӑшсемпе, сӑнарсемпе, 
жанрсемпе, чӗлхене илемлетекен мелсемпе пуянланчӗ, 
писательсен пултарулӑхӗ ӑсталӑх  тӗлӗшӗнчен чылай 
ӳсрӗ.

Ч ӑнах  та, ҫитменлӗхсем те пулчӗҫ пирӗн. Ч ӑваш  ли- 
тературинчи пур произведенисенче те ҫав вӑхӑтри ӗҫпе 
кӗрешӳ тарӑннӑн, пӗрешкел пысӑк ӑсталӑхпа сӑнланнӑ 
теме ҫук. У йрӑмах рабочи класӑн вӑрҫӑ ҫулёсенчи ӗҫри 
паттӑрлӑхне тивӗҫлипе анлӑн кӑтартса параймарӗҫ пи- 
рӗн писательсем. „У нсӑр  пуҫне, вӑрҫӑ пуҫламӑшӗнчех 
тухнӑ хӑшпӗр произведенисенче пирӗн ҫарсен фронтри

1 «Коммунизм ялавӗ» хаҫат, 1967, март, 19.



ҫапӑҫӑвӗсене ҫӑмӑллӑн, ҫиелтен сӑнласа кӑтартни те 
пулнӑ. Ҫ апах та ҫак уйрӑм ҫитменлӗхсемпе йӑнӑшсем 
литература аталанӑвӗшӗн чи кирлине, чи хаклине—-со
вет халӑхӗн кӗрешӳри паттӑрлӑхӗпе хӑюлӑхне, иксӗлми 
патриотизмне — тӗрӗс сӑнласа кӑтартма пурпӗрех ча- 
райман.

Ч ӑваш  писателӗсем Гитлер вӑрӑ-хурахӗсене хирӗҫ 
хӗҫпӑшалпа та, перопа та паттӑррӑн ҫапӑҫрӗҫ, ҫирӗплӗх, 
хӑю лӑх кӑтартса вӑрҫӑ ҫулӑмӗ витӗр тухрӗҫ. Фронта 
кайнӑ писательсенчен М. Н. Данилов-Чалдун, Владимир 
Бараёв , Василий Васькин, И лья Д у^илин , Ефрем Елли- 
ев, Кӗҫтук Кольцов, К ӑтра М иш ш з, Арсентий Орлов, 
Андрей Петтоки, Николай Пиктемир, Федот Ситта, Н и 
колай Чурбай, М аксим Ястран ҫапӑҫура пуҫӗсене хучӗҫ. 
Поэт, драматург, журналист пулнӑ Иван Викторова фа- 
шистсем концлагерьте асаплантарса вёлернё.

Вёсен ячӗсене чӑваш  писателӗсен Союзӗн ҫуртӗнче 
мрамортан тунӑ асӑну хӑми ҫине ылтӑн саспаллисемпе 
ӗмӗр асӑнм алӑх  ҫырса хунӑ.

Ч ӑваш  писателӗсенчен чылайӑшӗ вӑрҫӑ вӑхӑтӗнче 
малтан рядовой салтак  пулса ҫапӑҫнӑ, унтан командир 
е политработник пулнӑ, дивизи хаҫачӗсенче, политпай- 
сенче, госпитальсенче ӗҫленӗ. Вёсен хушшинче эпир 
Петӗр Хусанкай, Яков Ухсай, Леонид Агаков, Александр 
Алга, Василий Алагер, Иван Вашки, Василий Долгов, 
Григорий Краснов-Кӗҫӗнни, Илпек Микулайӗ, Мӗтри Ки- 
бек, Никифор М ранька, Кузьма Пайраш , Василий Р ж а-  
нов, М ихаил Сироткин, Алексей Талвир, И лле Тукташ, 
Уйӑп Мишши, Хветӗр Уяр, Александр Яндаш тата  ытти 
юлташсене ырӑ кӑм ӑлп а тав туса аса илетпёр.

«Фронтри хаҫатҫӑсем,— тет пирӗн паллӑ писатель, 
ж урналист Л. Агаков,— кашни кун тенё пекех малти 
линире, вут-ҫулӑм айёнче, салтаксемпе, офицерсемпе тел 
пулса, хаҫатӑн  черетлё номерё валли материал пухнӑ, 
редакцие таврӑнсанах, вёсен паттӑр ӗҫӗсем ҫинчен 
статьясемпе очерксем ҫырнӑ» *.

Чӑваш  писателӗсем вӑрҫӑра мӗнле шухӑш-туйӑмпа, 
мӗнле вӑй-хӑватпа ҫапӑҫни, хӑйсен произведенийӗсене 
вӗсем пӑш ала алӑран  ям асӑрах  ҫырни писатель-воинсем- 
пе ытти ҫынсем ҫапӑҫу хирӗнчен янӑ ҫырусене тата  ҫар 
начальникӗсем панӑ характеристикӑсемпе аттестацисене 
вуласан питӗ аван курӑнать.

1 «Коммунизм ялавӗ», хаҫат 1967, март, 19.



М. Данилов Чалдун

Акӑ, 1942 ҫулта пирӗн паллӑ писатель-коммунист 
М. Н. Д анилов-Ч алдун  (1894— 1944) 34-мӗш атакӑна 
кӗме приказ кӗтсе тӑнӑ чух «Чӑваш  Коммуни» хаҫата 
яма «шӑши куҫӗ» умӗнче ҫырнӑ «34-мӗш атака  умён» 
ятлӑ ҫыру.

«...Виҫҫӗмӗш хут вӑрҫӑра  пуласси ҫинчен эпӗ мирле 
вӑхӑтра  ш утламан та темелле. Аллӑ ҫула ҫитнӗскер, хам 
ирӗкпе вӑрҫӑ ҫынни пулса тӑтӑм.

1941 ҫулта пирӗн Тӑван  ҫӗршыва хаяр тӑш ман тапӑн- 
са кёчӗ. Ҫ амрӑксене вӑрҫа иле пуҫларӗҫ. Тӑван  ҫӗршы- 
'вӑма хаяр та усал тӑш манран  сы хламалла. Эпӗ хамран 
хам ыйтатӑп: аллӑ  ҫула ҫитрӗм, эпӗ ватӑ  ӗнтӗ, вӑрҫӑ 
ҫыннисен ретӗнчен тухнӑ. Икӗ хутчен вӑрҫӑра  пулнӑ. 
Анчах халӗ, ҫӗршывшӑн питех те хӑруш ӑ кунсем килсе 
тухнӑ вӑхӑтра , мӗнле килте ларас-ха? Ҫук, эпӗ ун пек 
ҫын мар. М аншӑн Тӑван ҫӗршыв хаклӑ. Эпӗ ӑна вӗҫӗм- 
сӗр ю рататӑп, уншӑн вӑрҫм а граж дан  вӑрҫи вӑхӑтӗнче 
хамӑн ирӗкӗмпе Хӗрлӗ Ҫар ретне тӑтӑм, тӑш м ана ҫӗ- 
мӗрсе тӑкичченех ҫапӑҫрӑм. 1914— 1916 ҫулсенче нимӗҫ- 
семпе вӑрҫнӑ. Суранланнӑ. Халӗ эпӗ каллех сывлӑхлӑ. 
Тӑван  ҫӗршыва мӑш кӑллас , ӑна чуралӑха кӗртес шутпа 
килнӗ ирсӗр тӑш м ана ҫивӗч шӑлсемпе туртса ҫурас ки- 
лет.



...Паян ака эпӗ фронта ҫитсе фашистсене хиреҫ ҫа- 
пӑҫма пуҫлани 14 уйӑх тулчӗ. Ҫ ак вӑхӑтра 33 хутчен 
наступленире пултӑм. Икӗ хутчен ҫӑмӑл суранлантӑм. 
Анчах суранлансан та стройран тухман. Сурана туртса 
ҫыхнӑ та м алаллах  кайнӑ. Фашизм йыттисене нумайрах 
пӗтерме тӑрӑш атӑп.

...Виҫӗ хут вӑрҫӑра пулса, виҫӗ хут ҫӗнӗрен ҫуралса 
ӳсрӗм эпӗ. Фашистсем манӑн пӗртен-пӗр юратнӑ ывӑлӑ- 
ма вӗлерчӗҫ. Унӑн вырӑнне эпӗ вӗсене ҫӗр хут таварӑп. 
Эпӗ — ашшӗ. М анӑн ватӑ  алӑ чӗтресе тӑмӗ» *.

Ҫ ак ҫырура писатель хӑй тӑш мана епле курайманни- 
не, ҫапӑҫура унӑн паттӑрлӑхӗ ӑҫтан вӑй илнине пӗлте- 
рет. Ф ронтра вӑл хӑй валли пӗртен-пӗр тӗрӗс ҫул ҫеҫ 
курать: вӑл — тавӑру  ҫулӗ, кӗрешӳ ҫулӗ.

М. Д анилов-Ч алдун  алли тӑш манпа ҫапӑҫнӑ чух чӗт- 
ресетӑм ан . Вӑтӑр тӑваттӑмӗш  атака! С алтак  чӗри кӑна 
ӑнланса илме пултарать ҫак шута. Вутлӑ-юнлӑ атакӑра  
ал ш ӑнӑрне хытарса чӑмӑртать  салтак  пӑш ала, утнӑ 
ҫӗрте утса, чупнӑ ҫӗрте чупса, хирӗҫ вӗҫекен пульӑсене 
пуҫ таймасӑр, пӗтӗм халӗ ҫитнӗ таран  м алал ла  вирхӗнсе 
ыткӑнать вӑл, куҫ тӗлне пулнӑ кашни тӑш мана персе, 
чиксе, прикладпа чышса ҫӗр ҫине йӑвантарать. Окоп та- 
салать, траншея тасалать. Сывлӑш ҫавӑрса тӑм а пӗр 
минут та ҫук-хаунӑн, татах  м алал ла  та м алал ла  чуп- 
малла, ҫӗнтерсе илнӗ вырӑна тӑш манран  йӑлтах тасатса 
ҫитермелле. Ун хыҫӗнчен пыракан паттӑрсем те ҫӗнте- 
рӳллӗн м алал ла  кайччӑр! С алтак  ун пек чух чапа тухас 
та н аграда  илес тесе шухӑшламасть, унӑн чи паха, чи 
ырӑ ӗмӗчӗ — тӑш мана хӑвӑртрах  аркатса тӑкасси. 
М. Д анилов-Ч алдун  ҫавӑн пек паттӑрсенчен пӗри пулнӑ. 
Пӗрре мар, иккӗ м а р — 34 атакӑра  пулнӑ пирӗн писа
тель-воин. Анчах вӑрҫӑран  таврӑнайм арӗ  вӑл. 1944 ҫул- 
хи январӗн 25-мӗшӗнче йывӑр аманнӑ писатель ҫав ҫу- 
лах, мартӑн 2-мёшӗнче, Калинин облаҫӗнчи Кувшиновка 
хулинчи ҫар госпиталӗнче операци сӗтелӗ ҫинче вилсе 
кайнӑ. «

«Отечественнӑй Аслӑ вӑрҫӑ фронтӗнче чӑваш халӑ- 
хӗн юратнӑ писателӗсенчен пӗри, ҫулӑмлӑ патриот, ватӑ 
коммунист М аксим Николаевич Д анилов-Ч алдун  Тӑван 
ҫӗршыв ирӗклӗхӗпе чысӗшён паттӑррӑн ҫапӑҫса вил- 
нӗ»,—тесе пӗлтерчӗ фронтран хурлӑхлӑ хыпар кил*

1 «Тӑван ҫӗршывшӑн» сборник. Чӑвашгиз, 1956, 11 стр.



сен «Чӑваш  коммуни» хаҫат 1944 ҫулхи мартӑн 24-мӗ- 
шӗнче.

М. Н. Д анилов-Ч алдунӑн  вӑрҫӑри паттӑрлӑхӗ ҫинчен 
1945 ҫулта С. Ш авли  «Ватӑ салтак» ятлӑ поэма ҫырчӗ. 
Унта вӑл пирӗн ҫӗре тӑш ман  тимӗрленӗ аттипе таптанӑ 
чух писатель-фронтовик мӗнле ҫапӑҫнине сӑнласа кӑтар- 
тать, «Чул ту пулса, чул ту пек тӑтӑн  хӑруш кунсем 
ш авлан ӑ  чух»,— тет поэт. П оэма ҫак сӑмахсемпе вӗҫле- 
нет:

Мӗскер калам сана, пиччеҫӗм, , v
Епле сӑмах тупас ман шыраса?
Тӑпру ҫинче халь ӑш ҫилсем вӗреҫҫӗ,
Хаяр ҫилсем ӑсанчӗҫ ш ӑхӑрса.

Эс ху  ятна ху  юнупа хӗретрӗн  
Ҫӗршывшӑн йывӑр килнӗ чух,
Ҫавӑнпала чапна вилӗмсӗрлетрӗн,
Ҫавӑнпала чапу сан сӳнес ҫ у к '.

М. Н. Д анилов-Ч алдун  1943 ҫулхи майӑн 6-мӗшӗнче 
фронтран парти Ч ӑваш  обкомне янӑ ҫырӑва та асӑнма- 
сӑр х ӑварм а ҫук. Ҫав ҫырура та  социализмла Тӑван 
ҫӗршыв патриочӗн, ӑна пӑш алпа та, перопа та паттӑр 
сыхлакан  ҫыннӑн вӗри кӑмӑл-туйӑмӗ тапса тӑрать.

«Эпӗ фронтра пӗр тухмасӑр вунтӑватӑ уйӑх ҫапӑ- 
ҫатӑп ӗнтӗ... Пӗр йӑпату — ҫапӑҫу лӑплансан , калавсем 
ҫырасси.

Ҫапӑҫса м алал ла  ыткӑннӑ чухне манӑн пурнӑҫ ла- 
йӑх. Эпӗ халӗ фрицсене профессионал пекех вӗлерекен 
пулса ҫитрӗм... Ан иккӗленӗр, Совет ҫӗрне ҫак ҫӗлен- 
калтасенчен тасататпӑрах .

...Эпӗ сире ҫакна тума ыйтасшӑн: эпӗ «Чӑваш  К ом
муни» редакцине тата  писательсен Союзне ярса панӑ 
манӑн калавсене пӗрле пухса пӗчӗк кӗнеке кӑларасчӗ. 
Эпӗ вӗсене ҫырнӑ чух пӳрнерен ӗмсе кӑларм астӑп , халь- 
хи вӑрҫӑ пурнӑҫӗнчен илетӗп. Ч ӑ н а х т а ,  вӗсем кӗскерех 
т ата  ытла яках та мар. Анчах, хӑвӑр пӗлетӗр, эпӗ вӗсене 
час-часах чӗркуҫҫи ҫинчех ҫыратӑп...

Ҫ ы рм алӑх  кунта материалсем питӗ нумай. Эпӗ сахал 
ҫыратӑп-ха, тата  ы тларах  вӑй хумалла , вӑйӗ ман халлӗ-

1 Стихван Ш авли. Сӑвӑсемпе поэмӑсем. Чӑвашгиз, 1951, 76 стр.

хе пур-ха. Вилес пулсан ӗнтӗ, ахальтен мар, Тӑван  
ҫӗршывшӑн. М анӑн ӗҫе тӑван халӑх  хак парӗ... Эпӗ хам- 
шӑн мар, халӑхш ӑн пурӑнатӑп. Эпӗ хама ҫӑлса хӑварас- 
сишӗн мар, халӑхш ӑн тата  Тӑван ҫӗршывшӑн ҫапӑҫма 
фронта кайрӑм. М а тесессӗн, Тӑван ҫӗршывшӑн г р а ж 
дан вӑрҫинчех ҫапӑҫнӑ...

Хам ҫинчен пӗр виҫӗ сӑмах. Эпӗ халлӗхе чӗрӗ те 
сывах, ҫакна сире те сунатӑп. Б атар ей ӑр а  парторг тата  
120 мм-лӑ миномет командирӗ пулса ҫапӑҫатӑп»1.

Акӑ тата  Владимир Б араев  (1910— 1942) поэтӑн 
фронтран янӑ ҫырӑвӗсемпе сӑввисем, открыткисемпе 
телеграммисем. Вӗсенчен хӑшӗ-пӗрисем С. Ш авли поэт 
тӑрӑшнипе хаҫат-журналсенче те, В. Б ар аев  произведе- 
нийӗсен сборникӗсенче те пичетленнӗччӗ. Вӗсем Б ар аев  
аслӑ Совет ҫӗршывӗн тивӗҫлӗ граж данинӗ иккенне, тӑ- 
ван халӑхӑн  ш анчӑклӑ ывӑлӗ, паттӑр салтакӗ пулнине 
кӑтартса параҫҫӗ.

П оэт 1941 ҫулхи август уйӑхӗнчех салтак  шинелӗ тӑ- 
хӑннӑ. М алтан  вӑл Иваново хулинчи ҫар училищинче

* КПСС Ч ӑ в а ш  Обкомӗн партархивӗ, Ф— 1045, o n . 1, ҫыхӑ— 2-

виҫё уйӑх вӗреннӗ, унтан, фаш истла оккупантсем Мус- 
кава  тапӑнса пынӑ вӑхӑтра , М алоярославец  патӗнче 
пӗрремӗш хут ҫапӑҫӑва  кӗнӗ. 1942 ҫулхи октябрь уйӑ- 
хӗнче В. Б ар аев  лейтенантӑн миномет взводне Сталин
града хӳтӗлеме янӑ. Унта вӑл паттӑррӑн ҫапӑҫнӑ, Ком- 
мунистсен партине кӗнӗ. 1942 ҫулхи ноябрӗн 10-мӗшӗнче 
«Чӑваш  Коммуни» хаҫат  редакцине В. Б ар аевр ан  пысӑк 
ҫыру килнӗ.

«Аслӑ Октябрь уявне пирӗн зем лянкӑра  кӗтсе илмел- 
ле пулчӗ.., Ҫ ак  йӗркесене эпӗ вӑрҫӑ кӑш т лӑп лан нӑ вӑ- 
хӑтра, ҫӳлтен бомбӑсем тӑкӑнма, ҫӗртен вилӗм ҫави— 
пулемет-минометсем этеме ҫулма чарӑннӑ вӑхӑтра, зем- 
лянкӑра , хыт хура «вутти» ҫутипе ҫыратӑп. Ҫав кашлав- 
кӗрлев пиртен хашпӗр ҫӗрте виҫӗ, хӑшпӗр ҫӗрте тӑватӑ  
ҫухрӑмра паян. Пӗтӗм вӗҫсӗр аслӑ пӗлӗт талккӑш ӗпе 
хаяр аслати кӗрленине илтнӗ-и эсир? Эпӗ те илтнӗччӗ! 
Ҫӗр тӗрлӗ хӗҫпӑшал пёр залп  кӗрлеттерсе ярсан (вӑл 
темиҫе минут хушши пырать!), мӗнле хӑватлӑ  сасӑ па- 
расса та  ш ухӑш ласа тан лаш тарм а  пултарайманччӗ... 
Умӑнта арман ҫӳллӗш тӑпра ҫӗкленет, сывлӑш таҫта 
сирпӗтет сана, тӑнна ҫухатан, анчах ҫав самант хуш- 
шинче тӑп ра  пуснӑ пит-куҫа ш ӑлса пӑхатӑн та, хӑвӑн 
умна тӑван  ывӑлу,— тӑван  ывӑлӑм Л ев  — Арӑслан, тух- 
са тӑрать. Пӗтӗм Ш упаш кар килет куҫ умне... Ч ӑваш  
хорӗ юрлани илтӗнсе каять... Умра Пичет ҫурчӗ кӗрлесе 
ларать...

...Эпӗ кунта хӑруш ӑ кӗрлев ҫинчен ҫыртӑм. Пирӗн 
кӗрлев, пирӗн хӑват  кӗрлевӗоем вӗсем! Тӑш ман, С талин
града  ҫул хывнӑ май, кунта тусем тӑрринчен тӗпне ҫи- 
тиех оборона ҫирӗплетсе хӑварнӑ. Эпир ҫӗмӗретпӗр вӗ- 
сене! Эпир ҫӗмӗрсе ун ҫулне татма тухнӑ, тататпӑрах  
ӑна! Эпир ӑна ним хӗрхенми пӗтерме тухнӑ,— пӗтерет- 
пӗрех!»

М ал ал л а  ҫак ҫырупа поэт ҫар шкулне вӗренсе пӗтер- 
се лейтенант ятне илни, минвзвод командирӗ пулни ҫин- 
чен асӑнса ҫырать, хӑйне Ленин партийӗн ретне илнине 
пӗлтерет. «Эпӗ парти билетне юнпа илетӗп»,— тесе ҫы- 
рать.

Ю лашкинчен поэт-воин ҫапла калать: «Эпӗ Тӑван 
ҫӗршывш ӑн ҫапӑҫнӑ вӑхӑтра  чи малтан ы вӑлӑм  телейӗ- 
шӗн, ы вӑлӑм  пек пӗтӗм ҫӗршыври ачасемшӗн, тӑван 
атте-аннешӗн, тӑван  атте-анне пек ват ҫынсен хисеплӗ 
ватлӑхӗшӗн, пӗтӗм ҫывӑх тусӑмсемпе тантӑш семшӗн ҫа-



пӑҫатӑп, тыткӑнри халӑхсене ирӗке кӑларассиш ӗн юн 
тӑкатӑп»

Чӗре витӗр кӑлар са  ҫырнӑ ҫак сӑмахсенче совет 
патриочӗн вӑйлӑ туйӑмӗпе унӑн ырӑ ш ухӑш -кӑмӑлӗ яр- 
уҫҫӑн палӑрса тӑрать.

В. Бараевӑн  вӑрҫӑри пурнӑҫне лайӑх  пӗлекен юлта- 
шӗ Я. Муратов тата  акӑ мӗн ҫырса кӑтартать: «Иваново 
хулинче пурӑннӑ чухне вӑл, вӗреннӗ хуш ӑрах сӑвӑсем 
ҫырнисӗр пуҫне, училищӗри художество пултарулӑх кол- 
лективне те пулӑшатчӗ. 1942 ҫулхи январь уйӑхӗнче ҫак 
коллектив валли ятарласа  «Концерт, который не состо
ялся» ятлӑ литмонтаж ҫырса хатёрлерё. Коллектив чле- 
нӗсем ҫав уйӑхӑн 25-мӗшӗнче каҫхине курсантсем валли 
клуб сцени ҫинче выляса пачӗҫ. Концерт куракансене 
килӗшрӗ. Уйрӑм сценӑсене алӑ  ҫупса йышӑнчӗҫ!»2.

Поэт-коммунист, вӑрҫӑра мӗнле йывӑр пулсан та, 
чӗрене пырса тивекен, пӗтӗм кӑмӑл-туйӑма хуската- 
кан произведенисем ҫырас ӗмӗтпе пурӑннӑ. Ю лташӗсем 
патне янӑ ҫырусенче вӑл чӑваш  писателӗсен ӗҫӗсемпе, 
пичетленсе тухнӑ ҫӗнӗ произведенисемпе пӗрмаях инте- 
ресленнӗ. «Эхер те ҫак вӑрҫӑран  сывах юлсан, эпӗ те 
пӗтӗм пултарулӑхӑма парса ӗмӗрлӗхе асра юлмалли 
сӑвӑ кӗвӗлӗттём, тӗлӗнмелле калавсемпе повеҫсем ҫырса 
тӑван халӑхӑм а савӑнтарӑттӑм »,— тет Б ар аев  пӗр ҫырӑ- 
вӗнче.

Ҫ ак талантлӑ  поэтӑн ӗмӗрне Сталинградш ӑн пыракан 
хаяр ҫапӑҫу 1942 ҫулхи ноябрӗн 19-мӗшӗнче татнӑ. « Б а 
раев арӑслан  пек ҫапӑҫса вилчӗ... Б ар аев а  тӑш ман 
пули тиврӗ, анчах вӑл вилес умён: «Бараев  нихҫан та 
вилмӗ!» тесе, Лермонтов сӑввинчен «Погиб поэт!..» тесе, 
ик-виҫ сӑм ах  каласа  хӑварчӗ. Эпир, Б ар аев  взводёнчи 
боецсем, хамӑр командира вӗлерекенсене тарӑхса, тӑш- 
ман ҫине умлӑн-хыҫлӑн минӑсем пӑрахрӑмӑр, тӑш мана 
Ж ирки  текен ялтан хӑваласа  кӑлар са  ятӑм ӑр» ,— 
ҫырса пӗлтернӗ унпа пӗрле ҫапӑҫнӑ чӑваш салтакӗ Ы. Се
менов С. Ш авли патне янӑ ҫырура3.

 ̂ Унтанпа пайтах ҫулсем иртрӗҫ. В. Б ар аев а  ырӑ кӑ- 
мӑлпа асӑнса, ун ҫинчен хӑйӗн сӑмахӗсемпех ҫапла ка- 
лас  килет:

1 «Ялав» журнал, 1967, 10 №.
2 «Халӑх хӑвачӗ» сборник. Чӑваш АССР кӗнеке 

1965, 124— 128 стр.
3 «Ялав» журнал, 1952, 2. №•

издательстви,

Хӑй пулмин те, ячӗ пур ун,
Ячӗ пирӗнпе.
Ырӑ ят вӑл, чаплӑ ят вӑл,
Ю лӗ ӗмӗре!

(« Ы вӑлӑм а», 1941 ҫул, ноябрей 11-мӗшӗ)

В. Б ар аев  поэт хӑйӗн юрри-сӑввисемпе ӗмӗрех чӑ- 
ваш  халӑх  асӗнче. Вӑл пирӗн хӑватлӑ  сӑвӑҫчӗ, прозаик- 
чӗ, сатирикчӗ. В. Б араев  кӑвар  чӗреллӗ хӑватпа кунсе- 
рен ҫӗкленсе пыракан, тӑван  литературӑра пит ӑнтарса 
ӗҫлекен ҫынччӗ. К алас  сӑмахне вӑл, хаяр вӑрҫа пула, 
пӗтӗмпе к алам а  ӗлкӗреймерӗ. Анчах мӗн ҫырса хӑварни 
те вӑл  ӑста сӑвӑҫ пулнине кӑтартать.

Вӑрҫӑн малтанхи кунӗсенчех Андрей Петто’ки те 
(1905— 1942) фронта тухса каять. Фронтра вӑл хӑйсен 
чаҫӗ ҫинчен дневниксем ҫырса пырать, вӑрҫӑ паттӑрӗсем 
пирки поэма ҫырма хатёрленет. Анчах ӗмӗтленнӗ ӗҫне 
вӗҫне ҫитереймест. 1942 ҫулхи ҫуркунне Витебск хули 
патӗнчи ҫапӑҫура Андрей Петтоки паттӑрсен вилӗмӗпе 
вилет. Поэта Смоленск облаҫӗнчи Селище ялӗ патӗнчи 
масар ҫине пытарнӑ.

Акӑ А. Петтокин юлашки ҫырӑвӗнчен илнё пӗр сы- 
пӑк: «Ҫ акӑ пӗчӗкҫӗ хута эпӗ ҫапӑҫу пуҫланас умӗнхи 
чаплӑ сам антра ҫыратӑп. П аян  фашистсене хирӗҫ вӑрҫа 
кӗретпӗр... Ку ҫы рӑва вӑрманта, приказ кӗтнӗ хушӑра 
ҫыратӑп. М ан тавра  — ман боецсем (А. Петтоки взвод 
командирӗ пулнӑ — Н. Д .) .  Пурте вӗсем ҫирӗп кӑмӑллӑ. 
Нихӑшин сӑнӗнче те хӑрани-туни курӑнмасть. Ҫапӑҫӑва 
х ам ӑрӑн  тӳрӗ те тӗрӗс ӗҫе пӗлсе, туйса кӗтетпӗр. Эпир 
ҫакна лай ӑх  пӗлетпӗр: ҫапӑҫм алла  тӑш манпа, аркатса 
тӑкичченех ҫапӑҫмалла»

Вӑрҫӑччен пирӗн литературӑра сатирӑпа юмор жанр- 
не аталан тарас  тӗлӗшпе Николай Чурбай (Колюшкин) 
вунӑ ҫула яхӑн питӗ ӑнӑҫлӑ ӗҫлерӗ. В ӑрҫӑ вӑхӑтӗнче вӑл 
дивизири ҫар хаҫачӗн редакторӗ те, рота командирё те 
пулнӑ, нимӗҫ ҫарӗсем Сталинград еннелле тапӑнса пынӑ 
чух тыткӑна та  лекнӗ, унтан хӑтӑлсан, командирсен кур- 
сӗнче вӗреннӗ, Б алти ка  тӑрӑхӗнчи хуласемпе ялсене 
ирӗке кӑлар нӑ  чухне, 1944 ҫулхи августӑн 6-мӗшӗнче, 
паттӑррӑн  ҫапӑҫса пуҫне хунӑ. Ана Л итва  ССР-ӗнчи 
Таборишкис ятлӑ ял ҫывӑхӗнчи масар ҫине пытарнӑ.

1 «Ялав» ж урнал, 1952, 2 №.



Совет правительств!! Н. Чурбая Хӗрлӗ Ҫӑлтӑр, Тӑван 
ҫӗршыв вӑрҫин I-мёшпе П-мёш степеньлё орденӗсемпе 
наградӑланӑ. '

1944 ҫулхи июлӗн 8-мӗшӗнче хӑйӗн арӑмӗ патне янӑ 
ҫырура вӑл ҫапла пӗлтерет: «4 числа в бою был легко 
ранен в правую руку, но из строя не вышел. П родолж аю  
сражаться, только не везет мне с этой рукой. В 1942 го
ду во время пыток фашистами получил небольшой пере
лом и три месяца не мог повернуть ее, и сейчас в эту же 
руку. Впрочем, все это ерунда, рука действует вовсю, 
не могу лишь пока бросать гранату... Будь спокойна. 
Ж ди меня. А я еще повоюю. Верь, что Николай чести 
не уронит, пронесет ее через все трудности и невзгоды. 
После всего мной испытанного (особенно в 1942 г.) ни
чего уж е не страшит. Все это, поистине, было большой 
школой ненависти. Сейчас я стараюсь вылить этот гнев, 
эту ненависть к врагу» '.

1944 ҫулхи июлӗн 26-мӗшӗнче, фашистсене хирёҫ 
паттӑррӑн ҫапӑҫнӑшӑн иккӗмӗш орден илни ҫинчен 
арӑмне пӗлтернӗ ҫырура вӑл ҫапла ҫырнӑ: «Как видишь, 
у меня дела неплохи, свой долг я выполняю перед Р оди 
ной честно... Выходит, милая, что тебе за  меня стыдить
ся не придется... Наполовину ничего не делаю: драться 
так  уж драться... Мне чужд-страх  перед смертью, когда 
дело касается борьбы с врагами» 2.

Л и твара  Н. Ч урбая  хале те ырӑ ятпа асӑнаҫҫӗ, унӑн 
вилтӑприне чысласа пӑхаҫҫӗ. Пирӗн янташ вилнӗренпе 
25 ҫул иртсен, унӑн арӑмне К азлу  Р уда  хулинчен ак 
мӗнле ырӑ хыпар пӗлтернӗ: «В настоящее время кл ад 
бище, где покоится Ваш  муж, чисто убрано руками 
наших пионеров... Тем самым они отдают честь воинам, 
которые пали за освобождение литовской земли» 3.

Тепӗр ҫырура: «Решили лучшему пионерскому отря
ду или д аж е  дружине присвоить имя погибшего Вашего 
мужа»,— тесе ҫырнӑ.

1941 ҫулхи декабрьтен пуҫласа 1943 ҫулхи май уйӑ- 
хӗччен хаяр ҫапӑҫусенче пулнӑ харсӑр разведчик, аслӑ 
лейтенант Кӗҫтук Кольцов (1916— 1943). Хӑрушӑ кун- 
сенче вӑл Карели фронтӗнче чун-чӗререн тухакан сӑвӑ- 
сем ҫырнӑ, тӑванӗсемпе юлташӗсем патне хӗрӳ шухӑш-

1 «Советская Чувашия» хаҫат, 1969, март, 15.
2 Ҫавӑнтах.
3 Ҫавӑнтах.



кӑм ӑл л ӑ  ҫырусем янӑ. Ёӗсенчён эпир ҫам рак  поэт вӑр- 
ҫӑ пирӗн ҫӗнтерӳпе чарӑнасса ҫирӗп шанса-ёненсе тӑни- 
не куратпӑр.

Т ӑван  колхозран ҫыру илсен, К- Кольцов хирӗҫ ҫапла 
ҫырнӑ: «Сирӗн ҫы рӑвӑра  илсе вуларӑм  — савӑнтӑм, ма- 
кӑртӑм . Чун тухиччен ҫапӑҫӑп, ҫӗмӗрӗп ҫав усал фа- 
шистсене! Эпӗ хам камшӑн, мӗншӗн вилнине питех те 
аван  пӗлсе тӑратӑп . Пирӗн х алӑх  та  ӑна лай ӑх  пӗлет. 
Ку чухне харпӑр  хӑй вилӗмӗ ҫинчен ш ухӑш лама вӑхӑт 
мар — ҫӗршыв ҫинче, пулас ӑрусен телейӗ ҫинче пирӗн 
мӗнпур ӑс-хакӑл»

1943 ҫулхи майӑн 8-мӗшӗнче К. Кольцов йывӑр аман- 
нӑ, майӑн 11-мӗшӗнче унӑн чӗри ҫар гоСпиталӗнче тапма 
чарӑннӑ.

Т ӑш м ана хирӗҫ паттӑррӑн ҫапӑҫса пуҫ хунӑ поэтӑн 
ы рӑ сӑнарӗ, унӑн хӗрӳ патриотизмла поэзийӗ ӗмӗр халӑх  
асӗнче пулӗ. , I

Ҫук, манмастӑп сана,
Ҫук, манмаҫҫӗ сана...
Сӑввусем халӑхра  
Кивелмесӗр ҫӳреҫҫӗ.
Эп илтетӗп текех 
Иксӗлми сассуна:
Янӑрать, янӑрать 
Санӑн харсӑр поэзи.
Чунупа-чӗрӳпе,
Перопа, пӑшалпа,
Чи таса шухӑшпа 
Эс ҫӗршывшӑн вӑй хунӑ.
Вӑхӑта ирттерсе 
Ҫӳремен пуш алпа,

% Вилӗме ҫӗнтерсе,
Хӑвна вилӗмсӗр тунӑ 2.

Ҫ апла ҫырчӗ Кӗҫтук Кольцова асӑнса чӑваш  поэчӗ 
И. М алгай.

М ал ал л а  тата вӑрҫӑ хыҫҫӑн киле таврӑннӑ чӑваш 
писателӗсен хӑшпӗр ҫырӑвӗсемпе паллаш ар .

Ч ӑваш  халӑх  поэчӗ Петӗр Хусанкай вӑрҫӑра  мал- 
тан ахаль  салтак, каярахпа командир, журналист пулнӑ. 
Фронтра вӑл аманнӑ, госпитальрен сывалса тухнӑ хыҫ-

1 С. Аслан. Кӗҫтук Кольцов. «Ялав» журнал, 1952 2 №.
2 «Ялав» ж урнал, 1966, 5 №.



П. Хусанкай. 1943

ҫӑн каллех тӑш манпа кӗрешме малти линисенче тӑракан  
подразделение таврӑннӑ.

«Хамшӑн пулсан, вӑрҫӑ вӑхӑтӗнчи чи пысӑк пулӑм 
тесе КПСС ретне кӗнине шутлатӑп. Сталинград патӗн- 
чеччӗ ку. Хӑшӗ автомат дискӗ ҫине, хӑш ӗ салтак  кӗреҫи 
ҫине, хӑш ӗ ӳпӗнтернӗ котелок тӗпӗ ҫине тикӗсех те мар 
хут татӑкӗ хурса ак ҫапла ҫыратчӗ: «Ыранхи ҫапӑҫура 
эпӗ вилсен, мана коммунист тесе ш утлам а ыйтатӑп. Эпӗ 
те — рядовой салтак  —- ҫаплах ҫыртӑм. Чунӑм ра п урте- 
пӗлекен юррӑн сӑмахӗсем янӑрарӗҫ:

Вилӗм ак — виҫ-тӑват утӑмрах...

Анчах вилӗм ӗнтӗ ҫав териех хӑрушӑ мар пек туйӑн- 
чӗ. «Йышпа пӗрле вилни те илемлӗ»,— тенипе ҫеҫ те 
мар. Ҫук: эпӗ ӗнтӗ уйрӑм ҫыннӑн пурнӑҫӗнчен чылай 
вӑрӑм  ӗмӗрлӗ пек туйрӑм хам а хам. Ҫав туйӑм хамӑрӑн 
пӗрлехи калам а  ҫук пысӑк, вӗҫӗ-хӗррисӗр, вилёмсӗр 
ӗҫӗмӗртен тӗвӗленсе ҫ у р а л ч С ^ Ь -  тесе ҫырнӑ П. Хусан
кай «П ризванье — это одержимость» ятлӑ ст а т й и н ч е ‘.

«Ёнер пёр инкекрен хӑтӑлса юлтӑм-ха: манран икё
утӑм ҫеҫ мина ӳкрӗ те— ҫурӑлмарё... Халӗ ӗнтӗ нимӗнле

1 П. Хузангай. Книга друж бы . Чуваш ское книжное издательство, 
1966 г., 193 стр.



шик те, хӑрав  та ҫук. Элчел ҫитмесёр ҫапах урараи  
ӳкес ҫук, тетӗп хама»,— тесе ҫырнӑ вӑл 1942 ҫулхи сен- 
тябрӗн 27-мӗшӗнче янӑ ҫырӑвӗнче.

1944 ҫулхи мартӑн 18-мӗшӗнче'П. Хусанкай ҫак кӗне- 
ке авторӗ патне акӑ мӗн ҫырнӑччӗ: «Эпё сывах. Офицер. 
Политработник. Ж урналист. Час-часах питӗ йывӑр вӑ- 
хӑтсем пулаҫҫӗ, ҫапах сӑвӑсем чӑваш ла та, вырӑсла та 
ҫыркалатӑп . Н умай пулмасть «Поэт тӑпри ҫинче» ятлӑ 
сӑвӑ ҫыртӑм, ӑна Ш упаш кара ятӑм, сан патна тата 
А. Алга патне яратӑп. (Алга адресӗ: 55244-П)... Фронта 
тухса кайиччен «Таня» поэма ҫыртӑм... Аптраман тав- 
раш  тӑш м ана аркатать. Ч ас  ак чаплӑ ҫӗнтерӳ кунӗ 
ҫитӗ...»

Эрнешер сухал хырмасӑр,
Ҫывӑрмасӑр талӑкшар,
Тӑшмана хӗссе пыратпӑр 
Таччӑн, ҫуммӑн, юнашар,—

тесе ҫырнӑччӗ вӑл тепӗр ҫырӑвӗнче. Ҫ ак йӗркесемпех 
пуҫланнӑ унӑн «Орден» ятлӑ сӑвви те.

Фронтран сӑнарлӑ  сӑмах меслечӗпе ҫырса янӑ ҫыру- 
сем те сахал мар килнӗ. Вулакансем Я. Ухсай Д он  хӗр- 
ринче ҫапӑҫнӑ чӑваш  салтакӗсемпе командирӗсен ячӗпе 
чӑваш  халӑхӗ патне сӑвӑласа  янӑ ҫырӑва лайӑх  пӗлеҫ- 
ҫӗ. «Ку ҫырӑва чӑваш  боецӗсемпе командирёсем 1942 
ҫулхи декабрӗн 25-мӗшӗнче митингра ы рласа йышӑн- 
нӑ»,— тесе пӗлтернӗ поэт.

Поэт вӑрҫӑ  ҫулӗсемпе Атӑл хӗрринчен Берлина ҫитнё. 
Ф ронтрах коммунистсен партине кӗнӗ. Хӑйёи ҫырӑвӗ- 
сенче Я- Ухсай чӑвашсем фаш истла пусмӑрҫӑсене хирёҫ 
паттӑр ҫапӑҫни ҫинчен савӑнса ҫырать. «Геройсем кунта 
кашни кунах ҫуралаҫҫӗ,— тет вӑл пӗр ҫырӑвӗнче.— Д он 
хӗрринче эпир ҫапӑҫма тытӑннӑранпа, тӗрӗссипе кала- 
сан, эпир ҫапӑҫӑва  кӗнӗренпе виҫӗ уйӑх тулать ӗнтӗ. 
Эпир тӑш м ан а  Воронеж патӗнче те чылай вакларӑмӑр...  
Унта чӑваш ачи Ваҫлей Антонов (Элӗк р.) винтовкӑпа 
тӑватӑ  хут персе «юнкерса» амантрӗ, вут хыпнӑ «юн- 
керсс» п арка  персе анчӗ... Ҫырмаллисем нумай. «К рас
ная Чуваш ия» хаҫата эпӗ Ильиных чӑваш  ачи ҫинчен 
ҫырнӑччӗ. Халӗ ӑна вилнӗ хыҫҫӑн (посмертно) Ленин 
орденӗ п ам алл а  турӗҫ...

Сивӗте пуҫларӗ. Каҫхине Д он хӗрринче ҫывӑртӑм... 
«Кӗтерин инке» ӗнер кунта «Линкка-линкка» вылярӗ те



Гварди капитане В. 
1915 ҫ.

Дон леш енче вутпа хутӑш тӑпра ҫӗклерӗ. Кашни кунах 
ҫӗр кӗмсӗртетет»...

П аллӑ  критик, прозаик Василий Долгов га 1941 — 
1945 ҫулсенче фронтра пулнӑ, салтакран  тытӑнса гварди 
капитанне ҫитнӗ, дивизи хаҫатӗнче редактор заместите- 
лӗнче ӗҫленӗ. Писатель-воина Тӑван ҫӗршыв вӑрҫин 
пӗрремӗшпе иккӗмӗш степеньлӗ орденӗсемпе, «Вӑрҫӑри 
паллӑ ӗҫсемшӗн», «Ленинграда хӳтӗленӗшӗн», «П рагӑна 
ирӗке кӑларнӑш ӑн», «1941 — 1945 ҫулсенчи Л слӑ Отечест- 
веннӑй вӑрҫӑра  Германие ҫӗнтернӗшӗн» медальсемпе 
наградӑланӑ.

1942 ҫулхи июлӗн 19-мӗшӗнче А. Эсхель патне Ленин
град ҫывӑхӗнчен янӑ ҫырӑвӗнче вӑл акӑ мӗн пӗлтерет: 
«Тӑватӑ уйӑх ёнтӗ вӑрманта ҫӗрпӳртсенче пурӑнатпӑр. 
Хывӑнмасӑр, урари атӑсене хывмасӑр ҫывӑратугӑр. Хал- 
хара пӑш ал-тупӑ сасси ҫеҫ кӗрлесе тӑрать. С ӑм ахӑмӑр- 
сем, шухӑшӑмӑрсеы тӑш мана ҫӗмӗрсе тӑкасси ҫинчен 
кӑна...

Ку ҫырӑва эпӗ «канлӗ» вырӑнта ҫыратӑп. Ч ӑрӑш  
вӑрманӗ... Ҫак пысӑк йывӑҫсем хушшинче ӗнтӗ пирён 
пӗчӗк редакци, пӗчӗк типографи ӗҫлет. Пурте машина 
(грузовик) ҫинче. Куҫас пулсан — пӗр сӑм ах  ҫеҫ каланӑ

Долгов.

Ҫак хаҫат редакторӗн заместителӗ В. Долгов пулна.

пултӑр: шофер кабинӑрах  ларать, м алал ла  вӗҫме пурте 
хатӗр.

Н умай  курма, илтме тиврӗ. М алаш не татах  та хёрӳ 
кунсем пулмалла. Фашистсене тӗп тум алла , ҫӗр ҫинчен 
ҫунтарса, кӗл туса вӗҫтермелле,— ҫакна тӑватпӑрах!» 

Ҫ ав ҫулхинех, декабрӗн 15-мӗшӗнче, чӑваш  писате-



В. Долгов (сылтӑмра) Чехословакире. 1945 ҫ.

лӗсен Союзӗн правленине Василий Долгов ҫапла ҫы- 
рать: «1943-мӗш ҫул — пысӑк ҫул, пысӑк ҫӗнтерӳ ҫулӗ 
пуласса эпир, фронтовиксем, шансах тӑратпӑр. Вӑхӑт 
ҫитӗ, пирён урам ра та уяв пулӗ! — тетпӗр эпир. Ун чух
не вара, хаклӑ тусӑмсем, эпир, каллех пӗрле пулса, уш- 
кӑнпа, вунш арӑн та ҫӗршерӗн, чӑваш литературин ура- 
пине кӳлӗнӗпӗр, пӗр-пӗрне пулӑшса,— кирлӗ пулсап,— 
ятласа-ырласа, халӑх  хушнӑ ӗҫе тӑвӑпӑр. К амӑн талан- 
чӗ пысӑк, вӑл Константин Иванов пек, Ҫеҫпёл Мишши 
пек ҫырӗ, вӗсенчен те лайӑхрах  ҫырма тӑрӑшӗ.

Анчах паян та пӗтӗм вӑйпа ӗҫлемелле. Фронта, Хӗр- 
лӗ Ҫ ара  пулӑш малла. Эсир хӑвӑрӑн пултарулӑхӑрпа 
пулӑшӑр.

Халӗ эпир, фронтри ҫынсем, пӑш ал ҫакса ҫӳретпёр, 
алла винтовка тытса ҫапӑҫатпӑр. Чӗремӗрсем вӑйлӑрах  
тапчӑр, штыксем ҫивӗчрех пулччӑр!— тетпӗр. Ирсӗр 
тӑш мана, ҫичӗ юта тӗп тум алла ,— ҫакӑн пек пирӗн з а 
дача... Совет пӑш алӗ вӑйлӑ, вӑл ҫӗнтеретех!»

Прозаик, драматург, тӑлм ачӑ  тата  литература кри
тике Василий Алагерӑн ҫырӑвӗсене вуласан та  вӑрҫӑ 
вӑхӑтӗнчи событисем куҫ умне килсе тухаҫҫӗ. В. Алагер



В. Алагер. 1945 ҫ.

та, В. Д олгов пекех, малтан салтак, унтан дивизи хаҫа- 
тӗнче литература сотрудникӗ, каярахпа редактор замес-
тителӗ пулнӑ.

«В ырӑсла сӑвӑсем, калавсем, очерксем ҫыратап^ пу- 
ринчен ытла боевой эпизодсем ҫинчен. Анчах вёсене 
куҫарса ҫырма чӑн та вӑхӑтӑм  ҫук,— пӗлтерет вӑл 1942 
ҫулхи сентябрей 28-мӗшӗнче.— Пирӗн кунта куллен 
тӗлӗнмелле чаплӑ ӗҫ туса паттӑрсем ҫуралаҫҫӗ. Ҫавсем 
ҫинчен ҫырнисем нумай манӑн. Ҫыннисемпе нумайӑше- 
пе хам калаҫнӑ, вӗсем маншӑн ҫывӑх, лайӑх  пӗлекен 
ҫынсем...»

1944 ҫулхи июлӗн 12-мӗшӗнче В. Алагер фронтран 
А. Эсхель патне ҫакӑн пек ҫыру янӑ: «Кашни эрнере 
пӗр-ик очерк пичетлесе кӑларм асӑр  пурӑнман, виҫӗ ҫул 
хушшинче, хӑвах шухӑшла, пухӑнать пулм алла чылай. 
П аллах , вӗсем паянхи кун очеркӗсем, вӗсене вулаканни- 
сем халь  вуласа халь вут ӑшне кӗнӗ, мӗн пичетленсе 
тухнине касса илсе тӑван  ялӗ-хулисене ӑсатнӑ, унта вё- 
сем вырӑнти хаҫатсенче пичетленсе тыл паттӑрӗсене 
ҫӗкленӗ...»

1944 ҫулхи августӑн 31-мӗшӗнче И. Тукташ патне 
янӑ ҫырура В. Алагер Румынирен савӑнӑҫлӑ  хыпарсем 
пӗлтерет. «Кунта пирӗн ӗҫсем питӗ ырӑ: пиншерӗн тыт- 
кӑна илетпӗр, хӑвалатпӑр , тӗп тӑватпӑр  т ӑш м ан а ,— тет

Старшая левтекавт

вӑл.— Енер икӗ нимӗҫ генералёпе пёр полковнике тыт- 
кӑна илтёмёр, фрицсене — пинёпе...»

1941 ҫулхи сентябрь уйӑхӗнче Леонид Агаков та 
фронта тухеа кайнӑ. Унччен малтан, 1939-мӗш ҫул вӗҫӗн- 
че, писатель Совет Союзӗпе Финлянди хушшинчи вӑрҫӑ- 
Р? пулнӑ, унтан аманса таврӑннӑ. Аслӑ Отечественнӑй 
вӑрҫӑ ҫулӗсенче вӑл стрелковӑй рота командире пулнӑ, 
унтан пёр дивизири «Советский патриот» хаҫат  редакци- 
йӗн секретарӗнче ӗҫленӗ.



О рденсемпе медальсем илнӗ чӑваш салтакӗсемпь командиресем. Су- 
лахайран пӗрремӗш ӗ.— JI. Агаков писатель. 1943 ҫ.

1943 ҫулхи июнӗн 8-мӗшӗнче КПСС чӑваш  обкомне 
Л. Агаков акӑ мӗн ҫырать:

«Пӗрремӗшӗнчен, хама «За боевые заслуги» медаль- 
пе н аградӑлани  ҫинчен пӗлтерем. Ку медале эпё пётём- 
пех писатель ӗҫӗпе ӗҫлесе илтӗм — очерксемпе, фелье- 
тонсемпе, статьясемпе. Иккёмёшёнчен, эпё январьте илсе 
пынӑ алҫырӑвӗ кёнеке пулса тухрё («Фронтри ачасем»), 
пёр экз. ярса пачӗҫ. Халь пёр харӑс  икё кёнеке пулса 
ҫитет. Ҫине тӑрсах, кашни минутпах усӑ курса ӗҫлетӗп. 
Виҫҫӗмӗшӗнчен, пирён дивизире награда  илнӗ чӑвашсем 
нумайланса кайрӗҫ. Ҫак кунсенче чӑваш-орденоносецсен 
пӗчӗк канаш луне туса ирттересшӗн те юбилей майӗн 
чӑваш  халӑхне салам  ярасшӑн»

Ку канаш лу мӗнле иртни ҫинчен армире тухса тӑнӑ 
«Сталинский удар» хаҫат  1943 ҫулхи июмён 17-мӗшӗнче 
ҫапла ҫырса пӗлтернӗ:

«В редакции красноармейской газеты «Советский 
патриот» состоялся слет награжденных бойцов и коман
диров — чуваш... В теплой, дружеской обстановке про
шел этот слет земляков. После небольшого доклада

1 КПСС Чӑваш Обкомён партархивё, ф. 1045, on. 1, ҫыхӑ 2.



ст. лейтенанта Л. Агакова о достижениях своей респуб
лики за  эти годы воины-чуваши один за другим рас
сказывали о своих боевых делах».

К ӑш т м аларах  Л. Агакова чӑваш  писателӗсен Сою- 
зӗн правленийӗ Ш упаш кара  килме чӗннӗ пулнӑ. Вӑл, 
йыхрав хутне илсен, ҫакӑн пек ответ панӑ: «Кунтан тух- 
са кайм а халё юрамасть, мёншён тесен пирён фронтра 
пысӑк событисем пуҫланчӗҫ, Ку вӑхӑтра фронтран тав- 
рӑнма аван мар: хамӑр чаҫрен кая юлма пултаратӑп. 
Эпё ун пек пуласшӑн мар, мёншён тесен 10 уйӑх хуш- 
шинче эпё хамӑн чаҫпе тӑван  ҫемьери пек пӗрлешсе 
кайрӑм»

Кунта ҫакна калам ал л а :  пирӗн писательсем,— вӑрҫӑ- 
ра пуҫ хунисем те, унтан чаплӑ ҫӗнтерӳпе таврӑннисем 
те хӑйсен патриотла шухӑш-кӑмӑлне уҫса паракан  ҫыру- 
сем сахал мар ҫырнӑ. Вӗсене пухса, уйрӑм кӗнеке туса 
кӑларсан , питӗ аван пулмалла, мёншён тесен вӗсем Тӑ- 
ван ҫӗршывӑн Аслӑ вӑрҫи вӑхӑтӗнчи чӑваш литератури- 
не вӗренме пулӑш акан паха материал пулма пултараҫҫӗ.

М ал ал л а  тата чӑваш писателӗсен фронтри пурнӑҫне, 
паттӑр кӗрешӗвне, ӗҫне-хӗлне кӑтартса паракан  хӑшпӗр 
материалсемпе документсене илсе пӑхар.

«Чӑваш  коммуни» хаҫат  1943 ҫулхи майӑн 5-мӗшӗнче 
«Писатель-фронтовик» ятлӑ ҫыру пичетленӗ. Ана фронт
ран И. Кирьянов майорпа А. Фаюстов аслӑ лейтенант 
янӑ пулнӑ.

«...Халӑх пурӑнакан пӗр пунктшӑн 4 кун хушши ҫа- 
пӑҫу пынӑ,— тесе ҫырнӑ ҫав  ҫырура,— Анӑҫлӑ вырӑнта 
ҫирӗпленсе ларнӑ  фашистсем пире хирӗҫ хаяррӑн  ҫа- 
пӑҫнӑ, тӗрлӗ хӗҫпӑшалпа пирӗн ҫинелле персе тӑнӑ, 
ҫӳлтен бомба тӑкнӑ, анчах ҫавах та  совет воинёсен на- 
ступлениллӗ хастарлӑхне хавш атайман. Пирӗн боецсем 
Ҫине тӑрса кӗрешнипе метр хыҫҫӑн метр йышӑнса м а
лал л а  куҫнӑ, пиллӗкмӗш талӑкӗнче ирхине тӑш м ана 
тӗреклетнӗ вырӑнтан хӗссе кӑларнӑ. Нимӗҫсен ҫав тӗ- 
реклетнӗ пунктне чи малтан  пырса кӗрекенсем хушшин- 
че кӗҫӗн лейтенант Леонид Агаков командир пулса ертсе 
пыракан подразделени те пулнӑ.

Ҫакӑн хыҫҫӑн часах Агаков чӑваш  пнсателё пулнине 
литература ӗҫӗнче ӑста ҫын иккенне пӗлсе, ӑна дивизи 
хаҫачӗн редакцине ӗҫлеме куҫарчӗҫ. Агаков юлташ ку

1 КПСС Чӑваш Обкомӗн партархивӗ, ф. 1045, on. 1, ҫыхӑ 2.



ёҫре те хӑю ллӑ та  пултаруллӑ ҫар журналисчӗ пулнине 
кӑтартрӗ. П ӗрм аях  малти линире ҫӳресе, вӑл чи ҫӗнӗ 
материалсем пухать, статьясем, очерксем, заметкӑсем 
ҫырать. Кӗске вӑхӑтрах  вӑл боецсемпе командирсем 
тата  политработниксем хушшинче авторитетлӑ ҫын пуч- 
са тӑчӗ.

Агаков ю лташ а чаҫӗн историне ҫырма хушаҫҫӗ. Пӗр 
чарӑнм асӑр  материалсем пухса, вӑл чылай пысӑк япала 
ҫырчӗ.

Агаков ю лташ питӗ ӗҫчен, пуҫӑннӑ ӗҫе туса пӗтер- 
месӗр нихҫан та пӑрахмасть. Темле чӑрмавсем пулсан 
та хушнӑ ӗҫе ял анах  вӑхӑтра тӑвать. Вӑл, малти линире 
окопран окопа, блиндаж ран  б линдаж а ҫӳресе, боецсем
пе, командирсемпе калаҫать, ҫӗрле редакцине таврӑнсан, 
статьясем, очерксем ҫырать, окопри хаҫатӑн  черетлӗ но- 
мерне хатӗрлет.

Ҫ акӑнпа пӗрлех вӑл хӑйӗн тӑван  литературные те 
манмасть. Пирӗн куҫ умӗнчех, ҫӗрӗ-ҫӗрӗпе ӗҫяесе, А га
ков юлташ  калавсен  икӗ сборникне хатӗрлерӗ. Вӗсенчен 
пӗр сборникӗ — ача-пӑча валли.

Произведенийӗсене вӑл чӑваш  боецӗсене вуласа па- 
рать, вӗсем сӗннӗ тӑрӑх  тӳрлетӳсем тӑвать, хӑйӗн кала- 
вӗсене тэтах  та  л ай ӑх р ах  туса ҫитерме тӑрӑш ать.

Агаков юлташ ҫарти массӑллӑ-политикӑллӑ ӗҫе те 
хастарлӑн  хутшӑнать. Вӑл военкорсемпе канаш лусем 
ирттерет, ҫырма тин пуҫлакан фронтри писательсемпе, 
поэтсемпе калаҫать . Вӑл хӑйӗн землякӗсемпе — чӑваш 
боецӗсемпе тага  командирсемпе те ҫирӗп ҫыхӑну тытать, 
вӗсем хушшинче тӑван  чӗлхепе калаҫусем ирттерет.

Ф ронтра ӑна лейтенант званине пачӗҫ, халӗ тата 
старший лейтенант званине пама тӑратнӑ. Фронтрах 
вӑл  парти ретне кӗчӗ. Октябрьти социализмлӑ Аслӑ ре- 
волюци кунӗ ячӗпе дивизири чи л ай ӑх  ҫынсене приказ 
тӑр ӑх  тав  тунӑччӗ. Тав тунисем хушшинче Агаков юл
таш  ячӗ те пур.

Ҫ апла ӗҫлет, ҫапӑҫать  чӑваш халӑхӗн паллӑ пред- 
ставителӗсенчен пӗри — хӑю ллӑ командир, паттӑр ж у р 
налист, писатель Л еонид Агаков, Тӑван  ҫӗршывӑн шан- 
чӑклӑ  ывӑлӗ».

«Ч ӑваш  коммуни» хаҫатрах  1942 ҫулхи ноябрӗн 
22-мӗшӗнче эпир В. Алагер ҫинчен ҫырнӑ’ «Писатель- 
боец» ятлӑ зам еткӑна  вулатпӑр. Ана фронтран аслӑ 
политрук А. Подольский ҫырса янӑ,



«Вӑл саперччӗ. Саперӑн ӗҫӗ ҫӑмӑл мар. Темиҫе уйӑх 
хушши вӑл оборока сооруженийӗсем тунӑ ҫӗрте ӗҫле- 
рӗ,— пӗлтерет автор.— Тӑш ман вӑйлӑн персе тӑнине 
пӑхм асӑрах  вӑл оборонён малти хӗрри урлӑ хӑюллӑн 
каҫса, минӑсем лартать, йӗплӗ пралук карать, танксене 
чарса лартм алли  чӑрмавсем тӑвать... Нимёҫсен снайпе- 
рӗсем Алагер хыҫҫӑн пайтах йӗрленӗ, анчах ӑна ниепле 
те тытайман.

Ч асах  эпир Алагер юлташа красноармеецсен хаҫачӗн 
редакцине ӗҫлеме илтӗмӗр. Унта вӑл хӑйӗн ӗҫне чун- 
чӗререн парӑнчӗ. Вӑл яланах  малти ретре, боедсемпе, 
командирсемпе пӗрле окопра, блиндажра, урӑхла кала- 
сан, фронтӑн чӑн-чӑн пурнӑҫӗ вӗресе тӑнӑ ҫёрте. Ҫавӑн- 
па та  вӑл боецсемпе командирсен кулленхи геройла ӗҫне 
тӗплӗн ҫутатса парать, пирӗн ҫитменлӗхсене ҫийӗнчех 
асӑрхаса илсе, вӗсене пӗтерме пулӑшать... Снарядсемпе 
минӑсем ҫурӑлнӑ ҫӗрте, тӑхлан ҫумӑрӗ айӗнче вӑл ҫа- 
пӑҫу хирӗ урлӑ  шуса ҫӳрет, пурне те хӑйӗн куҫӗпе курма 
тӑрӑш ать. Пирӗн чаҫӑн геройла ӗҫӗсене вӑл ӗнтӗ сахал 
мар ҫырса кӑтартнӑ».

В ӑрҫӑ ҫулӗсенчи чи йывӑр вӑхӑтра блокадӑри Л енин
града хӳтӗленӗ чух паттӑррӑн ҫапӑҫнӑ, ҫар хаҫатӗнче 
ырми-канми ӗҫленӗ Хветут Ҫитта писатель-журналист 
ҫинчен эпир хаҫатра тӗплӗнрех ҫырса пӗлтернӗччӗ *. 
«Ялав» ж урнал  2 ун пиркиех А. Бусырев ж урналистӑн  
асаилӗвӗсене пичетлерӗ. А. Бусырев дивизири «Защ и т
ник Родины» хаҫат редакцийӗнче ответлӑ секретарь ӗҫне 
тунӑ, Ф. Ҫитта хаҫат  редакторӗ пулнӑ. Ҫав статьяна 
вуласан, пирӗн ума Коммунистсен партийӗ ҫитӗнтернӗ 
ҫар журналисчӗн сӑнарӗ тата уҫҫӑнрах тухса тӑрать.

«Хаҫат валли материал пухма та, пулас статьясен 
геройӗсемпе авторӗсене суйласа илме те Ҫитта пире к а 
н а т  парса пулӑшсах тӑратчӗ. Пуринчен ытла тата  эпир 
вӑл хӑй мӗнле ӗҫленинчен вӗренеттӗмӗр,— тет А. Бусы- 
рев.— Салтака, серж анта е офицера хаҫат корреспон- 
денчӗ команднӑй пункта е командир блиндажне чӗнсе 
илнине, вӗсене ӗҫ пӑрахтарса чӑрмантарнине Ҫитта чӑт- 
ма пултараймастчӗ. Вӑл салтак патне хӑй каятчӗ те, 
меллӗ самант тупса, сӑмах пуҫласа яратчӗ.

...Кунта Ф. А. Ҫитта кутамккинчи пёр папка ҫинчен

1 Н. Дедушкин. Наш военный журналист. «Советская Чувашия» 
хаҫат, 1965, март, 16.

2 А. Бусырев. Пирён редактор. «Ялав» журнал, 1966, 2 №.



Ф. Ҫитта (Ф. (Ситов) —  
«Защитник Родины» хаҫат  

редакторе. 1943 ҫ.

каласа  хӑварни вырӑнлӑ. Ҫак кивелсе кайнӑ папкӑра 
туллиех ҫыруччӗ, ҫырса тултарнӑ тетрадьсемпе блокнот- 
сем тата  хаҫатран  касса илнҫ статьясемпе фотоӳкерчӗк- 
семччӗ... Питӗ юратса, тӑрӑш са  пухатчӗ ҫав япаласене 
Федот Александрович... Хӑй вӑл час-часах ҫапла ка- 
латчӗ:

«Кунта кӗнеке ҫырмалли хаклӑран  та  хаклӑ  м ате
риал. Ч ӑваш  ывӑлӗсем Ленинграда хӳтӗленӗ ҫӗрте епле 
ҫапӑҫни ҫинчен питӗ л ай ӑх  кӗнеке пулма пултарать. 
В ӑрҫӑ  пӗттӗр-ха акӑ, эпӗ вӑл кӗнекене ҫыратӑпах.

...Пирӗн дивизи чапӗ нумай-нумай ҫапӑҫусенче хӑват- 
лӑн  ӳссе кайнӑччӗ. У йрӑмах 1944 ҫулхи январьте блока- 
д ӑр ан  тухнӑ чухне пысӑк паттӑрлӑх  кӑтартрӗ  вӑл. К р ас 
ное Селона чи малтан ҫӗмӗрсе кӗрекенни ш ӑпах пирӗн 
дивизи пулчӗ».

Ҫ авӑн  чухне ӗнтӗ гварди майорне Ҫиттана ҫапӑҫу- 
сенче кӑтартнӑ  паттӑрлӑхпа хӑю лӑхш ӑн Тӑван  ҫӗршыв 
вӑрҫин II степеньлӗ орденӗпе наградӑланӑ .  Ф. Ҫитта 
хӑйӗн юлташӗсемпе пӗрле 1944 ҫулхи февралӗн 23-мӗ- 
шӗнче, яланхи пекех, малти линие, ҫапӑҫакан  пёр под
разделение, хаҫатсем илсе кайнӑ. Ҫӗнӗ материал пухса 
каял л а  таврӑн м а  тухсан, вӑл нимӗҫсен артиллерийӗ вӑй*



лӑ перекен лаптӑка  лекнё те йывӑр аманнӑ. ТухтӑрсеМ 
унӑн пурнӑҫне ҫӑлса хӑварас  тесе тем пек тӑрӑш нӑ пул- 
сан та, ӑна вилӗмрен хӑтарайман. «Ю ратнӑ редактора 
зпир Н арва  шывӗн хӗрринчи Д р лгая  Н ива ялӗ ҫумӗнче 
пы тартӑм ӑр,— тесе пӗлтерет А. Бусырев.— Ш ӑппӑн, 
чӗнмесӗр тӑчӗҫ юлташсем, анчах ӑш ра хӑйсем пурте 
хаяррӑн  тупа турӗҫ: тӑш м ана виҫ хут, вунӑ хут, ҫӗр хут 
ытларах  тавӑрм алла! Ю рлӑ хирсем ҫийӗн пӑрпа витӗннӗ 
Н ар ва  тӑрӑх  винтовкӑпа пенӗ виҫӗ залп янӑрарӗ  — 
гвардееца юлашки хут чыс туса пенӗ залп. Эпир вара 
каллех  хам ӑрӑн  фронтри ӗҫе тытӑнтӑмӑр, аслӑ юлташа, 
командира пытарнӑ чух панӑ сӑмаха самантлӑха та  ман- 
марӑмӑр...

В ӑрҫӑ хыҫҫӑн Ф. А. Ҫитта гварди майорен ҫапӑҫури 
тусӗсем, вӑл кӑларакан  хаҫата вулакансем хам ӑрӑн  аслӑ 
ҫӗршывӑн нумай-нумай хулисемпе ялӗсене саланса пӗт- 
рӗҫ. Анчах вӗсем — пӗлетӗп эпӗ — чӑваш  халӑхӗн  чаплӑ 
ывӑлне, воин-коммуниста, ҫирӗп кӑм ӑллӑ  ю лташа, совет 
ҫар журналисчӗсен паттӑр салтакне нихӑҫан та манмӗҫ».

Ч ӑнах  та  ӑна никам та манас ҫук. В ӑл ҫар пичечён 
ҫитӗнӗвӗсенче пурӑнать, унӑн ятне халӗ те вӑл ӗҫленӗ 
дивизире асӑнаҫҫӗ, ун ҫинчен хӑшпӗр ҫар хаҫачёсенче 
ҫыраҫҫё. П атӑръелӗнчи шкулта ҫам рӑк  тӗпчевҫё- 
сем тӑрӑшнипе Хветут Ҫитта музейне тунӑ, унта вёсем 
хӑйсен герой-янташӗ ҫинчен тӗрлӗрен материалсем са- 
хал мар пухнӑ.

В ӑрҫӑра пулнӑ писатель-офицерсем ҫинчен вӑрҫӑ вӑ- 
хӑтӗнчех ҫар чӗлхипе кӗскен те уҫӑмлӑ ҫырнӑ характе- 
ристикӑсене, ҫапӑҫура паттӑрлӑхпа хӑю лӑх кӑтартнӑш ӑн  
орден е медаль пама тӑратнӑ  аттестацисене вуласан, чун 
ҫёкленет, вӗсене пурне те чӗререн салам лас  килет.

Акӑ, пирӗн паллӑ поэт Александр Алга ҫинчен ҫырнӑ 
документсем. 1939 ҫултах Совет Ҫарӗн ретне тӑнӑ ҫам- 
рӑк  поэт вӑрҫӑ пуҫланнӑ чухне — халӗ ӗнтӗ «Хёвеллӗ 
ир», «Сӑвӑсемпе поэмӑсем» (1940) кӗнекесен авторӗ — 
Хӗвеланӑҫӗнчи чикӗре пулнӑ, ҫавӑнпа унӑн вӑрҫӑн мал- 
танхи кунӗсенчех хаяр тӑш манпа куҫа-куҫӑн тӗл пулма 
тивнӗ. С акӑр  кун хушши вут-ҫулӑмлӑ ҫапӑҫура пулать 
Алга, пуҫне мина ванчӑкӗ тивнипе йывӑр аманать. Гос- 
питальтен сывалса тухнӑ хыҫҫӑн вӑл Мускаври Ҫар 
ннженерӗсен училищинче вӗренет, офицере тухса каллех  
фронта каять. Унта вара  мӗн вӑрҫӑ пӗтиччен, ылханлӑ 
рейхстаг ҫине Ҫӗнтерӳ ялавӗ  хӑпартса ҫакичченех, ялан

3. П ӑш алп а  та, перопа та. 33



малти ретре ҫапӑҫать, тӑватӑ  хутчен аманать, иурпёр 
ҫапӑҫусенчен нумай вӑхӑтлӑха  тухмасть. 1943 ҫул пуҫла- 
мӑшӗнче поэт-воин Коммунистсен партине кёрет.

«Ст. лейтенант Александр Егорович Алга — боевой, 
способный, растущий офицер. Инициативен. Общее р аз 
витие хорошее. Инженерно-саперное дело знает хорошо. 
Знания свои умело передает подчиненным. В работе 
самостоятелен и опытен. В боевой обстановке смел и 
решителен. Составом роты успешно обеспечивает выпол
нение поставленных боевых задач. Пользуется авто
ритетом среди личного состава. Дисциплинирован»,— 
тенё 1944 ҫулхи декабрӗн 27-мӗшӗнче панӑ характерис- 
тикӑра.

В ӑрҫӑ  иртсен, 1949 ҫулта, П бльш ӑран  Ш упаш кара  
М ечислав Френкель ҫырнӑ «Ч ӑваш  ҫӑкӑрӗ» ятлӑ пысӑк 
статья килнӗ. Унта Польша писателӗ 1944 ҫулта А. Ал- 
гана тӗл пулни ҫинчен хавхаланса ҫырнӑ:

«...1944 ҫул. Нихҫан асран кайми кунсем... Хаяр ҫа- 
пӑҫу хулара темиҫе куна пычӗ; темиҫе тал ӑк  хушши, 
ирӗн-каҫӑн, урамсемпе тӑкӑрлӑксенче, скверсемпе пло- 
щадьсенче вӑрҫӑ шавё кӗрлерӗ.

...Юлашкинчен пирӗн хула тӑш ман ҫарӗнчен тасал- 
чӗ... Хула урамӗсемпе хӗвеланӑҫнелле ҫӗнтерӳҫӗсем — 
совет полкӗсем ирте-ирте кайрӗҫ. Хулара пытанса юлнӑ 
поляксем вӗсене, хӑйсен тӑванӗсене кӗтсе илнӗ пек, му- 
зыкӑпа, чечексемпе, хӗрлӗ ялавсемпе кӗтсе илчӗҫ.

Ч асах  хулара  вӑрҫӑ лӑпланчӗ, хӗвеланӑҫнелле, инҫе- 
не кайса, хуллен кӑна илтӗнекен пулчӗ.

Нимӗҫсем хуларан  тухнӑ-тухманах, урамсенче совет 
салтакӗсем чи м алтанах  пӗчӗк ушкӑнсемпе, виҫшерӗн- 
тӑватш арӑн , курӑнчӗҫ. Кашнин аллинче в ё с е н — вӑрӑм 
шалчасем. Кусем мина шыракансем пулнӑ иккен.

...Ак ман умра чӑваш  ҫынни — Совет Ҫарӗн офице
ре, кӑкӑр  тулли орденлӑ гвардеец. Хӑйӗн культурипе, 
а.илӑ пӗлӗвӗпе мана вӑл ш алтах  тӗлӗнтерчӗ. Вырӑс 
классикӗсемпе Хӗвеланӑҫ Европӑри классиксем ҫинчен, 
литературӑпа философири тӗрлӗрен сийсемпе юхӑмсем 
ҫинчен, пирӗн аслӑ поэт Мицкевич ҫинчен хӗрсе кайсах 
калаҫрӗ  вӑл. «Акӑ мӗн тери ӳснӗ иккен революци хыҫ- 
ҫӑн чӑвашсен культури!»— ш утларӑм эпӗ, ӑна итлесе 
лар н ӑ  май.

Ик-виҫ кун иртсен чӑваш  писателӗ каллех  ман пата 
килчӗ... Н ум айранпа эпир пӗр тӗпренчӗк ҫӑкӑр та ӑша



Я. Ухсайпа А. Алга вӑрҫӑ чарӑннӑ хыҫҫӑи. 1945 ҫ.

илменччӗ... Совет лейтенанчӗ, чӑваш ачи, ман пата вунӑ 
ҫӑкӑр илсе килнӗ!..

Ун чухне хам епле пӑлханнине, мӗн тери савӑннине 
ниепле те каласа  парас ҫук. Ҫав йывӑр выҫлӑх кунӗсенче 
ҫам рӑк  чӑваш  панӑ ҫӑкӑр — ҫав тери пысӑк пурлӑх пул- 
чӗ вӑл! Ҫак парне манш ӑн Нобель наградинчен те хак- 
лӑр ах  туйӑнчӗ...

Ҫапла эпӗ, ҫӗрш ы вӑмӑра нимӗҫ хурахӗсем ҫаратеа 
хӑварнӑ хыҫҫӑн чылай выҫӑ пурӑннӑскер, малтанхи ҫӑ- 
кӑр татӑкне совет офицерӗн аллинчен йышӑнтӑм. Ҫапла 
хӑналарӗ  мана Атӑл таврашӗнчен килнӗ Ҫӗнтерӳҫӗ, чӑ- 
ваш ҫынни, пирӗн ҫӗршыва ирӗке кӑларакан  мухтавлӑ 
ҫар салтакӗ. Вӑл чӑваш поэчӗ Александр Егорович Алга 
пулчӗь.

Совет поэчӗ мана хӑйӗн сӑввисене чӑваш ла вулаеа 
пачӗ. Эпӗ ӑна итленӗҫем, сӑмаххисене пӗлместӗп пулин 
те, ҫакна ӑнлантӑм: чӑваш  сӑвӑҫи мана хӑйсен ҫӗршы- 
вӗнчи телейлӗ кунсем ҫинчен, вёсен халӑхӗ те Совет 
Союзӗнчи ытти тӑванла халӑхсен йышӗнче культурӑллӑ 
пурнӑҫ туни ҫинчен хавхаланса кӗвӗлет.

Эпӗ хӑйне чӗрсрен тав тунине кура, лейтенант мана



ҫапла кӑна  каларӗ: «Эпӗ кашни совет ҫынни тума пул- 
тарнине ҫеҫ турӑм: йывӑрлӑхри ӗҫҫыннисене пулӑшасси 
пирӗншӗн чыслӑ ӗҫ. Пирӗн, халӑх  интересӗсемшӗн ӗҫ- 
лекен литераторсен, яланах  пӗр-пӗрне пулӑшса, туслӑ 
нурӑнмалла»

Тӑван  ҫӗршыв ирӗклӗхӗшӗн паттӑррӑн  ҫапӑҫнӑшӑн 
А. А лгана икӗ хутчен Аслӑ Отечественнӑй вӑрҫӑн II сте- 
пеньлӗ орденӗпе Хӗрлӗ Ялав, Хӗрлӗ Ҫ ӑлтӑр  орденӗсем- 
пе тата  темиҫе медальпе наградӑланӑ.

«Ҫапла, «пирӗн ӑрӑва  ш ӑпа пуҫран ш ӑлса ачаш ла- 
марӗ», анчах эпир Тӑван  ҫӗршывпа тӑван  халӑх  умӗнче 
тивӗҫе ҫухатмарӑмӑр, Тӑван  парти кӑтартнӑ ҫулпа шав 
м алал ла  утрӑм ӑр» ,— тесе ҫырать А. Алга «Хам ҫинчен 
пӗр-ик сӑмах» ятлӑ статйинче2.

В ӑрҫӑ  кунӗсенче чӑвашсен хальхи паллӑ  прозаикӗ 
Илпек М икулайӗ те А. Алга пекех малти ретре пулнӑ. 
Военкоматри «Личное дело майора зап аса  Ильбекова 
Н. Ф.» пире акӑ мӗн кӑтартса парать.

1941 ҫулта нимӗҫ оккупанчёсем Совет ҫӗршывне вӑ- 
рӑ-хурахла килсе тапӑнсан, вӑл иккӗмӗш куннех чӑваш 
писателӗсен, журналистсен тата  Ч ӑваш  А С С Р кӗнеке 
издательствинче ӗҫлекенсен пысӑк канаш лӑвӗнче ҫарпа 
патриотизм темипе кӗнекесем кӑлар ас  пирки, издатель- 
ствӑн илемлӗ литература секторӗн планне у лӑш тарас  
пирки доклад  туса панӑ. Ҫак канаш лура писатель-ре
дактор хӑй тӑш м ан а  хирӗҫ ҫапӑҫма кайм аш кӑн  хатӗрри 
ҫинчен пӗлтернӗ, ытти писательсемпе журналистсене те 
Тӑван  ҫӗршыва, совет халӑхӗн  чысӗпе мухтавне хӳтӗле- 
ме чӗннӗ. Н умай та  вӑхӑт иртмен, мирлӗ ӗҫрен уйрӑлса, 
вӑл август уйӑхӗнче фронта тухса кайнӑ. М алтан  Мус- 
каври ҫарпа политика училищинче вӗр ен н ӗ /у н тан  диви
зион комиссарӗ пулнӑ, пёр дивизире «Н а разгром в р а 
га» ятлӑ х аҫ атр ед ак ц и л ен ӗ .  В ӑрҫӑ ҫулӗсемпе М ускавпа 
С талинградран  пуҫласа Ю гослави ҫӗрӗ тар ан ах  хӑюл- 
лӑн  утса тухнӑ. Ю лашкинчен вӑл Болгари ҫӗршывне 
ирёке кӑларнӑ  чухнехи ҫапӑҫусене хутшӑннӑ. Унта ӑна 
халӗ те ырӑ ятпа, ӑш ш ӑн сума суса аса илеҫҫӗ.

Д ивизи  командирӗпе политпай начальникӗ, Илпек 
М икулайӗн п архатарлӑ  ӗҫӗсене хакласа, мухтаса ҫапла 
ҫырнӑ: « Б лагод аря  упорной работе тов. Ильбекова, ди-

1 «Ялав» ж урнал, 1950, 2 №.
2 А . Алга. Сӑвӑсем. Чӑваш кёнеке издательстви, 1962, 8 стр.



Н. Ильбек —  «На разгром  
врага» хаҫат редакторе. 1945 ҫ.

визионная газета у всего личного состава Имела боль
шой авторитет, все новости на фронтах Отечественной 
войны люди читают ежедневно утром. В боевой обста
новке газета со своими задачам и справляется хорошо...

Большую работу проводил тов. Ильбеков с военко
ровским активом. Постоянно находясь в выпуске боевых 
листков, листков-молний об отличившихся в 'б о я х  вои
нах, выступал с докладами перед солдатами, разъяснял  
им благородные цели Великой Отечественной войны, 
требования военной присяги и приказов Военного Сове
та армии и фронта, рассказывал  о зверствах фашистских 
войск и призывал наших воинов храбро, мужественно 
бить врага».

«Чунӗпе вӑл пачах ҫар ҫынни марччӗ, анчах ҫар 
ҫыннин тивӗҫне пурнӑҫласси уншӑн чи ҫирӗп саккунччӗ. 
Пире те — хӑйне пӑхӑнса тӑракан  сотрудниксене — ҫап- 
ла  пулма хистетчӗ вӑл. Ҫар журналисчӗн чысӗ темрен 
те пахаччӗ уншӑн» *,— тесе аса илет Илпекпе ҫар хаҫа- 
тӗнче пӗрле ӗҫленӗ ирҫе поэчӗ Петр Гайни.

1 Петр Гайни. Асран кайми салтак-пцсатель. «Тӑван Атӑл»  
альманах, 1965, 3 №.



Нимӗҫ фашисчӗсене хирӗҫ пынӑ ҫапӑҫусенче хӑюллӑ 
та пултаруллӑ пулнӑшӑн Совет правительстви Илпек 
Микулайне, кӗҫӗн командиртан майора ҫитнӗ писателе, 
икӗ орден, ултӑ медаль парса наградӑланӑ.

П а л л а х  ӗнтӗ, хаяр вӑрҫӑра вӗҫӗмех пурнӑҫпа вилӗм 
хушшинче пулнӑ писатель Совет ҫыннисен ҫапӑҫу хирӗн- 
чй паттӑрлӑхне хӑйӗн вӑрҫӑ вӑхӑтӗнче ҫырнӑ произведе- 
нийӗсенче те, вӑрҫӑ хыҫҫйнхисенче те кӑтартм а тӑрӑш- 
нӑ. Унӑн геройӗсем— вӑрҫӑ ҫулӗсене пӗрле тӳссе ирттер- 
нӗ ҫирӗп чун-хаваллӑ ҫынсем.

Иртнӗ вӑрҫӑ фрончӗсенче паттӑррӑн  кӗрешнӗ кашни 
писатель ҫинченех теплён калайм асан  та, И ван Викто
рова (1901 — 1942) асӑнмасӑр  хӑварм а май ҫук. «Унӑн 
пӗтӗм биографийӗ пирӗн вӑхӑтри ҫынсен пурнӑҫне, вё
сен ӗҫне-хӗлне сӑнласа кӑтартать» ,— тесе ҫырать ун 
ҫинчен М. Юрьев критик «П аттӑрсем вилмеҫҫӗ» стат- 
йинче Вӑл  граж дан  вӑрҫи вӑхӑтӗнчех алла  пӑшал 
тытса, ҫам р ӑк  Совет республикине паттӑррӑн  хӳтӗленӗ. 
В ӑрҫӑ хыҫҫӑн вӗреннӗ, учитель, ж урналист пулнӑ, сӑвӑ- 
сем, очерксем, пьесӑсем ҫырнӑ. И. Викторов — «Ялти 
кӗвӗсем» (.сӑвӑсем), «Ирӗклӗхшӗн ҫапӑҫакансем» (пье
са),  «Ҫ ырмара» (пьеса) кӗнекесен авторӗ.

И. Викторов иртнӗ вӑрҫӑ вӑхӑтӗнче ӑҫта тата  мӗнле 
кӗрешни ҫинчен калакан  материалсем пирӗн ҫукпа 
пӗрехчӗ. Нумай пулмасть эпир М. Юрьев тӑрӑшнипе 
паттӑр писатель-коммунист ҫинчен акӑ мӗн пӗлтӗмӗр:

«Тӑван ҫӗршыва нимӗҫ фашисчӗсем вӑрӑ-хурахла 
килсе тапӑнсан, И. Викторов, ытти патриотсем пекех, 
ҫар комиссариатне кайнӑ.

— Тем тесен те,— тенӗ вӑл ҫар комиссариатӗнче 
еҫлекенсене,— ҫӗршыв хӗн-хур тӳснӗ вӑхӑтра  ты лра юл- 
ма пултараймастӑп . Эпё— коммунист. Ҫ ак  йывӑр кунсен- 
че манӑн М ускавра мар, фронтра пулмалла.

С ывлӑху питех тӗреклӗ мар-ҫке,— ӳкӗтлеме пӑхнӑ 
дна ҫар комиссариатӗнче.

— Э-э, ҫу-ук,— хирӗҫленӗ Викторов.— Хуть те мӗн 
калӑр  та, хулара юлса намӑс курмастӑп.

В ӑхӑт  нумай та  иртмен, ӑна халӑх  ополченийӗн 
М ускав ҫывӑхӗнчи пёр дивизине кайма ирӗк панӑ, Кун
та ӑна темиҫе кунтанах полк командирӗ туса хунӑ. Июль

1 «Коммунизм ялавӗ» хаҫат, 1965, февраль, 23.



уйӑхӗн малтанхи кунӗсенче вӑл хӑй полкӗпе пӗрле инҫе 
ҫула тухнӑ.

П олк фронт еннелле ҫуран утнӑ: кӑнтӑрла та, ҫӗрле 
те. Август уйӑхӗнче вӑл тӑш манӑн Мускав еннелле тал- 
пӑнса килекен ҫарёпе тӗл пулнӑ. Кунӗн-ҫӗрӗн ҫуран утса 
ӗшеннӗ пулин те, тӑш ман атакисене пӗрин хыҫҫӑн теп- 
рине хӑю ллӑн сире-сире янӑ.

Хаяр тытӑҫусенчен пӗринче полк командире йывӑр 
аманнӑ. В ӑйлӑ хӗҫпӑшалланнӑ тӑш ман унӑн полкне пӗр- 
икӗ кун хушшинчех пӗтерсе тӑкнӑ. Чӗрӗ юлнисене тыт- 
кӑна  илнӗ. Ҫапӑҫу хирӗнче аманнӑ Викторов та  тӑш ман 
тыткӑнне ҫакланнӑ. Ана та  ыттисемпе пӗрле тӑш ман 
салтакӗсем Минск хули патне Мясниковщинӑна илсе 
кайнӑ.

К ал ам а  ҫук хӑруш ӑ пулнӑ унти пурнӑҫ: йывӑр аман- 
нисене гитлеровецсем ҫийӗнчех пере-пере вӗлернӗ. Кӑш- 
тах  утма пултараканнисене ял ҫумӗнчи пралук картана 
хупса хунӑ. Ш ӑран тарса  хӗвел пӑхнӑ чухне те, шарлат- 
тарса ҫумӑр ҫунӑ чухне те тыткӑнри совет ҫыннисем кӗпе 
вӗҫҫӗн тӑнӑ. Йӗплӗ пралук карта ӑшӗнче виҫ-тӑваТӑ ҫын 
пӗрле пухӑнас пулсан та, карта хӗрринчи лупаш кара 
кӳлленсе тӑракан  ш арш лӑ шыва ӗҫме пырсан та, выш- 
кӑсем ҫинче тӑракан  нимӗҫ салтакӗсем вӗсене автоматпа 
пӗр хӗрхенмесӗр пенӗ. Темиҫе тал ӑк  хушши выҫӑ пурӑн- 
нӑ пирки тыткӑнри салтаксем сарӑхса-ш уралса кайнӑ, 
чылайӑш ӗ ура ҫине те тӑрайми пулнӑ. Анчах темӗнле 
хӑруш ӑ пулсан та, вӗсем вилӗмрен мӗнле те пулин ҫӑ- 
лӑнасси ҫинчен шухӑшланӑ.

И. Викторов та Иван Панин ятлӑ юлташӗпе лагерь- 
тен тухса тарасси ҫинчен канаш ланӑ. Ҫакна тума меллӗ 
вӑхӑт пуласса вӗсем кунӗн-ҫӗрӗн кӗтнӗ.

Сентябрь пуҫламӑшӗнчи пӗр ҫумӑрлӑ каҫ юлташсем 
ҫӗрӗпех ҫывӑрман: вышка ҫинче хурал тӑракан  салтак  
кӑшт та пулин тӗлӗрсе каясса кӗтнӗ. Чӑн та, кӗтни ахаль 
пулман: хурала хӗрӗнкӗ тухнӑ салтак ҫурҫӗр тӗлӗнче 
часах тӗлӗрсе кайнӑ. Викторовпа Панин тата  темиҫе 
ҫын, ҫак самантпа усӑ курса, йӗплӗ пралук айӗн хуллен 
упаленсе тухса, вӑрман чӑтлӑхне чӑмнӑ.

Сентябрӗн 21-мӗшӗнче вӗсем, Панинпа иккӗшӗ, пӗр 
паттӑр ӗҫ тунӑ: вӑрман хӗрринчи чугун ҫул ҫине тухса, 
рельса айне темиҫе тӗле минӑсем хунӑ. Хӑйсем ҫавӑнтах 
вӑрм ана кӗрсе пытаннӑ. Унччен те пулман, ҫав ҫул тӑ- 
рӑх ҫар хатӗрӗ тиенӗ эшелон хаш латса пынӑ. Кӗҫех



пӑравус сывлӑш а сирпӗннӗ. Аманнисемйе вилнйсем xytii- 
шиняе ҫар ҫыннисем нумай пулнӑ.

П артизансемпе пӗрлешес тесе, Викторовпа Панин 
каярахп а Борисов хулине пырса ҫитнӗ,— унта пианино 
фабрикине ӗҫлеме кӗнӗ. Ҫак ф абрикӑра  тахҫантанпа 
ӗҫленӗ пӗр электромонтерпа паллаш са, вӑл пулӑшнипе, 
вӑрттӑн  радиоприемник тунӑ. Кашни каҫах, ыттисем ҫы- 
вӑрм а выртсан, М ускав передачисене итленӗ. Совет Ҫа- 
рӗн фронтри пагтӑрлӑхӗ  ҫинчен калакан  хыпарсене ҫыр- 
са илнё, тул ҫутӑлнӑ ҫӗре ҫав хутсене хулари хӳмесем 
ҫине ҫыпӑҫтарса хунӑ. Ирхине ӗҫе каякан  ҫынсем Вӗсене 
савӑнса вуланӑ.

Йывӑр* пулсан та, Викторов коммунист хӑйӗн Тӑван 
ҫӗршыв умӗнчи тивӗҫне манман. Ф абрикӑра Викторов 
пек таса чӗреллӗ коммунистсем татах  тупӑннӑ, вӗсем 
кӗҫех фронта пулӑш ас тӗлӗшпе вӑрттӑн организаци 
йӗркеленӗ.

Пӗр каҫхине вӗсем пурте ф абрикӑран  тухса тарнӑ: 
партизансемпе пӗрлешес тесе, ҫӗр хута Могилевпа Орша 
еннелле утнӑ. Денисовичи ялне ҫитсен, вёсен умне к а л 
лех инкек сиксе тухнӑ: нимӗҫ салтакӗсемпе полицайсем 
вӗсене хупӑрласа  илнӗ, шкул ҫуртне хупса лартнӑ. Вик
торовпа унӑн тусӗсем ҫав каҫах  унтан тухса тарнӑ.

Викторов сӗм-ҫӗрле Борисов хулине кайнӑ. Анчах 
хулари вӑрттӑн хваттере пырса кӗрсенех, ӑна полицай
сем ярса тытнӑ. «Темиҫе каҫ, темиҫе кун асаплантарнӑ 
ӑна. Д опрос хыҫҫӑн допрос. Кашни хутӗнчех тӑнран 
яриччен хӗненӗ. Ҫ арам аслан тарса  пӑрлӑ шыв сапнӑ, 
анчах фашистсем тем тӗрлӗ тискерленсен те, совет ко- 
мандирӗ хӑй юлташӗсем ҫинчен нимӗн те каламан . Тис
кер чуниллисем вара  унӑн алли-урине пӑра-пӑра хуҫнӑ, 
йӗппе чиксе, касса асаплантарнӑ. Коммунист пурпӗр 
парӑнман. Ҫ акӑ  фашистсене уртарсах  янӑ та, паттӑр 
салтака  вӗсем персе вӗлернӗ...»

В ӑрҫӑри  хаяр ҫапӑҫусенче Тӑван ҫӗршывӑн ирӗк- 
лӗхӗшӗн паттӑррӑн  ҫапӑҫса пуҫ хунӑ М. Н. Данилов- 
Чалдун, И. Викторов, В. Б араев , А. Петтоки, К. К оль
цов, М. Ястран тата  ытти юлташсен вилӗмсӗр сӑнарӗсем 
пире халё те паттӑр та ҫирӗп, хӑю ллӑ та тӳсӗмлӗ пул- 
ма, телейлӗ пурнӑҫа чун-чёререн х аклам а  хавхаланта- 
раҫҫӗ.

1 М. Ю рьев. П аттӑрсем вилмеҫҫӗ. «Коммунизм ялавӗ» хаҫат, 
1965, февраль, 23.



К ал ар ӑм ӑр  ёнтӗ, чӑваш писателӗсем фронтра кӑна 
мар,— вӑрҫа тухса кайиччен, вӑрҫӑран  аманса таврӑн- 

'сан, е ҫав вӑхӑтра тылра ҫеҫ ӗҫлесе пурӑннӑ^ пулсан 
та ,— яланах  фронтшӑн чунне, вӑй-халне парса кӗрешрӗҫ, 
халӑх  хушнине чыслӑн пурнӑҫларӗҫ. В ӑрҫӑ вӑхӑтӗнчи 
йывӑр ҫулсенче тылра юлнӑ писательсем, пӗтӗм халах- 
па пӗрле пулса, фронта мӗн кирлине йӑлтах пама иксӗл- 
ми вӑй-халпа ӗҫлерӗҫ, Хӗрлӗ Ҫ арӑн  вӑй-хӑватне ӳстерес 
тесе, укҫа-тенкӗ, ӑш ӑ япаласемпе тӗрлӗрен парнесем 
пуҫтарас ӗҫе те пикенсех хутшӑнчӗҫ. Вӗсем вӑрҫӑри 
салтаксемпе командирсем патне тӑтӑш ах  посылкӑсем 
ярса тӑнине, ӑш ӑ ҫырусем ҫырнине, вӑрҫӑри писатель- 
семпе пӗрмаях тачӑ ҫыхӑну тытнине эпир кирек хӑҫан 
та ырӑ кӑмӑлпа, хисеплесе асӑнатпӑр. Ҫ акӑ  вӑл фронтпа 
тыл хушшинчи пӗрлӗхе тата  ҫирӗплетнӗ, пирӗн ҫарӑн 
ҫапӑҫури хӑватне, паттӑрлӑхне, тӳсӗмлӗхне ӳстернӗ.

1941 ҫулхи августӑн 8-мӗшӗнче «Чӑваш  коммуни» 
хаҫатра пичетленӗ «Писательсем — оборона фондне» 
зам еткӑра  ҫапла каланӑ : «Чӑваш  государство издатель- 
ствинче ҫак кунсенче оборонӑллӑ калавсен «Хӗрлӗ ялав- 
па» ятлӑ сборникӗ тухать. Унта А. Эсхель, J1. Агаков, 
Хв. Уяр, В. Долгов, Д анилов-Чалдун тата  ытти писа- 
тельсен произведенийёсем кёнё. Авторсен коллективё 
хӑйсене ҫак кӗнекешӗн тивекен пётём гонорара оборона 
фондне куҫарать. Ухсай Яккӑвӗ Лермонтовӑн «Мцыри» 
поэмине куҫарнӑш ӑн тивекен гонорарне, М. Данилов- 
Чалдун «Ҫ ӑлтӑрлӑ ҫӗлӗк» пьесӑшӑн тивекен гонорарне 
оборона фондне панӑ...»

«К расная Чувашия» хаҫатра (1941 ҫ., августӑн
15-мёшё) С. Элкер: «Вношу в фонд обороны страны 
730 руб. из суммы гонорара, причитающегося мне за 
пьесу «Долой фашизм!» — тесе пёлтерет.

Ҫав ҫулах, августӑн 12-мӗшӗнче, Ч ӑваш  писателӗсен 
Союзӗн правленине Трубина М арфи (1888— 1956) пӑ- 
шӑрханса акӑ мӗн ҫырнӑ: «7 августа я подала в и зд а 
тельство телеграмму с просьбой перечислить из моего го
норара 1500 р. в фонд обороны страны, прошу ответить. 
Ж ду, нет ответа. Прош у оказать  содействие, чтобы 
быстрее перечислить».

Кун пек ҫырусем писательсен Союзён архивёнче т э 
тах та пур. Писательсем хӑшпӗр ҫырӑвӗсенче фронта 
хӑйсен ирёкёпе яма е халӑх  ополченийён подразделени- 
йӗсене илме ыйтаҫҫӗ. Вӑрҫӑ пуҫлансан пёр уйӑх та



иртмен, июлӗн 15-мӗшӗнче писательсемпе Чӑвашгосиз- 
дат  сотрудникӗсен митингӗнче чӑваш  халӑх  поэчӗ С. Эл- 
кер (1894— 1966) хӗрӳллӗ сӑмах тухса калать, унтан 
вара  ҫакӑн пек ҫыру ҫырать:

«В дни, когда вся наш а страна поднимается на 
священную Отечественную войну, чтобы разгро
мить бешеную орду фашистских извергов, когда 
больш ая часть советских писателей Москвы, Л е 
нинграда, Киева и других городов выехали на 
фронт, чтобы с оружием в руках бороться за свою 
Родину, я не могу оставаться в стенах своего уч
реждения й дома. Прош у принять меня в ряды 
народного ополчения. П равда, я инвалид, но это не 
помешает мне быть в рядах  народного ополче
ния» '. -

В атӑ  салтак, сывлӑхӗ хавшанине пӑхмасӑр, ҫамрӑк 
ҫын пек ырми-канми ӗҫленӗ. Фронта кайнӑ ҫамрӑксем 
вырӑнне тӑрса, вӑл чӑваш литературине м алал ла  ата- 
лантарассиш ӗн питӗ нумай тӑрӑш нӑ. Пирӗн писатель- 
фронтовиксен ҫапӑҫу хирӗнчен килекен калавӗсемпе 
очеркӗсене, сӑввисемпе поэмисене редакцилесе кӗнеке- 
сем кӑларнӑ , хулара та, ялта  та тӗлпулусем, литература 
каҫӗсем ирттернӗ, фронтри юлташӗсем патне пӗрмаях 
ҫырусем ҫырса тӑнӑ.

1944 ҫулхи май уйӑхӗнче С. Элкер ҫурални 50 ҫул 
тултарнӑ ятпа ӑна Ч ӑваш  А С С Р Верховнӑй Совечӗн 
Президиумӗ, Ч ӑваш  АССР Халӑх Комиссарӗсен Совечӗ 
тата В К П (б )  Ч ӑваш  Обкомӗ чӗререн салам ласа  ҫапла 
ҫырнӑ:

«Х ӑвӑрӑн паха произведенийӗрсемпе Эсир ӗҫчен чӑ- 
ваш халӑхне пайтах усӑ патӑр, тӑван литературӑна 
аталантарассиш ӗн пӗтӗм вӑя хурса ӗҫлерӗр, ӗҫлетӗр те.

Тӑван  ҫӗршывӑн Аслӑ вӑрҫи кунӗсенче Эсир хӑвӑр 
ю ррӑр-сӑввӑрсемпе чӑваш халӑхӗн паттӑр ывӑлӗсене 
ирсӗр тӑш м ан а  ҫапса аркатм а вӑй-хал парса пыратӑр, 
тылра фронт валли мӗнпур йӑя хурса ӗҫлекенсене тата 
пысӑкрах ҫитӗнӳсем тума хавхалантаратӑр»  ?.

Ытти писательсем тё (Н. Шелепи, Н. Айзман, Н. Ва- 
ҫанкка, А. Эсхель, А. Кӑлкан, И. М аксимов Кошкинский, 
И ван Мучи, П. Осипов, Трубина М эрф и, К- Турхан 
т. ыт. те) юратнӑ ҫӗршывӑн варҫӑ вӑхӑтӗнчи тылне ҫи-

1 «Кпасная Чувашия» хаҫат, 1941, июль, 19.
2 «Чӑваш коммуни» хаҫат, 1944, май, 27.



рӗплетес енӗпе тӑрӑш са ӗҫленӗ, тӑван  литературӑна 
аталан тарас  ӗҫре нумай вӑй хунӑ.

Писательсен вӑрҫӑ вӑхӑтӗнчи пултарулӑхне пурнӑҫ- 
па тачӑ ҫыхӑнтарас, ҫирӗплетес тесе, Ч ӑваш  писателӗсен 
Союзӗн правленийӗпе Чӑваш госиздат та  пикенсе ӗҫле- 
рӗҫ. Архиври документсемпе хаҫатсенче пичетленнӗ ин- 
формациллӗ материалсем акӑ мӗн пӗлтереҫҫӗ:

— 1941 ҫулхи июлӗн 4-мӗшӗнче «Окно ТАСС» валли 
чӑваш ла текстсем хатӗрлеме бригада тунӑ, унта В. Ала- 
гере, И. Ивнике, И. Тукташа, С. Элкере, Я. Ухсая,
А. Эсхеле кӗртнӗ.

— Ҫав ҫулах, августӑн 24-мӗшӗнче, писательсен 
Союзӗн правленийӗнче ҫакӑн пек ыйту пӑхса тухнӑ: «Чӑ- 
ваш писателӗсен вӑрҫӑ кунӗсенчи творчествӑллӑ ӗҫӗн 
малтанхи итогӗсем тата  м алаш не ҫав ӗҫри хастарлӑха  
ӳстересси».

— 1942 ҫулхи февралей 9-мӗшӗнче чӑваш  халӑх  
поэчӗ Н. Шелепи, Н. Ваҫанкка, С. Ш авлы, Я. Ухсай 
поэтсем вӑрҫӑран  ам анса  килнё еалтаксемпе госпиталь- 
те тӗл пулнӑ, вӗсене хӑйсен сӑввисене вуласа панӑ.

— 1943 ҫулхи январей 20-мӗшӗнче JI. Агаков, фронт- 
ран Ш упаш кара вӑхӑтлӑха килнӗскер, хӑй вӑрҫӑра  
ҫырнӑ «Фронтри ачасем» калавсен ярӑмӗпе чӑваш  пи- 
сателӗсен Союзӗнче паллаш тарнӑ. Тӗлпулура писатель
сем, художниксем, артистсем JI. Агаковӑн произведени- 
йӗсене тивӗҫлӗн хакланӑ.

Ҫав ҫулах, майӑн 19-мӗшӗнче, чӑваш  патш алӑх 
академи театрӗнчеА. М. Горький ячӗпе литература каҫӗ 
ир-гтернӗ. Д о кл ад  хыҫҫӑн чӑваш халӑх поэчӗ Н. Ш еле
пи хӑйӗн «Максим Горький» ятлӑ поэмин пёр сыпӑкне, 
«Чӗнетӗп» сӑввине вуласа панӑ. Халӑх поэчё С. Элкер 
М аксим Горькин хӑй куҫарнӑ «Тӑвӑл хыпарҫи» ятлӑ 
прозӑллӑ сӑввине, С. Ш авлипе вырӑс поэчӗ А. П ом ор
ский фаш изм а хирӗҫ^сӑввисене вуласа панӑ. Билетсем 
сутса пухнӑ укҫана йӑлтах оккупантсенчен ирӗке кӑлар- 
нӑ районсенчи библиотекӑсене юсаса йӗркелеме янӑ.

u 1944 ҫулхи майӑн 18-мӗшӗнче чӑваш  писателёсен 
Союзӗ И ван М алгай поэтӑн тврочествӑллӑ вечерне ирт- 
тернӗ. Поэт творчестви ҫинчен С. Ш авлы доклад  тунӑ. 
И. М алгай  хайен «Ш урӑ кӑвакарчӑн», «Тӑлӑх ача», 
«Ялти комсомолец», «Хӗрпе каччӑ» тата  ытти сӑввисене 
вуласа панӑ.

— М айӑн 28-мӗшӗнче Чӑваш госиздат кёнеке авто-



рӗсемпе вулакансен канаш лӑвне ирттернӗ. ■ Писатель- 
семпе тӗрлӗ кӗнекесем ҫыракан  авторсемсӗр пуҫне ка- 
наш лура кӗнеке сутакан организацисен представителӗ- 
сем, библиотекӑсенче ӗҫлекенсем пулнӑ. К анаш лура 
издательствӑн  1943 ҫулти тата  1944 ҫулӑн пӗрремӗш 
кварталӗнчи ӗҫӗсем ҫинчен доклад  итленӗ хыҫҫӑн 
И. Тукташ, А. Эсхель, С. Ш авли, Хв. Уяр, С. Элкер, 
Л . Агаков тухса калаҫнӑ.

— Июлӗн 1-мӗшӗнче Ч ӑваш  халӑх  поэчӗсем Н. Ше- 
лепипе С. Элкер, С. Ш авли, Л. Агаков Атӑл леш енчи 
торф предприятийӗнче ӗҫлекен рабочисем патӗнче лите
ратура вечерӗ ирттернӗ.

— Октябрӗн 23-мӗшӗнче пиҫательсен, журналистсен, 
наукӑпа тӗпчев институчӗн сотрудникӗсен пӗрлехи пухӑ- 
вӗ пулса иртнӗ. П ухура «Тӑван Атӑл» альманахӑн  виҫӗ 
ҫулхи ӗҫӗсем ҫинчен унӑн редакторе А. Эсхель доклад  
туса панӑ. А льманахра пичетленнӗ произведенисем ҫин- 
чен И ван Мучи, И. Тукташ, Н. Ваҫанкка, К. Чулкаҫ тата 
ыттисем те тухса калаҫнӑ.

— 1945 ҫулхи февралӗн  21-мӗшӗнче писательсемпе 
артистсем П. Осиповӑн «Тӑван ҫӗршывра» ятлӑ пьесине, 
мартӑн  2-мӗшӗнче Н. М ранькан  «Ю ратакан  чӗресем» 
ятлӑ пьесине пӑхса тухнӑ.

— Апрелӗн 8-мӗшӗнче Ш упаш карта «Динамо» клу- 
бӗнче литература вечерӗ пулса иртнӗ. Вечерта пухнӑ 
укҫа-тенке пӗтӗмӗшпех фронтовиксен ҫемйисемпе вӑрҫӑ 
инваличӗсене пулӑшнӑ ҫӗре хывнӑ.

Фронтшӑн та, тылшӑн та питӗ кирлӗ мероприятисем 
тата  нумай ирттернӗ. Писательсем фрбнтра та, тылра та 
хӑйсен ҫырас ӗҫне манма пултарайман. Нимёҫ оккупан- 
чӗсене хирӗҫ ҫапӑҫнӑ ҫулсенче писательсен тӗп трибуни 
республикӑра тухса тӑракан  хаҫатсем пулнӑ.

Пирӗн республикӑра, ҫав вӑхӑтри йывӑрлӑхсене пӑх- 
масӑрах , «Ч ӑваш  коммунипе» «К расная  Чуваш ия» ха- 
ҫатсем, кунпа пӗрлех тата  хула хаҫачӗсем иккӗ, район 
хаҫачӗсем ҫирӗм тӑххӑр, завод  хаҫачӗсем тӑваттӑ  тухса 
тӑнӑ, «И лемлӗ литература» альм анах пичетленсе пынӑ. 
Ч ӑв аш  писателӗсен произведенийӗсем тӑтӑш ах  хаҫат- 
семпе альманах страницисенче чӑваш ла га, вырӑсла 
та ҫапӑнса тухаҫҫӗ. Вӗсенчен чылайӑш не каярахп а уй- 
рӑм кӗнекен кӑларнӑ, очерксемпе калавсен, сӑвӑсен 
сборникӗсене кӗртнӗ. Ҫав хуш ӑрах пирӗн писатель-фрон- 
товиксем фронтри хаҫатсене те ҫырсах тӑнӑ.



Акӑ, тӗслӗхрен, П. Хусанкайӑн «За родную Москву», 
«Ленин с нами», «Песня победы» сӑввисем «Сталинец» 
хаҫатра, «Знамя части и славы» сӑвви «Красное знамя» 
хаҫатра пичетленнӗ. «Советский патриот» хаҫатра  
Л. Агаковӑн «Убийцы», «Здесь немец был...», « З асл у 
женная награда», «Борьба за жизнь», «Мужественный 
комиссар», «Отважный сын чувашского народа», « К а
валер великого ордена» т. ыт. очеркёсемпе статйисене 
вулатпӑр. «За  Р о д и н у » . тата  «За  победу» хаҫатсенче
В. Р ж ановӑн  «Великая клятва Родине», «Об отважных 
и сильных», «У пулемета №  82», «Отец и сын», «Мы 
отомстим за тебя» статйисемпе очеркӗсем пичетленнё. 
Статьясем, очерксем, фельетонсем, листовкӑсем В. Д о л 
гов та нумай ҫырнӑ. «Путь к победе» хаҫатра, сӑмах- 
ран, унӑн «Русский солдат», «Кровь коммуниста», «Б ы 
валый разведчик», «Так воюет боец Степанов», «Комсо
молец закаляется  в бою», «Не забудем! Не простим!» 
ятлӑ очеркёсемпе корреспонденцийёсем пичетленсе 
тухнӑ.

Ч ӑваш  писателӗсен произведенийӗсем пуринчен ытла, 
паллах, «Чӑваш  коммуни» хаҫатпа «Илемлӗ литерату
ра» (1944 ҫулхи 18-мӗш номертен пуҫласа «Тӑван Атӑл») 
альманахра , тӗрлӗ кӗнекесенче пичетленсе тухнӑ. Илсе 
пӑхар-ха «Илемлӗ литература» альманахӑн  хӑшпёр кӗ- 
некисене.

1942 ҫулхи 9-мӗш кёнеке. Унта эпир П. Хусанкайӑн 
«Апграман тавраш » поэмин сыпӑкӗсене, И ван Мучин 
«Салтыков-Щ едрин тата  Вильгельм Эльман», «Хыпар 
мастерӗсем» фельетонӗсене, Е. Никитинӑн «Тӑван ҫӗр- 
шывшӑн» ятлӑ пӗр пайлӑ пьесине, М. Д анилов-Ч алдунӑн  
«Фельдшер Кочетков» калавне, Н. Шелепин «Тӑршшӗ 
ик метр, урлӑш  пӗрре — территори кирлӗ Гитлере» сӑв- 
вине, К. Треневӑн «Любовь Яровая» (В. Алагер куҫар- 
нӑ) пьесине, И. Тукташӑн «Асату», С. Ш авлин «П алла- 
манскере», В. Б араевӑн  «Тупа тунӑ чух» ятлӑ сӑввисене 
вулатпӑр.

1943 ҫулхи 2-мӗш кӗнекере — А. Эсхелӗн «Амӑрт- 
кайӑк»  поэми, Л. Агаковӑн «Хӑюлӑх», «Ю лташ пурнӑ- 
ҫӗ», М. Д анилов-Ч алдунӑн  «Тӗлпулу» калавӗсем, Я. Ух- 
сайӑн «Винтовка», «Ҫумӑр», С. Ш авлин «Хула», Уйӑп 
Мишшин «Наступлени» сӑввисем.

1944 ҫулхи 18-мӗш кӗнекере — И. Тукташӑн «Ы лтӑн 
ҫӑлтӑр» ятлӑ пысӑк очеркӗ, С. Элкерӗн «Ҫӗршыв тӗре-



кӗ — Хӗрлӗ Ҫар», П. Хусанкайӑн «Тӗлӗк», «Поэт тӑпрИ 
ҫинче», «Ҫ авра уҫланкӑра» , А. Эсхелӗн «Тупа», «Атӑл 
тапранчӗ» сӑввисем, К. Турханӑн «Ю лташ» тата  «Хӗрлӗ 
тутӑр», И ван  Мучин «Ыран», «Фотограф», Хв. Уярӑн 
«Ҫыру» калавӗсем.

1945 ҫулхи 21— 22-мӗш кӗнекере С. Элкерӗн «Пирӗн 
ҫӗнтерӳ», И. Тукташӑн «Пурнӑҫ юрри», «Ҫёнӗ тополь», 
«Хӗҫ» сӑввисем, В. Давыдов-Анатрин «Чемен» поэмин 
пуҫламӑшӗ, Л. Агаковӑн «Вилӗмрен те вӑйлӑрах» пове- 
ҫӗ, Хв. Уярӑн «П ӑлхав»  повесть сыпӑкӗ, А. Грибоедовӑн 
«Аса пула инкек» (П. Хусанкай куҫарнӑ) пьеси тата 
чӑваш  литературипе искусстви ҫинчен ҫырнӑ статьясем 
пичетленнӗ.

Кунта эпир, «И лемлӗ литература» («Тӑван Атӑл») 
альм анахӑн  тӑватӑ  кӗнекине илсе, вӗсенче пичетленнӗ 
произведенисен ячӗсемпе ҫеҫ п аллаш рӑм ӑр . Мӗн ҫинчен 
калаҫҫӗ-ха вӗсем? Вӗсем чӑваш  литератури вӑрҫӑ вӑхӑ- 
тӗнче пур жанрсемпе те м алал ла  аталанса  пынине, Тӑ- 
ван ҫӗршывпа унӑн паттӑрӗсен мухтавне ҫӗклекен, ҫӗр- 
шыв тӑш манӗсене ылханса питлекен ҫӗнӗ сӑвӑ-юрӑсем, 
очерксем, калавсем, поэмӑсем, повеҫсем, пьесӑсем ҫыр- 
нине пӗлтереҫҫӗ. Вӗсене эпир кӗнекен ытти пайӗсенче 
тӗплӗнрех пӑхса тухӑпӑр.

Ч ӑваш  писателӗсем вӑрҫӑ вӑхӑтӗнче вырӑс классикӗ- 
семпе совет писателӗсен чи лайӑх  произведенийӗсене те 
куҫарнӑ. П. Хусанкай, сӑмахран, А. Грибоедовӑн «Аса 
пула инкек» комедине, И. Тукташ пуринчен ытла Г. Д е р 
жавин, Н. К арамзин, Д . Д авыдов, И. Никитин ҫырнӑ 
патриотла сӑвӑсене, С. Ш авли вара  А. Кольцов, Н. О га 
рев тата  ытти вырӑс поэчӗсен сӑввисене, В. Алагер, 
А. Чеховӑн «Чие сачӗ», К- Треневӑн «Любовь Яровая» 
пьесисене, Л . Толстойӑн «Севастополь калавӗсене», 
Л . Агаков В. Васильевскаян «Асамат кӗперӗ», Б. Горба- 
товӑн «П арӑнманнисем», В. Кожевниковӑн «М арт-ап
рель» повеҫӗсене, А. К ӑлкан  Н. Погодинӑн «П ӑш аллӑ  
ҫын» пьесине чӑваш ла куҫарнӑ. Кунпа пӗрлех М. Ш оло
хов, К. Симонов, А. Твардовский, А. Толстой, И. Орен
бург тата  ытти совет писателӗсем вӑрҫӑ ҫулӗсенче ҫырнӑ 
хӳхӗм произведенисене те чӑваш ла нумай куҫарнӑ.

В ӑрҫӑ  ҫулӗсенче кӗнеке кӑ л а р ас  ӗҫ чарӑнма мар, тата  
вӑй лӑрах  аталанса  пынӑ. 1941— 1944 ҫулсем хушшинче 
кӑна пурӗ 798 кёнеке пичетлесе кӑларнӑ , вёсен тираж е 
5 255 970 экземпляра ҫитнӗ. Ҫав шутра илемлӗ л и тер а



тура кӗнекисем 120, вёсен тираж ӗ — 444 000 экземпляр.
Пичетленсе тухнӑ кёнекесем хушшинче чӑваш писа- 

телӗсен произведенийӗсемпе фронтри янташ ӑмӑрсен 
паттӑр ӗҫӗсене сӑнласа кӑтартакан  сборниксём, брошю- 
рӑсем пысӑк вырӑн йышӑнаҫҫӗ ’.

Ҫ апла ӗнтӗ, Тӑван ҫӗршывӑн ирӗклӗхӗпе чыссшӗн 
пынӑ аслӑ кӗрешӳре чӑваш  писателӗсен хӗрӳллӗ сӑмахё 
таван  халӑха  хавхалантарса пычӗ. Вӗсем яланах  фронт
ри тата  тылри вулакансемпе пӗрле пулчӗҫ, пӑш алпа та, 
перопа та ҫапӑҫрӗҫ.

Пирӗн ҫӗршыва гитлерла Германи тапӑнни чӑваш 
литературин ӳсӗмне чӑрмантарса тӑраймарӗ. П ачах  
урӑхла, Тӑван  ҫӗршывӑн Аслӑ вӑрҫи ҫулӗсенче чӑваш 
писателӗсем, хӑйсен перисене штыкпа -танлаштарса, 
политикӑллӑ активлӑхӗпе творчествӑллӑ активлӑхне 
пуш ш ехле  ы тларах ӳстерчӗҫ.

Фронтра пулнӑ чӑваш писателӗсем вӑрҫӑ - чарӑпнӑ хыҫҫӑн 
пуҫласа тӗл пулнӑ. Пӗрремӗш ретре: К„ Пайраш, В. Алагер, 
В. Долгов, А. Алга. Иккӗмӗш ретре: Г. Краснов, И. Тукташ, 

А. Талвир, Я. Ухсай, Л. Агаков.

Ч ӑваш  совет поэзийӗн никӗсне хывнӑ кӑвар  чӗреллё 
поэтӑмӑр Ҫеҫпӗл Мишши . тӑван  чӗлхен кунҫулӗ пирки,

. 1 П. Золотов. Пичет ӗҫӗ 25 ҫул хушшинче. «Тлван Атӑл» аль
манах, 1945, 21— 22 № № .



унӑн пуласлӑхӗ ҫинчен 1920 ҫултах ҫапла ӗмӗтлеисе 
ҫырнӑ:

Йывӑр асапран та, тимӗр сӑнчӑртан та 
Э сӗ парӑнмасӑр хӑтӑлтӑн пулсан,
П улас пурнӑҫра та ҫивӗчпе хӑватлӑх  
Ют чӗлхесенчен те кая пулмӗ сан.
Кӑмӑллӑ ҫӗршывӑн кӑмӑллӑ чӗлхиҫӗм!
Иртнӗ хурлӑхуш ӑн ҫитӗ ырлӑху:
Хӗрлӗ хӗрнӗ хурҫӑ, ҫунтаракан ҫиҫӗм,
Вёри вутлӑ ҫулӑм эсӗ пулӑн ху.

Ч ӑваш  чӗлхи чӑннипех те «хӗрлӗ хӗрнӗ хурҫӑ, ҫун- 
таракан  ҫиҫӗм, вӗри вутлӑ ҫулӑм» пулса тӑчӗ. Х амӑрӑн 
паттӑр халӑхпа пӗрле пирӗн тӑван  чӗлхепе литература 
вӑрҫӑн  тертлӗ-асаплӑ ҫулне чыслӑн утса тухрӗҫ.

Аслӑ вӑрҫӑ ҫулӑмӗ витӗр ҫӗнтерӳллӗн тухнӑ хыҫҫӑн 
чӑваш  халӑхӗ хӑйӗн тӑван  республики 25 ҫул тултарнине 
чаплӑ уявласа  ирттерчӗ. Ҫавӑн чух культурӑпа искусст- 
вӑна атал ан тар ас  тӗлӗшпе ҫитӗнӳсем тунӑшӑн СССР 
Верховнӑй Совет Президиумӗ чӑваш писателӗсене 
С. Элкере Еҫлӗх Хӗрлӗ Я лав орденӗпе, П. Осиповпа 
А. Эсхеле «Хисеп палли» орденӗпе, Н. Айзмана «Ёҫри 
хастарлӑхш ӑн» медальпе наградӑланӑ. Л . Агакова, 
А. Алгана, К аш кӑр  Микулине, И. М алгая , К- Турхана, 
И. Тукташ а, П. Хусанкая, С. Ш авлие Ч ӑваш  АССР 
Верховнӑй Совет Президиумӗн Хисеп грамотипе на- 
градӑланӑ ,  А. К ӑл кан а  Ч ӑваш  АССР искусствисен тава 
тивӗҫлӗ деятелӗн хисеплӗ ятне панӑ.

Н имӗҫ фашисчӗсене хирӗҫ хӗҫпӑшал тытса паттӑр- 
рӑн ҫапӑҫнӑ писательсем вӑрҫӑран  кӑкӑр  тулли орден- 
медальсемпе таврӑнчӗҫ. Вёсен вӑрҫӑ вӑхӑтӗнчи хӑюлӑхӗ- 
пе паттӑрлӑхне аса илсе, эпир тивӗҫлипе мухтанатпӑр, 
чунтан савӑнатпӑр!

Ҫулла — тусан, хёлле— юр юнлӑ,
тарӑн,

Ялсем те хуласем ҫинче хӗлхем. 
Танкра та нӳрлӗ окопра тӑнларӑм  
Тӗреклӗ сассуна, тӑван чёлхем!

Я. Ухсай. «Чӑваш  чӗлхи». 1945.

Иртнӗ вӑрҫӑ ҫулӗсенче пирӗн поэзи уйрӑмах хӑват- 
лӑ  сасӑпа янӑрарӗ. Поэтсем, унчченех ят илнисем те, 
ҫамрӑкраххисем те, пысӑк идейӑллӑ, чӑн-чӑн патриотла 
сӑвӑсемпе поэмӑсем ҫырчӗҫ. Вӑрҫӑн малтанхи кунӗсен- 
чех чӑваш поэзийӗнче героикӑлла пафос тӗп вырӑн йы- 
шӑнчӗ, ҫав вӑхӑтрах  унта чӗререн тухакан хаяр тарӑху- 
па курайманлӑх та  вӗресе тӑчӗ. В ӑрҫӑ пуҫламӑшёнчи 
поэзи вӑл — йыхрав, чӗнӳ поэзийӗ. Ҫ акӑ  сӑвӑсен ячӗ- 
сенченех лай ӑх  курӑнать: «Хӑюллӑн малалла!», «Ф а
ш и з м а — вилӗм!», «Аркатар ҫапса!», «Ан чак!», «Ан 
ман!», «Тӑван ҫӗршывшӑн, чысшӑн, ирӗклӗхшӗн!», «Та- 
вӑрӑр тӑш мана» т. ыт. те.

Нумай поэтсем сӑвӑллӑ  памфлетсем, эпиграммӑсем, 
такмаксем ҫырчӗҫ, вӗсенче тискер фашистсене ҫивёччӗн 
питлерӗҫ, сатирӑн вӗри вучӗпе ҫунтарчӗҫ.

Кашни поэт совет салтакӗпе ӗҫчен ҫын ҫинчен хӑйӗн 
сӑмахнё калам а, халӑх  шухӑш-кӑмӑлне, вӑл тӳссе ирт- 
тернӗ хуйхӑ-суйхӑпа хён-асапа тӗрлӗ енчен уҫса, сӑнла- 
са кӑтартма тӑрӑшрӗ.

«Пирӗн Тӑван ҫӗршывӑн историйӗнче халӑхпа унӑн 
юрӑҫисен ҫавнаш кал ҫирӗп пӗрлӗхӗ унччен нихҫан та 
пулман пулӗ,— аса илсе ҫырать ҫав вӑхӑтри хаяр кунсе- 
не Чӑваш  халӑх  поэчӗ Петӗр Хусанкай.— К ал ам асӑр ах  
паллӑ, ун чухне эпир ҫырнӑ япаласем хушшинче пиҫсех 
ҫитейменнисем те пулнӑ. Пурте ӗмӗрлӗхе у прайса юлай- 
мӗҫ вӗсем. Анчах пурне те— юлашки сӑмах таранчченех— 
пёр аслӑ тӗллевшӗн ҫырнӑ Тӑван ҫӗршывӑн, халӑхӑн, 
пирӗн кашнийӗн пурӑнмалла-и ҫук-и?— акӑ мӗнле ыйту 
тухса ^тӑнӑччӗ ун чухне пирӗн* ум а .—П урӑнм алла!— 
терӗмӗр эпир. Вара^ кашниех вӑй-халпа пултарулӑ- 
хӑм ӑр ҫитнӗ таран пӗтӗм халӑх ӗҫне кӳлӗнме тӑрӑш рӑ- 
мӑр. Чӑваш  поэзийӗн пӗтӗм хӗҫпӑшалӗ, пӗтём ж анр- 
сем поэма, лирикӑллӑ монолог, халӑх  ячӗпе унӑи

П ӑщ алп а  та, перопа та. 49



вӑрҫӑри ывӑлӗ-хӗрӗсем патне янӑ наказ-ҫырусемпе сал- 
таксен тупа туса ҫырнӑ я.вапӗсем, васкасарах  хайланӑ 
сӑвви-юррисем — ҫаксем пурте ҫӗнтерӳшён ӗҫлерӗҫ»

Х алӑхӑн патриотла ҫӗк- 
ленӗвӗ ҫинчен Н. Шелепи,
С. Элкер, П. Хусанкай, Я. 
Ухсай, А. Алга, А. Эсхель,
С. Ш авли тата  ытги поэтсем 
те ҫӗннине, унччен гюэзире 
гапратманнине хӑю ллӑ са- 
сӑпа каларӗҫ. Вёсен сӑвви- 
юррисемпе поэмисем халӑха 
кӗрешӗве йыхӑрчӗҫ, тёрӗс- 
лӗх пурпӗр ҫӗнтерессе шан- 
тарчӗҫ.

Халӑх поэчӗсен ~ Н. Ше- 
лепин вӑрҫӑ пуҫламӑшӗнчех 
ҫырнӑ «Чӗнетӗп», «Тӑршшӗ 
икӗ метр, урлӑш  пӗрре — 
территори кирлӗ Гитлере»,

С. Элкерӗн «Ю нш ӑп—  юн», 
«Х аярлӑх  сӑмахӗ» сӑввисенче хам ӑрӑн  асла 'Гӑван ҫёр- 
шыва хӗрӳллӗн юратни яр-уҫҫӑн палӑрса  тӑрать. Вӗсем 
сӑхӑ тӑш м ан а  хура ӗҫсем тунӑшӑн ылханаҫҫӗ, аҫа-ҫиҫӗм- 
ле хаяррӑн  тавӑрм а  чӗнеҫҫӗ.

У лтавлӑн  килсе тапӑннӑ тӑш м ана питлесе, совет ха- 
лӑхӗ пурпӗрех ҫӗнтерессе ӗненсе, С. Элкер вӑрҫӑн мал- 
танхи кунӗсенчех акӑ мӗнле каларӗ:

Нимӗнле чуралӑх, юнлӑ кивӗ пурнӑҫ 
Вырӑн тек тупаймӗҫ пирӗн ҫӗр ҫинче.
Тӑшмансем хӑйсемшӗн вилӗм кӑна тупӗҫ,
П уҫ£пех тӗп пулӗҫ халӑх вӑрҫинче.

Фашистсем ак тӳсӗҫ: юншӑн — юнпа тӳлӗҫ,
Ҫӗр ҫинчен тасалӗ хура-хӑм ӑр чир.
Ҫынҫиене хирӗҫ, ирсӗр вӑя хирӗҫ 

- Ҫапӑҫма хӑюллӑн тухрӑмӑр эпир.

( хЮ ншӑн  — юн», 1941, август).

Совет ҫемйинчи халӑхсен  
Пёр чун та пӗр ӑмӗт вёсен:

1 П. Хусанкай. Книга дружбы . Чебоксары, 1966, 192 стр.

к  и. шелепи

Тискер тӑШмана ҫӗнтерме 
Вӗрет вутлӑ вӑй, хӗрӳ юн.
Фашизм йӑхне — ҫӗр тӗпне!
Вылянтӑр ҫиҫсе ҫутӑ кун.

Этем ирӗке савнӑ чух 
Фашизм валли вырӑн ҫук!

Фашизм йӑхне — ҫӗр тӗпнеЬ, 1941, сентябрь).

Ялта, хулара, уй-хирте персе, касса 
Тӑкнӑ ҫынсем, хитре пурнӑҫ кӗтнё ҫӗртен 
вӗлернӗ таса ачасем, вутра ҫунакан 
салтаксем, арканнӑ хула тӗпӗсем, 
ҫунса кӑмрӑкланнӑ ялсем — пурте хуш аҫҫӗ  
паян кӑшкӑрсах фашизм вӑйне тӗп тума»,—

N

тесе ҫырнӑ ватӑ поэт «Тавӑрӑр тӑш мана!» сӑвӑра
Ҫав вӑхӑтрах, пӗтӗм халӑха чӗнсе, Н. Шелегш поэт 

ҫулӑмлӑ сӑмахсем калать:

Ҫутӑ пурнӑҫлӑ 
Ҫӗршыв хуҫисем,
Ирӗклӗ кунҫула 
Ю ратакансем:
Вырӑс, чӑваш, тутар,
Харӑссӑн утар,
Фашистсене часрах 
Ҫапса аркатар!

Фашизма ҫапса 
Аркантаракан,
Гитлера ҫӑвана 
Вӑркӑнтаракан,—
М ухтавлӑ, пурӑнӑҫ 
Хурҫӑ крепоҫӗ 
Сывӑ пултӑр паттӑр 
Пирӗн Хӗрлӗ Ҫар! 2

Пӗр сӑввинче Шелепи «Эпир паттӑр тӑвансемпе сакӑ- 
натпӑр, хӗвел ӑшши сӑмахсемпе салам латпӑр» ,— тет.

• Семен Элкер. Ҫырнисене пухса кӑларни, 1 том. Ш ваш госиздат, 
1960, 190 стр.

2 Н. Шелепи. Суйласа илнисем. Чӑваш госиздат, 1948 ҫ., 46— 
47 стр.



Унӑн чи л ай ӑх  произведенийӗсем — х алӑх  сӑвви-юрри- 
еемпе ҫыхӑннисем. Ҫакӑн пек, тӗслӗхрен, «Паттӑр лётчик' 
юрри» (1942) ятлӑ сӑввӑн вӗҫӗнчи юрӑ:

Утҫӑмах та лайӑх, пуҫне ухать,
Чӗн йӗвенӗ тӑрӑх тар юхать.
Фашист пуҫне уснӑ, салху пӑхать—
Ҫанҫурӑмӗ тӑрӑх тар юхать.

Ш урӑмпуҫпе шӑпчӑк юрланӑ чух 
Колхоз тырри-пулли хумханать.
Хӗрлӗ Ҫар хӗрӳллӗ ҫӗнтернӗ чух 
ёҫҫынни тӗнчипех савӑнать.

* „
Аслӑ Атӑл юхать, ай ҫуталса,
Ш ур пӑрахут килет чашкӑрса.
Аслӑ Мускав патӗнчен сехри хӑпса,
Гитлер тарчӗ куҫне чалӑртса.

Ку ӗнтӗ чӑннипех те поэзи, чӑн-чӑн поэзи! тесе мух- 
танӑ  писательсем те, вулакансем те Шелепин «Паттӑр 
лётчик юррине».

Совет Ҫарӗн паттӑр ывӑлӗсене мухтаса, вёсен ҫӗнте- 
рӗвӗсене ырласа, Н. Шелепи тэтах  та сӑвӑсемпе юрӑсем 
ҫырчӗ. Акӑ, 1944 ҫулхи майӑн 16-мӗшӗнче «Ч ӑваш  ком- 
муни» хаҫатра  унӑн «Фашистсене вилӗм» сӑвви пичет- 
леннӗ. Унта вӑл ҫапла хавасланса ҫырать:

Тӑван ҫӗршыв Аслӑ вӑрҫинче 
Хӗрлӗ Ҫар хӗрӳллӗн ҫӗнтерет.
Ҫӑткӑн фашистсене ҫӗр ҫинчен 
Ҫӑва тӗпне ҫапса тӳнтерет.

Фашистсене — вилӗм! Пӗтчӗр вӗсем,
П утсӗр илӗм-тилӗм сӗмсӗрсем!

Ҫӗнтерӳ кунне кӗтсе илеймерӗ Ч ӑваш  халӑх  поэчӗ, 
чылай вӑхӑт  чирлесе выртнӑ хыҫҫӑн 1945 ҫулхи январӗн 
12-мӗшӗнче вилсе кайрӗ. Ч ӑваш  писателӗсем ватӑ поэ- 
тӑн ӗҫне-хӗлне хакласа  некрологра ҫапла ҫырнӑ:

«Ч ӑваш  халӑхне ҫутта кӑларас  тесе, тӑван  культурӑ- 
па тӑван  поэзие аслӑ ҫул ҫине кӑлар ас  тесе, Николай 
Иванович Ш елепи илемлӗ литературӑра хӗрӗх ҫул хуш- 
ши ырми-канми ӗҫлерӗ.



...Вӑрҫӑ вӑхӑтӗнче Шелепи уйрӑмах хавхаланса ёҫле- 
рӗ, фаш истла нимӗҫ пусмӑрҫисене хирӗҫ хаяр юрӑ-сӑвӑ 
шӑратрӗ... Хӑй утмӑл пиллӗкре тата куҫсӑр пулин те ,- -  
унӑн чӗри яланах  ҫамрӑкчӗ,— час-часах вӑл заводсем- 
пе фабрикӑсене кайса, колхозсене ҫитсе, шкулсене пырса 
литература вечерӗсем ирттеретчӗ, хӗрӳллӗ сӑввисене 
тӑтӑш ах  радиола та вулатчӗ» *.

Фашистла ҫӗлен-калта эшкерӗ пирӗн Тӑван  ҫӗршыва 
хура пӗлӗт* пек капланса килсен, чӑваш писателӗсем чи 
малтанхи уйӑхсенчех тӑш мана пӗтӗм чун-хавалӗпе ку- 
раймасӑр питлекен, халӑх  чун-чӗринчи патриотизмла ту- 
йӑма яр-уҫҫӑн палӑртакан  витӗмлӗ произведенисем 
ҫырчӗҫ. Ҫав вӑхӑтра халӑх  патне ҫитнӗ хӗрӳллӗ сӑвӑсем 
хушшинче П. Хусанкайӑн «П амастпӑр ирӗк хулана», 
«Тӑван Мускавшӑн», Я. Ухсайӑн «Мускав», А. Алган 
«Июнӗн 22-мӗшӗ», «Хаяр чунри ӑш ӑ кӑмӑл», И. Тукга- 
шӑн «Асату», В. Бараевӑн  «Тупа тунӑ чухне», М. Ястра- 
нӑн «Вилнӗ тусӑма», С. Ш авлин «С алават  ҫӗршывӗнче», 
«Вырӑс салтакӗ», А. Эсхелӗн «Халӑх хаярлӑхӗ» сӑвви- 
сем уйрӑм ах асра юлаҫҫӗ. Вӗсем эпикӑлла произведени
сем пек мӑнаҫлӑн та сулмаклӑн янӑраҫҫӗ, ҫав вӑхӑграх  
вӗсенче лирикӑлла ҫӗкленӳ те вӑйлӑ.

Х ӑватлӑ оптимизм тадса тӑрать  халӑх  юрӑҫи Каш- 
кӑр Микули ҫырнӑ «Тӗп пултӑр фашист», «Ҫӗнӗ гимн», 
«Атӑл», «Сехет ҫитет пӗтесси» ятлӑ сӑвӑсемпе юрӑсенче. 
Ҫ ак произведенисен уйрӑмлӑхӗ вӑл — хаяр сатирӑпа усӑ 
курнинче. Кашни сӑвӑра  хамӑр ҫӗршыва, партипе халӑ- 
ха, аслӑ Ленин уҫнӑ чаплӑ сам анана хӗрӳллӗн юратни, 
ҫав вӑхӑтрах  ҫӗр ҫинче хӗн-хурпа вилӗм кӑна акакан 
ирсӗр фаш изм а курайманни ҫав тери вӑйлӑн янӑраса 
тӑрать. Ун сӑввисен шухӑшӗ уҫӑ та тарӑн, чӗлхи — ҫи- 
вӗч, хаяр:

Ҫап фашиста ураран,—
Вӑл малалла ан уттӑр!
Хӑйӗн юнлӑ урипе 
Пирӗн ҫӗре ан пустӑр.

Чик фашиста хырӑмран,—  
Пирӗн тырра ан ҫитӗр!

1 «Чӑваш Коммуни» хаҫат, 1945, январь, 13.

Ҫӗлен-калта ӑшӗнче 
Ҫӑкӑр-тӑвар ан ҫӗртӗр.

Ҫап фашиста ҫӑвартан,—
Каппайланма ан пӑхтӑр!
Пирӗн тӑван ҫӗршывра 
Суя сӑмах ан сартӑр.

Ҫунтар фашиста вутпа,—
Вӗҫсе кайтӑр, кӗл пултӑр!
Ҫакӑ ҫутӑ тӗнчере
Усал фашист тӗп пултӑр >.

Т алантлӑ  поэт-лирик И ван Ивник нимӗҫ фашисчӗсе- 
не хирӗҫ алла хӗҫпӑш ал тытса фронтра пулаймарӗ, ӳпке 
чирӗпе сакӑр  уйӑх вырӑн ҫинчен тӑрайми выртнӑ хыҫҫӑн, 
1942 ҫулхи майӑн 28-мӗшӗнче, ытла та ҫам рӑкла , ҫирӗм 
сакӑр ҫулта, ӗмӗрлӗхе куҫне хупрӗ. Анчах вӗри юнлӑ сӑ- 
вӑҫш ӑн унӑн ҫулӑмлӑ сӑввисем ирсӗр тӑш м ана аҫа-ҫи- 
ҫӗмле ҫунтарса тавӑрчӗҫ.

Ак каллех килсе капланчӗ 
Урнӑ йытӑ анӑҫран:
Ш ӑммисем ҫеҫ выртса юлӗҫ 
Урнӑ йытӑ фашистран,—

хӑю ллӑн ш антарса калать  Ивник хӑйӗн 1941 ҫулта ҫыр- 
нӑ «Халь те, малаш не те...»2 ятлӑ сӑввинче. Мӗн тери 
вӑйлӑ, ҫивӗч, хаяр  тата  поэтӑн халӑх  сӑмахлӑхӗнчи к а 
л ам а  ҫук витерӳллӗ тӗслӗхсемпе питӗ меллӗ те ӑста усӑ 
курса ҫы рнӑ«Ы лхан»3 поэмин пуҫламӑшӗ! Кунта к аш 
ни сӑмах, кашни йӗрке фаш ист йӑх-яхӗсене хаяр  ылха- 
нупа вичкӗн хӗҫ пек ваклать:

Ы лхан сана, пин хут ылхан 
Аркатнӑшӑн хуласене,
Ҫак ҫут тӗнче ниҫта, нихҫан  

Сана ан илтӗр ытамне.

Ҫӗр ҫӗклейми ылхан сана 
Пур ӗмӗр-ӗмӗр тӑршшӗне!

1 Кашкӑр Микули. Сӑвӑсемпе юмахсем. Чӑвашгиз, 1947, 28—
29 стр.

2 Иван Ивник. Сӑвӑсемпе поэмӑсем, Чӑваш госиздат, 1947 ,5  стр.
3 Ҫавӑнтах, 45 стр.



Аҫа кикен те тӑпруна 
Ш ӑтса ан палӑрттӑр санне!

Нумай поэтсем ҫав ҫулсенче аслӑ Ленин ҫинчен, 
анлӑ Атӑл ҫинчен, чӑваш  халӑхӗпе тӑван чӗлхе ҫинчен 
сӑвӑ-юрӑсем хыврӗҫ, вёсен ячӗпе тӑш мана пур ҫёрте те 
пӗтерсе тӑкма, кӗрешӳре харсӑр та хӑю ллӑ пулма тупа 
турӗҫ. Ку енчен Петӗр Хусанкайӑн чӑваш ла та, вырӑсла 
та  ҫырнӑ агитациллӗ-чӗнӳллӗ сӑввисем уйрӑмах вӑйлӑ. 
Бӗсенче героикӑллӑ хавхалану хӑватлӑн  кӗрлесе тӑрать.

«Хӑюллӑн малалла!»,«Фронт- 
па тыл пёр пулсан — ҫӗнтерей- 
мӗ тӑшман!», «Сӳтӗк Гитлер 
ухмаххин сӳтӗлен суя ҫӑмхи»,
«Геббельс е кукша Иван — ву- 
ласан  пӗлен аван»— ҫак сӑвӑ- 
семпе публицистикӑлла-сати- 
рӑлла фельетонсен ячӗсемех 
поэтӑн чун-чӗринче патриотла 
туйӑм мӗн тери вӑйлӑ пулнине, 
вӑл Тӑван  ҫӗршыва, аслӑ со
вет халӑхне хӗрӳллӗн юратни- 
не витӗмлӗн кӑтартса параҫҫё.
П. Хусанкайӑн ҫав вӑхӑтрн поэ- 
зийӗнче Совет ҫӗршывӗн сӑна- 
рӗ тӑван  республикӑпа, унӑн 
ӗлӗкхипе хальхи кунҫулёпе 
уйрӑлми тачӑ ҫыхӑннӑ. Ч ӑваш  
ҫӗршывӗ, аслӑ Атӑл, тӑван- 
хурӑнташсемпе ҫывӑх ҫынсем, 
поэтшӑн нихҫан асран тухмалла мар пысӑк пӗлтерӗшлӗ. 
Ҫав хуш ӑрах П. Хусанкай совет ҫӗршывёнчи халӑхсен 
иксӗлми ҫирӗп туслӑхӗпе кӗрешӳри тӑванлӑхӗ ҫинчен те 
чуна ҫӗклентерекен сӑвӑ-юрӑсем хывать.

Вӗри чӗреллӗ поэт чӑваш  поэзийӗ хӑруш ӑ вӑрҫӑ ҫулӗ- 
сенче мӗнле вырӑн йыш ӑнмаллине пит лайӑх  ӑкланать, 
ҫавӑнпа хӑйне совет халӑхӗн ‘ паттӑрлӑхӗпе хӑюлӑхӗн 
юрӑҫи пек туять. Акӑ мӗнле ҫырать вӑл поэтикӑлла 
пултарулӑхӑн кӗрешӳри питех те пысӑк пӗлтерӗшӗ ҫин- 
чен «Орден» ятлӑ сӑввинче:

Кам мана ӗнентересшӗн —
Юрӑ вӑл тӳлек, тесе?

Т  У II АчШяжяам. >►»

М уза, тупӑ ӳхӗрсессӗн, 
Чӗлхине тӳлет, тесе?

Ыран мар, халех пул хатӗр, 
Туп эс кирлё кӗвӗсем:
Чӑн еӑмах тӑва хускатӗ, 
П ӑслантарӗ тинӗсе.

К у сахал: хӗҫпе пул тивӗҫ 
Сӑмахна эс  хӑвӑнне.
Ю ррупа та сана виҫӗҫ,
Еҫӳпе те малашне

П. Хусанкайӑн урнӑ тӑш м ана хирӗҫ кӗрешнӗ ҫулсен- 
чи поэзийӗ вӑрҫӑри  событисен лирикӑллӑ  дневникӗ май- 
л ӑ  янӑрать. Унта халӑхӑн  шухӑш-кӑмӑлӗ, вӑл тӑш ман 
аркатнӑ хуласемпе ялсемшӗн, ним айӑпсӑр асаплантарса 
вӗлернӗ ҫынсемшӗн чӗререн тарӑхни Тӑван  ҫёршыва куҫ 
пек савса юратни витӗр курӑнса тӑрать. П. Хусанкай, 
ытти чӑваш  поэчӗсем пекех совет ҫыннисем вӑрҫӑра  ф а 
шистсене ҫӗнтерессе ҫирӗп шаннине п алӑртакан  сӑвӑсем 
ҫырать. В ӑрҫӑ пуҫлансанах ҫырнӑ «Хӑюллӑн малалла!»  
сӑввинче вӑл ҫирӗп ш анчӑкпа татса калать:

Аҫта пулсан та эп—
Ҫӗршыв манпа пӗрле.
Пӗлетӗп, ӗненеп:
Эпир ҫӗнтермелле.

Ҫӗр халӑхлӑ ҫӗршыв 
Пӗр ӗмӗтпе тӑрсан,
Юлма ан асӑн сыв,
Антӑхакан тӑш м ан !2

Кӗтмен ҫӗртен тапӑннӑ ирсӗр те сӗмсӗр фашистсене 
ҫӗнтерме, пӗтӗм ҫӗршыва тӗреклӗ лагерь  туса хума ну- 
май вӑй, пысӑк чӑтӑмлӑх кирлӗ пулнӑ. Ҫ авна поэт лай ӑх  
курнӑ, вӑл  тӑш м ан а хӑвӑртрах  аркатса  тӑкм а  хавха- 
л ан тар акан  сӑвӑсем ҫырнӑ.

1 П. Хусанкай. Чӗре юрри. Чӑвашгиз, 1952, 145— 146 стр.
2 П. Хусанкай. Суйласа илнисем, 1 том, Чӑваш АССР кӗнеке 

издательства, 1968, 389 стр.



Вӑрҫӑра та ӗҫрё 
Сыхлар ирӗк ҫӗре.
Тӑрӑшар улӑпла 
Пӗтӗм халӑхпала.

Кашни ҫыхӑ кӗлте 
Фронта ҫирӗплетет.
Паранки те фронта 
Кирлӗ бомбӑпа тан...

Кашни хурҫӑ татки —
Тӑшмана хирӗҫ штык...
Фронтпа тыл пӗр пулсан—
Ҫӗнтереймӗ тӑшман,—

тет вӑл 1941 ҫулхи июль уйӑхӗнче ҫырнӑ «Фронтпа тыЛ 
пӗр пулсан — ҫӗнтереймӗ тӑшман» сӑввинче

В ӑрҫӑ хирӗнче алла хӗҫпӑшал тытса утнӑ поэт тӑш- 
манӑн вӑхӑтлӑх  ҫӗнтерӗвӗпе унӑн вӑйне, унтан вара  Со
вет Ҫарӗ Атӑл хӗрринчен пуҫласа П ольш а ҫӗрне ҫити 
тӑш мана аркатса пынисене те курнӑ. Ҫ ӑмӑл пулмарё 
пирӗншӗн ҫӗнтерӳ. Ун ҫинчен Хусанкай «Орден» ятлӑ 
сӑввинче питӗ ӗнентерӳллӗ ҫырнӑ:

Уйӑхшар ура салтмасӑр,
Мунчине-мӗнне манса,
Хӑвалатпӑр, хӑвалатпӑр  
Тӑшмана хавхаланса.

Кашни пусӑм, кашми аршӑн 
Кӳпрӗ чӗрӗ юн ӗҫсе.
Чикӗ урлӑ ярас маршӑн 
П уҫ хураҫҫӗ нимӗҫсем.

Пултӑр тамӑк, пултӑр внлём—
Ҫӗн те каҫ эс леш енне!..
Ак мӗскершӗн эпӗ илтӗм 
«Хӗрлӗ Ҫӑлтӑр» орденне 2.

П. Хусанкай вӑрҫӑ хирӗнче Чӑваш  халӑх  поэчӗ С. Э л 
кер ҫуралнӑранпа аллӑ ҫул тултарнӑ ятпа 1944 ҫулхи

1 П. Хусанкай. Суйласа илнисем, 1 том, Чӑваш АССР кӗнеке
нздательстви, 1968, 390— 391 стр.

2 П. Хусанкай. Суйласа илнисем, 1 том, 431— 436 стр.



май уйӑхӗнче сӑвӑлла  ҫыру ҫырнӑ. Вӑл ҫыру — поэтӑн 
шанчӑкӗ, ӗмӗчӗ, савӑнӑҫӗ.

Д есн а та С о ж ,'Н ева та Днепр...
Мӗнле шыв урлӑ эп каҫман!
Кашни хум а вӑрҫса илетпӗр,
Илемлӗ пур тӑван ҫыран...

Курап, курап ҫӗршывӑн аслӑ,
Тулли, паха кӗрекине.
Куратӑп халӑхӑн пуласлӑх 
Ытарайми кӗнекине.
Итле, тӑван йӑх, паттӑр саслӑ 
Ы вӑлусен кӗввисене! 1

П. Хусанкай Л енинград  ҫыннисене, вёсен паттӑрлӑ- 
хӗпе чӑтӑмлӑхне лай ӑх  пӗлет. Нева ҫинчи ҫапӑҫусем 
900 кун та каҫ лӑпланмарӗҫ. Ленин хулине паттӑррӑн 
хӳтӗленӗ ҫынсене тӑш манӑн  хаяр атакисем те, блокада 
вӑхӑтӗнчи выҫлӑхпа йывӑрлӑхсем те парӑнтараймарёҫ. 
Пирӗн поэт та чи малтанхи сӑввине «П амастпӑр  ирӗк 
хулана»2 тесе ят панӑ. Ун умёнче — аслӑ В. И. Ленинӑн 
хаклӑ  сӑнарӗ, унӑн вилӗмсӗр ӗҫӗ-хӗлӗ, ҫӗнтерӳллӗ яла- 
вӗ. Ку сӑвӑра  вӑл совет халӑхӗн шухӑш-кӑмӑлне, ӗмӗт- 
не уҫса парать: Л енинград  нихӑҫан та никама та парӑн- 
ман, нихӑҫан та тӑш ман аллинче пулман, пулас та ҫук! 

Нева хаяррӑн хумханать...
Ан ур, тӑшман, ан антӑх:
П амастпӑр ирӗк хулана  
Н ихҫан та! Никама та!

Хӑватлӑ броневик ҫинче 
Ҫӗнтерӗве пилленӗн,
Тӑрать вӑл хӑйӗн хулинче—
Алне ҫӗкленӗ Ленин;

Тӑрать ҫӗршывӑн чунӗ пек;
Вӑл бронза мар, вӑл чӗрё;
Тӑрать йыхрав пек, ӗмӗрех  
Ҫав вырӑнта вӑл тӑрӗ.

Л енинград  — социализмла Аслӑ революци вучахӗ, 
пӗтӗм совет халӑхӗн чапӗпе мухтавӗ. Ҫ ак аслӑ хула

1 П. Хусанкай. Суйласа илнисем, 1 том, 425— 427 стр.
2 П. Хусанкай. Ҫавӑнтах. 425— 427 стр.



никӗсне хывнӑ ҫӗрте ӗлӗк-авал чӑвашсем те ӗҫленӗ. Вӑр- 
ҫӑ вӑхӑтӗнче Ленин хулине пӗтӗм совет халӑхӗ улӑпла 
паттӑр ҫапӑҫса сыхланӑ. П. Хусанкай пекех, чӑваш  ха- 
лӑх  поэчӗ С. Элкер те Л енинграда халалласа  сӑвӑ ҫы- 
рать, чаплӑ хулан ӗлӗкхипе паянхи кунҫулӗ ҫинчен 
калать:

Ленинград!
Эс пирӗн вӗҫӗмсӗр ҫёршывӑн 
Пур халӑхӗ вӑй-хал хурса,
П ӗрле ӳстернӗ хула... Ан ывӑн,
Ан чак, тӑшман тискеррине курса!
Тӑшман каллех хирсе килет тс 
Хӑруш самант тухсан умна,—
Тӑван ҫӗршывӑмӑр пур енчен те 
Гранит сӑрт пек хӳтлет саяа.
Чӑваш, тутар, мордва, грузине—
Тӑванлӑ пурте вырӑспа;
Совет ҫемйи пур халӑх ҫынӗ 
Тӑрать халь саншӑн кӑкӑрпа >.

«Л енинграда», 1943) -

Халӑхӑн иксӗлми хӑвачӗ ҫинчен сӑвӑ-юрӑсем ҫырни- 
пе пӗрлех П. Хусанкай совет ҫыннисен туслӑхӗпе тӑван- 
лӑхӗн никам пусарайми вӑйне те витӗмлӗн кӑтартса па- 
рать.^ «Ҫапӑҫу умӗнхц каҫ» сӑвӑра (1942), сӑмахран, 
тӗрлӗ халӑх  салтакӗсем мирлӗ ӗҫӗн телейӗпе ҫуралиӑ 
ҫӗршывӑн пуянлӑхӗ ҫинчен чӗререн хӗпӗртесе, ҫӗкленсе 
калаҫаҫҫӗ, ҫакӑнш ӑн вӗсем тӑван ҫӗре хурлӑх кӳрекен 
тӑш мана тӗпӗ-йӗрӗпе ҫапса аркатиччен кӗрешме хатёр.

Поэтӑн лирикӑллӑ произведенийӗсенче, пурринче те 
пекех, фронтри пурнӑҫӑн конкретлӑ картинисемпе кул- 
ленхи эпизодсем тӗп вырӑнта тӑраҫҫӗ («С алтак вилӗмӗ», 
«Разведчик», «Ширшов комсомолецӑн паттӑрлӑхӗ», «Туп
еем», «Арам Петросян», «Аслӑ туслӑх», «Ахмет Делие- 
вӑн маттурлӑхӗ» т. ыт. те.)

Мӗн пек мӑнаҫлӑн, чаплӑн янӑрать  тата  унӑн 1943 
ҫулхи февралӗн 23-мӗшӗнче ҫырнӑ «Ҫӗнтерӳ юрри» ятлӑ 
сӑвви! Гитлер оккупанчӗсене хирӗҫ Сталинград патёнче 
ҫапӑҫнӑ поэт сӑвӑра пирӗн ҫӗнтерӳҫӗ салтаксен ҫирӗп 
шухӑш -кӑмӑлне мухтать.

1 Семен Элкер. Ҫырнисене пухса кӑларни, 1 том. Чӑвашгосиз- 
дат, 1960, 194 стр.



К аярахпа ,  тӑш м ан а  хӗвеланӑҫнелле хӑваласа  каина 
вӑхӑтра, П. Хусанкай Украинӑри чылай хуласемпе ял- 
сенче пулать. Украина ҫӗрӗнче чӑвашсемшӗн асран тух- 
ми ҫывӑх та сӑваплӑ вырӑн пур: вӑл чӑвашсен револю- 
циллӗ юрӑҫин, таса  та вӗри чунлӑ Ҫеҫпӗл Мишшин 
вилтӑпри. Наступлени вӑхӑтӗнче поэт унта та  ҫитет, 
хыҫҫӑнах вара «Поэт тӑпри ҫинче» (1943) ятлӑ сӑвӑ 
ҫырать.

Салам, салам! Кил-вут чсртсе
Асӑнаймастӑф ан ятла.
Пистолетран виҫ хут персе
Сывпуллашатӑп санпала.

Мӗскер хытти пӑвать пыра?
Ма ҫил суханӑн куҫсенче?
В ӑрах эп ҫӗлӗксӗр пырап
Март пылчӑкне ҫӑрса пӗччен.

М ерттес Шевченко Амӑшне!
Вӑл кӑкӑр пачӗ Ҫеҫпӗле.
Тупа: ун ирӗк канӑҫне
Эп таврӑп, таврӑп хӗҫпеле!1

Чы лай  сӑввисенче поэт тӑш мана пӗтӗм чӗре хӑвачӗпе 
курайми пулма, ӑна ним шелсӗр аркатм а чӗннӗ хушӑ- 
рах фашистсем пуҫарнӑ пек вӑрӑ-хурахла вӑрҫӑсене 
ӗмӗрлӗхе тӗп тума, халӑха  миршӗн, ҫынсен телейӗшӗн 
тӑма, нимӗнле вӑрҫӑ-харҫӑсӑр  общество туса хурасси- 
шӗн кӗрешме чӗнет.

П. Хусанкайӑн фронтри лирикинче гр аж данл а  вӑйлӑ 
Туйӑм тапса тӑрать, ҫавӑнпа ун сӑвви-поэмисем кӑм ӑл а  
Хускатаҫҫӗ, ҫӗкленӳллӗн, ӑшшӑн, ҫепӗҫҫӗн юхса вуланаҫ- 
Ҫӗ. «Салампи», «Госпитальтен янӑ ҫырусем» ятлӑ сӑвӑ- 
сенчҫ, сӑмахран, поэт салтак  чӗрине ӑш ӑтса тӑракан  пы- 
сӑк юрату ҫинчен ҫырать. Сӑвӑсенчи лирикӑлла  герой 
хӑйӗн юратнӑ ҫыннисемпе ҫӑкӑр -тӑвара  та, савӑнӑҫа  та, 
з?уйхӑ-суйхӑпа тар ӑх ӑва  та пӗр тан пайласа уйӑрма ха- 
Тӗррине ҫывӑххӑн туйса илетпӗр. Кашни геройӑнах пӗр 
ӗмӗт, пӗр шухӑш — тӑш м ана хӑвӑртрах  аркатса тӑкса, 
совет халӑхӗн телейлӗ пурнӑҫне каял л а  тавӑрасси.#

Тӗпчевҫӗсем (М. Сироткин, М. Фетисов т. ыт. те) 
вӑрҫӑ ҫулӗсенче Хусанкайӑн поэзи ӑсталӑхӗ палӑрмал-



лах  ӳсни ҫинчен каларӗҫ. «Унӑн лирикӑлла сӑввисенче 
эпир пӗр харӑс утса пынӑ чухне илтӗнекен чуна паттӑр- 
латакан  марш ҫеммине те, ю рланӑ чухне тӗрлӗрен янӑ- 
раса илтӗнекен сасӑ виҫи пуррине те асӑрхатпӑр»,— 
тет М. Я. Сироткин профессор

Хаяр тӑш мана хирӗҫ кӗрешме хавхалантаракан  про- 
изведенисем вӑрҫӑ ҫулӗсенче Ухсай Я ккӑвӗ те нумай 
ҫырчӗ. Унӑн сӑввисемпе поэмисем «Вӑрҫӑ хирӗнче», «Пӗр 
полк, ҫинчен хунӑ сӑмах» тата  «Ш ӑллӑм» ятлӑ кӗнеке- 
сенче вӑрҫӑ вӑхӑтӗнчех пичетленсе тухрӗҫ. Вӗсенче пи- 
рӗн саманан моральпе философи тӗлӗшӗнчи тӗп пробле- 
мисене, фронтпа тылри событисен пысӑк пӗлтерӗшӗпе 
пафосне уҫса пама пӗлни лайӑх  сисӗнсе тӑрать. Поэт 
ҫав тертлӗ кунсенче хӑйӗн вырӑнне пӗтӗм халӑх  ирёклӗ- 
хӗшӗн кӗрешекенсен малти ретӗнче курать. Тӗслӗхрен, 
1941 ҫулта ҫырнӑ «Винтовка» сӑввах илӗпӗр:

Хисеплӗ тусӑм, шанчӑклӑ пӑшалӑм  
Ялтрать хӗвелӗн ҫутинче.

Хитре те ҫутӑ затворне ман аллӑм 
Тытать хӑруш ӑ кунсенче...

Эс пур чухне, пӑшалӑм— савнӑ тусӑм,
Пӗр куҫ хупмасӑр, каҫ та ир

Эп сыхлӑп ҫӗршыва: хумханё пусӑ,
Вӑрман каш-кашлӗ, шавлӗ хир.

Эп йӑвансан, сана, пӑшалӑм, тытӗ 
Т этах та тепӗр тус-герой.

Тӑшман ҫаралӗ, вилӗ урнӑ йытӑ,
Ҫӗршыв ешерӗ, шавлӗ уй2.

«Вӑрҫӑ хирӗнче» (1943) ятлӑ кӗнекене поэтӑн окоп- 
сенче, блиндажсенче, походсенче ҫырнӑ балладисемпе 
лирикӑллӑ ҫырӑвӗсем, кӗрешӗве чӗнекен ҫулӑм лӑ сӑвви- 
сем кӗнӗ. Кӗнеке «Мускав» (1941) сӑвӑпа уҫӑлать. 
Поэт унта Тӑван ҫӗршывӑн столицине — М ускава, вӑл 
пуҫмӑр курса пурӑннӑ вак  халӑхсен ачисене тӑван  анне

1 М. Сироткин. Халӑх поэчӗ. П. Хусанкайӑн «Суйласа илнисем» 
кӗнекери умстатья. Чӑваш АССР Кӗнеке издательстви, 1968, 1 том, 
30 стр.

2 Ухсай Якковӗ. Салтак кӗнеки. Сӑвӑсем. Чӑваш госиздат. 1947, 
49— 50 стр.



ВАРҪӐ ХИРЕНЧЕ

" пек вӗрентсе ӳстернешен, ве- 
сене Менделеев, Пушкин, 
Н екрасов ӗҫӗсемпе паллаш- 
тарнӑш ӑн, нумай ҫынсене 
наукӑпа культурӑн паллӑ 

ы ю  деятелӗсем пулма пулӑшнӑ-
^ шӑн тав тӑвать. Гитлер пи-

рӗн столицӑна ҫиҫӗм пек хӑ- 
вӑрт тытса илесшӗн хӗрӗн- 
чӗ, анчах унӑн тискер ӗмӗ- 
чӗ путланчӗ. Совет Союзӗн- 

ньеет . чи мёнпур халӑхсем Таван
ШУг * « к .^  -  <•«« . V  J  Г

. ^ f"rrfr' ҫӗршыва, унӑн столицине—
М ускава хӳтӗлеме пӗр ҫын 
пек кар ҫӗкленчӗҫ.

П урте, пӗтӗм ҫӗршывӗпе 
Ҫӗклентӗмӗр хастарлӑн, вирлён.
М ускав тавралӑхӗ, уй-хирӗ 
Сӑрланчӗ нимӗҫ юнӗпе.
Унта хӑварчӗ Гитлер мурё 
Салтакӗсен виллисене.
Тӗнче хитре Мускав вӑйне 
К урать те, курнӑ та, вӑл курӗ 
Пиншер ҫултан та мала.шне,— >

тесе вӗҫлет поэт хӑй сӑввине.
Ухсай сӑввисенчи фронтовик тӑш м ана хирӗҫ алла  пӑ- 

ш ал тытса ҫапӑҫакан  ахаль ҫын кӑна мар. Вӑл пирӗн 
ума аслӑ ҫӗршыв хуҫи пек, Тӑван  ҫӗршывпа халӑх  шӑпи 
ҫинчен канӑҫсӑр ш ухӑш лакан, тӑван  ҫӗр илемне пӗтӗм 
чунӗ-чӗрипе туйса таракан  патриот пек тухса тӑрат*». 
П оэт совет салтакӗн  сӑн-сӑпатне, унӑн паттӑр ӗҫӗсене, 
ш ухӑш -кӑмӑлне тарӑн  кӑтартса пама тӑрӑш ать. Окопра 
ларать-и  салтак, атакӑн а  хатӗрленет-и е ҫапӑҫу хирӗнчен 
ҫӗнтерсе т у х а т ь — шухӑшӗпе вӑл планах хӑйӗн ачалӑхӗ- 
пе ҫам рӑклӑхӗ  иртнӗ сарлака  уй-хирлӗ, вӑрманлӑ, улӑх- 
ҫаранлӑ , тӑван  тавралӑхне курать. Ахальтен мар ҫцтӗ

! Яков Ухсай. Лирика, Чӑваш госиздат, 1959, 79 стр.



поэтӑн «Ҫыру», «Ҫумӑр», «Ҫырӑ куҫӑм, ылтӑнҫӑм, чу- 
нӑм...» сӑввисенче ҫутҫанталӑк хӑй те вилӗме хирӗҫ, фа- 
шистсен тискер ӗҫӗсене хирӗҫ тӑрать. Асӑннӑ сӑвӑсем 
пурнӑҫри телейпе илем фаш изм а ҫӗнтернипе уйрӑлми 
тачӑ ҫыхӑннине ҫирӗплетсе параҫҫӗ. Сӑмахран, «Карти- 
карти кикак-кикак хуркайӑк...» (1943) ятлӑ пӗр ЛИРИ; 
кӑллӑ  монологӗнче Ухсай, халӑх юррисенчи сӑнарлӑ 
сӑмахсемпе усӑ курса, кӗлленнӗ хуласемпе ялсемшён, 
куҫпа виҫейми аслӑ уй-хирсемшӗн чунӗ ыратни ҫинчен, 
халӑх  тарӑхӑвӗпе хаярлӑхӗ ҫинчен ҫырать. Тӑван ҫӗршы- 
вӑн илемлӗ ҫутҫанталӑкӗшӗн хӑю ллӑн кӗрешме тупа 
тӑвать;

Тухатӑп эпӗ нӳрлӗ окопран,
Хуркайӑксем, сире пӑхса тӑратӑп,
Тупа туса калатӑп кӑмӑлтан:
Кӑвакӑн-симӗсӗн хумханӗ Атӑл,
Кӗрлӗ куккуклӑ, шӑпчӑклӑ вӑрман,—
Унта ҫӳреймӗ иртӗхсе тӑшман! 1

«Карти-карти кикак-кикак хуркайӑк» (1943) ятлӑ 
тепӗр сӑввинче Ухсай кӑнтӑралла  тата  хӗвелтухӑҫнелле 
вӗҫсе каякан  хуркайӑксемпе «калаҫать», вӗсене хӑйӗн 
тӑван хирне ҫитме, ватӑ  амӑшне салтакри ывӑлӗн терт- 
лӗ ҫулӗ ҫинчен ю рласа кӑтартма ыйтать.

П ӑш ал  тытса ҫапӑҫакан  паттӑр совет салтакӗн хаяр 
вӑрҫӑра  ӑшӗ ҫуннӑ пулин те, унра этем чун-чӗрин таса- 
лӑхӗ, ӑш ӑ ю ратӑвӗ пӗтмен, фашист салтакӗ унпа нихҫан 
та  танлаш м а пултарайман. Хуркайӑксем ҫинченех ҫырнӑ 
сӑвӑсен ярӑмӗнче (1943) Я- Ухсай пире ҫакӑн пек совет 
салтакӗн шухӑш-кӑмӑлне, чунне уҫса кӑтартать:

Чӗре хытсассӑн та, кикак хуркайӑк,
Иӗрес килет, сире пӑхса илсен,
Карталанса эсир иртетӗрччӗ нумаййӑн 
Танксем ҫинчен, ҫынсем ҫинчен ҫӳлтен...

Анчах пиртен пытаннӑ «мессершмитт»
Сасартӑк пӗлӗт ӑшӗнчен тискеррӗн 
Тухса сире тӗллерӗ те кӗрлерӗ,—

 ̂ Хуркайӑксем, сире шеллерӗм пит|

1 Яков_ Ухсай. Лирика. Ч ӑваш госиздат, 1959, 91 стр.

Аманнӑ тусӑрсем тӗкӗсенё 
Тӑка-тӑка хура чулсем ҫине 
Иӑваннине курса, чунтан ылхантӑм.

■4>1лханлӑ тӑшмана ҫӗр питӗнчен 
Ш ӑлса, ҫиллеслӗ кӗрлӗ автоматӑм  
Паян, ыран та — вӑрҫӑ иртиччен! 1

Чӑй-чӑн гуманистӑн, Тӑван  ҫӗршыва чӗререн юрата- 
кан поэт-салтакӑн сасси ку! Инҫетрен, вӑрҫӑ хирӗсенчен 
килекен ҫак сасса пӗтӗм ҫӗрш ывӑмӑр тӑнланӑн туйӑ- 
нать. Ҫ авӑнта ӗнтӗ Ухсай сӑввисен вӑйӗ-хӑвачӗ, ҫавӑнта 
унӑн ӑсталӑхӗ.

«Ҫумӑр» (1943) сӑвӑра  вара поэт, чӑваш халӑх  поэ-* 
зийӗн традицийӗпе уеӑ курса, ҫурхи ҫумӑра ҫапла 
Калать:

Чир кайтӑр! Вилнӗ нимӗҫ мурӗн 
Ш ӑрши ҫухалтӑр ҫӗр ҫинчен!
Ҫӗртӗр тӑшман вилли, ҫӗр чирӗ!
Ҫу, ҫумӑр, чашкӑр! Вӑрҫӑ хирӗ 
Тасалтӑр, уҫӑлтӑр тӗн ч е!2

Ухсай сӑввисенчи ҫынсем — мораль тӗлӗшӗнчен ҫи- 
рӗп совет ҫыннисем. Вулакансем умне Гастелло лётчи- 
кӑн («Гастелло капитан»), тискер таш ман  вӗлернӗ хар- 
сӑр пионерӑн («Галстук»), йывӑр вӑхӑтра партизансене 
апат-ҫимӗҫ тупса парса пулӑшнӑ тата  фаш иста хӑйён 
аллипе вӗлернӗ шиксӗр карчӑкӑн  («Ватӑ карчӑк») пат- 
тӑр  сӑнарӗсем тухса тӑраҫҫӗ.

Я. Ухсай та ытти поэтсем пекех Тӑван ҫӗршыв ирӗк- 
лёхӗпе числӑхӗшӗн пынӑ аслӑ ҫапӑҫура чӑваш  чӗлхипе 
поэзи мӗнле вырӑн йышӑннине пит лайӑх  каласа  па- 
рать. Аҫта ҫитсен те, ӑҫта ҫапӑҫсан та вӑл пирӗн поэзи 
тӑван  халӑха  чаплӑ ҫӗнтерӳ тума чӗннине, хавхалантар- 
нине кӑтартать. Пуринчен ытла унӑн «Чӑваш  чӗлхи» 
(1945) ятлӑ сӑвви пысӑк вырӑн йышӑнать:

1 Ухсай Яккӑвӗ. Салтак кӗнеки. Сӑвӑсем. Чӑваш госиздат, 1947, 
32 стр.

2 Я. Ухсай. Лирика. Чӑваш АССР Государство Издательстви, 
Ш упашкар, 1959, 89 стр.



Тӗтреллӗ Висла леш енче ҫӳрёп-и,
Кёретӗп-и Карпат ту-чакӑлне,
Аҫта кайсассӑн та, илтетӗп эпӗ  
Тӑван чӗлхемӗн ҫепӗҫ сассине..,

Орел та, Киев та, Варшава,
Белград та, Будапеш т та, Порт-Артур,., 
Татти-сыпписӗр пычӗ вӑрҫӑ шавё,
Унта чӑваш чёлхин те пайё пур.

Сана паян тиркевлё хурлаканё 
Аҫта кам пулӗ лысӑк ҫӗр ҫинче,—
М ухтатӑп эпё, гварди капитанӗ,
Сана хӗвел те уйӑх умӗнче '.

Ҫ ам рӑк  поэт Александр Алга вӑрҫӑ тапраннӑ кунах 
ҫапӑҫӑва кӗнӗ, тӑватӑ  ҫул хушши вӑл тӑш м ана хирӗҫ 
кӗрешнӗ терӗмӗр. Ҫав вӑхӑтрах  вӑл хӑйӗн поэт тивӗҫне 
те ҫӳлте тытса пынӑ, хаяр ҫапӑҫусем хушшинчи кашни 
пушӑ самантпа усӑ курса, нӳрлӗ окопсемпе блиндажсен- 
че кӑшт каннӑ вӑхӑтрах, тӑш мана хирӗҫ паттӑррӑн  кӗ- 
решме чӗнекен лайӑх  сӑвӑсем ҫырнӑ. Вӗ^ем «Чӑваш  
коммуни» хаҫатпа «Илемлӗ литература» альм анахра  
пичетленнӗ, вӑрҫӑ х ы ҫҫӑ н — 1947 ҫулта поэтӑн ҫав сӑв- 
висем «Тӑватӑ ҫулталӑк» ятяӑ  кӗнекине кӗнӗ.

Кӗнекери сӑвӑсене тишкернӗ хыҫҫӑн, В. Алагер 
«Хӑюлӑхпа паттӑрлӑх  сӑввисем»2 ятлӑ статьяра «Алга 
сӑввисенче сӗткенленсе тӑракан  вӗри ш ухӑш -кӑмӑл — 
чӑн-чӑн совет салтакӗн, вӑрҫӑ паттӑрӗн, патриотӑн 
ш ухӑш -кӑмӑлӗ,—тесе ҫырчӗ.—Унӑн сӑввисене вулатӑн 
та  — ку сӑвӑсене, паллах, фронтра, хаяр ҫапӑҫусенче 
пулман поэт ҫырма пултарайман пулӗччӗ, тесе калатӑн».

Вӑрҫӑччен А. Алга сӑввисен тёп кӗвви «ирӗклӗ ҫӗр- 
шывӑн ирӗклӗ кунҫулӗ», «социализмлӑ ӗҫӗн хаваслӑхӗ» 
пулнӑ. Ҫав вӑхӑтрах  вӑл иртсе кайнӑ хӗн-хурлӑ саманан 
тискер енӗсене те кӑтартса панӑ, телейлӗ пурнӑҫа, чечек- 
ленекен хам ӑр ҫӗршыва упрама, сыхлама чӗнекен сӑвӑ- 
семпе поэмӑсем ҫырнӑ.

В ӑрҫӑ пуҫланнӑ кун ҫырнӑ сӑвӑра  («Июнӗн 22-мӗ-

1 Ухсай Яккӑвӗ. Салтак кӗнеки. Сӑвӑсем. Чӑваш госиздат, 1947, 
46— 47 стр.

2 «Чӑнлӑхпа ӑсталӑхш ӑн». Критикӑлла статьясен сборникӗ. Ч ӑ- 
ваш госиздат, 1958, 129— 141 стр.

6. Пӑшалпа та, перопа та. 65



ШЁ») ПоэТ-воин тӑш мана хирӗҫ мёнле шухӑш -кӑмалпӑ 
тухнине асӑнать, ҫав ш ухӑш -кӑмӑл — вӑл фашистсемпе 
юлашки юн тумламӗ юлмиччен, вӗсене аркатса * чаплӑ
ҫӗнтерӳ тӑииччен ҫапӑҫаюои.

Сасартӑк тревога янрарӗ ирпе.
Сасартӑк, пӗр харӑс тӑрса,

Эпир вӗтлӗх витӗр, сӑрт урлӑ, хирпе 
Васкарӑмӑр аслӑ вӑрҫа.

Эпир —  малтисемччӗ; ҫӗнме ҫӗкленсе 
Кӗрейрӗмӗр ҫулӑм ӑшне,

Ахлатрӗ тавралӑх, ш артах чӗтренсе,
Тем шӑхӑрчӗ: хӑшӗ — хӑшне!

Вӑл вут пек снаряд-мӗн шартлатрӗ ҫумра,
Сӳ килчӗ, сӳ кайрӗ хӗрӳ...

П ӗрех, ҫирӗп шанчӑк ҫуралчӗ чунра,
Ун ячӗ — асту — Ҫӗнтерӳ.

«Эпир — малтисемччӗ»,— тет поэт. П ӑш ал а  алӑран  
пӑрахм асӑр  ҫапӑҫнӑ кунсенче «чи ш анчӑклӑ ӗмёт — 
пулас Ҫӗнтерӳ» кӑм ӑл  йӑваш лӑхне хытарнӑ, ҫав ёмётех 
салтакпа вӑрҫӑра  ҫӳренӗ.

Мӗн кӑна тӳсмест Алган лирикӑллӑ  геройӗ тӑватӑ  
ҫул хушшинче! Поэт вӑрҫӑри событисен асаплӑ, хурлӑх- 
л ӑ  енесене ҫырса кӑтартм а шикленсе тӑмасть, апла пу
лин те унӑн поэзийӗнчи чи д р ам ӑлл ӑ  картинӑсенче те 
пессимизм сӑрӗсем ҫук. Совет халӑхӗ, унӑн Х ӗҫпӑшаллӑ 
вӑйӗсем ф аш истла Германие пурпӗрех ҫӗнтерессе
А. А лга ҫирӗп шанать, ҫав вӑхӑтрах  тӑш м анӑн  юнлӑ, 
тискер ӗҫне те пытармасӑр  кӑтартса парать.

Хитре хуласем ялкӑшаҫҫӗ вутра,
Ялсем ҫулӑмра, улӑхсем чӗрӗ юнлӑ...
Тӑшман пуснӑ вырӑн суранлӑ выртать,
Тӑшман иртнӗ вырӑн пушхир пулса юлнӑ.

Акӑ мӗнле иртӗхсе аш кӑнать  тӑш ман хӑйӗн юнлӑ 
аттипе пырса пуснӑ вырӑнсенче! Аҫта ҫитнӗ унта вӑл 
тискер вилӗм акать. Анчах тӑван  ҫӗр суранӗсемшӗн пи- 
рӗн х алӑх  тӑш мана тивӗҫлипе тавӑрӗ.

Ш анатпӑр эпир: ҫав ҫӗлен-калтана 
Час нӳрлё ҫӗр ҫӑтӗ, час нӳрлӗ юн витӗ,



Хаяр Тавӑру ярса тытнӑ ӑна.
Пире ҫӗнтерӳ' курӑнать ҫулӑм витӗр.
Пире курӑнать хӗвел сӑнлӑ уяв.
Пире йыхӑрать унта Пурнӑҫ, М ухтав >.

А. Алга сӑввисенче нихҫан сӳнми патриотизм йӑлкӑ- 
шать. Таса чунлӑ совет салтакӗ хӑйӗн Тӑван  ҫӗршывне 
чун-чӗререн юратни ӑна хаяр ҫапӑҫусенче вӑй-хӑват 
парса тӑрать. Вӑрҫӑри салтак-патриот ҫутҫанталӑк иле- 
мӗпе те, инҫетрен, Ч ӑваш  ҫӗршывӗнчен килекен ырӑ кӑ- 
мӑллӑ ҫырусемпе те хӑйӗн сисӗм-туйӑмӗсене мӗнле 
ҫирӗплетнине, вӗсем ӑна ҫапӑҫма хавхалантарнине Алга 
лайӑх  кӑтартса парать. Илсе пӑхар-ха тата «Каҫар, ҫут- 
ҫанталӑк!» сӑввӑн хӑшпӗр йӗркисене:

Эп куртӑм паян: ешӗл ту айӑкки 
П уҫланӑ шап-шурӑ сӑнпа уҫӑлма.
Вӑл ҫӗмӗрт ҫеҫки-мӗн. Ҫав ҫӗмӗрт ҫеҫки 
И ӑл кулӑ пиллерӗ хаяр куҫӑма.

Эп илтрӗм паян: Украина тӑмри 
Янратрӗ пекех ир ҫинче вӑрмана,
Вӑл шӑпчӑк юрри-мӗн. Ҫав шӑпчӑк юрри 
Ҫемҫетрӗ нккен сивӗ витнӗ чуна,—

Эп пӑхрӑм вара хам ҫӗршыв еннелле,
Ман ӗмӗт вӗҫрех аслӑ шыв хӗррипе:
Сисмен хуш ӑрах аса илтӗм, элле,
Ҫеҫке пек пикен шӑпчӑк пек юррине.

Акӑ «Ш ухӑш» сӑвӑри поэт-воинӑн шухӑшӗсем:

К уҫа хупса куратӑп эп тӑван яла;
Ҫуртсем канаҫҫӗ лӑпкӑ пӗлӗт айӗн,
Эп савнӑ хӗр иртет урампала,
Л утра йӑмра чӳхенкелет ҫил майӑн.

Чухлатӑп эп: тӑван ҫӗршыв тени —
Эпир ҫуралса ӳснӗ ял ҫеҫ мар вӑл.
Анчах куҫа хупса халь асӑнни 
Кашнийӗн чӗринчех ҫунать кӑварлӑн...

1 А. Алга. «Тӑватӑ ҫулталӑк». Сӑвӑсем. Чӑваш госиздат, 1947. 
27 стр.



Совет салтакӗн ш ухӑш -кӑмӑлӗ кирек хӑҫан та ин- 
ҫетри тылпа, унти тӑванӗсемпе, юлташӗсемпе, ҫӗршывӑн 
илемлӗ сӑнарӗсемпе ҫыхӑнса тӑнӑ. Ҫавӑн ҫинчен ҫырать 
те Алга «Шухӑш», «Асил-ха, юлташ!..», «Ы рӑ ят», «Хаяр 
чунри ачашлӑх», «Инҫетре, Сӗве таврашӗнче» сӑвӑсенче. 
Вӗсенче ҫапӑҫу хирӗнчи совет салтакӗн  вӑйлӑ та пысӑк 
туйӑмӗсем тарӑн  сӑнланса юлнӑ. Поэтӑн лирикӑллӑ 
геройӗ вӑрҫӑн  вӑрӑм  та  тертлӗ ҫулӗ ҫинче — Ҫӗршывӑн 
хӗвелтухӑҫ чиккинчен тытӑнса Атӑл хӗррине ҫитиччен, 
унтан Атӑл хӗрринчен Берлина ҫитиччен — чун-хавалӗпе 
ҫирӗпленсе вӑй илнӗ. П урнӑҫа ӗненесси, тӑш м ана ҫӗн- 
терессине шанасси пайтах йывӑрлӑхсене тӳссе ирттерни- 
пе пӗрле килет. «Тар-шурлӑ ҫул та, ҫил сивви те ҫӳҫен- 
термерӗҫ салтак  чунне: вӑр-вӑркӑш уллӑ тӗтӗм витӗр эп 
куртӑм  Ҫӗнтерӳ кунне»,— тет поэтӑн ҫапӑҫусенче сахал 
мар хӗн-асап тӳснӗ лирикӑллӑ геройӗ «Ҫул ҫинче» 
(1944) сӑвӑра.

Аҫта кӑна пулман-ши, ӑҫта кӑна ҫитсе паттӑр ҫапӑҫ- 
ман-ши совет салтакӗ чаплӑ Ҫӗнтерӳ кунне кӗтсе илес 
тесе!

Акӑ мӗнле ҫырать Алга ҫавӑн пек салтак  ҫинчен 
«Сан шывӗ ҫинче» (1944) сӑвӑра:

Умра юхса выртать илемлӗ Сан.
Эпир ун урлӑ халь кӗпер хыватпӑр.
Леш  ҫырана иленчӗ куҫӑмӑр.
Халь Европа картти ҫине пӑхсан,
М ухтавлӑ Ҫӗнтерӳ вӗҫне куратпӑр,
Ун патнелле васкар-ха, тусӑмӑр!

Пирӗн ҫар тӑш ман ҫӗршывне пырса кӗрет. Поэт ҫак 
нихҫан манӑҫми ҫапӑҫу картинине, тӑш мана ҫӗмӗрсе- 
таптаса пынине ҫапла сӑнласа  кӑтартать:

П уҫ урлӑ ш ӑхӑрать шав тӑтӑшшӑн 
Анӑҫалла пиншер снаряд.
«Тӑван Ҫӗршывшӑн! Халӑхш ӑн!» —
Саспа пӗтӗм вӑрман янрать.

Ҫиҫет-и тупӑсен вут ҫиҫӗмӗ,
Кӗрлет-и аслати юрри,—
Сехри хӑпать анранӑ нимӗҫӗн:
Ҫӗр ҫӗмӗрет «вӑрҫӑ турри».



Хирте штыксем выляҫҫӗ харӑссӑн,
Янрарӗ вырӑсла —  «Урра»!
Кӑварлӑ ш ухӑшлӑн, уяр ӑссӑн 
Хӗрет куҫ-пуҫ, хӗрет ура.

Вут хирӗҫет. Чарасшӑн. Курӑпӑр!
Танксем тухаҫҫӗ мӑн ҫула.
Тӑшман тарать. Хӑтласшӑн. Пурӗпӗр 
Ая пулса выртса юлать.

Сасартӑк, ӳсӗр ӳт пек, сулӑмлӑн  
Кайса ӳкет те йынӑшать...
Ҫул уҫӑлать... Тавралӑх ҫулӑмлӑ:
Тӑшман ҫӗршывӗ ялкӑшать!

«Тӑшман ҫӗрш ывне кӗрсен», 1944:)

М ал ал л а  совет салтакӗсем, вӗсемпе пӗрле поэт та, 
Одер урлӑ каҫса, Б ерлиналла — тӑш ман йӑвине ҫул тыт- 
нине, рейхстаг ҫине Ҫӗнтерӳ ялавӗ ҫӗкленнине Алга 
питӗ витӗмлӗ сӑнласа кӑтартать.

«Одер ҫинчи ҫапӑҫу» — чи лайӑх  сӑвӑсенчен пӗри, 
тесе ҫырать В. Алагер. Тӗрӗс каланӑ . «Пирӗн умра хаяр 
та хӑватлӑ ҫапӑҫу картини. Чӑн-чӑн ӗненмелле картина. 
Унӑн хӑватне, хӑрушлӑхне, асран кайми сӑнарне кӑтарт- 
са пама пысӑк ӑсталӑх, хӗрӳ чун вӑйӗ, чӑн-чӑн художник, 
поэт таланчӗ кирлӗ пулнӑ. Александр Алга поэтӑн вӑл 
та, ку та пуррине пире кӗнекене кӗнӗ сӑвӑсенчен пурин- 
чен те ы тларах ҫак сӑвӑ лайӑх  кӑтартса парать» '.

Поэт-воин, тӑш мана аркатса, вилӗме ҫӗнтерсе, хӑ- 
ватлӑ Совет Ҫарӗпе пӗрле Аслӑ Ҫӗнтерӳ патне ҫитсе 
тухать.

Нумай ҫӗршыва, юлташсем, ҫитсе куртӑмӑр,,
Пит вӑрӑм ҫулсем пулчӗҫ юнлӑ, тар-шурлӑ,
Ҫапах ӳкермерӗмӗр хамӑр чыса»,—  

тет вӑл «Бранденбург хапхи умӗнче» ятлӑ сӑввинче.
Ку с ӑ в ӑ р а — салтакӑн  паттӑр кунҫулӗ, пирӗн халӑ- 

хӑн вӑрҫӑ вӑхӑтӗнчи мухтавлӑ ӗҫӗ-хӗлӗ.
Ҫӗнтерӳ кунӗ ҫитрӗ. «Паян тул ҫутӑлчӗ йӑлт урӑх 

сӑнпа»,— ҫырать поэт «Майӑн 9-мӗшӗ» ятлӑ сӑввинче. 
«П аян Ҫӗр кӑкӑрӗ сывларӗ урӑх вӑйпа»,— тет вӑл тепӗр, 
ятсӑр сӑввинче. Ҫавӑнтах:

1 В. Алагер. Хӑюлӑхпа паттӑрлӑх сӑввисем. «Чӑнлӑхпа ӑсталӑх- 
ш ӑн »— критикӑлла статьясен сборникӗ. Чӑваш госиздат, 1958, 
138 стр.



Ҫутат, хӗвел, хӑвна хӑтарнӑ,
Хӑвна юратнӑ Паттӑра!
Вӑл Эльба хӗрринче, сӑртра,
Сан ҫинелле пӑхса халь тарлӑ
Питне шӑлса, патвар тӑрать,—

тесе ҫырать вӑл, тӗнчене асаплӑх тыткӑнӗнчен ҫӑлнӑ со
вет салтакне мухтаса.

Вӑрҫӑн юлашки ҫулӗ, ҫывхарса килекен Ҫӗнтерӳ 
Алга поэзине ҫӗнӗ сывлӑш, ҫӗнӗ ӗмӗт-шухӑш кӗртет. 
Унӑн фронтри ҫулсемпе сахал мар утса курнӑ геройӗсем 
ёнтӗ хӑйсем ҫывӑх вӑхӑтрах  мирлӗ ӗҫпе пурӑнма тытӑ- 
насси ҫинчен шухӑшлаҫҫӗ. Ҫапӑҫакан  халӑхӑн  ҫак .ҫутӑ  
та ырӑ ӗмӗчӗпе шухӑш-туйӑмӗ «Дунай хумӗсем» (1945) 
сӑвӑра  уйрӑмах вӑйлӑ палӑрать:

В ӑхӑт — савнӑ хулара, тӑванӑм,
Ҫӗнӗрен ҫуртсем лартма;

Вӑрҫӑра пёр ҫуннӑ та, пӗр ваннӑ 
Ялсене капӑрлатма;

В ӑхӑт — ӳстермешкӗн сарӑ тырӑ 
Хир тулли, куҫ виҫейми;

Кӗрекемӗр пултӑрччӗ пит ырӑ,
Тултӑрччӗ вёсен пӳлми;

В ӑхӑт — Атӑл хӗррине ансассӑн,
Ю ратса юрра яма;

В ӑхӑт, ырнӑ чунӑмҫӑм, хавассӑн  
Ёҫлеме те вы лям а...1

Ҫ акӑн пек ӗмӗт-ш ухӑша эпир А. Алган «Вена вӑрма- 
нӗ», «Пурнӑҫпа ӗмӗт» (1945) сӑввисенче те уҫҫӑн курат- 
пӑр.

А. Алган «Тӑватӑ ҫулталӑк» кӗнеки «Ҫуралнӑ ҫӗршы- 
ва» сӑвӑпа вӗҫленет. Ун вӗҫӗнче «Берлин-Ш упащкар, 
1945 ҫ.» тесе паллӑ туни пур. Ку сӑ»ӑра  эпир тӑван ҫӗре 
в ӑр ҫӑр ан  таврӑннӑ Ҫӗнтерӳҫӗ-салтак сӑнарне куратпӑр. 
«Мӗн пек ырӑ чунлӑ, ҫепӗҫ кӑм ӑллӑ ,  таса  юратуллӑ 
иккен вӑл хаяр  Ҫӗнтерӳҫӗ! Мӗн пек ырӑ та ӑш ӑ кӑм ӑллӑ

1 А. Алга. «Тӑватӑ ҫулталӑк». Сӑвӑсем. Чӑваш гоеиздат, 1947 ҫ., 
124— 125 стр.



иккен ӑна кӗтсе илекенсем, инҫетри тылра харпӑр хӑй 
ывӑлӗ, тӑванӗ, ҫывӑх тусӗ вӑрҫӑран ҫӗнтерӳпе таврӑ- 
насса ӑшшӑн, тунсӑхласа кӗтсе пурӑннӑ совет ҫынни- 
сем! Ҫавӑн пек ҫав вӗсем, поэт 'сӑнласа кӑтартнӑ ҫын- 
сем, пирӗн самана ҫыннисем, ҫавӑн пек поэт сӑнласа 
кӑтартнӑ пӗтӗм халӑх!»— хавхаланса ҫырать В. Алагер 
маларах  асӑннӑ статьярах.

Ҫӗнтерӳҫӗ-салтаксене тӑван халӑх  сума суса, чыс 
туса, ӑшӑ кӑмӑлпа кӗтсе.илет. Халӑхпа, вӑрҫӑран  тав- 
рӑнакан чӑваш ывӑлӗ-хӗрӗсемпе пӗрле А. Алга поэт та 
савӑнать: t

Ак, поэт чарӑнать. Ҫынсем чупаҫҫӗ 
Асра усранӑ ҫул ҫине;
Тем палласа илес пекех пӑхаҫҫӗ 
Иӑл ҫӑлтӑрлӑ кӑкӑрлисем ҫине.

Ҫӗнтертӗмӗр! Епле вӑл пысӑк шухӑш!
Епле ҫӳле ҫӗклет вӑл кӑмӑла!
Ҫав ӗмӗтпе-ҫке пире кӗтнӗ Тухӑҫ,
Тӑватӑ ҫул пӑхса анӑҫалла.

Ҫук, эпӗ тӑлӑх мар кунта. Ҫӗршывӑм 
Кӗтсе илет мана та савӑнсах.
Куран-пӗри: Салам, хисеплӗ ывӑлӑм,—

- Тесе чӗнет, куҫран ӑшшӑн пӑхса.

А. Алган вӑрҫӑ вӑхӑтӗнче ҫырнӑ сӑввисем, хӑшӗ-пӗ- 
рисем риторикӑллӑрах янӑраҫҫӗ пулин те, пурте пекех 
уҫӑмлӑ, витӗмлӗ те тарӑн  шухӑшлӑ. Вёсен кашнийӗн 
хӑйӗн музыки, хӑйӗн ритмики пур. Поэт, фронтри ӳкер- 
чӗксене куҫа курӑнм алла  сӑнласа кӑтартас  тесе, хӑшпер 
сӑвӑсенче аллитерацисемпе те питӗ вырӑнлӑ усӑ курать. 
Сӑмахран, «Хӑрушлӑхпа хаярлӑх» сӑвӑри ҫак йӗркесе- 
нех илер:

Ула уй-хирте урнӑ тупӑ улать.
Уяр тӳпере ҫухӑрать хурҫӑ кайӑк.

Кунта вулакан тӳрех снаряд  уласа вӗҫсе иртнӗ сасса 
туйса илет.

Вӑрҫӑри событисене, ҫапӑҫури салтакӑн ш ухӑш-кӑмӑ- 
лӗпе унӑн чаплӑ ӗҫӗсене кӑтартма А. Алга ҫутҫанталӑ- 
кӑн тӗрлӗ хитре енӗсемпе усӑ курать. Ун сӑввисенче раз- 
ведчикӑн чӑрсӑр, хӑю ллӑ ӗҫӗсене мухтаса ҫутҫантадӑк

савӑнса юрлать, ^овет салтакӗсене вӑрҫӑран  ҫӗнтерсе 
тухма ырӑ сунса, кашни чёрӗ ҫулҫӑ пуҫ таять, ал ҫу- 
пать, вӗсене куҫ виҫейми инҫе-инҫе хирсем саламлӑн  йы- 
хӑраҫҫӗ, уяр тӳперен хӗвел пурнӑҫ пиллет.

П оэтӑн хӑшпӗр сӑввисенче кивелсе ҫитнӗ танлаш та- 
русемпе эпитетсем, ӑнланма е вулама йы вӑртарах  пуп- 
левсем тӗл пулаҫҫӗ. Анчах, пӗтӗмӗшпе илсен, А. Алган 
фронтри лирики хӑйӗн сулмаклӑхӗпе, шухӑш тарӑнлӑхӗ- 
пе, чӗлхе ҫивӗчлӗхӗпе вулакансене тытса илет, илӗртет, 
шухӑш а ярать.

Юлашкинчен ҫакна та кӑтартса хӑварас  килет:
А. Алга вӑрҫӑ хыҫҫӑнхи ҫулсенче те, мирлӗ пурнӑҫ ҫин- 
чен ҫырнӑ хушӑрах, Тӑван  ҫӗршывӑн Аслӑ вӑрҫи ҫинчен 
сӑвӑсемпе поэмӑсем, калавсемпе повеҫсем ҫырать. Ву- 
лакансем  унӑн «Ҫулӑм витӗр ҫул выртать», «П олк 
ялавӗ» поэмисене, «М алтанхи кун», «Виҫҫӗн»1 «Ҫулсем- 
йӗрсем», «Кӗрешӳ пырать» т. ыт. калавӗсене, «Ютра», 
«Л ира» повеҫӗсене ӑшӑ кӑм ӑлпа йышӑнчӗҫ. Нумай 
пулмасть А. Алган вӑрҫӑ темипе ҫырнӑ «Хӗҫпе ҫурла» 
романӑн пӗрремёш кӗнеки пичетленсе тухрӗ.

Чӑваш сен тепӗр поэчӗ — Уйӑп Мишши Тӑван ҫӗр- 
шывӑн Аслӑ вӑрҫине Совет ҫӗрӗн Хӗвеланӑҫӗнчи чик-



кинче кӗтсе илчӗ. Ф ашизма хирӗҫ кӗрешме чӗнсе вӑл та 
хӗрӳллӗ сӑвӑсем нумай ҫырчӗ. 1943 ҫулта унӑн «М алал
ла, хӗвеланӑҫнелле!» ятлӑ сӑвӑ кӗнеки пичетленсе тухрӗ.

Вӑрҫӑ пуҫланиччен, мирлӗ ӗҫ тапхӑрӗнче, Уйӑп М иш 
ши Днепрогэс тунине курнӑ, вӑл «Днепрострой» ятлӑ 
поэма та ҫырнӑ. Хаяр вӑр ҫӑ  ҫулӗ поэта тэтах  Днепрогэс 
патне илсе пынӑ, тет А. Эсхель «Тӑван халӑхпа унӑн 
литератури вӑрҫӑ кунӗсенче» статйинче Поэт ишӗлен 
хуласем витӗр тухать, ача-пӑча вилнине курать. Ҫакӑн- 
та ёнтӗ эпир ун-чунӗнче тӑш мана курайм анлӑхпа хаяр- 
лӑх  мӗнле хускалса кайнине туйса илетпӗр.

П аян кунччен чӗре кӳтсе тӑрать май:
Эп курнӑ Днепрогэс ишӗлнине...
Ача-пӑча вилнисене эп курнӑ,
Амӑшӗсен типейнӗччӗ куҫҫуль.
Ахальтен мар ӗнтӗ ҫӳҫсем ман шурнӑ,
Чӗрем пйҫсе хытнӑ—  пулнӑ вут чуль,—

ҫырать вӑл «Хаярлӑх ҫуралчӗ» ятлӑ сӑвӑра.
Ҫ ак кӗнекери «М алалла, хӗвеланӑҫнелле!» ятлӑ сӑвӑ 

вара чӑн-чӑн оратор пек хӑватлӑн  янӑрать. Поэт совет 
салтакӗсене тӑш м ана сывлӑш ҫавӑрм а памасӑр хӳтерсе 
хӑвалам а, тискер те юнлӑ ӗҫӗсемшӗн пӗр шеллемесӗр 
тавӑрм а йыхӑрать. М алтан  вӑл вулакансене фашистсен 
тискер ӗҫӗсем ҫинчен каласа  парать, унтан тӑш мана пёр 
канӑҫ памасӑр аркатма пӗтӗм чун хавалӗпе чӗнет.

Кур, боец, тыткӑнри хуласем сан умра,—
Ишӗлеҫҫӗ, ҫунаҫҫӗ вутра, ҫулӑмра.
Кур, боец, сан умра юн-суранлӑ ялсем!
Халь асаҫҫӗ унта фашистсем-ирсӗрсем!
...Шавлӑ Днепр кӗтет, сенкер шывлӑ Дунай.

Ав, мӑнаҫлӑ Карпат тӑвӗсем асӑнаҫ.
Пур ҫӗрте те сан пурнӑҫ ӑшши кӳмелле.
М алалла! Малалла! Хӗвеланӑҫнелле!

Ҫавӑн пекех ун «Сталинград», «Ан ман!», «Наступ- 
лени» (1943) ятлӑ сӑввисем те сулмаклӑ, витӗмлӗ. Вӗ- 
сене поэт пысӑк туйӑмпа, ҫапӑҫури боецсен чӗри патне 
ҫитермелле ҫ ы р н ӑ . '

Сан пӗр ӗҫ: нимӗҫе вӗлер!
Халь пӗр ҫавна анчах пӗлер.



Ана аркат, ҫунтар, пӗҫерт,
Ана эс чӗррӗн ан вӗҫерт! —

тет вӑл «Ан ман!» 1 сӑвӑра.
Поэтӑн йыхравлӑ сӑввисем хушшинче «Ан чак!» 

гата «Ҫӗр ҫунать» 2 сӑввисем уйрӑмах палӑрса  тӑраҫҫӗ.

Мӗн ҫутти тӑрать-ши каҫсенче 
Анӑҫри сӗм пӗлӗтсем ҫинче?

Вӑл иккен асать тӑшман вутти,
Пӗлӗте ҫапать пушар ҫутти.
Килсӗр-ҫуртсӑр хӑварса ҫынна 
Пирӗн хуласем, ялсем ҫунаҫ.

Мӗнле мур-тӑшман ҫапла асать,
Кам ҫынни курать унта асап?

Ирсӗр тӑшмансем иккен ураҫ,
Пирӗн тӑвансем асап кураҫ.
Тыткӑнра тӳсеҫҫӗ хӗн-нуша,
Татӑлса йӗреҫҫӗ, йӑнӑшаҫ.

Анӑҫран хаяр аслатилле 
Мӗн сасси вӑл кӗрлесе килет?

Вӑл иккен тӑшман ҫулне пӳлсе 
Кӗперсем анаҫҫӗ ишӗлсе.
Гитлер эшелонӗсем тӳнеҫ,
Сирпӗнеҫҫӗ ахраматсене.

Кам алли тӑвать-ши ҫав ӗҫе,
Мӗнле ҫиҫӗмсем унта ҫиҫеҫ?

Вӑл иккен тӑван партизансем,
Тӑшмана тавӑ.раканнисем.
Ҫиҫӗм мар ҫиҫет, вёсен ҫӗҫҫи,—
Партизансен тавӑру хӗҫҫи.

Мӗншӗн-ши вӑл, вӑхӑт иртнӗҫем 
Ш анчӑкне ҫухатрӗҫ фашистсем?

«Юншӑн-юн!» тени-мӗн сехӗртет,
Ҫӗр ҫунать тӑшман тӑнӑ ҫӗрте.
Хёрлӗ Ҫар ҫӗмрет иккен умран,
П артизансем тӑнӑ хыҫалтан.

1 Уйӑп Мишши. «М алалла, Хӗвеланӑҫнелле!» Сӑвӑсем. Чӑваш- 
госиздат, 1943, 7 стр.

2 Ҫавӑнтах,. 11— 12 стр.



Кун пек ыйту лартса ответленӗ меслетпе ҫырни поэ- 
зире ҫӗнӗ мар пулсан та,— вӑл «Ҫӗр ҫунать» сӑвӑра 
ҫбнӗлле янӑрать. Поэта ҫак меслет вӑрҫӑ хӑрушлӑхне 
уҫҫӑнрах кӑтартма, ҫав вӑхӑтрах  вулакан чӗринче ҫӗн- 
терӳ шанчӑкне татах  ҫирӗплетме май парать. «Фронтри 
туссене» ятлӑ сӑввинче поэт ҫӗнтерӳ кунӗ ҫитесси ҫинчен 
шантарса калать:

Ак, иртӗҫ, иртӗҫ ҫулӑмри кунсем,
Тӑшман пӑчланӗ ирсӗр йӑвинче.
Эпир, ҫӗнтерӗве кӳрекенсем  
Каллех тӗл пулӑпӑр Атӑл ҫинче.

Вӑрҫӑ вӑхӑтӗнчи лирикинче поэт тӑван ҫӗрпе ӑна 
паттӑррӑн хӳтӗлекенсем ҫинчен тарӑн  шухӑшлани палӑ- 
рать. Акӑ, вӑл чӑваш салтакӗсемпе тӗл пулнӑ та вӗсемпе 
чӑваш ҫӗршывне асӑнса чӗререн калаҫать  («Фронтри 
тӗлпулусем», 1943). Салтаксем поэтӑн кӗрнеклӗ чӑваш 
вӑрманӗсем, ш ӑнкӑр-ш ӑнкӑр юханшывӗсемпе ҫутӑ кӳл- 
лисем ҫинчен ҫырнӑ сӑввисене итлеҫҫӗ. В ара  сӑвӑҫ тӑ- 
ван сӑмах вӑрҫӑри тусӗсемшӗн мӗн тери кирлине, вӑл 
вӗсене фашистсемпе хаяррӑн  кӗрешме хавхалантарнине 
пӗтӗм чунӗпе туйса илет:

— Тӑвансене ҫырса пӗлтер эс,
Пире шанса тӑччӑр в ӗсем ."
Ҫӗнтерӳпе ҫеҫ кӗтчӗр,— терӗҫ 
Фронтри чӑваш ывӑлӗсем.

Тӑван ҫӗршыв, унӑн кунҫулӗпе шӑпи, м алаш лӑхӗ — 
ҫакӑ пулса тӑрать  те Уйӑп Мишши 1941 — 1945 ҫулсенче 
ҫырнӑ сӑвӑсенчи тёп тема. Унӑн «Ан чак!», «Украина», 
«Ан вӗҫертӗр чӗрӗлле» (1943) тата ытти сӑввисем те чӑн- 
чӑн патриотла туйӑмпа ҫырнӑ сӑвӑсем.

Л ирикӑллӑ  сӑвӑсемпе пӗрлех поэт, фаш изм а питле- 
се, вичкӗн сатирӑллӑ сӑвӑсемпе памфлетсем те сахал 
мар ҫырнӑ. «Эрзац атӑ», «Мускава ҫитеймен фриц», 
«Капут», «Иыт амисем» тата ытти сӑвӑл ла  фельетон- 
сем — халӑх фаш изма пӗтӗм чун-чӗререн куранманнине 
кӑтартакан  произведенисем.

Тӑван ҫӗршыва ирсӗр тӑш ман килсе тапӑнсан, ӑна 
хирӗҫ пӗтӗм совет халӑхӗ улӑпла ҫӗкленчӗ, ҫав ҫӗкленӳ- 
ре, хаяртан  та хаяр ҫапӑҫусенче Совет Союзӗнчи халӑх- 
сен туслӑхӗ, тӑванлӑхӗ, пӗр ӗмӗт-шухӑшӗ уйрӑмах ла-



йӑх палӑрчӗ. Ку совет патриотизмӗн иксӗлми хӑватлӑ 
енӗ. Вӑл чӑн-чӑнах та этемлӗх историйӗнче пулман пат
риотизм.

П атриотизм теми чӑваш литературинче, паллах, 
унччен те пулнӑ. Анчах вӑрҫӑ ҫулӗсенче ҫак темӑн нумай 
ҫӗнӗ енӗсем уйрӑмах палӑрчӗҫ. Совет патриотизмӗ — 
ҫӳлти вырӑнта таракан, коммунизм идеалӗсемпе пӗтӗм 
х алӑх  интересӗсемпе, Коммунистсен партийӗпе пин-пин 
майпа тачӑран  та  тачӑ пӗтӗҫсе, ҫыхӑнса таракан  пат
риотизм. Ҫакӑн  ҫинчен питӗ янравлӑ, уҫҫӑн калать  те 
ёнтӗ С. Ш авли  хӑйӗн «С алават  ҫӗршывӗнче» (1941), 
«Мускав» (1943), «Ёмӗт» (1943), «П арӑнман Российӑн 
ҫӗрӗ» (1945) сӑввисенче.

Вут Октябрь ҫунат пачӗ,
Вӗлкӗштерчӗ ялавне,
Тӑванлатрӗ, танлаштарчӗ 
Ҫӗршыври халӑхсене.
Эсӗ ирӗклӗн сывлатӑн,
Эс пӗр чӑмӑр, эс — пӗр шут.
Эсӗ ҫирӗппӗн утатӑн,
Эсӗ ҫамрӑк, эсӗ — в у т '.

Аслӑ Октябрь панӑ ирӗклӗ, туслӑ, телейлӗ пурнӑҫа
сыхлама.

Каяҫҫӗ Пушкӑрт ачисем,
Октябрьте ҫуралнисем.

Каять чӑваш, тутар, грузин,
Каять хӑватлӑ Ҫӗнӗ Ҫын,—

Октябрь пиллӗхне тытма,
Ҫынҫиенсен пуҫне ватма 2.

Туслӑ совет халӑхӗн телейне хӳтӗлеее чӑваш ачи Ти- 
тенков лётчик М ускав патӗнче ӑм ӑрткайӑк  пек паттӑррӑн  
ҫапӑҫать  («Титенков Муска1ва сыхлать» сӑвӑ, 1941), чӑ- 
ваш поэчӗ В. Б ар аев  лейтенант, С талинградш ӑн ҫапӑҫса, 
«вӑтӑр иккӗре ӗмӗрлӗхе ӳкет ҫӗр ҫине» («Реквием» сӑвӑ,

1 Стихван Шавлы. Сӑвӑсемпе поэмӑсем. Чӑваш госиздат. 1951,
36 стр.

2 Ҫавӑнтах, 39 стр.

1942), чӑваш хёрӗ Марине 
донор вилме пуҫланӑ салта- 
ка ҫӑлма хӑй юнне ӑсатать.
(«Донор» сӑвӑ, 1944).

Мускав е Ленинград, С та
линград е Курск хулисене 
хӳтӗленӗ чух, Днепр та Д у 
най, Одер та Висла шывёсем 
урлӑ каҫнӑ чух пулнӑ ҫапӑ- 
ҫусенче, В арш ава, П рага,
Будапешт хулисене тӑшман- 
ран хӑтарнӑ чух— пур ҫӗрте 
те пулнӑ чӑваш  халӑхӗн 
ывӑлӗ-хӗрӗсем!

Вӗсемпе пӗрле чӑваш пи- 
сателёсем те фашизм вӑйне 
тӗп тума, аслӑ, и,рӗк ҫёршы-
вӑн чыслӑхне сыхлама, мӗн- КА_ ..___
riyp вӑйне хурса, пурнӑҫне 
шеллемесӗр ҫапӑҫма тупа
турӗҫ. Ы лханлӑ  фашистсем Мускав ҫине тапӑнса килнӗ 
чух тупа тунӑ сӑмаха питӗ витӗмлӗ каланӑ В. Бараев:

Эй, ҫӗршывӑм, эй, аннем,
Чӑп тулли кӗрекӳнте 
Эп мӗн ҫех-ши астивмен 
Хамӑн ҫамрӑк ӗмӗрте?
Ҫавӑнпа та шеллемӗп 
Саншӑн эп юна-чуна.
Темле хаяр вут ӑшне 
Сӳнтерме кӗрсе чӑмап.
Чӑн телейлӗ кунӑмра —
Ҫак тупа тӑван кунра—
Саншӑн пин хут хатӗр эп 
Харсӑр пуҫӑма хума >.

Тӑван ҫӗршыв умӗнче тупа тунӑ поэт, мӗнпур Совет 
ҫыннисем пекех, Ҫӗнтерӳ шанчӑкӗпе пурӑннӑ, ҫав шанчӑк 
ӑна ҫапӑҫура вӑй-хал парса тӑнӑ.

Ҫӗнтерӳ пиртех вӑл пулӗ!..
Эпир курмасан,



Ю лташсёмшӗн пурнӑҫ кйлӗ 
Ҫуттӑн ҫуталса.

Карели фронтӗнче ҫам рӑк  поэт-воин К. Кольцов,
В. Б ар аев  пекех, «Юншӑн-юн тата  вилӗмшӗн — вилӗм!» 
тесе тупа тунӑ, чуна ярса илекен сӑвӑсем ҫырнӑ.

Тӑван кил пек паха эс маншӑн,
Савни евёр, Карели паха.
Таптакан уй-хирпе сём вӑрманшӑн
Каҫару пулас ҫук тӑшмана.

Каҫару пулас ҫук мӑшкӑл курнӑ
Cap хӗрсемшӗн ӑна нихӑҫан.
Ененсемччӗ, Карели, сан урлӑ
Тек-текех явӑнаймӗ ҫӑхан,—

\

тет вӑл инҫетри Карели фронтӗнчен янӑ сӑвӑлла  ҫы- 
РУРа

Вӑрҫӑ пуҫлансанах М. Ястран (1916— 1942) «Вилнӗ 
тусӑма» сӑвӑра  ҫапӑҫура вилнӗ тусӗ умӗнче унӑн чапне 
иксӗлми вӑйпа ҫӗклеме тупа турӗ. Сталинград  патӗнче 
ҫам рӑклах  пуҫ хунӑ поэт вӑр ҫӑ  вӑхӑтӗнче нумаях ҫырай- 
марӗ. Ҫ апах та вӑл ҫырнӑ «Пӗрре мар аркатнӑ эпир 
тӑшмана», «Нимӗҫ халӑхне», «Медсестра», «Хӗр юрри», 
«М ухтавлӑ кинеми», «Колхоз урхамахӗ» сӑвӑсене вула- 
кансем манас ҫук.

Кунта «Нимӗҫ халӑхне» сӑвӑ ҫинчен уйрӑмах калас 
пулать. Унта вӑл Тӑван ҫӗршывӑн Аслӑ вӑрҫин уйрӑм- 
лӑхне, характерне кӑтартса парать. Поэт фашистсен тис
кер ӗҫӗсем ҫинчен ҫырнӑ чух урса кайнӑ Гитлера, унӑн 
салтакӗсене, офицерӗсене питӗ хытӑ тарӑхса  питлет. 
Анчах «халӑхпа мар, эпир фаш измпа вӑрҫатпӑр ; халӑха 
мар,— фаш изма пӗтерӗ Хӗрлӗ Ҫар»,— тет вӑл. «Нимӗҫ 
халӑхӗ, эсир мӗншӗн вӑрҫатӑр?»— тесе ыйтать поэт. 
Вӑл нимӗҫ халӑхне, ӗҫҫыннисене Гитлера, фаш изм а хи- 
рӗҫ ҫапӑҫма, Берлин ҫинчи тискер свастикӑна йӑван- 
тарса ҫӗнӗ пурнӑҫ тума чӗнет.

В ӑрҫӑ ҫулӗсенче А. Эсхель «Амӑрткайӑк» поэмӑпа 
«Ҫӗрпе кӑвак  тӳпе» пьеса ҫырнӑ вӑхӑтрах  лирикӑллӑ

1 «Ялав» ж урнал, 1952, 2 №.



сӑвӑсем ҫырнине те палӑртса хӑварм алла. Пуринчен 
ытла унӑн «Халӑх паттӑрлӑхӗ», «Сталинград», «Атӑл 
тапранчӗ», «Амӑшӗн пилӗ», «Савни парни», «Атӑл 
саламӗ», «Ш ӑпчӑк» сӑвви-юррисене вӑрҫӑ вӑхӑтӗнчи 
граж данла лирикӑн лайӑх  тӗслӗхӗсем тесе шутлатпӑр. 
Вӗсенче поэт хам ӑрӑн  ирӗклӗхпе никама пӑхӑнманлӑх 
ячӗпе салтак  шинельне тӑхӑннӑ, тӑш манпа харсӑррӑн 
кӗрешекен совет ҫыннин таса та ырӑ чун-чӗрине уҫса 
кӑтартать.

Вӑрҫа вӑхӑтӗнче ҫӗршыв пурне те тӗрӗслет, тӗрӗсле- 
нет туслӑх, юрату. Фронтра-и, тылра-и совет ҫынни — 
вёсен хушшинчи ҫирӗп туслӑх вӑрҫӑра ҫапӑҫма, йывӑр 
вӑхӑтсене тӳссе ирттерме пулӑшать, ҫӗнӗ вӑй парать. 
Ҫ ак шухӑша А. Эсхелӗн «Савни парни», «Кӗтетӗп эп 
сана», «Амӑшӗн пилӗ» ятлӑ сӑввисенче лайӑх  курма пу- 
лать. Акӑ пӗр пӗчӗк тӗслӗх:

Питӗме тӑварлӑ тар витет-и,
Хал пӗтсе ҫитет-и ҫул ҫинче,
Кӗсъерен сан тутӑрна илетӗп,
Ак татах эс куҫӑм умӗнчҫ.

Ҫак пӗчӗкҫӗ шурӑ пурҫӑн татӑк,
Ун ҫинчи сӑпайлӑ тӗрӗсем  
Тӑратаҫҫӗ куҫ умне сасартӑк  
Хам ҫуралнӑ лӑпкӑ кӗтесе.

Эпир утнӑ ешӗл-симӗс улӑх,
Улӑхри черченкӗ чечексем...
Ҫӗнӗ вӑй та ҫулӑмлӑ хӑю лӑх 
Вӑратаҫҫӗ чӗрере вӗсем.

Амӑшӗн пехил сӑмахӗ, юратнӑ арӑмӗн е хӗрӗн тӗрле- 
нӗ тутӑрӗпе енчӗкӗ, ӑш ӑ сӑм ахлӑ ҫырӑвӗ — пурте вӗсем 
фронтри ҫыннӑн вӑй-хӑватне ҫӗкленӗ, тӑш м ана часрах 
ҫӗмӗрсе мирлӗ пурнӑҫа сыхлама чӗннӗ. А. Эсхелӗн ли- 
рикӑллӑ сӑввисенче ҫак туйӑмсем уйрӑмах уҫҫӑн палӑр- 
са тӑраҫҫӗ.

Тӑван ҫӗршывӑн Аслӑ варҫи пынӑ чух И. М алгай та 
хӑйӗн юратнӑ ӗҫне пӑрахмарӗ, фашистсене хӑвӑртрах  
ҫӗнтерме чӗнекен ю рӑ-сӑвӑ сахал мар ҫырчӗ. Вёсенчен 
паллӑраххисем: «Амӑшӗн сӑмахӗ», «Ёмӗр пӗтмӗ аслӑ



халӑх», «Ш ӑпи унӑн — вмлӗм», «Ш урӑ кӑвакарчӑн», 
«Ҫ ам рӑк поэта», «Ялти комсомолец».

И. М алгай  вӑрҫӑ хирӗсенчи картинӑсене, ҫапӑҫури 
эпизодсене витӗмлӗ, куҫ умне тухса тӑм ал л а  кӑтартать. 
Чи малтанах  унӑн 1943 ҫулта ҫырнӑ «Ш урӑ кӑвакар- 
чӑн» 1 сӑввине палӑртса хаварм алла .  К ӑ в а к а р ч ӑ н — 
мирлӗ пурнӑҫ символӗ. Фашистсем вӑл юратнӑ капӑр 
карниса ҫунтарса янӑ, унӑн cap туталлӑ сарӑ чӗпписене 
пӗтернӗ. «Чӗлхи ҫук ун, калӗччӗ пурне те»,— тет поэт. 
Ҫак тискер вӑрҫӑ вӑхӑтӗнче вӑл  та хурлӑх курнӑ, ҫавӑн- 
па та совет саятакӗсемпе тӗл пулсан:

Ш урӑмпуҫ пек шурӑ кӑвакарчӑн 
Танк ҫинех хӑюллӑн пырса ларчӗ.
Савӑнать пуль эпир килнӗрен,
Хурланать пуль карнис пӗтнӗрен.

   ^ **1
В арҫан  харуш ӑ санарӗ «Тӑлӑх ача» 2 сӑвӑра  тата 

вӑйлӑрах  курӑнать, ҫапӑҫури салтаксен тӑш м ана курай- 
манлӑхне ҫӗклет, вӑйлатать. Поэт-воин курать:

Лмӑш вилнӗ, юн ҫинче выртать,
Ачи кӑкӑр патне кармашать.
Ш ӑнса кӳтнӗ аллине тӑсать те 
Тытаймасӑр салху кӑшкӑрать.

Урса кайнӑ фашистсен ҫакӑн пек ҫынҫиенле ӗҫӗсене 
курсан, поэт «Мӗн тӑватӑр  эсир, ҫӗленсем?!»— тесе кӑш- 
кӑрса ятлать, питлет вӗсене. Унтан вара, мӗнпур вӑй- 
халне пухса, телейлӗ пурнӑҫа вӑрҫӑра  кӗрешсе илмс, 
тӑш м ан а  тӗп тума чӗнет. Ҫ авӑнта ӗнтӗ М алгай  сӑввисен 
агитацилле-чӗнӳллӗ хӑвачӗ, вёсен вӑрҫӑ вӑхӑтӗнчи поэ
зии тивӗҫлӗ вырӑнӗ.

Пӗтӗм совет поэзийӗнчи пекех, вӑрҫӑ ҫулӗсенчи чӑ- 
ваш поэзийӗнче те м ассӑллӑ тата  лирикӑллӑ  юрӑсен 
пӗлтерӗшӗ пысӑк пулчӗ. Ҫ ав вӑхӑтри поэт-юрӑҫӑсем 
хушшинче И лья Тукташ (1907— 1957) пултарулэхӗ пал- 
л ӑ  вырӑн йышӑнать. Унӑн кашни сӑвви-юрриех совет 
ҫыннин патриотла шухӑш-туйӑмӗ хӑватлӑн  тапса гӑни- 
пе кӑм ӑл а  хускатса илӗртет, чуна уҫса ярать. Тукташ

1 «Тӑван Атӑл» альманах, 1944, 18 №  
* Ҫавӑнтах.



ҫав сӑвӑсенче асран тухми тӑван вырӑнсене таран шу- 
хӑш а кайса аса илет, савнӑ ҫершывшӑн, халӑха  телей- 
лӗ те ирӗклӗ пурнӑҫ туса панӑ совет саманишӗн чӑн-чӑн 
паттӑрла кӗрешме чӗнет («Асату», «Амӑрткайӑк», «Пур- 
нӑҫпа юрату», «Ҫӗр-паттӑр» т. ыт. те).

Тукташӑн пултарулӑхӗпе ӑсталӑхӗ чӑваш литерату- 
ринче вӑрҫӑ умӗнхи ҫулсенчех палӑрса  ҫитрӗ. Унӑн 
калам а  ҫук илемлӗ те ҫепӗҫ лирики пурнӑҫ ҫине таса 
чунпа, оптимистла пӑхма вӗрентет. Поэт пурнӑҫӑн них- 
ҫан иксӗлми хӑватне, совет халӑхӗн ҫӗнтерёвне пӗтӗм 
чун хавалӗпе ш анса тӑнине вӑл вӑрҫӑ темипе ҫырнӑ 
«Л антӑш » (1942), «Сывлӑм» (1944), «Пурнӑҫпа юрату»
(1944), «Хӗҫ» (1945) тата  ытти нумай-нумай сӑввисенче 
курма пулать. Поэт халӑхӑн  йывӑр ҫулсенчи пурнӑҫне, 
ӗҫне-хӗлне, ӗмӗт-шухӑшне чуна хумхантармалла сӑнла- 
са кӑтартать. Акӑ, хӗрсем каччӑсене ӑсатнӑ чух авлӑк  
вӗҫӗпе куҫӗсене ш ӑла-ш ӑла илеҫҫӗ, ҫав вӑхӑтрах  вӗсем 
ырӑ та ҫивёч сӑмахсем ӳкӗтлесе калаҫҫӗ:

— Вилӗме курсан, ан тар эс,
Тӑшмана курсан, ан чак!

Чаплӑ пурнӑҫ пархатарр —
Ҫӗнтерӳ тусан анчах.

(V.Асату» сӑвӑ, 1941)

«Хӗҫ» (1945) ятлӑ лирикӑллӑ сӑвӑра, халӑх  юрри- 
сӑввисен пуянлӑхӗпе усӑ курса, поэт вулакансен кӑмӑл- 
не ҫӗклентерекен, тӑш ман умӗнче хӑйне-хӑй хӑюллӑн 
тытма хавхалантаракан  йӗркесем ҫырать:

Ан тутӑх эс, нихҫан та ан мукал!
Сана пӑрахмӑп паттӑр аллӑмран.
Этем чунне кисретнӗ тамӑка
Аркатӑп пӗтӗм вӑйӑм-халӑмран.

В ӑрҫӑ вӗҫленес умён ҫырнӑ «Тӗттӗм» 1 ятлӑ кӗске 
кӑна сӑвӑра вӑл чун-чӗререн савса тӑван кӗтесе асӑнать:

Ытла та ырӑ эс, тӑван кӗтес!
Чуна уҫать сан Ҫӗн Кунун хӗвелӗ.
Тем чухлӗ йывӑрлӑх тӳссессӗн те,
Тӑван ҫӗршывра ҫеҫ эпир телейлӗ.

1 И. Тукташ. «Хӗвел». Сӑвӑсемпе юрӑсем. Чӑваш госиздат, 
1947, 46 стр.

Ф аш истла Германие аркатса тӑкас  умён И лья Тук- 
тащ «Иҫӗм ҫырли пахчи» ятлӑ сӑвӑ ярӑм ӗ хатӗрлерӗ. 
Ҫав пысӑк ӑсталӑхпа ҫырнӑ сӑвӑсем ҫам рӑк  ӑрӑва  Тӑ- 
ван ҫӗршыв ячӗпе, паттӑр та ӗҫчен совет халӑхӗ ячӗпе 
ҫичӗ ют тӑш мансемпе аҫа-ҫиҫӗм пек хаяррӑн  кӗрешме, 
паттӑрлӑх  кӑтартм а чӗнеҫҫӗ. Асӑннӑ ярӑм а  кӗнӗ сӑвӑ- 
сем содержанийӗпе, чӗлхе илемӗпе ҫеҫ мар, ритм енчен 
те пуян: вӗсене кашнинех хӑйне уйрӑм виҫепе ҫырнӑ, 
халӑх  юрри-сӑввисенчи илемлӗ сӑмах ҫаврӑнӑшӗсем 
кӗртсе, ш ухӑш а-кӑм ӑла  хускатмалла тараннӑн >ҫса 
панӑ («Тыткӑнри юрӑ», «В ӑрман кашлать», «Иҫӗм ҫыр- 
ли пахчинче», «Салтаксем иртеҫҫӗ» т. ыт. те). Поэт хӑ- 
йӗн сӑвви-юррисенче фольклорти илемлетмелли мелсем- 
пе — яланхи эпитетсемпе, асра ю лакан  танлаштарусем- 
пе питӗ пӗлсе те ӑста усӑ курать. Ахальтен мар вӗсене 
халӑх  ҫав тери килӗштерсе йышӑнчӗ.

Тукташӑн вӑрҫӑ ҫулӗсенчи поэзийӗ унӑн пултарулӑ- 
хӗнчи ҫӗнӗ йышши ж анрп а  — прозӑлла сӑвӑсемпе пуян- 
ланчӗ («Лантӑш», «Ш ӑпчӑк», «Аманнӑ салтак», «Савӑ- 
нӑҫ хӗвелӗ» т. ыт. те) .  Вӗсенче поэт совет салтакӗсен 
вӑрҫӑри паттӑр ӗҫӗсене сӑнласа кӑтартнипе пӗрлех хӑй 
те, пур ҫӗрте те лантӑшсем ҫеҫке ҫурччӑр, шӑпчӑксем 
юрӑ шӑратчӑр, ҫӗнтерӳ хӑвӑртрах  килтӗр тесе, ҫапӑҫу 
хирне кайнӑ ҫирӗп чунлӑ салтак  пек куҫ умне тухса 
тӑрать.

Питӗ кӗскен, ҫав вӑхӑтрах  вӑйлӑ туйӑмпа ҫырнӑ 
«Ш ӑпчӑк» 1 ятлӑ прозӑллӑ сӑвва:

«Ку вырӑнта чечекленсе чие пахчи ӳсетчё, чие пах
чинче кашни каҫ, кашни ир шӑпчӑк юрӑ ш ӑрататчӗ.

Х авасланса тухатчӗ ҫамрӑк хӗр пахчана, лӑпкӑ кӳлӗ 
хӗррине, ш ӑпчӑк юррине итлеме.

Анчах хура инкек килсе ҫапӑнчӗ кӗтмен самантран. 
Хаяр аслати кӗрлерӗ те ҫӗр ҫурӑлса вут тухрӗ. Тӗнче 
тӳпинчен ҫӗр ҫине вутлӑ сӑнӑсем ҫума пуҫларёҫ.

Кӗвви татӑлчӗ пахчари сарӑ кайӑкӑн, урӑх  илтейме- 
рӗ ҫам рӑк  хӗр унӑн илемлӗ юррине. В ара  вӑл алла 
аш шӗ пӑш алне илсе хаяррӑн  ҫапла тупа туса сӑмах 
пачӗ:

— Тавӑрӑп! Хамшӑн та, пурнӑҫшӑн та, шӑпчӑкшӑн 
та тавӑрӑп!»  Кунта шӑпчӑк та, ҫам рӑк  хӗр ашшӗн пӑ-



шалӗ те символла япаласем. Чие пахчи — пирӗн илемлӗ 
Тӑван ҫӗршыв. Ш ӑ п ч а к — халӑхӑн савӑнӑҫлӑ пурнӑҫӗ. 
Анчах усал тӑш ман килсе кӗчӗ те пирӗн чечскленекен 
юратнӑ ҫӗре чӑтма ҫук мӑшкӑл кӑтартрӗ, шӑпчӑк юрри- 
не — телейлӗ пурнӑҫ савӑнӑҫне татрӗ. Ҫавӑншӑн ӑна 
тавӑрм аллах . Хӗр ашшӗ пӑшалне илсе вӑрҫа тухса 
каять. _ |

Акӑ тата поэтӑн «Пурнӑҫпа вилӗм» 1 прозӑлла сӑвви- 
не илсе пӑхар:

«Ватӑ старик хӗвеланӑҫӗнчен хӗвелтухӑҫйелле >тнӑ. 
Вӑл ҫав тери ывӑнса халран  кайнӑ... Унӑн, ватти ҫитнё 
пулин те, вилесси килмен.

...Старик аса илчё. Аса илчӗ епле кашни ҫул ҫуркун- 
непе чӗрӗ йӑмра тураттисене каса-каса илсе юханшыв 
хӗррине лартса тухнине, аса илчӗ епле ҫав йӑмра тӳрат- 
тисем ик-виҫӗ кунтанах чӗрӗ хунавсем кӑларса  шуххӑн 
ӳсме пуҫланине. Аса илчӗ те ҫаксене, хӑй аллинчи туйине 
ҫак юханшывӑн хӑйӑрлӑ ҫыранӗ хӗррине лартса хӑва- 
рас тесе, ура ҫине тӑчӗ. Анчах хӗвел ҫинче ҫутӑ кӗмӗл 
пек чӗрпӗкленсе выртакан шыв еннелле иӗр утӑм туса- 
нах, вӑл ш артах сиксе юпа пек хытса тӑчӗ. Унта, пуҫне 
шыв ҫинелле усӑнтарса, палламан  салтак  выртнине 
курчӗ. С алтакӑн  гимнастерки пӗтӗмпех юнпала варалан- 
са пӗтнӗ. Сулахай аллине вӑл вӑйсӑррӑн кӑна м алалла  
кӑнтарнӑ, сылтӑммине винтовка чӑм ӑртаса  тытнӑ... 
Старик ун патне ҫывӑхах пырса тӑчё, унтан сасартӑк 
кӑкӑра  ҫурса тухакан сасӑпа ӑнран кайнӑ пек ҫухӑр- 
са ячӗ:

— Ой, ывӑлӑм! Ой, пурнӑҫӑм!..
...Вӑл темиҫе хутчен унӑн сивӗнсе кайнӑ кӗлеткине 

хӑйӗн кӑкри ҫумне ы таласа чӑмӑртарӗ, юнпа иӗвеннӗ 
ҫӳҫне яката-яката  майлаш тарчӗ, ик-виҫӗ хутчен ӑна ту- 
тинченех чуптуса илчӗ. Ҫап-ҫара алӑ вӗҫҫён кӑна вӑл 
хӑйӑр ҫине ш ӑтӑк  чаврӗ те палламан салтакӑн  ӳтне ҫав 
ш ӑтӑка  вырнаҫтарса хӑйӑрпа витсе хучӗ. Унтан салта- 
кӑн винтовкине алла илсе хӑйӗн чӗрӗ туйине масар ҫине 
чиксе лартрё:

— Ҫывӑр лӑпкӑ ыйхупа, ятсӑр ывӑлӑм. Эсӗ хӑвӑн 
пархатарлӑ  пурнӑҫна ҫапӑҫу хирӗнче вӗҫлерён, а зпӗ 
ьӑл пурнӑҫа тавӑру  ҫиллипе чечеклесе илемлетӗп. Юн- 
шӑн — юн, внлӗмшӗн — вилӗм!



С тарик ҫиреп утӑмсемпе м алалла  утса кайрӗ. Анчах 
та вӑл  хӗвелтухӑҫнелле мар, хӗвеланӑҫнелле ҫул тытрӗ».

Ҫ апла вӗҫленет сӑвӑ.
Стиль енчен илсен, Тукташӑн прозӑлла сӑввисем ҫёк- 

ленӳллӗ, вӗсем риторикӑллӑ сӑнарсемпе, фииалти реф- 
ренсемпе, ш ухӑш а тарӑннӑн  уҫса пама пулӑш акан илем- 
лӗ сӑмах ҫаврӑнӑш ӗсемпе пуян.

Кунта эпир В. Д олговӑн  прозӑлла сӑввисепе те асӑн- 
масӑр иртме пултараймастпӑр. Писатель «Тӑзан  ҫӗр- 
шыв» (1942) 1 ятлӑ лирикӑллӑ монологра хальччен этем 
курман-илтмен пысӑк ҫапӑҫури чӑваш  салтакӗн патрио- 
тизмла туйӑмне, вӑл  Тӑван  ҫӗршывшӑн юлашкн юн тум- 
ламӗ юлмиччен кӗрешме хатӗррине, ӑна нихҫан та ман- 
ма п ултараяс  ҫуккине питӗ витӗмлӗ сӑнласа парать. Ку 
произведени пысӑках мар, ҫавӑнпа та эпир ӑна пӗтӗмпех 
илсе кӑтартатпӑр:

«Хӗрелсе, ш уралса ҫутӑ ир килет-и, колхоз каччи- 
хӗрӗсем, ҫӗнӗ юрӑ юрласа, чечек ҫырне утаҫҫӗ-и, сарӑ 
ы раш хушшинче кӗлте ҫыхаҫҫӗ-и, ҫурлассне ҫӗклтее яла 
таврӑнаҫҫӗ-и...

Тӑван  ҫӗршыв, сана аса илетӗп,— сана асра тыта- 
тӑп!

* **

В ӑрман  урлӑ каҫса, хӗвел ҫӳле тухать-и, вӑштӑр-ваш- 
тӑр утӑ ҫинче: «Анне, анне!» тесе инке ачи макӑрать-и, 
пӗт-пӗтӗлтӗк путене таҫта-таҫта авӑтать-и, ҫӳллӗ-ҫӳллё 
тӳпере тӑри вӗҫет-и...

Тӑван  ҫӗршыв, сана аса илетӗп,— сана асра тытатӑп!

♦

С арӑ  ҫу пек cap хӗвел хӗртнӗҫемӗн хӗртет-и, кӑнтӑр 
, ҫитнӗ вӑхӑтра  сухаҫсем суха тӑваҫҫӗ-и, вёсен ачи-пӑчи- 

сем чӗр шыв ӑсса пыраҫҫӗ-и, ҫутӑ пӗве тӗпӗнчен ылтӑн- 
кӗмӗл пулӑсем сике-сике пӑхаҫҫӗ-и...

Тӑван  ҫӗршыв, сана аса илетӗп,— сана асра тыта- 
тӑп!»

1 Василий Долгов. Ҫуралнӑ Ҫӗршывра. Калавсем. Чӑваш госиз- 
д а т , 1962, 3 — 4 стр.



В. Долговӑн «Ҫӗмӗрт ҫеҫки», «Ш ӑпчӑк сасси>>, 
«Вӑрманти юрӑ», «Ленинград ҫӗрӗ» тата  ытти прозӑлла 
сӑввисене те чунпа хӗпӗртемесӗр вулама ҫук. Вӗсенчи 
лирикӑллӑ герой —• ҫӗн саманан, совет обществин, мух- 
тавлӑ представителӗ, ӗҫре те, ҫапӑҫура та тӑван ялӗ 
ҫинчен, тӑван  хули ҫинчен, пӗтӗм совет ҫӗршывӗ ҫннчен 
ш ухӑш лакан ҫын. Вӑл ҫапӑҫури хӑйӗн тусне каланӑ 
кашни сӑмах чуна пырса тивет, ырӑ ӗмӗтпе ҫунатлан- 
тарать.

«Юлташ! Санӑн ӑшу ҫунать-и, чӗрӳ вӑркать-и, ыйху 
вӗҫет-и, вӑй-халу пӗтет-и, кӑмӑлу хуҫӑлать-и... Ҫакӑн 
чухне эсӗ хамӑр аннене — Тӑван  ҫӗршыва аса ил! Кам 
аш шӗ-амӑшӗпе пӗрле, кам хӑйӗн пурнӑҫне амӑшӗн сӗ- 
чӗпе пуҫлать — вӑл ҫитӗнет, паттӑр пулать. К ам  Тӑван 
ҫӗршывпа, унӑн ӗмӗчӗпе пурӑнать — вӑл ҫухалмасть, 
ниҫта та пӗтмест: шывра та путмасть, вутра та ҫун- 
масть» («Ленинград ҫӗрӗ», 1942).

«Волхов тӑрӑхӗ  аҫа-ҫиҫӗмӗн кӗрлерӗ... Пирӗннисем 
ялав 'йӑтса, ирхи сывлӑш а янратса каллех тӑш ман ҫине 
ыткӑ^чӗҫ. Аманнисем те юлмарӗҫ. Аллисем хуҫӑлса пӑ- 
шал тытайми пулнисем кӑш кӑрса чупрӗҫ. Урисем та- 
тӑлса утайми пулнисем выртнӑ ҫӗртех «урра» кӑшкӑр- 
чӗҫ. Пурте, пурте сыввисене пулӑшрӗҫ, хавхалантарчёҫ». 
(«Ю лашки сывлӑм», 1942).

«Тӑван ҫӗршывшӑн кӗрешӗпӗр, вилес пек ҫапӑҫӑпӑр. 
Анчах, тусӑм, вилмӗпӗр! Тӑван ҫӗршывӑн чечекӗсем 
хушшинче ҫитмӗл ҫул, ҫӗр ҫул пурӑнӑпӑр... Ҫакӑн  пек 
ман ӗмӗт». («Ҫӗмӗрт ҫеҫки», 1942).

Ҫав ӗмӗтпе В. Д олгов геройӗсем вӑрҫӑн вут-кӑварӗ 
витӗр тухаҫҫӗ. Нимле ҫухату та хӑратайм асть  вӗсене, 
чӑтма ҫук йывӑрлӑх та пуҫ устараймасть.

В ӑрҫӑ ҫулӗсенче ҫам рӑк  поэтсем — В. Давыдов-Анат- 
ри, Н. Евстафьев т. ыт. те пирӗн халӑхӑн  паттӑрлӑхне, 
Тӑван  ҫӗршывшӑн нимӗне хӗрхенмесӗр, вилӗмрен те 
хӑрам асӑр  кӗрешнине кӑтартса паракан  сӑвӑ-юрӑсем 
чылай ҫырчӗҫ.

Н. Евстафьев Совет Ҫарӗн ретне 1938 ҫултах кайнӑ, 
1939 ҫулта вӑл Халхин-Хол патӗнче Япони самурайӗ- 
семпе ҫапӑҫать, 1945 ҫулта М аньчжурие ирӗке кӑларас- 
сишӗн пынӑ ҫапӑҫусенче пулать. Ҫ ам рӑк  поэт-воин чӑ- 
ваш ла та, вырӑсла та ҫырать. Вӑрҫӑ вӑхӑтӗнче ҫырнӑ 
сӑвӑсенчен чи паллӑраххисем: «Военкоматра», «Ы лхан 
сӑмахӗ», «Уйрӑлу», «Тавӑруҫӑ мучи», «Валя медсест-

Н. Евстафьев. 1941 ҫ.

ра», «Славянин», «Икё тёлпулу». Вёсенче совет ҫынни- 
сем ӗҫре те, ҫапӑҫура та чуна парса, вӑйне-халне шелле- 
месӗр тӑрӑш нине кӑтартнӑ.

В. Давыдов-Анатри те вӑрҫӑччен Хӗрлӗ Ҫ арта пулнӑ. 
В ӑрҫӑ ҫулӗсенче сывлӑхӗ начар пирки ҫапӑҫусене хут- 
шӑнайман, Первомайски районӗнчи «Коммунар» хаҫат 
редакцийӗнче ёҫленё. Ҫав вӑхӑтрах  вӑл халӑха  вӑрҫӑ ӗҫ- 
не вӗрентекен (всеобуч) батальонӑн командире пулнӑ, 
«Ҫутӑ хӗҫ» баллада ,  «Ю лташ тӑпри», «Ҫӗршывшӑн-ан- 
нешӗн» сӑвӑсем, «Чеменпе Мерчен» поэма ҫырнӑ. Тӑш- 
манпа паттӑр ҫапӑҫма, ӑна аркатма, ҫӗнтерме чӗнеҫҫӗ 
ун сӑввисем:

Хӗҫӗм, эс вакла тӑшманӑн пуҫне
Ан тӑтӑр текех усал сӑннипе!

Эп пӗлетӗп, эп кӗтетӗп:
Эпир тивӗҫ ҫӗнтерме!

«Чеменпе Мерчен» (1944— 1945) — чӑваш халӑхӗн 
революцичченхи йывӑр пурнӑҫне, вӑл вырӑс пролетариа- 
чӗ пулӑшнипе пусмӑрҫӑсене хирӗҫ кӗрешнине, революци

I



ҫулё ӑна ҫӗнӗ пурнӑҫ тума 
хавхалантарнине кӑтарта- 
кан произведени.

Нимӗҫ фашисчӗсем пирӗн 
ҫӗршыва вӑрӑ-хурахла та- 
пӑнсаьах, чӑваш халӑхӗн, 
ытти тӑван  халӑхсенни пе
кех, пӗтӗм хаярлӑхӗпе ку- 
райманлӑхӗ ҫӗкленчӗ. Ыл- 
ханлӑ фаш изм а хирӗҫ совет 
ҫыннисем танксемпе те са- 
молетсемпе кӑна мар, тупӑ- 
семпе те пӑшалсемпе кӑна 
мар, вӗсем хӑйсен сӑмахлӑ- 
хӗпе те хаяррӑн  кӗрешрёҫ.
Х алӑх пултарулӑхӗ— фольк
лор—тӑш манпа ҫапӑҫнӑ чух 
ҫивӗч хӗҫпӑшал пулса тӑчё, 
вӑл кунран-кунах ӳссе, ҫи- 
рӗпленсе пычӗ. Тӑван ҫӗршыв ҫынҫиен Гитлер ҫарӗсенчен 
пӗтӗм вӑя хурса сыхлама, фронтра та, тылра та паттӑр- 
рӑн кӗрешме чӗнекен сӑвӑ-юрӑсем, такмаксем, халап- 
юмахсем, ваттисен сӑмахӗсем, ытти тӗрлӗ-тӗрлӗ произве- 
денисем те хывӑнчӗҫ. Ч ӑваш  писателӗсем вӑрҫӑ пуҫлан- 
нӑ ҫулах халӑх юрри-сӑввисене, ваттисен сӑмахӗсене, 

легендӑсене питҫ васкаварлӑн  пухса, «Ф аш изма хирӗҫ» 
ятлӑ фольклор кӗнеки кӑларчӗҫ (хатӗрлекенӗ Г. К рас
нов). Ку кёнеке валли материалсем пухнӑ ҫӗрте фоль
клор произведенийӗсене пухакан И. П атмар (Анисимов),
В. Долгов, Иван Мучи, А. Кӑлкан, Г. Краснов, М Яст- 
ран писательсем акитвлӑн хутшӑнса ӗҫлерӗҫ.

«Ф аш изма хирӗҫ» кӗнекене мӗнле хатӗрлени ҫинчен 
аса илсе С. Ш авли ҫапла ҫырса пӗлтерет: «1941 ҫул- 
хи хура та хаяр  кӗркунне. Эпир ун чухне Чӑваш гизра  
ӗҫлеттӗмӗр. Директорпа, аслӑ редакторпа калаҫса татӑл- 
тӑм ӑр та, халӑх  сӑмахлӑхне пухса, ф аш изм а хирёҫ 
фольклор кӗнеки кӑлар ас  терӗмӗр... Ёҫе хӗрӳллӗн тытӑн- 
тӑмӑр.

Вӑхӑт васкатрӗ, икӗ эрне хушшинче пирӗн кӗнеке 
пичете яма хатӗр пулса тӑчӗ... Ҫав икӗ эрне хушшинче 
пӗрле ӗҫленӗ юлташ а (Г. И. Краснов-Кӗҫӗннине—Н. Д.) 
эпӗ лайӑх  пёлсе ҫитрӗм. ёҫ  хыҫҫӑн вӑл Чӑваш гизӑн  ытти



ҫыннисемпе пӗрле ополчение вӗренме ҫӳретчӗ, каҫхине 
ҫур ҫӗр иртичченех сӑвӑ-поэма ҫы р атч ӗ» *.

Тӳрех калас  пулать: вӑрҫӑ вӑхӑтӗнче те, вӑрҫӑ хыҫ- 
ҫӑн та  халӑх  пултарулӑхне пухас тӗлӗшпе пирӗн писа
тельсем те, тӗпчевҫӗсем те ҫителӗксӗртерех ӗҫлерӗҫ. Ҫак 
п ар х атар л ӑ  ӗҫе юлашки ҫулсенче И. Н. Ульянов ячӗпе 
хисепленекен Ч ӑваш  патш алӑх университечӗн доценчӗ 
И. И. Одюков, А. Артемьевпа В. Д олгов писательсем 
тума тытӑнчӗҫ. Х алӑх  сӑмахлӑхне пухасси — пӗччен ту- 
малли ӗҫ мар. Ялсенче е хуласенче ку ӗҫе пурте тума 
пултараҫҫӗ: шкулсенче вӗрентекенсемпе вӗренекенсем, 
журналистсемпе писательсем, халӑх  пултарулӑх ҫуртӗн- 
че ӗҫлекенсемпе студентсем, библиотекӑсемпе клубсенче 
ӗҫлекенсем т. ыт. те.

Халӗ акӑ, илер-ха вӑрҫӑ вӑхӑтӗнче, унтан вӑрҫӑ хыҫ- 
ҫӑн пирӗн республикӑри ялсенче ҫырса илнё хӑшпӗр 
юрӑсене, такм аксемпе ваттисен сӑмахӗсене. Вӗсенче чӑ- 
ваш халӑхӗ Тӑван  ҫӗршыва чун-чӗререн юратнине, Гит
лера питлени-ылханнине, сӗмсӗрленсе тапӑнса килнӗ ф а 
шистсене аркатм а пултарассине лайӑх  кӑтартса панӑ.

Ю р ӑ с е м :

1. «Айтӑр, пӗрле кайӑпӑр»

Ю ратнӑ, тӑван ялйышсем,
Айтӑр пӗрле кайӑпӑр.
Гитлер пуҫне касӑпӑр,
М ӑн ҫул хӗрне ҫакӑпӑр.
Иртен-ҫӳрен сурса ирттӗр,
Ш алҫа ҫинчех ҫӗрсе кайтӑр.
Ҫакӑн пек пултӑр ман ылхан.

2. «Аннем, аннем, ан кулян».

Аннем, аннем, ан кулян:
Гитлер кунта пулас ҫук,
П атш а пурнӑҫ пулас ҫук,
Атте тупнӑ телее 
Хамӑр алӑран парас ҫук.

1 «Коммунизм ялавӗ» хаҫат, 1969, январь, 8.

йы тӑ тейӗн — ҫӑмӗ ҫук,
Этем тейӗн —  сӑнӗ ҫук.
Ҫавӑ ӗнтӗ ҫынҫиен —
Гитлер ятлӑ юнӗҫен.

Салакайӑк пулас мар,
П уҫа усса ларас мар.
Гитлер чури пулас мар,
Емӗр хурлӑх курас мар.

Ҫӳллӗ, ҫӳллӗ тусем пур,
Емӗр хӑрми чечек пур.
Йнҫе те мар, ҫывӑх та мйр,
Никам ҫӗнми Мускав пур.

П аттӑр йӗкӗт вӑрҫӑра,
Ун савнийӗ колхозра.
Пӗри хӗҫпе илтерет,
Тепри ӗҫпе ҫӗнтерет.

I
Полкки-полкки хуракӑш  
Ҫут кӳлӗре ишеҫҫӗ.
Паттӑр совет салтакӗсем  
Ҫӗнтерӳпе килеҫҫӗ.

В а т т й с е н  с ӑ м а х ӗ с е м

«Тӑван ҫӗршыв сыв пулсан, тӑван  йӑву пулӗ сан».
«Пуҫна ҫухатсан та, чысна ан ҫухат».
«Колхоз пурлӑхӗ — фашист хурлӑхӗ».
«Юнпа илнӗ мул юнпах пӗтет».
«Ҫавра ҫил тусана тустарать, Хӗрлӗ Ҫар фашиста 

вӗҫтерет».
«Аҫта Гитлер чунилли — унта ҫын вилли».
«Халӑх кӗтни ҫитсех пырать, Гитлер шалҫи тулсах 

пырать».
«Кам тӑш мана парӑнмасть, ӑна халӑх  манмасть».
«Пирӗн ӗҫ — тӑш ман пуҫне хӗҫ».
«Тӑш манш ӑн ан пултӑр ҫул,— пур ҫӗрте те сыхӑ 

пул!»



Ҫакӑн пек сӑмах ҫаврӑнӑшӗсем вӑрҫа тухса каякан- 
семпе вӗсене ӑсатса яракансем  хушшинче ы тларах ҫу- 
ралнӑ. Фронтра вара салтаксемпе офицерсем хушшинче 
пуринчен ытла сатирӑпа юмор сарӑлать. Вӗсенчен хӑш- 
не-пӗрне вӑрҫӑ  вӑхӑтӗнчех «Илемлӗ литература» альма- 
нахӑн 1943 ҫулхи 1-мӗш (13-мӗш) кӗнекинче пичетленӗ. 
Унта ҫар хаҫачӗсенче вырӑсла пичетленнисем те, чӑваш  
салтакӗсенчен ҫырса илнисем те пур.

В ӑрҫӑ вӑхӑтӗнче илемлӗ литературӑпа халӑх  пулта- 
рулӑхӗ пӗр-пӗринпе таччӑн ҫыхӑнса аталанчӗҫ. Ҫав ҫул- 
сенче халӑх  юмахҫисемпе юрӑҫисем, поэтсемпе писатель
сем хывнӑ ҫӗнӗ сӑмахсем халӑх  пултарулӑхӗн паха тӗс- 
лӗхӗсем пулса тӑчӗҫ. Ҫав вӑхӑтрах  чӑваш  писателӗсем 
хӑйсен произведенийӗсенче чӑваш халӑхӗн сӑвви-юрри- 
сенчи, халап-юмахӗсенчи символикӑпа, чӗлхене илемле- 
текен меслетсемпе, сӑнарлӑ  сӑмахсемпе туллин усӑ кур- 
чӗҫ. Ш ӑпах  ҫавӑн пек хывӑннӑ та ӗнтӗ И. Тукташӑн 
«Асату», «Амӑрткайӑк», В. Д олговӑн  «Колхоз хӗрӗн 
юрри», А. К ӑлканӑн  «Фашизма-вилӗм!», Г. Красновӑн 
«Амӑшӗпе ывӑлӗ» ятлӑ пӑтриотла-лирикӑлла сӑввисем. 
Поэт-фронтовик Я. Ухсай, халӑхӑн  нацилле традицийӗ- 
семпе усӑ курса, пӗр дивизири чӑваш  боецӗсемпе ко- 
мандирӗсен ячӗпе чӑваш халӑхне сӑвӑлла  ҫыру янӑ. 
П. Х усанкайӑн «Таня», С. Элкерӗн «Вӑл вилёмсӗр», 
Уйӑп Мишшин «С алтак  амӑш ӗ» поэмисем, ҫавӑн пекех
В. Д олговӑн  «Пурнӑҫпа вилӗм» легенди, Н. Шелепин 
«П аттӑр  лётчик юрри», К аш кӑр  Микулин сатирӑллӑ 
каладаӗоемте сӑввисем, И ван Мучин «Тавӑрпл» юмахӗ 
т. ыт. те халӑх  сӑмахлӑхӗнчи чи паха тӗслӗхсемпе пуян.

Ч ӑв аш  поэчӗсем сӑвӑсемпе юрӑсем ҫырнӑ хуш ӑрах 
халӑха  пысӑк ж а н р л ӑ  поэтикӑллӑ произведенисем парас 
тӗлӗшпе те ҫине тӑрса ӗҫлерӗҫ. В ӑрҫӑ вӑхӑтӗнче пирӗн 
пурӗ 16 поэма пичетленсе тухрӗ. Вӗсем хушшинче П. Ху- 
санкайӑн «Tajia» ятлӑ лирикӑлла-эпосла поэми вара 
чӑваш  литературине уйрӑм ах паха произведени пулса 
кӗрсе юлчӗ. Ана поэт пурнӑҫри чӑн фактсем, событисем 
тӑрӑх  ҫырнӑ. Унта М ускаври вӑтам  шкулта вӗреннӗ вы- 
рӑс хӗрӗ Зоя  Космодемьянская к о м со м о л кӑн — Таня 
партизанкӑн  тӗлӗнмелле паттӑр ӗҫне сӑнласа кӑтаргнӑ. 
П оэмӑна кӗске вӑхӑтра , 1942 ҫулхи апрель уйӑхёнче, 
поэт хӑй фронта тухса каяс умён ҫырнӑ, фронтра чухне 
ӑна хӑех вырӑсла куҫарнӑ.

«П оэмӑна вуланӑҫемӗн сирӗн ум ӑра  тап-гаса чунлӑ,



кӑвар чӗреллӗ, ҫутӑ ӗмётлӗ, 
пысӑк ш ухӑшлӑ вунсаккӑр- 
ти М ускав хӗрӗ тухса тӑ- 
рать. Унӑн тӑван ам ӑш ӗ пур,
Сентти пек пӗчӗк ш ӑллӗ пур.
Хытӑ юратать вӑл вёсене.
Вӗсенчен те хытӑрах Совет 
ҫӗршывне, хӑйне пӑхса ӳс- 
тернӗ М ускава юратать. Ҫ,ак 
туйӑм-кӑмӑл Мускав патне 
тӑш ман ҫывхарса ҫитнӗ чух 
тата хытӑрах вӑйланать, ҫу- 
лӑмланса, арасланса к а 
ять»,—тесе ҫырнӑ С. Ш авли 
поэт «В ӑрҫӑ вӑхӑтӗнчи иоэ- 
зи» ятлӑ статьяра.

«Таня» поэмӑра вырӑс 
хӗрӗн паттӑрлӑхё мёнле со- 
циаллӑ-психологиллӗ сӑл- 
тавсенчен килнине тӗп вырӑна хунӑ. Поэт герои- 
ньӑн пурнӑҫ ҫулне сӑнласа кӑтартать, унӑн ҫемйи ҫин- 
чен, ӑна вӗрентсе ӳстернӗ шкулпа комсомол ҫинчен. 
Таня ӑс-хакӑлӗпе чун-чӗрине ҫирӗплетсе ҫитме мӗн-мӗн 
пулӑшни ҫинчен ҫӗкленнӗ кӑмӑлпа ' каласа  парать. 
Вырӑс хӗрӗн биографийӗнчи эпизодсем авторӑн тӗлӗн- 
мелле хӳхӗм ӳкернӗ ҫутҫанталӑк сӑнлӑхӗсемпе ыл- 
машӑнса пыраҫҫӗ. Ҫаксем пурте Таньӑна вӑл чунӗ-юнӗпе 
вырӑс ҫӗрӗпе уйрӑлми тӑчӑ ҫыхӑннине сӑнласа кӑтартма 
май параҫҫӗ. Ҫав вӑхӑтрах  Совет ҫӗршывӗнчи халӑхсен 
туслӑхӗ, вӗсем пӗр ш ухӑш -кӑм ӑллӑ пулни те поэмӑра 
яр-уҫҫӑн курӑнса тӑрать. Совет ҫӗрӗшӗн вырӑссем кӑна 
мар, унпа туслӑ пурӑнакан ытти халӑхсем те тӑш мана 
хирӗҫ ҫирӗп тӑнине сӑнланӑ. Поэт Таньӑн ӗмӗр манми 
паттӑр ӗҫне нумай надиллӗ совет халӑхӗн массӑллӑ пат- 
тӑрлӑхӗн уйрӑлми пайӗ пек кӑтартать. М ускав ҫывӑхён- 
че пуҫланнӑ ҫапӑҫусем ҫинчен каланӑ чух ҫакӑ уйрӑмах 
лайӑх  палӑрать.

Мускав урамӗнче плакат:
«Атьсемӗр! Хыҫӑмӑр —  М ускав-ҫке!»
Урам чулне такан шаккать,
Салтак-ҫынсем тапса пусаҫҫӗ.

Т А Н Я
ттл

А ССР  го с у д а р с т в о  МЗА*ГКЯЬ0ТВИ
ш уплзикир  -  IMS



Грузин утать эрменпеле,
Вырӑспала пырать тутарӗ,
Чӑваш ӗ — таджикпа пӗрле...
Тӑван ҫӗршыв пӗр хӗҫ туптарӗ.

I
Туптарӗ те, хӑй халӑхне  
Тыттарчӗ ҫав хӗҫе ҫӗршывӑм:
«Ан ярччӗ ман чӗрем патне 
Хӑруш ӑ тӑшмана эс, ывӑлӑм!

П уҫсӑрланать усал тӑшман,
Сӗмсӗрленет, кӗрет... Ан яр эс!
Касса пӑрах ҫав ӑҫтахан  
ВутгГа сывлан пуҫне пӗр харӑс!»

Ҫакӑн пек хӑруш ӑ вӑхӑтра: «Эп — М ускав хӗрӗ,
аннеҫӗм, комсомолка эп»,— тет Таня фронта хӑй ирӗкӗ- 
пе тухса каяс умён амӑш ӗпе калаҫнӑ чух. Поэт героиня 
шухӑш-туйӑмӗн пысӑк вӑйне, вӑл пурнӑҫ ҫине ӳссе ҫит- 
нӗ ҫын куҫӗпе пӑхнине, Тӑван  ҫӗршыв умӗнчи тивӗҫне 
чӗререн туса пынине чуна пырса тивмелле уҫса пама 
пултарнӑ:

—  Ан йӗрсем,— тет вӑл,— ан макӑр,
Ан кулян, анне.
Астӑватӑн-тӑр, манман-тӑр 
Ху каланине.

«П ул хӑюллӑ, тӳрӗ чунлӑ!»—
Теттӗн эс мана.
В ӑхӑт ҫитрӗ: вут та ҫулӑм  
Хыпрӗ таврана.

В ӑхӑт ҫитрӗ: тӗрӗслетӗр 
Самана пире.
К амӑн-ха юлас килет-тӗр 
Хыҫалти ретре?

Е эп паттӑр пулса килӗп 
Каялла киле,
Е эп паттӑр пулса вилӗп...
Сывӑ пул! Пилле

1 П. Хусанкай. П оэмӑсем. Чӑваш АССР государство издатель- 
стви, 1960, 76— 77 стр.



«Эп тӳсёп йӑлт. Хупланмӗ ӗҫ»,— тет Таня командир- 
па калаҫнӑ чух. Нимӗҫсен тылне кайиччен ӑна госпи- 
тальре ӗҫлеме сӗнеҫҫӗ, ҫамрӑк хӗрачана партизанка пул- 
ма йывӑр, теҫҫӗ. Унта фашистсен аллине лекме те, асап 
курма та пулать. Анчах вӑл ҫапах та хӑраса ӳкмест, 
лекиччен — тавӑрӑп, лексен — чӑтӑп, юлташсене нихҫан 
та сутмӑп, тет. Чӑнах  та, т ы л р а — тӑш ман тытса илнӗ 
ҫӗр ҫинче мӗнле йывӑр пулсан та, вӑл пӗр шикленмесӗр 
хӑйӗн вилӗмсӗр ӗҫне тӑвать.

Таня паттӑрлӑхне сӑнланӑ май, П. Хусанкай пурин- 
шӗн те паллӑ фактсене «чун кӗртнипе» кӑна ҫырлах- 
масть, халӑх ' пӗлекен документла материалсем ҫинчен 
те тепӗр хут каласа  кайма тӑрӑш масть. П оэма вӑрҫӑри 
йывӑр лару-тӑрӑва, Таньӑн шухӑш-туйӑмӗсене, унӑн 
кӑмӑлӗпе чун-чӗре хӑвачӗн ҫирӗплӗхне тарӑннӑн уҫса 
панипе вӑйлӑ.

Таньӑна нимӗҫ фашисчӗсем тытаҫҫӗ, асаплантараҫ- 
ҫӗ, тӗпчеҫҫӗ. Анчах вӑл чӑтать, пӗр сӑмах та чӗнмест. 
Ҫакса вӗлерес умён те вӑл «Вилмешкӗн эпӗ хӑрамастӑп, 
хам халӑхш ӑн вилни — телей...» — тет. Вилӗм кашти 
умӗнче тӑш мансем ҫине пӑхса:

«Эсир мана халех ҫакатӑр,
Анчах та эп пӗчченҫӗ мар.
Пурне те пурӗпӗр ҫакаймӑр,
Час килӗ пирӗн аслӑ ҫар!..

Пирте вдл тӗрӗслӗх, ӑнланӑр,
Эпир, эпир ҫӗнтермелле!»—

тет вӑл. Вилессе те Таня халӑха  тӑш манпа паттӑррӑн 
кӗрешме чӗнсе вилет. «Кӗрешӗр! Ан манӑр: парти пи- 
рӗнпе! Ененӗр...» — ҫаксем унӑн юлашкинчен каланӑ 
сӑмахӗсем.

П оэма героини хӑйӗн пурнӑҫне Тӑван  ҫӗршыв ирӗклӗ- 
хӗшӗн парать. Вунпиллӗкмӗш сыпӑкра поэт халӑх  хуйхи 
ҫинчен кӑна мар, халӑхӑн  вӗресе хӑпарнӑ хаяр ҫилли 
ҫинчен те калать, совет ҫыннисем фашистсене тӗпӗ-йӗрӗ- 
пе аркатса тӑкиччен ҫапӑҫма хатӗр пулнине кӑтартса 
парать. Ҫапла вара, поэма хурлӑхлӑ кӑна пулса тухман, 
вӑл пурнӑҫа таса ӗмӗтпе, оптимистла куҫпа пӑхма, тӑш- 
мана пурпӗрех ҫӗнтерессе шанса тӑм а чӗнет.



Поэмӑн юлашки пайӗнче Совет ҫарӗ нимӗҫ фашисчӗ- 
сене М ускав ҫывӑхӗнче аркатнине, Таньӑна ҫакса вӗлер- 
нӗ яла  ирӗке кӑларнине, паттӑр ҫам рӑк  партизанкӑна 
чысласа пытарнине куратпӑр. Совет воинӗсем унта тупа 
туса, фашистсене хӗвеланӑҫнелле тата  хы тӑрах хаяр- 
ланса хӑвалам а  тапратаҫҫӗ.

Т а н я — чӑн-чӑн патриотка. Вӑл пысӑк ӗҫ тунӑ. 
Ҫ авӑнпа та  поэт героиня ятне пирӗн халӑх  нихӑҫан та 
манас ҫукки ҫинчен калать:

Таса чунлӑ Таня ячё 
Янӑрать йыхравлӑн.
П архатарлӑ асамачӗ 
Ёмӗр сӳнес ҫук ун.

«Таня» поэмӑпа П. Хусанкай хӑйӗн пултарулӑхӗнче 
пысӑк утӑм турӗ. Кунта унӑн художествӑлла ӑсталӑхӗ 
пур енчен те палӑрать. В ӑрҫӑ хӑруш лӑхӗ ҫинчен-и, геро- 
иньӑн паттӑр ӗҫӗсемпе вӑл  хӗн курса вилни ҫинчен-и 
ҫырать поэт,— пур тӗлте те вӑл сӑмаха тирпейлӗн тыт- 
калать, асра нихҫан манӑҫми шухӑшсем хускатса ярать, 
ҫав хуш ӑрах  ҫутҫанталӑк картинисемпе те вырӑнлӑ усӑ 
курать. Тӗслӗхрен: «Тулта ш атӑртатать  декабрь...» сӑ- 
махсемпе пуҫланакан  сыпӑка вуласан, героиньӑн чун- 
хавалӗ мӗн тери ҫирӗппине туйса илетпӗр.

Е тата ҫак йӗркесене илес пулсан. Вӗсем те вулакан 
ш ухӑш -кӑмӑлне хытӑ пӑлхатаҫҫӗ:

Вилтӑпри часах шуралчӗ,
Юр айне вӑл пулчӗ.
Хурӑн ҫех пӗччен хуралҫӑ —
Сыхламашкӑн юлчӗ.

Ҫил-тӑман шӑлса хупларӗ,
П алӑрмасть тёмн те...

•

«Таня» поэма шухӑш тарӑнлӑхӗпе те, ритмика пуян- 
лӑхӗпе те палӑрса  тӑрать. Унта халӑх  поэзийӗнчен илнӗ 
силлаботоника та, эпоссемпе былинӑсенчи пек анлӑ 
ритм та, поэт хӑй ш ыраса тупнӑ ҫӗнӗ формӑсем те пӗр- 
пӗринпе питӗ килӗшӳллӗн ҫыхӑнаҫҫӗ,



Героиня Тӑван ҫӗршыва мёнле юратнине эпир П0Э- 
мӑна вуланӑҫемӗн тарӑнрах  та тарӑнрах  туятпӑр. Та- 
ньӑн тавракурӑмӗ, ӑс-хакӑлӗ мӗнле аталаннине, вӑл 
хӑйӗн паттӑр ӗҫӗсене мӗнле туса пынине кӑтартма Ху
санкай тӗрлӗрен майсемпе усӑ курать. П оэмӑра пӗтёмпе 
17 юрӑ. Кашни юрринче пӗр ӗҫ, пёр событи пулса иртет. 
Ҫ авӑнпа вӑл кашни юрра унӑн шалти шухӑшне кура, 
хӑйне уйрӑм ҫемӗпе, тӗрлӗрен ритм виҫипе йӗркеленӗ.

Поэма умсӑмах пек ҫырнӑ юрӑпа пуҫланать. Ана 
поэт халӑх юрри ҫеммипе усӑ курса ҫырнӑ:

Эпӗ нлтнӗччӗ пӗр юмах-халап  
Cap Хӗвел хӗрӗ Хӗвелпи ҫинчен...

Кунта вӑл чӑн пурнӑҫри ӗҫсене чӑваш  халӑх  леген- 
динчи Хӗвел хӗрӗн — Хӗвелпин паттӑрлӑхӗпе сӑнарлӑн 
ҫыхӑнтарса танлаш тарать . Хӗвелпи тӗттӗм пуҫлӑхёпе— 
усал Вупӑрпа вӑрҫма каять, ӑна ухӑпа персе вӗлерет. 
Хӗвелпи пекех, Таня та хӑйне пӑхса ӳстернё тӑванран 
та тӑван  амӑшӗшӗн — юратнӑ ҫӗрш ывӑмӑрш ӑн кӗрешме 
юнлӑ вӑрҫа тухса каять.

Ку поэмӑна форма тӗлӗшӗнчен тӗпченӗ чух В. К аню 
ков критик-литературовед: «П уҫламӑш  сыпӑкра акӑ вӑр- 
ҫӑ вучӗ хыпса илнӗ ҫӗршывра халӑх  ҫапӑҫӑва кар! 
ҫӗкленнине куратпӑр,— тет.— С ӑвӑ ҫемми те (ритмӗ) 
ҫавна палӑртать: сӑмахсем пат-пат ӳксе пыраҫҫӗ, сасӑсем 
чӗнӳллӗн, касса татнӑ пек янӑраҫҫӗ. Ку сыпӑкра сӑвва 
тӑватӑ стопаллӑ ямб виҫипе ҫырнӑ.

Иккӗмӗш, виҫҫӗмӗш сыпӑксенче сӑвӑ ҫеммипе виҫи 
повествовани кӗввипе килӗшӳллӗрех. Ҫав кӗвве тӑватӑ  
стопаллӑ хорей виҫи кӳрет. Тӑваттӑмӗш ӗнче — мӑнаҫ 
сулмаклӑ, анлӑ кӗвӗллӗ сӑвӑ. Героиня паттӑр ӗҫ тунӑ 
чухнехи хӑватлӑ ш ухӑш -кӑмӑла палӑртмаш кӑн  меллӗ 
вӑл. Ку сы пӑка . амфибрахи виҫипе ҫырнӑ.

М ал ал л а  та ҫавнаш кал сӑвӑ тытӑмӗ улш ӑнсах  пы
рать, произведени содержанийӗпе пӗрле аталанса  пы
рать. Вунулттӑмӗш сыпӑкра эпир сӑвӑ хурланчӑклӑн 
янӑранине туятпӑр. Хурланчӑк та сулӑм лӑ халӑх  юрри- 
кӗвви ку. Ю лашки сыпӑкра кӗвӗ пирӗн ҫарсем ҫёнтерсе 
пынине палӑртма меллӗ — ыткӑнса — юхса пыракан 
ҫемӗллӗ сӑвӑ. Ҫ апла вара, сӑвӑ виҫи, ҫемми, кӗвви, пӗ-



ДӗМӗшле тытӑмӗ те содержанйпе ҫыхӑнакан туйӑМа ty£- 
катать».

З о я  Космодемьянская ҫинчен ҫырнӑ поэма Хусанкай 
пултарулӑхӗнче кӑна мар, пӗтӗм чӑваш  литературишӗн 
ге паллӑ утӑм пулчӗ.

В ӑрҫӑ ҫулӗсенчех П. Хусанкай хӑйӗн тепӗр произве- 
денине — «Аптраман тавраш » поэмине ҫырма пуҫларӗ. 
Вулакансем унӑн хӑшпӗр сыпӑкӗсемпе ҫавӑн чухнех 
«Илемлӗ литература» альм анахра  паллаш м а пултарчӗҫ, 
уйрӑм кӗнекепе поэма 1946 ҫулта пичетленсе тухрӗ. Кая- 
рахпа поэт ӑна нумай ҫӗнетсе юсарӗ, 1954 ҫулта вара 
«Аптраман тавраш » сӑвӑллӑ  роман пулса пичетленсе 
тухрӗ. Ҫ авӑнпа халь  эпир ку пысӑк произведение пётё- 
мӗшпе пӑхса тухасшӑн мар ,-унӑн  тёп шухӑшне ҫеҫ кӑ- 
тартса хӑварасш ӑн.

«Аптраман тавраш » романра поэт пысӑк йышлӑ пӗр 
чӑваш  ҫемйине сӑнласа кӑтартнӑ. Ҫак чӑн-чӑн патриот- 
ла  ҫемье пурнӑҫӗнчен халӑхӑн  историлле паттӑрлӑхӗ, 
парӑнми ҫирӗплӗхӗ курӑнать. Аптраман тавраш ӗсем чӑ- 
ваш халӑхӗн чун илемне, вӑл  нихӑҫан та, темле йывӑр- 
лӑхра  та пуҫ усманнине палӑртса тӑраҫҫӗ.

«Эпир вӗт Аптраман тавраш!
Салтак парса, вӑрҫӑ вӑрҫсах
Хунанӑ пирӗн хурӑнташ»,—

тесе ҫырать кӗнекери ватӑ  Аптраман, хӑйӗн фронтра 
ҫапӑҫакан  ы в ӑ л н е — Энтрие хавхалантарса.

Роман-поэмӑри Н атали  сӑнарӗ вулакан  асӗнче ялан- 
лӑха  юлать. Н атали  ҫирӗп кӑм ӑллӑ ,  ҫав вӑхӑтрах  ҫепӗҫ 
те ырӑ чунлӑ хӗрарӑм. М алтан ах  эпир ӑна хӑй ҫуралса 
ӳснӗ ялта ырми-канми ӗҫленине куратпӑр, унтан вӑл хӑй 
ирӗкӗпе фронта кайса унта хӑю ллӑ медсестра пулса 
тӑрать. Хаяр ҫапӑҫура Н аталии  савнӑ м ӑш ӑрӗ Сумпай 
Петӗрӗ пуҫне хурать, анчах ҫак йывӑр хуйхӑ та ҫирӗп 
чун-хаваллӑ хӗрарӑм а ҫапса хуҫаймасть, макӑрса-нӑ- 
ш ӑкласа  ларм асть  вӑл, мёншён тесен ун ӑшӗнче Аптра- 
мансен юнӗ вӗрет. В ӑрҫӑ пӗтсен Н атали  хӑйӗн ывӑлне 
фронтра вилнӗ упӑшкин ятнех парать. Уссен вӑл  Аптра- 
мансен йӑхӗн ятне ҫӳлте тытакан  хастар ҫын пуласса 
ш анса сӑпка сиктерет:



' Ашӑ ҫумӑр чаш та чаш,
Ус, калчам, ҫӗклен эс, яш,
Ҫӳлӗрен ҫӳле кармаш,
Ҫывӑр, пӗчӗкҫӗ чӑваш!
Юлташпа эс пул юлташ,
Тӑшманпа ан пул йӑваш,
Ҫывӑр, Аптраман тавраш! 1

Совет Ҫарӗн ретӗнче ҫапӑҫакан чӑваш качч и н е— 
Аптраман Энтрине поэт пит ӑста сӑнласа кӑтартнӑ. 
Энтри Тӑван ҫӗршыва пӗтӗм чун хавалӗпе юратать, ҫа- 
пӑҫура шикленсе тӑмасть, яланах харсӑр, ҫивӗч ӑс-тӑн- 
лӑ. Ҫав вӑхӑтрах Энтри, Александр Твардовскин кӗне- 
кинчи Василий Теркин пекех, шӳтлеме-кулма ӑста.

Совет халӑхӗн ҫавӑн пек маттур ывӑлӗ-хӗрӗсем пур
те пӗр кӑм ӑллӑн  кар тӑрса ҫӗкленнипе кӑна эпир усал 
тӑш мана вирлӗн аркатса тӑкма пултарнине 'поэт ӗнен- 
мелле ҫыоса кӑтартнӑ.

Роман илемлӗн юхса вуланать. «Таня» поэмӑри пе
кех, поэт кунта та халӑх сӑмахлӑхӗпе анлӑн усӑ курнӑ, 
халӑх юрри-сӑввисенчи тоника ритмикине чӑваш халӑх 
сӑввисенчи авалхи ҫичӗ сыпӑклӑ виҫепе питӗ ӑста ылма- 
ш ӑнтарса пынӑ.

1943 ҫулта «Чӑваш  коммуни» хаҫатпа «Илемлӗ л и 
тература» альманахӑн 14-мӗш номерӗнче Аркадий Эс- 
хель ҫырнӑ «Амӑрткайӑк» поэма пичетленсе тухрӗ. Поэ- 
мӑра чӑваш халӑхӗн мухтавлӑ ывӑлӗ, Совет Союзӗн 
Геройӗ Федот Орлов лётчик ирсӗр тӑш мана хирӗҫ пат- 
тӑррӑн кӗрешни ҫинчен ҫырса кӑтартнӑ. Поэт герой 
пурнӑҫне ачалӑхран  пуҫласах сӑнласа парать. Вулакан 
умне малтанах  юмах итлесе л аракан  пӗчӗк Хветут ту- 
хать. Ю махӗ ватӑ сунарҫӑпа ӑм ӑрткайӑк  уйрӑлми туслӑ 
пурӑнни ҫинчен калать. Ҫав туслӑха пула ӑм ӑрткайӑкпа 
сунарҫӑ кивӗ Раҫҫей патш алӑхне пӗлтерекен икӗ пуҫлӑ 
усал ӑм ӑрткайӑка  ҫӗнтерсе тӗп тӑваҫҫӗ. Унтан поэма 
сюжечӗ халӑх пурнӑҫне реализмла уҫҫӑн та романтикӑл- 
ла  ҫӗкленӳллӗн сӑнласа аталанать . Каччӑ ҫулне ҫитсен 
Хветут вӗҫев ӗҫне вӗренет, унтан чаплӑ совет лётчикӗ 
пулса тӑрать. Орлов бомбардировщикпа вӗҫме тытӑнать. 
Унӑн бомбисем Хасан кӳлли патӗнче, Халхин-Голра

1 Петӗр Хусанкай. Аптраман тавраш. Чӑваш АССР государство 
издательстви, 1957, 272 стр.

• А. Эсхельпе Совет Союзён 
Геройё Федот Орлов.

ӳкеҫҫӗ, «белофинсем хыпса пӑхаҫ Орлов кучченеҫне», 
вӑл Б ал ти ка  тавраш ӗнче вёҫет, «часах Эстони-Латви- 
Л и твар а  чӑваш  ачи хӑй сассине парать», хӗн-хурлӑ 
Б ессарабире те пулать. Ҫав лётчикён вӑрҫӑчченхи кун- 
ҫулне кӑтартса , ак мӗнле ҫырать поэт:

Аван чухлать вӑл — ирёклёх мёскер,
Чӑваш ачи хӑй мӑшкӑл тӳснӗскер.
Хӑюллӑ ӑмӑрткайӑк пек ҫӳрет,
Тӑвансене телейпе чыс кӳрет,
Чӑваш ачи ӑҫта вӗҫсе пырать,
Унта вӑл хӑйӗн сассине парать.

Тӑван ҫӗршывӑн Аслӑ вӑрҫи пуҫлансан, Орлов к а л 
лех Тӑван  ҫӗршыва хӳтӗлеме каять. Хӑйӗн вӗрентекенӗ— 
Гастелло капитан пекех вӑл тӑш манпа паттӑррӑн  ҫа- 
пӑҫать.

Ҫ апӑҫура Орлов пӗччен мар, унпа пӗрле — вырас 
ҫынни Винокуров, тутар ачи — Габайдуллин, чӑваш- 
сем — Л аптев, Васильев, Ефимов — пурте, пурте пёрле 
вӑрҫа тухнӑ вӗсем, сывлӑш тухми пуличчен тӑван  ҫӗр- 
шӗн, М ускавш ӑн тӑш манпа ҫапӑҫаҫҫӗ халӑх  ывӑлӗсем.

Кунпа пӗрлех поэмӑра фронтпа тыл пӗрлӗхне, ҫак 
вӑй ҫӗнтерӳ кунне ҫывхартма пулӑшнине тӗрлӗ эпизод- 
ҫенче куратӑн. Сӑмахран , «Сарсков колхозник самолёт



илет» сыпакра вырӑс колхозникё Сарсков, Орлевӑн 
геройла ӗҫӗсемшӗн савӑнса, ӑна хӑйӗн перекетленӗ ук- 
ҫипе самолёт туянса парать. А. Эсхель ҫак тӗлӗнмелле, 
пирён ҫӗршывра кӑна пулма пултаракан пархатарлӑ 
ӗҫе пит ӑста сӑнласа панӑ:

Акӑ вӑл, кӗр те лар, 
алӑкне яри уҫнӑ;

Кёрсе лар та вӗҫтер.
фронталла, малалла.

Чаплӑ самолёта
ватӑ, тимлӗ колхозник 

Куҫпа мар
тӗрӗслерӗ, тӗпчерӗ алпа 

Унтан вӑл Орлова
тӑван пек ыталарӗ:

—Тур сыхлатӑр, Хветут,— 
терӗ вӑл мучилле—

Ҫӗршывран нимӗҫе
хытӑраххӑн хӑвалӑр.

Сывӑ пул,
Ҫӗнтерӳпе кӗтетӗп киле !.

«Амӑрткайӑк» поэма пирки вулакансем — тылри ӗҫ- 
ҫыннисем, шкул ачисем, фронтри салтаксемпе офицер- 
сем вӑрҫӑ ҫулӗсенчех автор патне те, «Чӑваш  коммуни» 
хаҫата та ҫырусем нумай янӑ.

«Ку поэма — Аркадий Эсхель ку таранччен ҫырнӑ 
произведенисенчен чи пысӑкки пулса тӑрать ,— тесе ҫыр- 
нӑ Степан Аслан.— Ана ҫырса, поэт вӑрҫӑ кунёсенче 
пысӑк ӗҫ турӗ. Пёр енчен — ку поэма чӑваш  илемлё 
литературин пысӑк ҫитӗнӗвӗ, тепёр енчен — чӑваш  халӑ- 
хӗн ҫӗнтерӳллӗ кунҫулне кӑтартса паракан , ирсёр тӑш- 
мансене тӗппипех ҫӗмӗрсе тӑкма чӗнекен поэма пулса 
тӑрать.

...Федот Орловӑн пурнӑҫӗ чӑваш халӑхӗн пурнӑҫӗпе 
уйрӑлми таччӑн ҫыхӑнса тӑрать. Ҫакна поэт яр-уҫҫӑн 
кӑтартса панӑ... Эпир поэмӑна юратса вуласа пытӑмӑр».

«Амӑрткайӑк» поэма питӗ кӑм ӑл а  кайрӗ,— тесе ҫыр- 
нӑ Аслӑ Ҫӗрпӳ ялӗнчен К аш кӑр  М икули.— Поэмӑна 
вуласан, ҫак шухӑш патне пырса тухатӑн: пирӗн ҫӗр-



шывра ӗмӗтленнӗ ӗмӗте 
пурнӑҫлама пур майсем те 
пур. Эпӗ ватӑ пулсан та, 
поэмӑна вуласа пынӑ чухне 
хамӑн пурнӑҫа темиҫе май- 
лӑ  та  аса илсе тухрӑм».

«Амӑрткайӑк» поэмӑн сы- 
пӑкне Юлкин хуш аматлӑ 
Силпи чӑваш не вуласа па- 
тӑм ,— тесе ҫырнӑ фронтран
А. Алга.— Пуҫне пӑркала- 
пӑркалах  мухтарӗ... «Амӑрт- 
кайӑк» уйрӑм кёнеке пулса 
вӗҫсе килессе кӗтетӗп».

Фронтран М. Якимов к а 
питан ҫапла ҫырнӑ: «Эпӗ
поэзи чӗлхине пӗлекен ӑста- 
ҫӑ мар. Анчах, мӗнпур вула- 

кансем пекех, эпё автора ҫак ӗҫшӗн ырӑ сунса саламлас- 
шӑн, ҫакӑн пекех паха япаласем  тата  ы тларах  ҫырма 
сунасшӑн.

Хальхи вӑхӑтра поэмӑн кашни сӑмахӗ тӑш мана ҫӗ- 
мӗрсе тӑкма, Тӑван  ҫӗршыв ирӗклӗхне хӳтӗлеме чӗннипе 
паха... Поэзи фашистсене ы тларах  вӗлерме пулӑштӑр, 
пирӗн чӑваш  поэзийӗ те окопсене, боецсем патне ҫиттӗр, 
тӑван  поэзи ирсӗр тӑш м ана вӑйлӑн пырса ҫаптӑр!

Поэт «Амӑрткайӑк» поэмӑпа пирӗн пата — окопсене, 
боецсем патне килчӗ. Ку — питех те кирли... Эпё поэма 
пичетленсе тухнӑ хаҫатсене темиҫе экземпляр ярса пама 
ыйтасшӑн.

«А мӑрткайӑка»  савӑнса, киленсе вуласа тухрӑм. Ну- 
май пулатчӗ-ха эпир сӑвӑ чӗлхипе паллӑ та пысӑк япа- 
ла  курманни. Вулатӑн  та, тӑван  поэзишӗн, хӑйӗн хӑват- 
лӑ ҫуначӗсене саракан  тӑван  поэзишӗн савӑнатӑн.

...Пысӑк ӗҫ тунӑ. Вӑл ӗҫ халӑх  пурнӑҫне кӗрсе юлӗ, 
ӳлӗм ӑна тата  ы тларах  киленсе вулӗҫ» ‘.

«Амӑрткайӑк» — пысӑк, 19 сыпӑклӑ поэма. Автор ӑна 
ҫырнӑ чухне тоникӑллӑ сӑвӑсен  пур йышши виҫисемпе 
те усӑ курма, тӗрлӗрен событисене лайӑх  сӑнласа кӑ- 
тартм а тӑрӑш нӑ. Анчах, унта ҫитменлӗхсем те сахал 
мар. Хӑшпӗр ҫитменлӗхсем ҫинчен поэма пичетленсе

1 «Чӑваш коммуни» хаҫат, 1943, июнь, 13.

тухсӑнах С. Элкер хӑйӗн «Тӑван героя аслӑлакан  поэ
ма» 1 статйинче тӗрӗс каласа  панӑ.

«А. Эсхель поэмӑри геройсен шухӑш-кӑмӑлне пур 
чухне те тарӑннӑн уҫса парайман,— тенӗ С. Элкер.— 
Тёп герой пурнӑҫӗнчи вак-тӗвек ӗҫсем пирки ытлашши 
нумай ҫырса кайни те ӑна кичемлетет. Ҫитменнине, ҫав 
вырӑнсем ахаль  прозӑран уйрӑлсах  та  тӑмаҫҫӗ темелле, 
типӗ те схемӑллӑрах  пулса тухнӑ. П оэм ӑра  начар^ риф- 
мӑсем тӗл пулаҫҫӗ, вырӑнӗ-вырӑнӗпе ритм та такӑнать. 
Ҫаксем, паллах  ӗнтӗ, вулакана ҫы рлахтарсах каймаҫҫӗ».

1961 ҫулта «Амӑрткайӑк» поэма иккӗмӗш изданипе 
тухрӗ. Ана поэт чылай анлӑлатнӑ, якатнӑ, тӳрлетнӗ. 
Халӗ поэма тата  килӗшӳллӗрех вуланать, паттӑр чӑваш 
лётчикӗн сӑнарӗ куҫ умне туллинрех тухса тӑрать.

1942 ҫулхи февралӗн 8-мӗшӗнче Ленин хулине пат- 
тӑррӑн  хӳтӗлесе чӑваш ывӑлӗ Иван Смирнов пуҫне 
хунӑ. I « * j4

Ҫакӑн хыҫҫӑн «К расная Чувашия» хаҫатра вырӑс 
писателӗн Павел Лукницкин «Рождение бессмертия» 
ятлӑ очерке пичетленсе тухать: «Будет день — мы з а 
воюем блистательную победу. Пеплом и прахом р а з 
веется проклятый фашизм, а неумирающее имя Героя 
Отечественной войны И вана Смирнова, прекрасный 
подвиг его устремится в века, перекатываясь всенарод
ной молвою из поколения в поколение».

Ҫавӑн чухнех «Ленинский путь» хаҫатра Вс. Р о ж 
дественский поэт ҫырнӑ юрӑ пичетленет. Ку юрӑри 
«М анмастпӑр эпир: нихӑҫан, ӗмӗрне те Смирнов пуле
мётчик ятне» тенӗ сӑмахсем Л енинград фронтёнчи боец- 
сем присяга йышӑннӑ пек янӑраҫҫӗ.

Вырӑс поэчӗ пирӗн янташ ӑн паттӑрлӑхне акӑ мӗнле 
ҫырса кӑтартнӑ:

На Родине нашей, которой нет краше,
Н емало отважны х сынов.
И есть м еж ду ними родное нам имя —
Герой —  пулеметчик Смирнов.
Фашистские твари на нас наступали,
Огнем все сметая с земли,
Без счета их было, но черною силой 
Смирнова сломить не могли.



В ӑрҫӑра  ҫавӑн  пек ҫирӗп, паттар пулнӑ чӑваш  ывалӗ 
ҫинчен 1943 ҫулта Ч ӑваш  халӑх  поэчӗ С. Элкер поэма 
ҫырма тытӑнать. Вӑл герой сӑнарне, унӑн ӗҫне-хёлне, 
ҫапӑҫури юлташӗсем ӑна мӗнле хисепленине ӗнентерӳл- 
лӗ сӑнласа кӑтартать. С. Элкер поэминче И ван Смирнов 
сӑнарӗ пирӗн куҫ умне чӑн-чӑн улӑпла, эпосри паттӑр 
пек тухса тӑрать:

Смирнов — типтёрлӗ хӳхӗм  яш.
Ахаль чухне —  шутнйк, йӑваш,
Ёҫре —  ялан хӗрӳ, вӑр-вар,
Хӑруш лӑх чух —  вӗри, хаяр.
Ю ратнӑ вӑл юлташлӑха,—
Ш ӳтле сӑмах-халапсене;
Ы рланӑ тӳрлӗх-чӑнлӑха,
М ухтанӑ паттӑр ҫынсоне.
Пур тусӗсем, юлташӗсем  
Ана хӑйне те яланах,
Тӳр кӑмӑлшӑн хисеплесе,
Ю ратнӑ чӑн юратупах >.

Смирнов — пулемёт взвочӗн командире. Взводра 
тӗрлӗ халӑхсен ывӑлӗсем. Вӗсене вӑл чи йывӑр вӑхӑтра 
ҫирӗп те паттӑр пулма чӗнсе хӗрӳллӗ сӑмах калать:

Эпир кунта Атӑл ҫинчи 
Пур халӑхсен ачи-пӑчи:
Чӑваш , тутар, удмурт, мордвин...
Н умай чӗлхеллӗ тӗрлӗ ҫын,
Пиччемӗр аслӑ вырӑспа 
Ҫум-ҫум тӑрса, пӗрле вӑйпа 
Сыхлатпӑр Ленин хулине,—

Ун урлӑ хамӑр ен сен е2.

Кашни боец Тӑван ҫӗршыва тӑш м анран  хӑтарма 
хаярланса  тупа тӑвать.

Ялтан, ватӑ амӑшӗнчен килнӗ ҫыру Смирнов паттӑр- 
лӑхне тата  ы тларах  ҫӗклет. А мӑш ӗ ӑна усал тӑш мана 
хирӗҫ хӑю ллӑн ҫапӑҫма пехил ярать, колхозниксем ялта 
ҫӗнтерӳ валли мӗн-мӗн туни ҫинчен ҫырса пӗлтерет:

1 Семен Элкер. Ҫырнисене пухса кӑларни, 1 том,
2 Ҫавӑнтах, 350 стр.



Кӗрешӗр паттӑр улӑпсем пек,
Хӑвалӑр урнӑ тӑщмана,
Аркатӑр, чикӗр ҫӑвана!..
Эпир кунта ырми-канмисӗр 
Еҫлетпӗр пур вӑя хурса,
Тырпул ӗҫне хисеп-виҫесӗр  
Тӑватпӑр пурте тӑрӑшса.
Сире валли фронта яма 
Ир-каҫ ҫыхап алсиш, чӑлха...

Амӑш пехилне ывӑлӗ пурнӑҫа кӗртет.
Фашистсем совет салтакӗсене ахаль атакӑсемпе ҫӗн- 

тереймеҫҫӗ, вӗсем взвод тытса тӑракан  рубеж ҫине тднк- 
семпе атакӑл ам а  пуҫлаҫҫӗ. Вилӗмлӗ хӑруш ӑ ҫапаҫу пы
рать. Боецсем пӗрин хыҫҫӑн тепри пӗтеҫҫӗ. Смирнов 
пӗччен тӑрса юлать. Вӑл юлашки патрон, юлашки гр а 
ната юлмиччен кӗрешет.

Ҫак самантрах хыҫал енчен 
Вӑл илтрӗ сасӑ — ту ҫинчен.
«Урра!», «Урра!..» —  хӑватлӑ сас.
— Ку пирӗн!— терӗ вӑл хавас.
Ҫитеҫҫӗ пирӗн... Ҫывӑхра...
Р убеж  ак хамӑр алӑра!

Кунта ҫапӑҫури динамикӑна, хастарлӑха , ҫӗкленӗве 
кӑтартать  поэт. М ал ал л а  тата  акӑ мӗн куратпӑр: С мир
нов юлашки гранатине фашистсен танкӗ айне ывӑтать, 
ӑна сиктерсе ярать, анчах та танк ӑна хӑйне ҫитсе тап- 
тать. Ҫ апла вара, И ван Смирнов хӑйӗн участокне тӑш- 
мана памасть, вӑл ӑна хӑйӗн ӳчӗпе, хӑйӗн юнӗпе сыхла- 
са хӑварать.

Смирнов пек паттӑрсем — вилӗмсӗр. Совет халӑхӗ 
вӗсене ӗмӗрне те манмасть. П оэма та витӗмлӗ сӑмахсем- 
пе вӗҫленет:

Чӑваш ачи, чӑваш ҫынни—
Совет ҫемйин тӑванлӑхне,
Мӗльюн ҫынсен ирӗклӗхне 
Сыхласшӑн хучӗ хӑй пуҫне,
Вӑл тивӗҫ чӑн герой ятне.
Ун ячӗ вилмӗ ӗмӗрне:
Вӑл вилӗмсёр.



С. Элкерӗн поэми, А. Эсхелӗн «Амӑрткайӑк» поэми 
пекех, фаш истла оккупантсене хирӗҫ пынӑ вӑрҫӑ геро- 
йӗсене тӗрӗс сӑнласа кӑтартакан  произведени.

«Ку поэма ҫав тери пысӑк патриотла сисӗм-туйӑм- 
л ӑ ,— тесе тӗрӗс ҫырнӑ И. Тукташ.— Вӑл хамӑр Тӑван 
ҫӗршыва тата  ы тларах  ю ратм а вӗрентет, ӑна ҫӗр ҫинче 
пуринчен ытла хака  хурса, кирек мӗнле тӑш манран  та 
паттӑррӑн  хӳтӗлеме хушать. Пирӗн совет ҫамрӑкӗсем 
Смирновӑн вилӗмсӗр сӑнарӗнчен пурӑнма, кӗрешме, 
тӑш м ана ҫӗнтерме вӗренеҫҫӗ» ‘.

В ӑрҫӑ хыҫҫӑн ҫырнӑ «Пирӗн ҫӗнтерӳ» сӑввинче
С. Элкер: «Ахаль ҫухалм арӗ нумай юн тӑкни: ак ҫитрӗ 
вӑл, ҫитрӗ— хӗвел пек ҫутатрӗ эпир кӗтнӗ вӑхӑт, эпир 
шутлани»,— тет. Пирте шикленӳ пулман, мёншён тесен 
«Умра — Ленин партийӗ. Вӑл пирӗн ҫулпуҫӗ; ӑҫта ҫак 
ҫулпуҫӗ — унта ҫӗнтерӳ». Ҫак шанчӑк, ҫак шухӑш — 
«Вӑл вилӗмсӗр» поэмӑра та  тӗп тытӑм, геройсене ҫӗк- 
лентерекен, ертсе пыракан  вӑй Пулса тӑрать.

Фронтри геройсен сӑнарӗсене кӑтартакан  сӑвӑллӑ  
пысӑк произведенисенчен тата  Я- Ухсайӑн «Н-ски диви
зири чӑваш  боецӗсемпе командирӗсем чӑваш халӑхне 
янӑ ҫырӑвне» 2 палӑртса  хӑварм алла .  Ҫ ак ҫыру-поэма 
урлӑ поэт чӑваш  ывӑлӗсен вӑрҫӑри паттӑрлӑхне, тӑш- 
мана курайманлӑхне, вёсен ш ухӑш -кӑмӑлне кӑтартса 
панӑ.

1942 ҫул йывӑр та хӑруш ӑ вӑхӑт. Ун чух тӑш ман 
чӑнах та вӑйлӑ  пулнӑ-ха, вӑл  пирӗн ҫӗршывӑн нумай 
районӗсене туртса илнӗ. Гитлер ҫарӗсем мӗнле тискер 
ӗҫсем туни ҫинчен, вӗсем мӗн шутлани ҫинчен чӑваш 
боецӗсемпе командирӗсем те тӑван  халӑха  ҫырса пӗлте- 
реҫҫӗ.

Анчах ҫав  хӑруш ӑ кунсенче те совет халӑхӗ пуҫа ус- 
ман. Т ӑван  ҫӗршыва хӳтӗлеме чӑваш  халӑхӗн ывӑл- 
хӗрӗсем те ун чух пиншерӗн-пиншерӗн хутшӑннӑ. Л ӑп кӑ  
пулман ун чухне Д он  шывӗ. Ҫ акӑнта ӗнтӗ поэт та  пул- 
нӑ, ҫакӑнтан  ҫырнӑ «Ҫырура» вӑл вӑрҫӑ  картинӗсене, 
вӑрҫӑри паттӑрсен хастарлӑхне нихӑҫан м анм алла  мар

> И. С. Тукташ. Чӑваш  литератури. Учебник. Чӑваш госиздат, 
1952, 215 стр.

2 «И лемлё литература» альманах, 1943 ҫ., 1(13) №, 3— 18 стр.



тӗрӗс кӑтартса парать. Ч ӑваш  халӑхӗн ывӑлӗсем хӑйсене 
вӑрҫа ӑсатнӑ чух ашшӗ-амӑшӗсем, ачи-пӑчисем, арӑмӗ- 
сем, тусӗсем, савнийӗсем мӗн хушнине манмаҫҫӗ, лайӑх  
астӑваҫҫӗ. Акӑ мӗн каласа  ӑсатнӑ вӗсене:

—  Нимӗҫе вӗлер, тӑванӑм!—
Терӗ халӑх ҫавӑ ир,—
Кӗр вута, анчах тӑшманӑн  
Салтакне тапта та ир!

С,/
— Нимӗҫе пер хӗрхенмесӗр!—
Тесе ҫырнӑ енчӗкне 
Парнелерӗ чип-чипер хӗр 
Кӑвар куҫлӑ йӗкӗтне.

—  Нимӗҫе вӗлер, тӑванӑм!—
Терӗ хӑй упӑшкине 
Куҫҫульне шӑлса хӗрарӑм,
Юлчӗ тӑлӑххӑн килне.

—  Нимӗҫе вӗлер, аттеҫӗм!—
Терӗҫ пирӗн ачасем.
—  Нимӗҫе вӗлерӗр!—теҫҫӗ 
Вӑрмансем, ҫеҫенхирсем.

Совет салтакӗсем умӗнче, вёсен вӗресе тӑракан  чё- 
ринче хитре те пуян ҫӗршыв, унӑн чапӗ, пуласлӑхӗ. Ҫа- 
пӑҫу чарӑннӑ вӑхӑтра вӗсем малти ретрен, дзотсемпе 
блиндажсенчен тӑван  халӑха  хӑйсен шухӑш-кӑмӑлӗсем, 
вӑрҫӑра паттӑр ҫапӑҫакан  юлташӗсем ҫинчен ҫырса 
пӗлтереҫҫӗ. 1942 ҫулхи декабрӗн 25-мӗшӗнче ҫырӑва 
митингра ы рласа йышӑнаҫҫӗ. Ухсай сӑвӑласа  ҫырнӑ ҫы- 
ру вӑл — пирӗн боецсемпе командирсем тӑван  халӑх  
умӗнче уҫӑ кӑм ӑлпа, таса  чӗрепе тытнӑ отчёт пек. Вӗсем 
лай ӑх  пӗлеҫҫӗ: Совет Союзӗ пысӑк, анлӑ, анчах каял л а  
чакма вырӑн ҫук. Аслӑ Дон шывӗ хӗрринче, ҫапӑҫу хи- 
рӗнче тупа тӑваҫҫӗ вӗсем:

Эх, тӑван ҫӗршыв, аннемӗр,
Шан пире, ӗнен пире:
Аслӑ Атӑлӑн илемӗ 
Сывӑ пулӗ ӗмӗрех!



Халӑхӑмӑр, савнӑ халӑх,
Ҫӗртмӗпӗр чӑваш ятне:
Ёмӗр-ӗмӗр асӑнмалӑх  
Ҫӗклӗпӗр ун мухтавне.

Чӗр юна тумлам-тумламӑн  
Хӗрхенмесӗр тӑкрӑмӑр,
Туӑкӑпӑр, анчах та хамӑр  
Ҫӗршыва хӑтарӑпӑр.

«Ҫырура» поэт чӑваш  ачисен ҫапӑҫури нихӑҫан м ан
ии паттӑр ӗҫӗсем ҫинчен каласа  парать. Акӑ вулакансем 
умне Гаврилов командир, Голицын политрук, М ожаев 
разведчик, Фролов автоматчик, М ихайлов сапер, Я ков
лев стрелок тата  ытти воинсен сӑнарӗсем тухса тӑраҫҫё. 
Вӗсем тӑван  хал ӑх а  панӑ сӑмаха ҫирӗп тытса пыраҫҫӗ. 
Ҫав тери йывӑр пулсан та, чӑваш  воинӗсем, ытти халӑх 
паттӑрӗсем пекех, тӑш м ана ҫӗмӗрсе-аркатса пӗрмай 
м ал ал л а  утаҫҫӗ, ҫӗнтерӳ кунӗ ҫитессе ӗмӗтленсе ҫапӑ- 
ҫаҫҫӗ:

Тӗтӗм витӗр, ҫулӑм витӗр 
Ҫитӗпӗр ҫитес ҫӗре,
Пирӗн хӗҫ хӑвачӗ витӗ,
Ваклӗ ирсӗр Гитлере.

Ч ӑв аш  салтакӗсемпе командирӗсене ӗлӗкхи вӑрҫӑ- 
сенчи паттӑр ҫынсен сӑнарӗсем те фашистсене хирӗҫ 
хӑю ллӑн ҫапӑҫма хавхалантараҫҫӗ. Вӗсем Куликово 
хирӗнчи ҫапӑҫупа ытти историлле событисене, чӑващ  ха- 
лӑхӗ  аслӑ вырӑс халӑхӗпе пӗрле ют ҫӗршыв пусмӑрҫи- 
сене тата  шалти тӑш мансене хирӗҫ харсӑррӑн  кёрешни- 
не аса илеҫҫӗ.

«Ҫырура» Ухсай фронтпа тыл таччӑн ҫыхӑнса тӑни- 
не, кунпа пӗрлех тӑван  халӑх  фронта ҫителӗклӗ пулашса 
тӑнине те аван кӑтартнӑ. Уралта та, Ҫӗпӗрте те совет 
ҫыннисем фронт валли хурҫӑ-чугун шӑратаҫҫӗ, минӑсем, 
танксем, самолётсем тӑваҫҫӗ. Колхозлӑ ял Совет Ҫарӗ 
валли апат-ҫимӗҫ парса тӑрать, тумтир хатӗрлет. Тӑван 
ҫӗршыв каллех мирлӗ ӗҫре коммунизм тума тытӑнтӑр 
тесе, х алӑх  вӑйлӑ  та хаяр тӑш м ан а ҫапса аркатас  тӗл- 
левпе пурӑнать, кӗрешет, ӗҫлет. Ш ӑпах  ҫакӑнта ӗнтӗ 
пысӑк ӑсталӑхпа ҫырнӑ произведении вӑйӗпе пахалӑхӗ.



«Ҫырӑва» илемлӗ чӗлхепе ҫырнӑ. Кунта произведе
нии тӗп идейине вӑй кӗртекен лирикӑллӑ отступленисем 
те сахал мар. У йрӑмах У краинӑра ҫӗре кӗнӗ чӑваш 
поэчӗ Ҫеҫпӗл Мишши ҫинчен ҫырнӑ вырӑнсем вӑйлӑ 
янӑраҫҫӗ. Ухсай пирӗн ҫарсем Украинӑна ирӗке кӑларас- 
са, Ҫеҫпӗл тӑприне каллех чечексемпе илемлетессе пӗ- 
тӗм чӗререн шанать:

Аслӑ Ҫеҫпӗл, халӑх чапӗ,
Патриот, кӑвар чӗре.
Ҫӗнтерӳ сехечӗ ҫапӗ,
Ҫитӗ эс выртан ҫӗре.

Сарлака Чернигов уйӗ 
Тепӗр хут ешернине 
Курӑн эсӗ, Ҫеҫпӗл, туйӑн,
Сисӗн ирӗк килннне.

Фронтри йывӑрлӑхсемпе хӑруш лӑхсене пайтах тӳссе 
курнӑ поэт этемӗн вӑрҫӑра  чӑтӑм лӑ та  мораль тӗлӗшӗн- 
чен ҫирӗп пулма кирлине лайӑх  пӗлет. Кунпа пӗрлех 
вӑл хӑйӗн ӗҫӗ тӗрӗс иккенне ш анакан  совет ҫынни фронт
ри йывӑр лару-тӑрура та пурнӑҫ илемне туйнине, вӑл 
пурнӑҫ хуҫи пулнине курса  тӑрать. Ш ӑпах ҫавӑн пек 
сӑнласа кӑтартать  те Ухсай «Ш ӑпчӑк» ятлӑ (1944) 
пысӑк мар поэминчен Александр Туринке лейтенанта. 
И ы вӑр тытӑҫу вӑхӑтӗнче фашистсен «тигрне» ҫӗнтернӗ 
танкист, вӑрҫӑччен консерватори студенчӗ пулнӑскер, ҫа- 
пӑҫу лӑпланнӑ самантсенче ш ӑпчӑк юрланине киленсе 
тӑнлать, «хӑю ллӑ ш ӑпчӑк ҫинчен» юрӑ кӗвӗлет. Поэт 
совет салтакӗн чунӗ мӗн тери кӑм ӑл л а  та  илемлё, ҫутӑ 
та  таса  пулнине ӗненмелле ҫырса кӑтартать. Ҫ авӑн  пек 
ҫепӗҫ те ы рӑ шухӑш-туйӑм фашист салтакӗн пулман, 
пулма та пултарайман.

Поэтӑн 1944 ҫулта ҫырнӑ «Ш ӑллӑм» поэминче пирӗн 
ума Ельня хули патӗнче пуҫ хунӑ салтакӑн  лирикӑллӑ 
сӑнарӗ тухса тӑрать. С алтак  вӑрҫӑра  вилнӗ шӑллӗне 
тӗлӗкре курать. Ш ӑллӗ ӑна хӑйӗн ҫамрӑк ӗмӗрӗ вӑхӑт- 
сӑр татӑлнишӗн тӑш мана хытӑ тавӑрм а сӗнет. Ҫ ам рӑк  
воин сӑнарне, вӑл пиччӗшӗпе калаҫнине Ухсай тарӑн  
туйӑмпа сӑнласа панӑ. Поэма А. Твардовскин «Я убит 
подо Ржевом» сӑввипе пёр майлӑрах. К алас  пулать, 
Я. Ухсай пултарулӑхӗ нумай енчен А. Твардовский поэ*



зийӗпе пӗр сасӑЛлӑн янӑ- 
рать. Ку вӑл поэт пирӗн пур- 
нӑҫӑн эпикӑллӑ темнеем 
патнелле ы тларах  туртӑн- 
нинчен, вулаканпа хӑйӗн чи 
ҫывӑх ҫыннипе калаҫнӑ  пек 
чӗререн ирӗклӗн калаҫм а 
пӗлнинчен, халӑх  пултару- 
лӑхӗнчи поэтикӑллӑ мел-
семпе нумай енлӗ усӑ кур- 
нинчен килет.

Ухсайӑн вӑрҫӑ вӑхӑтӗнчи 
сӑввисемпе поэмисен ярӑмӗ 
«В ӑлтава  шывё хёрринче»
(1945) поэма-хроникӑпа вӗҫ- 
ленет. Кунта поэт хӑйӗн 
лирикӑллӑ геройне чех хӗ- 
рӗпе калаҫтарать .  Ҫав диа- 
логран эпир пирӗн салтаксен 

вӑрҫӑ вӑхӑтӗнчи патриотла ш ухӑш -кӑмӑлне витӗр туйса 
илетпӗр. В ӑл  — хам ӑрӑн  Тӑван  ҫӗршыва, тӑван  тавра- 
лӑха пуринчен те ы тларах  юратни, темрен те ҫывӑха 
хуни. Ҫ акӑн  ҫинчен поэт кӑм ӑл а  ҫӗклемелле ӑш ш ӑн ҫыр- 
са кӑтартнӑ:

Хулара мана' чи лайӑх  
Ылтӑн ҫурт парнелеме 
Тытӑнсан та, эпӗ кайӑп 
Хам ҫуралнӑ хирӗме...
Чи хакли — Тӑван ҫӗршывӑм, 
Тӗнчере пӗрре кӑна.

В ӑрҫӑ вӑхӑтӗнчи чӑваш поэзийӗнче Тӑван  Совет ҫӗр- 
шывӗ ячёпе паттӑр ӗҫ тума хӑйӗн ывӑлӗ-хӗрӗсене вӑр- 
ҫа ӑсатнӑ амӑшӗн сӑнарӗ те пысӑк вырӑп йышӑнать. 
Ҫак сӑнара  Уйӑп Мишши хӑйӗн «Салтак амӑш ӗ» (1943) 
ятлӑ поэминче уйрӑм ах  тарӑн  та нумай енлӗн кӑтартса 
пам а пултарнӑ. В атӑ  ам ӑш ӗ хӑйӗн пӗртен-пӗр ывӑлне, 
Куҫука, фронта ӑсатать, 1918 ҫулта нимӗҫ интервенчӗ- 
сем вӗлернӗ ашшӗшӗн, пиншер амӑшӗсемпе ачисен куҫ- 
ҫулӗшӗн тӑш м ан а  тавӑрм а  пиллет:



Пул тӗрӗс-тёкел те сывӑ,
Умӑнта пултӑр телей.
Инкекре —  Тӑван ҫӗршывӑм,
Ун чысне эс хӳтӗле.

Ҫирӗп пул. Пӗр утӑм ан чак 
Тӑшман вӑйӗ умӗнче.
Сан ҫинче — ҫӗршывӑн шанчӑк,
Манӑн шанчӑк сан ҫинче.

Ку сӑмахсенче — пӗтӗм халӑхӑн  шухӑшӗ, ӗмӗчӗ.
Куҫук ҫапӑҫу хирӗнче тӑш манӑн  ирсӗр ӗҫне курать, 

хаярланса ҫитет, мӗнпур вӑйне, ҫиллине пухса паттӑр- 
рӑн ҫапӑҫать. Ҫав вӑхӑтра унӑн ам ӑш ӗ те колхозра 
ырми-канми ӗҫлет. Анчах вӑл Куҫук вилни ҫинчен пӗл- 
терекен хут илет. Ватӑ хӗрарӑмӑн пысӑк хуйхине поэт 
чӑваш халӑх  сӑмахлӑхӗнчи хӳхлевсем манерлӗрех ҫыр- 
са кӑтартнӑ. Ансӑртран мар ҫав вырӑнсем нимӗнпе пу- 
сарма ҫук йывӑр хуйхӑ пек те, хаяр тарӑху, ылхану 
майлӑ та янӑраҫҫӗ. Кунта халӑх  тӑш мана курайманни, 
ылханни, вӑрҫӑра  паттӑр ҫапӑҫса вӑхӑтсӑр вилнӗ ачи- 
семшӗн чунне татса-хуйхӑрни куҫ умне килсе тухать. 
Куҫук ам ӑш ӗ хӳхленине «Игорь полкӗ ҫинчен хунӑ сӑ- 
махра» Ярославна хӳхленипе тан лаш тарм а  та  пулать. 
Поэт ӑна лайӑх  пӗлет, вӑл, паллах, унпа усӑ курнӑ.

Вилнӗ ывӑлӗн фронтри тусӗсем салтак  амӑш ӗ патне 
янӑ ҫыру чуна хускатмалла ҫепӗҫ те ӑшӑ. Вӗсем, тӑ- 
ван амӑшӗсене вӑрҫӑ вӑхӑтӗнче ҫухатнӑскерсем, Куҫук 
амӑшне хӑйсен иккӗмӗш амӑш ӗ пулма ыйтаҫҫӗ. Я ланах  
ҫынсемпе, халӑхпа пӗрле пулни хӗрарӑмӑн  асаплӑ хуй
хине там алтарать . Вӑл  каллех ӗнтӗ пурнӑҫ ҫине мал- 
ӗмӗтлӗн пӑхма пуҫлать, ҫапӑҫура вилнӗ ывӑлӗн тусёсене 
хал ҫитнӗ таран  пулӑш ма тӑрӑш ать. Уйӑп Мишшин 
героинине нимӗнле хуйхӑ-суйхӑ та, йывӑр ҫухату та 
хуҫаймасть. Ҫапла вара, трагеди хыҫҫӑн пысӑк шанчӑк, 
оптимизм ҫуралать. Ку шанчӑк, ҫирӗплӗх Куҫукӑн 
фронтри юлташӗсене те м алалла  кайма хавхалантарать . 
Вулакан та поэмӑран ӑш ӑ кӑм ӑлпа уйрӑлать. «Салтак 
амӑш ӗ»—чӑн-чӑн совет хӗрарӑмӗн паттӑр чунне, унӑн 
Рфӑ та таса  кӑмӑлне туллин уҫса кӑтартакан  поэма.

Куҫук амӑшӗ те тухрӗ  
Ҫӗнтерӳшӗн ӗҫлеме.



Мӗнпур тарӑн ҫилне пухрӗ, 
В ӑл ырма-канма пӗлмест.

Тӗлӗнет унтан халь халӑх,
Хӗрхенет те хисеплет.
Хисеплет ӑна патшалӑх,
П улӑш ать те хӳтӗлет.

И ртнӗ вӑрҫӑ ҫулӗсенче чӑваш  литературинче ачасен 
паттӑрлӑхне кӑтартса паракан  произведенисем те чылай 
хутшӑнчӗҫ.

Ч ӑваш  поэзине илес пулсан, малтанах  Ҫтихван 
Ш авлин «Киев пионерӗ» тата  «Матур Якур» поэмисене 
асӑнм алла. П оэмӑсем иккӗшӗ те ӑста ҫырнӑ, сюжетлӑ 
произведенисем.

«Киев пионерӗ» поэмӑра Николай Л ещ ук пионер 
полк ялавне хам ӑр  чаҫсем каял л а  таврӑниччен, икӗ ҫул 
хушши, пусӑра пытарса усрать. Унӑн пӗр ӗмӗт:

Килӗ, тет вӑл, килӗ 
Пирӗн Хёрлӗ Ҫар.
Фашиста вал силлӗ,
В ӑхӑт инҫе мар!

Ҫ ав шухӑшпа, ӗмӗтпе пурӑннӑ ун чухне пӗтӗм совет 
ҫыннисем.

Киева тӑш мантан  ирӗке кӑларсан , Л ещ ук пионер 
полк ялавне  совет генералне парать. Генерал ӑна д ав  
тӑвать, мухтать, ашшё пек ы таласа чуптӑвать.

«П олк ялавне усрасси ҫинчен ҫырни — пирӗн литера- 
турӑра  ҫӗнӗ тема мар. Ҫ ак  темӑпа нумай ҫырнӑ, малаш- 
не те ҫырӗҫ»,— тет В. Д олгов  критик хӑйӗн «Стихван 
Ш авли ҫырнӑ икӗ поэма» я.тлӑ статйинче. Ку поэма, 
«Матур Якур» пекех, ҫамрӑксене коммунистла воспита- 
ни парас  ӗҫре тивӗҫлӗ вырӑн й ы ш ӑн м ал л ах » '.

В ӑрҫӑ  ҫулӗсенче С. Ш авли поэт ӗҫ темипе ы тларах 
ҫырнӑ. Вӗсем: «Эс пӑрӑнса юлман-и, гражданин?», 
«Воскреснике, юлташ!», «Донор», «П алламанскере» 
т. ыт сӑвӑсем те. Фронтра мён кирлине пурне те парса 
тӑрассиш ӗн халӑх  ҫӗрне-кунне пӗлмесӗр тӑрӑшнине вӑл

1 В. А. Долгов. Чӑваш литературин сӑн-сӑпачӗ. Чӑваш АССР  
кёнеке издательстви, 1963, 229— 241 стр.



«Матур Якур» ятлӑ сӑвӑллӑ  повеҫӗнче лайӑх  ҫырса кӑ- 
тартнӑ. Поэмӑн тӗп шухӑшне ҫак йӗркесенченех туйса 
илме пулать:

«Якур! Эс пӗчӗкҫӗ салтак,
Тӑван ҫӗре сыхла, юрат!
Ҫӗршывшӑн кирлӗ:
Тупӑ,

танк,
снаряд,

пӑшал,
ҫут хӗҫ, 

гранат...
Тӑшман усал, тӑшман хаяр,
Вӑл уйрӑм мар выҫ кашкӑртан.
Пӗр ҫын юлмашкӑн тивӗҫ мар 
Тӑван ҫӗре пулӑшасран.

Произведена сюжече уирӗп йӗрпе пырать. Якур зва- 
куаципе яла  килекен хӗрарӑмсене, ачасемпе ватӑ ҫын- 
сене курать. Вӗсене пур ҫӗрте те ӑшшӑн кӗтсе илеҫҫӗ. 
У краинӑран чӑваш ялне Остап ятлӑ пионер килсе ҫитет. 
Якурпа Остап пӗр тӑвансем пекех туслашаҫҫӗ: перле 
ӗҫлеҫҫӗ, выляҫҫӗ, ҫав вӑхӑтрах  хӑйсен ӗҫӗпе фронта та 
пулӑшаҫҫӗ. Якур колхоз уй-хирӗсем валли кӗл пухать, 
заводсем валли — тимӗр-тӑмӑр, аманнӑ салтаксем в а л 
ли кучченеҫсем пухас ӗҫе йӗркелесе ярать. Вӑлах  уй-хир 
ӗҫӗсем вӑхӑтӗнче пионерсене ялти пӗчӗк ачасене пӑхма 
хутшӑнтарать. С. Ш авли поэминче чӑваш колхозникӗсем 
ҫӗрне-кунне пӗлмесӗр ӗҫленине асра ю лм алла  ҫырса 
кӑтартнӑ. Вӗсем хам ӑрӑн  тӑван ҫарӑн фронтри ӗҫӗсене 
сӑнасах  тӑраҫҫё, фронтри ҫынсем патне ҫырусем ҫыраҫ- 
ҫӗ, тырӑ-пулӑпа ӑш ӑ япаласем  ярса тӑраҫҫӗ.

Поэт шкулти уроксене юлашки хыпарсене пӗлтернипе 
пуҫлани ҫинчен, с.ухаҫӑ-чӑваш тӑван ҫӗрпе унӑн ирӗкӗ- 
шӗн кӗрешекенсене мухтав юрри ю рласа пани ҫинчен, 
Оетап пионер фашистсем оккупациленӗ У краинӑна аса 
илни ҫинчен ҫырнӑ вырӑнсене хумханмасӑр вулама ҫук. 
П оэмӑри геройсем тӑш м ана ҫӗнтерессе ҫирӗп шанаҫҫӗ, 
ӗненеҫҫӗ, мёншён тесен тылра та ҫавӑн пек паттӑр кӗре- 
шӳ пырать, пӗтӗм халӑх  пӗр шухӑшпа — тӑш мана хӑ- 
вӑртрах  аркатса  тӑкас  шухӑшпа пурӑнать.

Эпир кунта пӑхса тухнӑ сӑвӑсемпе поэмӑсем, фронт-



ран сӑвӑласа  янӑ ҫырусем (эпистоляри) — пурте вёсем 
вӑрҫӑ  ҫулӗсенче чӑваш  поэзи ҫӗнӗ вӑйпа ҫунатланса 
аталаннине кӑтартса  параҫҫӗ. Поэтсем Тӑван ҫӗршывӑн 
чысӗпе ирӗклӗхӗшӗн пынӑ кӗрешӳ вӑхӑтӗнче хӑйсен от- 
ветлӑхне нихҫанхинчен те лайӑх  туйса ӗҫлерӗҫ, кӑткӑс 
та йывӑр лару-тӑрура  хӑю ллӑн кӗрешекен совет салта- 
кӗсен чун-чӗрине те уҫса пама вӗренсе ҫитрӗҫ. Поэзири 
чи л ай ӑх  сӑвӑсемпе поэмӑсенче ҫав тапхӑрӑн  героикӑллӑ 
характерне, совет ҫыннисен паттӑрлӑхне, вӗсем идея тӗ- 
лӗшӗнчен ҫӳлти пусӑмра тӑнине ӗненмелле ҫырса кӑ- 
тартнӑ. В ӑрҫӑ вӑхӑтӗнчи паттӑрлӑх  пӗтӗм х алӑх  паттӑр- 
лӑхӗ пулни ҫав произведенисенче, эпоссенчи пек, сарла- 
кан та тарӑннӑн  палӑрса  тӑрать. Акӑ мӗншӗн ӗнтӗ ҫав 
тапхӑрта ҫырнӑ чи л ай ӑх  сӑвӑ-поэмӑсем чӑвашсен на- 
циллӗ литературин ылтӑн фондне кӗрсе юлчӗҫ.

★



П Р О З А
Ннтӗ аслӑ аттемер — ҫӗршый 
йы хравларӗ тӑрса:
Ывӑлӑм, ку вӑл халӑх вӑрҫи,
Тух ҫак юнлӑ вӑрҫа.

Ентӗ аслӑ аннемӗр-ҫӗршыв 
П ехиллерӗ сана:
Пурнӑҫ кӳр ҫӗршыва, паттӑр ҫын, 
Вилӗм кӳр тӑшмана!

А. Э схель. «•Амӑрткайӑк», 1943.

Тӑван ҫӗршыва тӑшмансенчен хӳтӗлес тема чӑваш 
прозинче вӑрҫӑччен те пысӑк вырӑн йышӑннӑ. С. Элкер,
В. Краснов-Асли, М. Данилов-Чалдун, Л. Агаков, 
П. Митта, М. Кибек, Илпек М икулайӗ, К. Турхан, 
Ф. Ҫитта т. ыт. те ҫав темӑпа сахал мар паха очерксем- 
пе калавсем  ҫырчӗҫ. Ун чухне пичетленсе тухнӑ произ- 
веденисем тӑван  халӑха  тискер фашистсемпе импери- 
алистла пусмӑрҫӑсене хирӗҫ пысӑк вӑрҫӑ пулма пулта- 
расса систерсех тӑнӑ. Вӗсенче Тӑван  ҫӗршыв вӑй-хӑват- 
не тӗреклетес, совет патриотизмне тата  ҫӳлерех ҫӗклес 
шухӑш-кӑмӑл пирӗн кашни вулакана хавхалантарса  
тӑнӑ. П аян  тесен паян алла пӑш ал тытма хатӗр пулар 
текен шухӑш пирӗн литературӑра уҫҫӑнах палӑрнӑ, 
Аслӑ вӑрҫӑ ҫулӗсенче вара прозӑра та, поэзири пекех, 
совет ҫынни Тӑван  ҫӗршыва чун-чӗререн юратни, унӑн 
социализмла патриотизмӗ, тӑш м ана курайманни, Совет 
Ҫарӗн воинӗсемпе партизанӗсем фаш истла оккупант- 
сене хирӗҫ кӗрешни, тылри ӗҫченсем хӑйсен вӑйне хӗр- 
хенмесӗр фронта пулӑшса тӑни, ҫав аслӑ кӗрешӳре 
фронтпа тыл ҫирӗп пӗрлӗхлӗ пулни, Совет Союзӗнчи ха- 
лӑхсен туслӑхӗ нихҫанхинчен те ы тларах ҫирӗпленни — 
ҫаксем пурте тӗп темӑсем пулса тӑчӗҫ.

В ӑрҫӑ ҫулӗсенче пирӗн писательсем публицистикӑл- 
ла  статьясем те сахал мар ҫырса пичетлерӗҫ. Ку енӗпе 
Л. Агаков, Илпек Микулайӗ, Ф. Ҫитта, И. Тукташ, 
П. Хусанкай, С. Элкер, А. Эсхель тата  ытти писательсем 
те нумай ӗҫлерӗҫ. Вёсен публицистикӑлла статйисемпе 
очеркӗсем республикӑра кӑна мар, фронтри хаҫат-жур- 
налсенче те тӑтӑш ах  пичетленнӗ, совет салтакӗсене тӑш- 
мана хирӗҫ хӑватлӑн  ҫӗкленме, Тӑван ҫӗршыва юмахри 
Улӑп-паттӑр пек хастарлӑн  хӳтӗлеме чӗннӗ, фашистсен 
ирсӗр ӗҫӗсене хӑйсен куҫӗпе курса тӗрӗссипе ҫырса кӑ-

тартнӑ, Ҫ авӑн пек JI. Агаковӑн вырӑсла та, чӑ- 
ваш ла  та ҫырнӑ статйисемпе очеркӗсем. Акӑ вӗ- 
сенчен хӑшпӗрисем: «Амӑшӗн сӑмахӗ», «Убийцы»,
«По следам зверя», «Русская женщина», «Ярость», 
«С лава разведчика», «Огонь по детоубийцам!», «Абикей 
истребляет немцев», В. Д олговая  «Ҫӗлене вёлер- 
мелле», «Ш кул ачисене», И. Тукташӑн «Халӑх ҫил- 
ли», А. Т алвирӑн  «Танки идут», «В Сталинграде», 
«Натиск» статйисем, И лпек М икулайён «Пёчёк Клавди», 
М. Кибекӗн «Ч ӑрсӑр  Антун» очеркӗсем, М. Данилов- 
Чалдунӑн  «Л изавета  Егоровна», Хв. Уярӑн «Тӑвансем 
кӗтеҫҫӗ» калавӗсем , П. Хусанкайӑн ҫар хаҫачӗсенче вы- 
рӑсла ҫырнӑ «Мы идем», «Смелее на врага», «Встреча 
друзей» статйисемпе листовкисем. Тӗслӗхрен, П. Хусан
кай «Мы идем» ятлӑ листовкинех илсе пӑхар. Унта вӑл 
ҫапла ҫырнӑ: «Мы идем по окровавленной, израненной, 
поруганной земле. Там, где совсем недавно были цвету
щие деревни и села, дымятся черные следы пожарищ. 
Обездоленные, измученные неволей старики и дети, слу
чайно уцелевшие от расправь;, роются в еще горячей 
золе, отыскивая домаш ню ю  утварь.

...Товарищ боец! Еще много русских матерей томятся 
под сапогом врага. Еще много русских 'людей стонут 
и гибнут от гитлеровских людоедов. Спеши их освобо
дить. Они ж дут тебя. Они надеются только на свою 
родную Красную Армию.

Так вперед, огнем сметая 
Ненавистный сброд.
М есть народная, святая 
Н ас зовет: вперед!»

Кун пек листовкӑсене пиншер экземпляр пичетлесе 
ҫапӑҫури малти линисене ӑсатнӑ, вёсем совет салтакё- 
сене м алалла ,  хӗвеланӑҫнелле паттӑррӑн  утма чённё, 
тӑш м ан а  аркатса  тӑкм а хавхалантарнӑ.

Аслӑ вӑрҫӑра  ҫапӑҫса паттӑра тухнӑ чӑваш  халӑх 
ывӑлӗсем ҫинчен калакан  произведенисем те паллӑ вы- 
рӑн йышӑнаҫҫӗ. Вӗсенче совет ҫыннисен ҫулӑмлӑ патрио
тизме мӗнле майпа ҫӗкленнине, унӑн иксӗлми ҫӑлкуҫне 
кӑтартса  панӑ. Акӑ, ун пек очерксенчен хӑшӗ-пӗрисем: 
JI. Агаков — «Ҫирӗм ҫулти капитан», В. Алагер — «Тӳр- 
рӗн тӗллесе персе», С. Аслан — «Гварди капитанӗ К и 



рилов», М. Д анилов-Чалду- 
чӑн— «Иккӗн 20 фрица хирӗҫ»,
В. Долгов — «Снайпер Гри
горьев», Илпек М икулайё —
«Амӑшӗпе ывӑлӗ», И. Тук
таш  — «Ы лтӑн ҫӑлтӑр», «Павел 
Лаптев», К. Турхан — «П уле
метчик И ван Смирнов», Ф.Ҫит- 
та  — «П аттӑр салтак», А. Ян- 
даш  — «Тӑван ҫӗршӗн», А. Эс- 
хель — «Юн витнё комсомол 
билечё» т. ыт. те.

Ку произведенисене писа- 
тельсен васкаса ҫырма тивнё,
^авӑнпа та вӗсене ӑсталӑх  тё- 
лёшёнчен пётёмпех якатсах 
^итереймен. Ҫапах та вёсем 
ҫапӑҫури эпизодсене, паттӑрлӑхпа хӑю лӑх кӑтартнӑ 
хӑшпӗр геройсен ӗҫӗсене ӗненмелле тӗрӗс сӑнласа пама 
пултарнӑ.

В ӑрҫӑ вӑхӑтӗнчи илемлӗ публицистикӑн чи хӑватлӑ 
произведенийӗсен шутне «Чӑваш  халӑхӗ хӑйӗн фронтри 
ывӑлӗсем патне янӑ ҫыру» кӗрсе юлчӗ. Ҫав «Ҫыру» 
«Чӑваш  Коммуни» хаҫатӑн 1943 ҫулхи июлӗн 7-мёшён- 
че пичетленнӗ. Кунсӑр пуҫне уйрӑм листовкӑпа ӑна 
10000 экземпляр пичетлесе фронта ярса панӑ. Ҫак поли- 
тикӑллӑ паллӑ документа хатӗрленӗ чух чӑваш  писате- 
лӗсем те—уйрӑмах И. Тукташ, Н. Шелепи, С. Элкер,
А. Эсхель — хастар ӗҫленӗ, пӗтӗмпе ӑна Чӑваш  
АССРёнчи 378634 ӗҫҫынни алӑ пуснӑ.

«Ҫыру» чӑваш  халӑхӗн вӑрҫӑ ҫулӗсенчи паттӑрлӑхне 
кӑна мар, унӑн пӗтӗм историне кӗскен ҫутатса паракан  
публицистикӑлла статья пулса тухнӑ, ӑна чӑваш чӗлхин- 
чи илемлетмелли мёлсемпе, унӑн хӑйне евӗр синтаксисла 
стройӗпе^ тата  фразеологилле пуянлӑхӗпе ӑста усӑ кур
са ҫырнӑ. Ҫакна «Ҫырӑвӑн» малтанхи йӗркисене вула- 
санах туйса илетӗн.

« П И Р Ё Н  М У Х Т А В Л А  Ы В А Л А М А Р С Е М ! »

Ҫарӑн хастар воинӗсем, Улӑп-паттӑрӑн тивёҫ- 
лӗ йӑхӗсем, халӑх ирӗклӗхӗшӗн кӗрешнӗ Атӑл пӑлхавҫн- 
сен вӗри юнлӑ ӑрӑвӗсем, ылханлӑ тӑш м ана хирӗҫ кёреш 
юмансем пек ҫирӗп тӑрса пире хӳтӗлекен паттӑрсем!—

Сире пӗтӗм чӑваш  халӑхӗ чӗререн хӗрӳллӗ салам 
ярать!

Пирӗн таса  Тӑван  ҫӗршыва ултавлӑн  килсе тапӑннӑ 
фашистсене пуҫӗпех ҫапса аркатса, совет ҫӗрӗн аслӑ 
талккӑш ӗсене тӗпӗ-йӗрёпех тасатса ҫитерме сире, пирӗн 
паттӑр ы вӑлӑмӑрсем , ырӑ сывлӑх сунатпӑр. Хамӑрӑн 
тӑван  ҫӗр, сирӗн чӗресене хӑйӗн хӑватлӑ сӗткенне парса, 
иксӗлми вӑй кӗрттӗр! Сире ҫапӑҫу хирӗнче паттӑр та 
чаплӑ ӗҫсем тума пехиллетпӗр! Пирӗн асаттесен хӗҫё 
нихҫан та тутӑхман, эпир нихҫан та тӑш м ана пӑхӑнман. 
Х ӑюллӑ та  хастар пулӑр, пирӗн паттӑрсем!

Сире аслӑ Атӑл хӑйӗн хумӗсем ҫинче чӑпӑл туса ҫи- 
тӗнтернӗ. Тӑван  Совет ҫӗршывӗ сире хаяр ӑм ӑрткайӑк 
пек вӗҫме сар лака  та хӑватлӑ  ҫунатсем панӑ, ирсёр 
тӑш м ана тап там а — танксем, фаш истла тискер кайӑк- 
сене вӗлерсе пӗтерме — ш анчӑклӑ  хӗҫпӑшал панӑ. Пу- 
ринчен п а х а р а х х и — ҫапӑҫура нимӗнрен хӑр ам а  пӗлмен 
чӗре панӑ. Ҫапӑҫу хирӗнче арӑслан  пек пулӑр! Чыслӑ 
тытӑр асаттесемпе аттесен ятне, чӗрере усрӑр халӑх 
тивӗҫне!»

Ҫ ак «Ҫыру» фронтри пӗр-пӗр чӑваш салтакне кӑна 
лекнӗ пулсан та, ун ҫинчен тепӗр сехетренех отделени 
ҫеҫ мар, пӗтӗм рота, батальон пӗлнӗ. Ч ӑваш  халӑхӗ унпа 
пӗтӗм совет ҫыннисен шухӑш -кӑмӑлне палӑртнӑ. «Ҫыру- 
ри» ӑш ӑ сӑмахсем юр кӗрчӗ хыҫӗнчен куҫ илмесӗр тӑш- 
мана сӑнакан  салтака  та ӑш ӑтнӑ, нӳрлӗ окопа та тӑван 
кил сывлӑшне илсе ҫитернӗ, тӑш ман урӑм-сурӑм вӑйлӑн 
персе тӑнӑ вӑхӑтра  та  Совет салтакӗн  чун патӗнчи тивӗҫ- 
не астутарса тӑнӑ. А такӑра  е наступленире тесен вара 
«Ҫырури» шухӑшсем ҫӗнтерӳ йыхравӗ вырӑнне пулнӑ.

«Ҫырура» чӑваш  ҫӗрӗ-шывӗ сӗм авалтанпа Раҫҫей 
чӗри варринче пулни, Раҫҫей яланах  чӑваш  халӑхӗн 
тӑван  килӗ пулни ҫинчен каланӑ . «Аслӑ вырӑс халӑхӗ 
хӳтӗлемен пулсан,— тенӗ унта,— пирӗн пек сахал йыш- * 
лӑ  халӑхсене ют ҫӗртен килнӗ тӑш мансем тахҫанах  турт- 
са ҫурса, ҫисе яма пултарнӑ. Ҫ авӑнпа Раҫҫей ҫӗршывне 
тӑш ман  тапӑнсан, вырӑс халӑхӗпе пӗрле пирӗн чӑваш  
халӑхӗ  те тӑш м ан а  хирӗҫ ял анах  кӗрешӗве ҫӗкленнӗ».

Ч ӑваш  халӑхӗ, аслӑ вырӑс халӑхӗпе пӗр чунлӑ пул
са, темиҫе ӗмӗр хушши тӑван  ҫӗре ҫичӗ ютран харсӑр- 
рӑн хӳтӗленӗ. Тем тӗрлӗ инкек-синкек тӳссе, тем тӗрлӗ 
хӗн-асап курма тивнӗ пулсан та, вӑл  хӑйӗн нацилле 
сӑн-сӑпатне, хӑйӗн таса  шанчӑкне, юратнӑ тӑван  чёл-



хине, илемлё те ҫепӗҫ юрри-сӑввисене кирек хӑҫан та 
чӗрере упраса усранӑ. «Тӑван ҫӗршыв сывӑ пулсан, 
тӑван  йӑву пулӗ сан», «Ан тӗлӗнтер чӗлхӳпе, ёнентер 
ёҫӳпе», «Пуҫна ҫухатсан та, чысна ан ҫухат»,— тет пи- 
рӗн халӑх. Хӑйӗн савнӑ ывӑлӗ-хӗрӗсене тӑван  Совет 
ҫӗршывне хӳтӗлеме ӑсатнӑ чухне те вӑл вӗсене хӑватлӑ 
чӑваш юманӗсем пек тӗреклӗ, ҫирӗп, чӑтӑмлӑ пулма, 
тӑш манпа арӑслан  пек хаяррӑн ҫапӑҫма пехилленӗ. 
Сӗмсӗр вӑрӑ-хураха хирӗҫ пирӗн пӗтӗм халӑх  кӗрешӗве 
пӗр ҫын пек кар ҫӗкленчӗ, тӑван ҫӗрӗн кашни шитне юн 
тӑкса ирсӗр фашистсенчен тасатса пычӗ. Ҫав йывӑр ҫул- 
сенче совет салтакӗсем самантлӑха та  хӑйсен тивӗҫне 
манмарӗҫ, хӑйсен вырӑнӗ ӑҫта пулмаллине лайӑх  пӗлсе 
тӑчӗҫ. Сахал  пулнӑ-и пирӗн фронта хӑйсен ирӗкӗпе тух
са кайнӑ ҫынсем? Ҫӗршерӗн те пиншерӗн ҫитнӗ вӗсем 
вӑрҫӑ хирне, тӑван М ускава хӳтӗленӗ, Сталинградш ӑн 
ҫапӑҫнӑ, Днепр урлӑ ҫул хывнӑ, Берлина ҫитсе тӑш мана 
парӑнтарнӑ. Пирӗн халӑх  хӑйӗн ывӑлӗсем патне янӑ 
«Ҫыру» чӑваш  салтакӗсене пур ҫӗрте те паттӑрлӑх  кӑ- 
тартма, тӑш м ана ҫӗнтерме, чӑн-чӑн патриотсем пулма 
хавхалантарса  тӑни калам асӑр  та паллӑ.

Ҫ ар докуменчӗсенчи пек кӗскен, уҫҫӑн та ӑнланмалла 
каланӑ  «Ҫырура» чӑваш ывӑлӗ-хӗрӗсем фашистсене хи- 
рӗҫ пурнӑҫа шеллемесӗр кӗрешни ҫинчен. Унта хамӑр



янташсен кашни паттӑр ӗҫне пысӑк хак  панӑ, кунпа 
пёрлех 'ф ронтовиксене ҫав геройсенчен ырӑ тӗслӗх илме 
хӗрӳллӗ те ҫулӑм лӑ сӑмахсемпе чӗннӗ.

«Ч ӑваш  халӑхӗн ывӑлӗ, васка! Пирӗн тӑван ҫӗршыв- 
ри ытти халӑхеен мухтавлӑ ывӑлӗсемпе — Хӗрлӗ Ҫарӑн 
боецӗсемпе пӗрле пулса, хам ӑрӑн  ҫӗре тӑш манран  хӑ- 
вӑртрах  тасат! Ҫапӑҫу хирӗнче Улӑп-паттӑр пул! Санпа 
юнаш ар алла-аллӑн  тӑрса вырӑс, украинец, белорус, 
грузин, тутар тата  пирӗн тӑван  ҫӗршыври ытти халӑхсен 
воинӗсем ҫапӑҫӑва  кӗреҫҫӗ. Сан чӗрӳнте пирӗн паттӑр 
землякӑн  Василий Иванович Ч апаевӑн  хӑвачӗ сӳнме 
пӗлмесӗр ҫунса тӑрать. Санӑн юнунта — аслӑ Атӑл 
хӑвачӗ.

Герой пул, чӑваш  халӑхӗн ывӑлӗ! Т ӑш м ана ҫапса 
аркат! Киле ҫӗнтерӳпе таврӑн , кунта сана пӗтӗм халӑх  
чун-чӗререн юратса кӗтсе тӑрать!

Нимӗҫ оккупанчӗсене вилӗм!»
Ҫав вӑхӑтрах  вӑрҫӑ хирӗсенчен те чӑваш  боецӗсемпе 

командирӗсем тӑш манпа хӑюллӑн кӗрешме тупа туса 
ҫырусем ҫырнӑ. Акӑ, «С алам  чӑваш  халӑхне!» тесе ҫыр- 
нӑ пӗр чаҫри чӑваш  боецӗсемпе командирӗсем янӑ ҫы- 
рура. Ана хатӗрлекенӗ чӑваш  писателе Л . Агаков аслӑ 
лейтенант пулнӑ.

«...Икӗ ҫул ӗнтӗ чӑваш халӑхӗн ывӑлӗсем Совет 
Союзӗнчи тӑван ла  халӑхсен ывӑлӗсемпе пӗрле хам ӑрӑн  
таса Тӑван  ҫӗршывшӑн, хам ӑрӑн  телейшӗн, ирӗклёхшӗн 
ҫапӑҫаҫҫӗ,— теҫҫӗ вӗсем ҫырура.— Н умай паттӑр ӗҫсем 
турӗҫ чӑваш  халӑхӗн  юратнӑ ывӑлӗсем ҫапӑҫу хирӗсен- 
че. Т ӑш манпа хӗрӳллӗн ҫапӑҫнӑшӑн, Гитлерӑн симӗс 
шинеллӗ вӑрӑ-хурахӗсене ӑнӑҫлӑ пӗтерсе пынӑшӑн, 
Совет правительстви чӑваш  халӑхӗн нумай ывӑлӗсене 
чи пысӑк наградӑсем  пачӗ... Ку ӗ н т ӗ — калам а  ҫук пысӑк 
чыс, пысӑк хисеп, чаплӑ пархатар.

...Эпир, правительство наградине илнӗ чӑваш  боецӗ- 
семпе командирӗсем, хам ӑрӑн  Тӑван  ҫӗршывӑн телейӗ- 
шӗн хам арӑн  вӑя та, юна та, кирлӗ пулсан — пурнӑҫа 
та, хӗрхенмесӗр ҫапӑҫм аш кӑн  тупа туса сӑмах паратпӑр!

Н имӗҫ оккупанчӗсене вилӗм!
Сывӑ пултӑр Совет ҫӗршывӗн ирӗклӗхӗ!» 1
Кун пек ҫырусем тылри ӗҫҫыннисене пӗтӗм вӑя  хурса



ӗҫлеме, Хӗрлӗ Ҫ ара  хал ҫит- 
нӗ таран  пулӑшма чӗннӗ !.

Хаяр тӗрӗслев ҫулӗсенче 
В. Д олгов писатель публи- 
цистикӑлла статьясем вы* 
рӑсла та, чӑваш ла та нумай 
ҫырнӑ. В ӑрҫӑ вӑхӑтӗнче вӑл 
миномет батарейин комис- 
сарӗ, дивизире тухса тӑнӑ 
«Путь к победе» хаҫатӑн лит- 
сотрудникӗ, унтан редактор 
заместителӗ пулнӑ, терӗмӗр.
Дивизири чаҫсемпе пӗрле 
В. Д олгов Л енинград патӗн- 
чен пуҫласа П рагӑна  ҫи- 
тиччен вӑрҫӑ ҫулӗпе утнӑ,
Польша, Австри, Венгрипе 
Румыни ҫӗрӗсене ирӗке кӑ- 
ларассишӗн нумай ҫапӑҫнӑ вӑл.

В. Д олгов ҫырнӑ публицистикӑлла статьясемпе 
очерксенче пирӗн разведчиксен, снайперсен, пулеметчик- 
сен, артиллеристсемпе танкистсен фронтри паттӑрлӑхне 
(«Вырӑс салтакӗ», «Снайпер Григорьев», «В ӑрҫӑ пӗтнӗ 
кунсенче» т. ыт. те), фашистсен ирсӗр те тискер ӗҫӗсем- 
шӗн пӗтӗм халӑх  чӗринче чӑтма ҫук ҫилӗ капланса тул- 
нине, тӑш мана хаяр тавӑру  кӑна кӗтнине кӑтартса панӑ.

Писателӗн очеркӗсенче вӑрҫӑри эпизодсем пысӑк вы- 
рӑн йышӑнаҫҫӗ. Вӗсем пурнӑҫри чӑн геройӑн — тӳрӗ 
кӑм ӑллӑ  та хастар совет ҫыннин пуян чун-чӗрине туллин 
уҫса кӑтартаҫҫӗ. Очерксенчи кашни геройӑн хӑйӗн сӑн- 
сӑпачӗ, хӑйӗн характерӗ пур. Вӗсенче эпир мирлӗ ӗҫпе 
пурӑннӑ ҫын вӑрҫӑра хӑю ллӑ та ӑста салтак  пулса тӑ- 
нине, мораль тӗлӗшӗнчен ҫӳлти пусӑма ҫӗкленнине, шу- 
хӑш -кӑмӑлӗпе ҫирӗпленсе ҫитнине («Коммунист юнё», 
«Тӗлӗнмелле винтовка», «Л ӑпкӑ ҫын» т. ыт. те) лайӑх  
куратпӑр.

В. Долгов пуринчен ытла хастар, вилӗмрен хӑраман  
ҫынсем ҫинчен ҫырать. Вӑл  вёсен чун-чӗре илемне, шу- 
хӑш -кӑмӑл пуянлӑхне, ҫивӗч ӑстӑнне сӑнласа парать.

Пӗр подразделенире Н ям а хуш ам атлӑ  сержанта 
пурте питӗ йӑваш, лӑпкӑ  ҫын тесе шутланӑ («Л ӑпкӑ



ҫын», 1943). Вӑрҫӑччен вӑл «шӑши те вӗлерсе курман», 
«чӑх е автан пусас пулсан вара, кӳршисене чӗннӗ». 
Анчах фронтри пурнӑҫ унӑн чунне хытарать, пӑхма лӑп- 
кӑ та тӳлек сӑнлӑ чӑваш  ачи, юлташӗсем хушшинче 
хӑйне яланах  сӑпайлӑ тытаканскер, фашистсемпе вилём 
хӑруш лӑхӗ ҫинчен мансах хӑю ллӑ ҫапӑҫать. Акӑ, Ху- 
тынь ятлӑ пысӑк мар ялти пӗр чул ҫуртра фашистсем 
виҫӗ пулемет вырнаҫтарса лартнӑ  пулнӑ. Х арсӑр Н ям а 
шикленсе тӑмасть, хӑйӗн пулемечӗпе фашистсене куҫ 
уҫм алла  мар ӑш ал ан тар м а  тытӑнать. Поликарп Н ям а  
ытти ҫапӑҫусенче те ҫавӑн  пекех Палӑрать. й ы в ӑ р  су- 
ранланнӑ хыҫҫӑн та унӑн пӗр ӗмӗт кӑна: госпитальтен 
хӑвӑртрах  сывалса тухмалла т а . юлташӗсемпе пёрле 
Берлина ҫитмелле.

«Снайпер» (1943) очеркра писатель чӑваш лейтенан- 
чӗ Федор Григорьевпа унӑн вӗренекенӗсем — Ахмедзя- 
нов тутар, Квитко украинец, Ветчинкин вырйс ҫинчен 
ӑш ӑ туйӑмпа ҫырса кӑтартать. Вӗсем пурте пӗрешкел 
интерессемпе, пёр таса та  аслӑ ӗмӗтпе тӑш м ана хӑвӑрт- 
рах аркатса тӑкас  шухӑшпа пурӑннӑран уйрӑлми ҫывӑх 
та ш анчӑклӑ  туссем пулса тӑнӑ. Очеркра автор пуринчен 
ытла тӗп геройӑн — Григорьев лейтенантӑн характерне 
туллинрех уҫса пам а тӑрӑш нӑ. Ҫак пултаруллӑ снайпера 
фашистсен салтакӗсем ҫы вӑхарах  килсе тухасса ҫёрӗн- 
кунӗн кӗтсе л ар м а  питӗ йывӑр, анчах мӗн тери хӗпӗр- 
тет, мӗн тери савӑнать  вӑл хӑй персе янӑ кашни пуля 
тӗл пырса тивмессерен! Григорьев кашни самантрах 
тӑван  Совет ҫӗршывӗ ҫинчен, хӑйӗн тӑванӗсемпе тусӗ- 
юлташӗсем ҫинчен шухӑшлать, тӑш ман курекен инкек- 
синкекпе м ӑш кӑлш ӑн  ӑна тивӗҫлипе тавӑрм е  тӑрӑш ать.

В. Д олгов  «Хӑюллӑ сержант», «Виҫӗ паттӑр», «Ан
чар», «Тӑван ҫӗршыв юрри», «Радисткӑсем», «Вӑрҫӑ 
турри» ятлӑ пысӑк мар очерксене те ҫавнаш кал планпах 
ҫырнӑ. Писателӗн чылай произведенийӗсем вӑрҫӑ паттӑ- 
рӗсен ҫапӑҫури ӑсталӑхне совет салтакӗсем хушшинче 
пропагандӑлассипе ҫыхӑннӑ, Ҫакна унӑн хӗрӳллӗ стат- 
йисемпе илемлё очеркӗсем те, вӑл вӑрҫӑ  вӑхӑтӗнче 
ҫырнӑ нумай-нумай листовкӑсемпе тӗрленчӗкӗсем те 
уҫҫӑн кӑтартса параҫҫӗ.

Писатель-журналист Ф. Ҫитта (1914— 1944) вӑрҫӑ- 
чченхи ҫулсенчех шурӑ финсемпе ҫапӑҫнӑ совет салта- 
кӗсем ҫинчен л ай ӑх  очерксемпе калавсем  ҫырнӑ («Ар- 
тиллеристсем», «П аттӑр  разведчик», «Фронтри патри-



отка» т. ыт. те. Унӑн вӑрҫӑ 
вӑхӑтӗнчи творчестви вара  
Ленинград фронтёнче пулса 
иртнӗ пысӑк ӗҫсемпе ҫыхӑн- 
са тӑрать.

Ф. Ҫитта очеркӗсенчи ге- 
ройсем — мирлё профессил- 
лӗ ҫынсем. Анчах хӑрушлӑх- 
ри Тӑван ҫӗршыва хӳтёле- 
мелёх вёсен пурин те хаяр 
ҫилӗпе паттӑрлӑх  ҫителӗклё.
«Акӑ халь  часах ҫапӑҫу пуҫ- 
ланать. Тӑш мана мӗнле те 
пулин ы тларах сиен тӑвасси 
ҫинчен ш ухӑш латӑп  та эпё.
М анӑн тӗп шухӑш Тӑван  ҫёр- 
шыв ҫинчен, хам ҫемье ҫин- 
чен, Ш упаш кар ҫинчен...
С наряд  ман алла  татса кай- 
сан, хӑрах  адӑпа  та тӑш мана пӑвса вӗлерӗп. Урана т ат 
са пӑрахсан, хырӑмпа шуса тӑш мана вӗлерӗп. Куҫама 
чавса кӑларсан , чунчӗрем пе тӑш мана витӗр курса мӑйне 
кӑш ласа  гатӑп»,— тет писатель «П аттӑр  салтак» 1 очер- 
кӗнчи гварди сержанчӗ Алексей Иванович Горский. Ге- 
ройӑн ҫак сӑмахӗсенчен эпир вӑл хӑйӗншӗн ҫутӑ тӗнчере 
темрен те хаклине— килйышне, тӑван Ш упаш кара, пӗ- 
тём Совет ҫарне хӗрӳ те хӑватлӑ юратупа юратнине 
куратпӑр.

С ерж ант хӑйӗн вӑрҫӑри ҫулӗ ҫинчен писателе ним 
м у х та н м асӑ р , каппайланмасӑр , сӑпайлӑн каласа  катар- 
тать пулин те, совет салтакён чи паха енӗсем— ҫапӑҫу- 
ри паттӑрлӑхпа хӑюлӑх, пултарулӑхпа тавҫӑрулӑх  мӗн- 
рен килнине, мӗнле аталанса ҫирӗпленнине вулакан ла- 
йӑх тавҫӑрать. Очерк геройӗ вӑрҫӑ ҫинчен, тӑш мана 
ҫӗнтересси ҫинчен, тӑван, колхозӗ ҫинчен шухӑшлать. 
«П урӑнас килет...— тет вӑл писателе, наступление каяс 
умён.— Ку ҫапӑҫӑва ӑнӑҫлӑн  ирттерсен, тӑван  яла, Ҫу- 
л авӑҫа  кайса курас килет манӑн. Мӗнле пурӑнать-ши 
юратнӑ арӑм ӑм  Ольга Прохоровна? Пӗлет-ши вӑл ыран 
ТУЛ ҫутӑлса ҫитсенех эпӗ атакӑна каясса? Мӗн ҫӗмӗрт- 
тереҫҫӗ-ши манӑн ылтӑн пек ачасем — Гриша, Валенти-



на?.. М анӑн аслӑ хӗр, вёсен аппӑшӗ Ж еня Хӗрлӗ Ҫарта... 
Тӑван  ҫемьене, тӑван  колхоза аса илетӗп те, пурӑнас 
килет...».

«П урӑнас килет!» Ку чӗлхе ҫине килнӗ ахаль сӑмах 
ҫеҫ мар, вӑл — таса ӗмӗт. Этемӗн ӗмӗрӗ иккӗ килмест. 
Ана кирек кам та вӑрҫӑ-харҫӑпа вӑхӑтсӑр татасш ӑн 
мар. Совет ҫынни хӑйӗн килйышӗпе, тӑванӗ-хурӑнташӗ- 
пе, пӗлнӗ-палланӑ тусӗ-юлташӗсемпе пӗрле ӗҫлесе те 
савӑнса пурӑнасш ӑн. Анчах халӑхш ӑн синкерлӗ вӑхӑт 
килсе тухсан, Тӑван  ҫӗршыв кунҫулӗ хӑруш лӑхра пул
сан, вара  унӑн иккӗллӗ шухӑш ҫук, вӑл хӑйён вырӑнӗ 
вӑрҫӑра, фронтра, малти линире пулмаллине пӗтём чун 
хавалӗпе туйса тӑрать, хӑйӗн тивӗҫне лайӑх  пӗлет.

Анчах гварди сержанчӗ Горский кӗҫех паттӑррӑн  
ҫапӑҫса пуҫне хурать. Автор ҫав ҫапӑҫӑва кӗскен кӑна 
ҫырса кӑтартнӑ  пулин те, ун ҫинчен чуна ы раттарм асӑр  
вулам а ҫук. Ку., тен, гварди майорӗ Ф. Ҫитта хӑй те, 
хӑйӗн чи лайӑх  геройӗсем пекех, ҫутӑ та паттӑр чунлӑ 
салтак  пулнинчен килнӗ-тӗр (Ленинград блокади вӑхӑ- 
тӗнче Ф. Ҫитта дивизире тухса тӑнӑ «Защ итник Р оди 
ны» хаҫатӑн  редакторӗ пулнӑ).

Ч ӑв аш  писателӗсем иртнӗ вӑрҫӑ ҫулӗсенче хамӑрӑн 
паллӑ янташ ӑм ӑрсем  — Совет Союзӗн Геройӗсем ҫин- 
чен биографилле очерксем нумай ҫырнӑ. Ҫав очерксенче 
д р ам ӑ л л а  ситуацисем чылай, анчах вӗсем пуҫран шу- 
хӑш ласа кӑларнӑскерсем  мар. Ҫав очерксем совет салта- 
кӗсен ҫапӑҫури паттӑрлӑхне хӑйне евӗр пӗтӗмлетсе 
кӑтартакан  илемлӗ произведенисем. Ун пеккисен шутне 
И. Тукташ ӑн «П авел  Лаптевпа»  «Ы лтӑн Ҫ ӑлтӑр» (1944), 
К. Турханӑн «Пулеметчик И ван Смирнов» (1942) тата  
ытти писательсен очеркёсем те кӗреҫҫӗ.

Куҫма Турхан Тӑван  ҫӗршывӑн Аслӑ вӑрҫи умӗнех 
ҫарпа патриотизм темипе очерксемпе калавсем  ҫырнӑ 
(«Совет патриочӗсем», «Чикӗри ялта» т. ыт. те) .  1944 
ҫулта унӑн «И лемлё литература» альманахӑн  1— 13-мӗш 
номерӗнче «Ч ӑваш  халӑхӗн  мухтавлӑ ывӑлӗсем» ятлӑ 
пысӑк очеркӗ пичетленсе тухрӗ. П исатель унта вулакан- 
сенеТ ӑван  ҫӗршывӑн ирӗклӗхӗпе никама пӑхӑнманлӑхӗ- 
шӗн пынӑ хаяр  ҫапӑҫусенче палӑрнӑ янташсен — Совет 
Союзӗн Геройӗ ятне илнӗ Федот Орлов, Борис Васильев, 
Мирон Ефимов, Геннадий Габайдуллин тата  ытти пат- 
тӑр чӑваш  салтакӗсен пурнӑҫӗпе, вёсен фронтри мух- 
тавлӑ  ӗҫӗсемпе, ҫарти ӑсталӑхӗпе паллаш тарать .



«Пулеметчик Иван Смирнов» ятлӑ илемлё биогра- 
филле очеркёнче К- Турхан Л енинград фронтӗнче ҫапӑҫ- 
са чапа тухнӑ чӑваш салтакӗн кёске те мухтавлӑ ӗмӗрӗ 
ҫинчен каласа  парать.

Очерк геройӗ ҫав вӑхӑтри ытти ҫамрӑксенчен нимӗн- 
пе те уйрӑлса тӑмасть: ырӑ кӑмӑллӑ, сӑпай та тӳрӗ чун- 
лӑ, ӗҫчен йӗкӗт пулнӑ вӑл. Автор ҫырнӑ тӑрӑх, чӑваш ла 
сӑвӑсем вулама та, юмахсем каласа  кӑтартм а та юрат- 
нӑ, ҫӗнтерӳпе мир ҫинчен ӗмӗтленсе шухӑшланӑ.

Иван Смирнов паттӑрлӑхӗ ҫинчен ҫырса кӑтартнӑ 
вырӑнсем очеркра уйрӑмах витӗмлӗ пулса тухнӑ. Хӑюл- 
лӑ  чӑваш лейтенанчӗ ертсе пыракан взводри салтаксем 
оборона чиккинче пулеметсемпе вӑйлӑн ҫунтарса нимӗҫ- 
сен атакисене сире-сире янӑ. Кӗҫех тӑш ман танкӗсем 
ҫывхарса ҫитнӗ. Анчах И ван Смирнов, икӗ хутчен суран- 
ланнӑ пулин те, каял л а  чакма шутламасть, тӑш мана 
ҫаплах пулемет вучӗпе ш ӑла-ш ӑла тӑкать, ун ҫине гра- 
натӑсем ывӑтать, ҫав тан мар ҫапӑҫура хай нимӗҫ танкӗ 
айӗнче вилет.

Иван Смирновӑн паттӑрлӑхне писатель документлӑ 
фактсемпе усӑ курса сӑнласа кӑтартнӑ, анчах вӑл пӗр 
ҫакӑнпа кӑна ҫырлахман, С. Элкерӗн «Вӑл вилӗмсӗр» 
поэминчи пекех, ӑна хӑйӗнчен витӗмлӗ детальсемпе 
картинӑсем хушса пуянлатнӑ (автор вӑрҫӑ тактики пир- 
ки хӑй шухӑшлани, салтаксен ҫапӑҫу умӗнхи шухӑш- 
туйӑмӗсем, фронт тӑрӑхӗнчи ҫутҫанталӑкӑн ӳкерчӗкӗсем 
т. ыт. те).

И лья Тукташӑн очеркёсемпе калавӗсенче ирӗклӗх 
пафосӗ хӑватлӑн  тапса тӑрать. Вӗсенче эпир Тӑван ҫёр- 
шыва тӑш ман танатинчен хӑтарас  тесе темле харуш лӑха 
та кӗме хатӗр пулнӑ вӑйлӑ чунлӑ ҫынсене куратпӑр. 
Ш ӑп ҫавӑн пек тухса тӑрать  те вулакансем умне унӑн 
«Павел Лаптев» очеркӗн тёп геройӗ. Писатель кунта 
вӑйлӑ тӑш мана хирӗҫ ҫапӑҫӑва кӗрсеп аттӑрлӑх  кӑтарт- 
нӑ ҫамрӑк совет офицерӗн —‘ батарея  командирӗн чӗрӗ 
те ӗненмелле сӑнарне кӑтартать. П авел Л аптевӑн  Хӑйӗн 
паттӑрлӑхӗпе мухтанас йӑла ҫук, ӑна вӑл ҫӗршывпа 
халӑх  умӗнчи патриотла тивӗҫ тесе шутлать. Ҫирӗп чун- 
чӗреллӗ тӳрӗ те таса кӑм ӑл л ӑ  совет командирне нимӗнле 
чаппа мухтав та илӗртмест. Павел Л аптевш ӑн  Тӑван 
ҫӗршыв ирӗклӗ пулни, халӑх телейлӗ пурнӑҫпа пурӑнни 
кӑна темрен те паха, темрен те хаклӑ.

«Ы лтӑн Ҫӑлтӑр» очерка та И. Тукташ Сталинград



Совет Союзӗн Геройӗ Иван Поляков Илья Тукташпа. 1944 ҫ.

патӗнче паттӑррӑн  ҫапӑҫнӑ ефрейтор ҫинчен, каярахп а  
тӑш ман вӑйлӑн персе тӑнӑ вӑхӑтрах  Днепр урлӑ малтан 
ишсе каҫнӑ, вӑрҫӑ ҫулӗсенче пурӗ 259 фаш иста вёлернӗ 
пирӗн я н т а ш — Совет Союзӗн Геройӗ Иван П оляков 
ҫинчен ҫырнӑ. Чи йывӑр ҫапӑҫу вӑхӑтӗнче хӑйсен коман- 
дирне вӗлсрсен те, П оляков аптраса ӳкмест, хӑйне чан- 
чӑн патриот пек кӑтартать. «Май хыҫран, гвардеец 
тусӑмсем! Рота командирӗшӗн эпӗ пулатӑп!» — теҫе



кӑш кӑрса, чи малтан вӑл тӑш мана хирёҫ атакӑна  кёрсе 
каять. Ҫав ҫапӑҫу вӑхӑтӗнчех вӑл, хӑйне Коммунистсен 
партине илме ыйтса, заявлени ҫырать.

И. Тукташӑн «Ы лтӑн Ҫӑлтӑр» очеркӗ хӗрӳллӗ о р а 
тор сӑмахӗ пек, чуна пырса тивекен монолог пек янӑ- 
рать. Писатель вулакансемпе Тӑван  ҫӗршыв ҫинчен, 
унӑн юханшывӗсемпе кӳллисем, улӑх-ҫаранӗсемпе вӑр- 
манӗсем ҫинчен, илемлё те пысӑк кӑм ӑллӑ  совет ҫынни- 
сем ҫинчен чун пек ҫывӑх курса калаҫать. Автор Днепр 
пирки кӑм ӑла  тытса илекен вӗри ҫулӑмлӑ сӑмахсем ка- 
лать. Ҫав сӑмахсем Совет халӑхӗн ҫӗнтерӗвӗсене, гит- 
лерла Германие хирӗҫ пынӑ вӑрҫӑн тӗллевӗпе характер- 
не тарӑнрах  ӑнланма пулӑшаҫҫӗ. Анчах тепӗр чухне 
очеркра И ван  Поляковӑн паттӑрлӑхне ӳстеререх, илем- 
летерех кӑтартни те сисӗнет. Тукташ шухӑшӗпе очерк 
геройӗ Поляков «вӑрҫӑн пур законӗсене те вӗренсе ҫит- 
нӗ» иккен, вӑл хӑйӗн автомачӗпе «вӗри тӑхлан  пӗрхётме 
пуҫлать» те, «ҫивчӗ ҫава айӗнче т и п к у р ӑк т ӑ к ӑн н ӑ  пекех 
фрицсем тӑкӑнаҫҫӗ» т. ыт. те. Ҫавӑн пек ӑнӑҫсӑртарах  
танлаш тарусемпе сӑмах ҫаврӑнӑшӗсем кӗртсе яни пӗтӗ- 
мӗшпе илсен лайӑх  очеркӑн илемлӗх шайне палӑрмал- 
лах  чакарать. Тӳрех калӑпӑр , пирӗн социализмла Тӑван  
ҫӗршыва сӗмсӗррӗн килсе тапӑннӑ тӑш ман вӑйлӑччӗ, 
унӑн темиҫе ҫул вӑрҫа хатӗрлесе пиҫӗхтернӗ ҫарӗ ҫапӑҫ- 
ма та ӑстаччӗ. Ҫавӑн пек тӑш м ана «сулса ярам  та пӗге- 
рем» тенипех аркатм а ҫук. Ҫ апла унӑн ҫапӑҫури хӑватне 
пӗчӗклетсе кӑтартни, Совет Ҫарӗн чӑн-чӑн паттӑрлӑх  
шайне чакарни пулӗччӗ. Ку вӑл историри чӑнлӑха пӑс- 
ни ҫеҫ пулать. Тӑш ман вӑйлӑччӗ, хаярччӗ, ончах  Совет 
Ҫарӗ унтан та вӑйлӑрах, чӑтӑмлӑрах, паттӑртарах  пулчӗ.

Фашистла эшкерсене хирӗҫ кӗрешнӗ ҫулсенче чӑваш 
писателӗсем сатирӑллӑ произведенисем те — калавсем, 
фельетонсем, памфлетсем — чылай ҫырчӗҫ. В ӑрҫӑ вӑхӑ- 
тӗнчи сатирӑра фаш изма, унӑн идеологине, моральне 
тӑрӑ шыв ҫине кӑларса  витӗмлӗн 'питлесси тёп тема 
пулса тӑчӗ. Кунта чи м алтанах  «Чӑваш  Ком^муни» хаҫат- 
ра пичетленнӗ хӑшпӗр йӗплӗ калавсене, ’фельетонсене 
кӑтартса хӑварас  пулать. Сӑмахран, Л. Агаковӑн «Ҫӗ- 
лӗк  вырӑнне — ҫётӗк йӗм», В. Д олговӑн  «Пуҫ-ураллӑ 
ефрейтор», «Ш ӑл пухакансем», Иван Мучин «Хыпар 
мастерӗсем», И. Тукташӑн «Гитлер йыттин хӳри татӑл- 
нӑ», Хв. Уярӑн «Вырӑсла вӗренни» тата  ытти фельетон- 
семпе памфлетсене те вулакансем килёштерсе йышӑнчӗҫ.



Тӗрлӗ документсемпе, историлле фактсемпе, фронтри 
событисемпе усӑ курса, сатирӑллӑ  произведенисен авто- 
рӗсем ф аш измпа унӑн пуҫлӑхӗсен тискер те хӑруш ӑ ӗҫӗ- 
сене хаяррӑн  питлеҫҫӗ, халӑха  совет ҫӗрне фаш истла 
йӑх-яхсенчен тасатассишӗн вӑрҫӑ вут-ҫулӑмне кӗме чӗ- 
неҫҫӗ.

1941 ҫулта Ч ӑваш и зд ат  ф аш изм а сатира вучӗпе дун- 
таракан  вичкӗн фельетонсене, памфлетсене, калавсене 
пухса, «Ҫӗлен-калтасем» ятлӑ кёнеке пичетлесе кӑларчӗ. 
Унта чӑваш  писателӗсем М. Д анилов-Ч алдун, Хв. Уяр, 
В. Долгов, ҫавӑн пекех В. Катаев, Л. Ленч, Г. Рыклин 
тата  ытти вырӑс писателӗсем ҫырнӑ произведенисене те 
кӗртнӗ. Вӗсенче фашистсем совет, халӑхне чура туса 
хума сӑхланса ӗмӗтленнийчен, вӑрҫа ҫиҫӗм пек хӑвӑрт  
вӗҫлемелли тӑрпалттайла  плансем тунинчен, Гитлер 
ҫарӗнчи офицерсемпе салтаксен ҫӑткӑнлӑхӗнчен ҫивӗч- 
чӗн м ӑш кӑлласа  кулнӑ. Кулӑш  вӑл — халӑхӑн  шухӑш- 
кӑмӑлне палӑртса  тӑрать. Хаяр кулӑ— ҫивӗч хӗҫпӑшал, 
вӑл тӑш м ан а  амантать, унӑн маскине сӳсе пӑрахать. 
Ҫапла вара, сатирӑпа юмор произведенийӗсем вӑрҫӑ вӑ- 
хӑтӗнчи чӑваш  литературинче палӑф м аллах  пысӑк вы- 
рӑн йышӑнчӗҫ тесе калас  килет.

Чи малтанах  1943 ҫулта Ҫӗмӗрле районӗнче ҫырса 
илнӗ «К ачкан мучи юмахне» асӑнса хӑварм алла .  Унта 
чӑваш  халӑхӗ  ют ҫӗршыв пусмӑрҫисене ҫав тери тарӑх- 
ни, вӗсене хаяррӑн  курайманни вӑйлӑ сисӗнсе тӑрать. 
Качкан  мучи фашистсене йытӑсемпе танлаш тарать . Ҫак- 
на йытӑ илтет те ҫав тери кӳренсе нӑйкӑш са чупса пы
рать: «Мёншён эсӗ пире, йытӑсене, хурлатӑн?— тег.— 
Ч ӑтм а ҫук ку ята!.. Сӗт-ҫу ҫиес тесе эпӗ аскӑнса ҫӳремен, 
чӑхсене туртман, ачасене асаплантарман , вӗлермен, 
хӗрупраҫсене, арӑмсене тӑл ӑх а  хӑварман, кӳрентермен, 
хам ӑр тӑна  ҫухатман, урса кайман, ҫынсене ҫапман, 
пурлӑхсене ҫаратман...» Мучи калать  йытта: «Ан вӑрҫ, 
ан кӑш кӑр  эсӗ: нимӗҫ — выҫкӑн каш кӑр  вӑл»,— тет. 
Анчах каш кӑр та  хӑйне ҫакӑн пек танлаш тарнӑш ӑн  
чӑтма ҫук кӳренет. Мучи вара  каш кӑра  л ӑп лан тарать  
те фашистсене: «ирсӗр ҫӗлен, хура ҫӗлен»,— тесе хурать. 
Ҫӗлен те ҫакӑн пек танлаш тарупа килӗшме пултарай- 
масть. Мён тумалла-ха? Качкан  мучин вара  ирӗксёрех 
фаш истсем нимӗнпе тан лаш тарм а  ҫук ҫӑткӑн та ирсӗр 
йӑх-ях эшкерӗ иккенне йыш ӑнма тивет. «Ҫапла ҫав, ҫап- 
л а ! — тет вӑл юлашкинчен.— Тӗнчере, хӗвел ҫути пур



ҫӗрте, фашист ниҫта та хӑйне валли вырӑн тупаймӗ. 
Фашистсене йытӑ та, каш кӑр  та ҫыртса ҫурмалла, ҫӗле- 
нён. те сӑхса ӗмсе ямалла, ялта та, в ари ан та  та, хир- 
то те вӗсене валли вырӑн ҫук»

Вырӑн ҫук ирсӗр фаш ист валли ҫутӑ тӗнчере, мӗншӗн 
тесен ун пек тискер чӗрчун, ун пек ирсӗр ҫӑткӑн, ун пек 
хурах фашистсенчен малтан тӗнчере пулман! Пит ӑн- 
л ан м алла  та ҫивчӗ чӗлхепе каланӑ  ҫак шухӑша.

Халӑх юмахҫи К аш кӑр Микули ҫырнӑ «Фюрерӑн хӳ- 
ри татӑлнӑ» 2 халапӑн малтанхи сӑмахӗсенченех вӑл 
ы тарлӑ шухӑш лӑ пулни сисӗнет. Фюрер тесе ят панӑ 
каскӑн йытӑ вӑл— Гитлер. «Ҫав Фюрер ятлӑ йытӑ, хӑ- 
йӗн ӗмӗтсӗрлӗхӗпе тепле Атӑл хӗррине аташ са килет. 
К урать вӑл Атӑл шывӗ таҫтан аякран  куҫкӗски пек 
ялтӑраса  выртнине. Унӑн ҫийӗнче хӗвел шевли вылять. 
Кӗмӗл тӗслӗ пулӑсем курнипе сӗлехи те юхсах анать. 
Ш ухӑша кайса ларать. Хӳрине шыва чиксе, пулӑ туртасса 
кӗтет. Ҫав вӑхӑтра «таҫтан тимӗр тӗслӗ хура пӗлӗт ҫӗк- 
ленсе килет те, пӗрре аҫа ҫапса Фюрерӑн икӗ хӑлхине 
татса та пӑрахать». Фюрер хӑранипе «пӑхать малалла : 
юр ҫ-уса тултарса кӗрт хӳсе кайнӑ. П ӑхать  хыҫалалла 
ҫавӑрӑнса — Атӑл шывӗпе пӗрле хӑй хӳри те шӑнса 
ларнӑ. Ҫав вӑхӑтра тепре хӗрлӗ ҫиҫӗм ҫиҫет те татах  
Фюрерӑн икӗ питҫӑмартине ҫунтарса пӑрахать... Фюрер 
пикенсе туртӑнать те, унӑн Атӑл пӑрӗпе шӑнса ларнӑ  
хӳри тӗпӗнченех татӑлса  юлать. В ара  ыткӑнать йытӑ 
хӗвеланӑҫнелле, хыҫалтан юн юхтарса чупать. Ана кура- 
кансем пурте кулаҫҫӗ, пурте мӑш кӑллаҫҫӗ ӑна... Эпир 
ӑна Берлина ҫитиччен хӑвалам алла ,  хӑваласа  ҫитсе ҫӗ- 
мӗретпӗрех унӑн пуҫне, теҫҫӗ. «Ҫапла кирлӗ те ӑна, 
таса ҫӗршыв ҫине тухса, хура юн юхтарса ан ҫӳретӗр 
вӑл»,— тет автор юмах вӗҫӗнче.

В. Д олговӑн  «Пурнӑҫпа Вилӗм» ятлӑ х а л а п ӗ 3 те 
(1945) унти сӑнарсем куҫ умне чӗррӗн тухса тӑнипе, 
композици уҫӑмлӑхӗпе, чӗлхе енчен илемлӗ пулнипе 
асра юлать.

1945 ҫулхи ҫуркунне, пирӗн ҫарсем фаш изм а ҫӗнтер- 
нипе пӗрле, халӑхш ӑн та, ҫутҫанталӑкш ӑн та кӗтнӗ 
ирӗклӗх килсе ҫитрӗ. й ы вӑҫсем  ем-ешӗл ҫулҫӑ кӑлар-

1 «Илемлё литература» альманах, 1944, 17 №,' 58—59 стр.
2 Ҫавӑнтах, 57—58 стр.
3 В. Долгов. Ҫуралнӑ ҫӗршывра, Чӑвашгиз, 1962, 104— 109 стр.



чӗҫ, чечексем акӑш -м акӑш  ҫурӑлчӗҫ. Ҫав ҫӗнтерӳшӗн, 
хӑйсен халӑхӗн пурнӑҫӗшӗн, телейӗпе савӑнӑҫӗш ӗн кӗ- 
решсе, миллионшар ырӑ ҫын пуҫӗсене хучӗ. Ҫак шухӑша 
татса калать  те В. Д олгов «Пурнӑҫпа Вилӗм» халапён- 
че. Х алӑх кӑмӑлӗпе ӗмӗт-шухӑшне кунта автор хӑйне 
майлӑ меслетпе, ҫапӑҫура аманнӑ Салтак , Пурнӑҫпа 
Вилӗм хушшинчи калаҫу  урлӑ уҫса панӑ.

Пӗр ҫуркунне, ҫапӑҫу хыҫҫӑн, илемлё чечексем хуш
шинчи ешӗл курӑк ҫинче совет салтакӗ Иванов Пурнӑҫ- 
па Вилӗм хушшинче асапланса выртать. Унӑн пурӑнас, 
кӗрешес килет, вӑл  хӑйӗн Тӑван  ҫӗршывӗ ирӗклӗ те те- 
лейлӗ пулнине курасшӑн. Пурнӑҫран  уйрӑлса кайм а 
хистесе, ун хыҫҫӑн Вилӗм вӑрах  хушӑ йӗрлесе ҫӳренё. 
Анчах П урнӑҫ С алтака, вӑл  Вилӗме ҫӗнтертӗр тесе, ҫи- 
рӗплӗх, шанчӑк, вӑй-хӑват  парса тӑрать. Ҫак символла 
сӑнарсен кӗрешӗвӗпе автор совет халӑхӗн гитлерла 
ҫынҫиенсене хирӗҫ пынӑ кӗрешӗвӗн пӗлтерӗшне уҫса 
кӑтартать. Ҫ утҫанталӑк  ҫӗнтерет. «Эпӗ сывӑ, вӑйӑм 
пур-ха!.. Эпӗ ҫӗршыв чӗрипе, сывлӑшӗпе сывлатӑп, ви- 
лӗмрен хӑрамастӑп , мёншён тесен эпё — Совет ҫын- 
ни!»— тет салтак.

Эпир чӑвашсен паллӑ сатирикӗ Иван Мучи (1895— 
1946) ҫырнӑ произведенисене пирвайхи пилӗкҫуллӑхсем 
вӑхӑтӗнчех юратса вуланӑ. Вӑл  вӑрҫӑ вӑхӑтӗнче те, 
сывлӑх тӗлӗшӗнчен хавш анӑ пулсан та, сатирӑллӑ  ка- 
лавсемпе фельетонсем чылай пичетлесе кӑларнӑ . Вӗсем 
хушшинче «Салтыков-Щ едрин тата  Вильгельм Э ль
ман», «Хыпар мастерёсем», «Фрицсен эрни» фельетон- 
семпе « К ӑм ӑлл ӑ  старик», «Ыран», «Фотограф» калавсем 
уйрӑм ах  асра юлаҫҫӗ.

«Салтыков-Щ едрин тата  Вильгельм Эльман» (1944) 
фельетонра писатель фаш ист салтакёсемпе офицерёсем 
моральпе политика тӗлӗшӗнчен ниме тӑм ан  сӳсленчӗксем 
пулнинчен йёкёлтесе кулать пулсан, «Хыпар мастерё- 
сенче» вӑл фашистсен в ар ал ан ч ӑк  пичечё Совет Союзе 
пирки темгепёр суйса элекленине тӑр ӑ  шыв ҫине кӑ- 
ларать.

И ван  Мучи хам ӑр  тылри хӑшпӗр ҫынсен пурнӑҫёнче 
тӗл пулнӑ уйрӑм кӑлтӑксенчен т ӑр ӑх л ам а  та х ӑраса  тӑ- 
марӗ. «Ы ран» калавра ,  сӑмахран, вӑл паян тумаллн ӗҫе 
пӗрмаях ы рана хӑварса  пыракан, ҫапла вара, хайён 
тивӗҫне начар пурнӑҫлакан  кахал  сӑнарне ӳкерет. Ҫакӑн 
пек ҫын ыран мӗн-мӗн тумаллине йӑлтах хут ҫине ҫыр-



са хурать те, анчах «ыран» тени ҫитет те, еҫне пурпер 
тумасть, каллех тепӗр «ырана» хӑварать.

'Ҫ авн аш кал  кахалсем пирки те ҫырмаллах  пулнӑ. 
Ун чухне пӗтӗм халӑх  тӑш м ана хӑвӑртрах  ҫӗмӗрсе тӑ- 
касса ӗмӗтленсе кӗтнӗ. Рабочисем ҫӗрне-кунне пӗлмесӗр 
хӑйсен станокӗсем умӗнче тӑчӗҫ. Вӑхӑчё-вӑхӑчӗпе апат- 
ҫимӗҫ тӗлӗшӗнчен те хӗсӗк пулнӑ вӗсемшӗн. Ҫыннисем 
те, фронта ы тларах пулӑшас тесе, вӑя хӗрхенмесӗр 
ӗҫлерӗҫ: анчах халӑх  ҫинче хушӑран Иванов пек услап- 
сем те тупӑнкаланӑ. Автор ҫавӑн йышши ҫынсене пит- 
лет, халӑх  умӗнче намӑслантарать , вичкӗн сатира вучӗ- 
пе ҫунтарать.

«Фотограф» (1944) ятлӑ тепӗр калавӗнче писатель- 
сатирик тылри пёр учреждении вырӑнти комитечӗ фрон- 
товиксен ҫемйисене пулӑшма фонд тӑвас шутпа вос
кресник ирттерме палӑртни ҫинчен калать. Вырӑнти 
комитет членӗсенчен пӗри хаваслансах  ҫав воскресникре 
лайӑх  е начар ӗҫленӗ ҫынсене ӳкерсе илме, вёсен сӑнӗ- 
сене кайран витрина ҫинче кӑтартм а пулать. Ҫ ак акти
вист воскресник ирттерме палӑртса хунӑ вырӑна ҫитет 
те, м айлӑрах  вырӑн тупса л арса  ӗҫлеме килмелли ҫын- 
сене кӗтме пуҫлать. Анчах лешсем кунта м аларахах  
килнӗ иккен, пурте пӗр ҫын пек тимлесе ӗҫленӗ те, хӑй- 
сен заданине пурнӑҫласа, фотограф килсе ӗлкёричченех 
килӗсене саланнӑ.

И ван Мучи пултарулӑхӗн чи паллӑ енӗсенчен пӗри 
вӑл — халӑх  сӑмахлӑхӗн пуянлӑхӗпе анлӑн усӑ курма 
пёлни. Халӑх юмахӗсемпе легендисенче тӗл пулакан 
сюжетсемпе усӑ курса, 1944 ҫулта вӑл «Тавӑрпи» ятлӑ 
юмах ҫырнӑ. Кунта сӑнласа кӑтартнӑ паттӑр та  илемлё 
хӗр-пике Тавӑрпи — хӑйӗн тӑш манӗсемпе кӗрешекен 
халӑхӑн  хӑюлӑхӗпе паттӑрлӑхне, иксӗлми хӑвачёпе чун- 
чӗре вӑйне пӗтӗмлетсе кӑтартакан  сӑнар. Сӗмсӗр те 
ҫӑткӑн тӑшмансем ирӗке ю ратакан  хастар халӑха вӗ- 
лерсе пӗтересшӗн пулнӑ. Анчах ҫав кӗрешӳ вут-ҫулӑмӗн- 
че ҫуралнӑ Тавӑрпи кунпа кӑна мар, сехетпе ӳссе, ҫул- 
тал ӑкр ан ах  хӗр пулса ҫитет, тӑш м ана халӑх инкекӗшӗн 
хаяррӑн  тавӑрм а пуҫлать.

14лпек М икулайӗ вӑрҫӑ ҫулӗсенче ҫырнӑ очерксемпе 
калавсене те халӑх  килӗштерсе йышӑнчӗ. Унӑн «Пӗчӗк 
Клавди» (1942), «Хӗрӳллӗ кун» (1942), «Госпитальте» 
(1942), «Эпир — совет салтакӗсем» (1945) ятлӑ очеркё
семпе калавӗсем фронтри пурнӑҫа пӗр ҫӑмӑллатм асӑр ,

ытлашши сӑрсем хушмасӑр кӑтартса панипе паха^ Ав
тор вулакана  йӑлтах  чӑннине калать, совет салтакӗсене 
наступлени вӑхӑтӗнчи тата  оборонӑра тӑнӑ  чухнехи йы- 
вӑр ҫапӑҫусенче сӑнлать. w „. „

Тӗслӗхрен, «Хӗрӳллӗ кун» очерках илсе пахапар. 
Кунта писатель пирӗн артиллеристсен вӑрҫӑри паттӑр- 
лӑхне пит те ӗнентерӳллӗ кӑтартса панӑ. Очерка вуланӑ 
чух куҫ умне акӑ мӗнле ҫапӑҫу картини тухса тӑрать. 
Вырман ыраш хушшине вырнаҫнӑ батарея ҫине нимӗҫ 
салтакӗсем темӗн чухлӗ бомба тӑкаҫҫӗ. Т аврари  ыраш 
ҫунма пуҫлать, вут-ҫулӑм снаряд ещӗкӗсем патне ҫывха- 
рать... Анчах артиллеристсем хӑраса  ӳкмеҫҫӗ, вӗсем 
вутпа кӗрешме тытӑнаҫҫӗ. Мӗнле йывӑр, хӑруш ӑ пулсан 
тӑ, пуш ара сӳнтереҫҫӗ, снарядсене те ҫӑлса хӑвараҫҫӗ. 
Ҫав вӑхӑтра  фашистсен танкӗсем вӑйлӑ атака  пуҫласа 
яраҫҫӗ, батарея  патне ҫывхараҫҫӗ. К ал ам а  ҫук хаяр 
ҫапӑҫу тапранса каять. Вӑйсем тан мар, анчах артилле
ристсем шикленсе ӳкмеҫҫӗ. Вӗсем пӗр утӑм та каялла 
чакмаҫҫӗ, тӑш ман  танкӗсене пӗрин хыҫҫӑн теприне ҫун- 
тарм а  тытӑнаҫҫӗ. Ҫ апла вара, фашистсен чӑрсӑр атаки 
пӗтӗмпех путланса ларать. Ҫ ак историллӗ ҫапӑҫу 1942 
ҫулхи июнь уйӑхӗнче Харьков тавраш ӗнче пулса иртнё. 
Ун ҫинчен хӑ"й вӑхӑтӗнче Мускаври хаҫатсенче кӑна мар, 
Америкӑри, Англири хаҫатсенче те мухтаса ҫырнӑ. И л
пек М икулайӗ ҫав вӑхӑтра дивизи хаҫачӗн редакторӗ 
иулнӑ.

Ҫавӑн пекех унӑн 1944 ҫулта ҫырнӑ «Ш ипка тавра- 
шӗнче» очеркӗ те. Кунта И лпек вырӑс халӑхёпе П ӑлхар  
халӑхӗн ӗмӗртен пыракан туслӑхӗ ҫинчен, ҫав ырӑ тус- 
лӑх  иртнӗ вӑрҫӑ вӑхӑтӗнче нимӗҫ оккупанчӗсене В олга
ри ҫӗрӗнчен хӑваласа  кӑлар м а  пулӑшни ҫинчен каласа 
кӑтартать .

1944 ҫулхи кӗркунне писатель Болгарири историллӗ 
вырӑнсенче — Ш ипка тавраш ӗнче пулнӑ. Ҫак вырӑнта, 
ҫара  чул кӑна йӑтӑнса выртакан шывсӑр ту ҫинче, турк- 
кӑ  ҫарӗ, 1877 ҫулта Ш ипкӑна хӳтӗлекенсене хупӑрласа 
илсе, пӗтерсе тӑкм а  хатӗрленнӗ. Анчах, тӑш ман вӑйлӑ 
пулин те, вырӑс ҫарӗ парӑнман, вӑл турккӑсен ҫарне 
йӑлтах аркатса тӑкнӑ. П ӑлхар  халӑхӗ хӑйне турккӑсен 
пусмӑрӗнчен хӑтарнӑ  вырӑс халӑхне манмасть, яланах 
ӑш шӑн тав  тӑвать . Кунта ӗлӗкхи вырӑс салтакӗсен пат- 
тӑрлӑхне хисеплесе лартнӑ  палӑксем паян кун та упра- 
наҫҫӗ.



Ҫитмӗл ҫул иртсен, вырас салтакӗсем, Волгарй ҫӗрне 
нимӗҫ фашисчӗсенчен тасатса, каллех ҫав вырӑнсене
пырса тухнӑ. „

Хӑйсен ҫӗршывне фашистсен хӑруш ла пусмаренчен 
ҫӑлӑнм а пулӑшнӑ совет салтакӗсене пӑлхарсем 1944 
ҫулта ҫав тери пысӑк савӑнӑҫпа кӗтсе илнӗ.

«Тӑван ҫӗршывӑн Аслӑ вӑрҫинче,— тет писатель,— 
вырӑс паттӑрӗсем хӑйсен мӑн аслашшӗсем Ш ипка т а в '  
рашӗнче илнӗ мухтавлӑ чапа чакармарӗҫ. Вӗсем вӑл 
чапа вунӑ хут, ҫӗр хут ы тларах ӳстерчӗҫ, ӑна пӗтӗм тӗн- 
чене кӑтартса, ӗмӗрлӗхе пымалла турӗҫ... Вырӑс халӑ- 
хӗ! Аҫта кӑна ҫитсе, ху ҫинчен ырӑ ят хӑвармарӑн-ш и 
эсӗ? Хӑвӑн тӑшманусене ҫӗмӗрсе, ӑҫта кӑна чапа тух- 
марӑн-ши!.. Санӑн* хисеплӗ яту ӗмӗр-ӗмӗр мухтавлӑ 
тӑтӑр!»— тесе вӗҫлет «Ш ипка таврашӗнче» очерка унӑн
авторӗ.  ̂ „

Аслӑ Отечественнӑй вӑрҫӑ ҫулӗсенче Совет Ҫаре 
нумай ҫӗршывсенчи халӑхсене фашистсен т и с к е р  пус- 
мӑрӗнчен ирӗке кӑларчӗ. Пирӗн ҫарсем хӑйсен уёрӗсене 
пырса кӗни вӗсемшӗн чи пысӑк уяв пулнӑ. Ҫ акӑн  ҫинчен 
ҫырать те И лпек М икулайӗ «Ирена» (1940— 1944) ятлӑ 
пӗчӗк повеҫӗнче. Ҫак произведенире автор хӑй поляк 
п артизанӗпе— Стаҫӑпа тӗл пулни ҫинчен ҫырса кӑтарт- 
нӑ сценӑна ниепле те манаймастӑн. Лю блин хулине 
ирӗке кӑларнӑ кун Стася, совет салтакӗсем патне пырса, 
вӗсене темскер калам а  тӑрать, анчах ҫав тери хытӑ пӑл- 
ханнӑскерӗн чӗлхи ҫыхланса ларать, пичӗ тӑрӑх  савӑпӑҫ 
куҫҫулӗ йӑрласа  юхса анать. Вӑл вара 1939 ҫулта Хё- 
веланӑҫ У краинӑна ирӗке кӑларнӑ вӑхӑтра курнӑ писа
теле асӑрхать  те ӑна мӑйӗнчен ы таласа илет, питёнчеи 
чуптӑвать.

«П алларӑн , тусӑм, палларӑн ,— тет вӑл хӑйне совет 
офицерӗ ятран чӗнсен.— Хамӑрӑн Совет Ҫарё килессе 
куҫ пек кӗтрӗмӗр, кӗтсе илтӗмӗр-илтӗмӗрех».

Илпек М икулайӗн «Госпитальте» калавӗ  пирки те 
пӗр-ик сӑмах калам аллах . Писатель ӑна 1942 ҫултах 
ҫырнӑ, анчах вӑл 1947 ҫулта тин «Ялав» ж урналта  пи
четленсе тухнӑ.

К алавӑн  сюжечӗ ансат. Вӑрҫӑ пуҫланас умён М ихай
лов лейтенант Художество академине вёренме кёме 
ёмётленнё. Фронтра вӑл йывӑр аманать, унӑн икӗ куҫӗ 
те суккӑрланса курми пулать. Вӑл ҫакӑнш ӑн ҫав тери 
хуйхӑрса асапланать. Ҫ авӑн  пек чун -тӑвӑнса ҫитнс вӑ-

хӑтра Оля ятлӑ медсестра М ихайлова халран  ӳкме 
памасть. Таса чӗреллӗ совет хӗрӗ ӗмӗрӗпех унпа перле 
пулма сӑмах парать, ӑна ырӑ сӑмахпа лӑплантарать , 
чӑтӑмлӑхне тата  ы тларах  ҫирӗплетет. Профессор тӑрӑш - 
нипе М ихайлов часах куракан  та пулать. И лпек кала- 
вӗнчи геройсем — чӑн-чӑн совет ҫыннисем. Вёсем пур- 
нӑҫа юратаҫҫӗ, ӑна хӑйсен ӗҫӗ-хӗлӗпе илемлетме, пуян- 
латм а  тӑрӑш аҫҫӗ. Вӗсем — ырӑ ӗмӗтпе, ҫирӗп шанчӑк- 
па пурӑнакан  гуманистсем. П исатель ырӑ кӑм ӑллӑ ,  ҫӗр 
ҫинче тӗрёслӗх, мир, туслӑх ҫӗнтертӗр тесе, пурнӑҫне 
шеллемесӗр кӗрешекен, темле йывӑрлӑха та ирттерме 
хатӗр ҫынсен сӑнарӗсене вӑрҫӑ хыҫҫӑн ҫырнӑ произве* 
денпйӗсенче те кӑтартать  («Тӑватӑ кун», «Эпир — совет 
салтакӗсем» т. ыт. те).

Иртнё вӑрҫӑ ҫулӗсенче Куҫма П айраш  «Пуҫламӑшё», 
«Тӗлпулу», «Катерина Л арина», «Тӑван ял», «П артби 
лет» ятлӑ калавсем  ҫырчӗ. Вӗсем геройсен кӑткӑс ха- 
рактерӗсене тарӑннӑн  та тӗрлӗ енчен уҫса панипе асра 
юлаҫҫӗ.

П айраш  хӑйӗн калавӗсене час-часах геройсен порт-



речӗсене ҫырса кӑтартнинчен пуҫлать, унтан вара эпйр 
вӗсен шухӑш-кӑмӑлне, хуйхи-суйхине, савӑнӑҫне пёлсе 
ҫитетпӗр те пӗтӗмпех ҫав сӑнарсен «тӗнчинче» пурӑнма 
тытӑнатпӑр. Сӑмахран, «Партбилет» калаври медицина 
службин майорне Красницкинех илер. Вӑрҫӑччен вӑл 
районти больницӑн директорӗ пулнӑ, наука енӗие ёҫле- 
ме ӗмӗтленнӗ. Анчах фашистсем килсе ҫитеҫҫӗ те боль- 
ницӑна ҫунтарса яраҫҫӗ, Красницкин пӗртен-пӗр ывӑлне 
вӗлереҫҫӗ. Майор ӗнтӗ арӑмӗнчен те тахҫантанпах ҫыру- 
сем илмест. Хӑй вӑл аякри тылра, Инҫет Хӗвелтухӑҫӗнче 
пурӑнать, хирург пулнӑ май, фронта яма ҫине тӑрсах 
медицина специалисчӗсене хатӗрлет. Хӗлле — ҫёрпӳрт- 
сем, ҫу кунӗнче— палаткӑсем, сопкӑсем,— ҫакӑ кӑна 
халь  ун йӗри-тавра. Мӗн тери кичем, йывӑр ӑна ҫак 
условире икӗ ҫул хушши тертленсе пурӑнма? Майор 
вӑрҫӑ умӗнхи ҫулсене, ҫемьери телейлӗ те савӑнӑҫлӑ 
пурнӑҫне аса илет, шухӑша каять, вара вулакан куҫӗ 
умне кирек хӑш  самантра та  вута кӗме, халӑх  телейё- 
шӗн юлашки юн тумламӗ юлмиччен кӗрешме хатӗр со
вет патриочӗн тӗлӗнмелле ырӑ сӑнарӗ тухса гӑрать. 
Красницкий пӗр кӗтмен ҫӗртен арӑмӗнчен ҫыру илет. 
Арӑмӗ фронтра партине кӗнӗ иккен, хӑйён ывӑлӗшӗн, 
Тӑван ҫӗршывшӑн тӑш мана пӗр хӗрхенмесёр тавӑрасси 
ҫинчен пӗлтерет.

Автор калавр а  Красницкин ш ухӑш -кӑмӑлне тарӑн- 
нӑн уҫса панӑ. Ҫыру илнӗ хыҫҫӑн Красницкий партие 
кӗме ҫирӗп шухӑш тытать, фронта каякан  эшелон ҫин- 
чех хӑйне Ленин партийӗн ретне илме ыйтса заявлени 
ҫырать. «Партбилет» калав  — совет ҫыннисен ҫирӗп 
чун хавалӗпе патриотизмне, вӗсем тӑван  ҫӗршыв умне 
килсе тухнӑ чи йывӑр' вӑхӑтсенче хӑйсен кунҫулне аслӑ 
Коммунистсен партийӗпе ҫыхӑнтарнине сӑнласа кӑтар- 
такан  паха произведени.

Ҫавӑн пекех Хветӗр Уярӑн «Ш урлӑхри вилӗм»
(1942), «Тӑвансем кӗтеҫҫӗ», «Сунарҫӑ» (1943), «Сук 
хӗрринче» (1944) калавӗсенче те фронтри эпизодсемпе 
тылри пурнӑҫӑн уйрӑм ӳкерчӗкӗсем куҫа курӑнм алла 
витӗмлӗн сӑнланса юлнӑ.

«Ш урлӑхри вилӗм» калав  — чӑннипех те вичкӗн 
сатирӑллӑ  произведени. Унта хӗрлӗармеец тумне тӑхӑн- 
нӑ нимӗҫ парашютисчӗ, романтикӑлла приключени шы- 
раса вырӑс ҫӗрӗ ҫине анса ларнине кӑтартнӑ. Акӑ ӗнтӗ 
кӗҫех ӑна кӗреҫе сухаллӑ ҫынсем хӑйӗн умне сенӗксем



ҫӗклесе сиксе тухас пек туйӑнать. 
Ш ульц шучӗпе, вӑхӑт нумай та 
иртмелле мар, кӗске тытӑҫу пу
лать  те, вӑл ҫав мӑн сухаллӑ Я н 
сене ҫӗнтерет, унтан хӑйӗн з а д а 
нные пурнӑҫлама м алал ла  ҫул ты- 
тать. К айран вара  — килти те- 
лейлӗ тӗлпулу. экзотикӑллӑ ҫӗр- 
шыв ҫинчен хӑйӗн тӑванӗсене к а 
л аса  панисем т. ыт. те.

Ҫ апла ш ухӑш ланӑ фашистсем 
Совет Союзне сӗмсӗррӗн килсе 
гапӑннӑ вӑхӑтра. Анчах совет ха- 
лӑхӗ вӗсенчен хӑраса  ӳкмерӗ, 
тӑш м ана хаяр кӗрешӳсенче хал- 
тан ячӗ, юлашкинчен пуҫӗпех ар- 
катса  тӑкрӗ. Тӑш м ан  парашю- 
тисчӗпе те ҫаплах пулса тухать. 
Вӑл  вӑрм анта  ирхи апат ҫиет те 

м алалла  кайм а тапранать, темиҫе ҫӗрте вӑрм ана вут 
тӗртсе яма тӑрать, пӗчӗкҫӗ хӗрачана пӑвса вӗлерет. 
Шульц, хӑйне харсӑр  пек тытать пулин те, хӑрать, 
мёншён тесен вӑл хӑй ш урлӑха путса виличченех хыҫал- 
тан лӑп кӑ  та вӑйлӑ старик йӗрлесе пынине асӑрхать. 
Ҫав старикӗн сӑнарӗпе автор вӑрҫа мӗн ҫӗнтерӳпе вӗҫ- 
личченех тӑш м анпа ҫапӑҫма хатӗр совет халӑхне ытарлӑ 
кӑтартса панӑ.

Хветӗр Уяр — геройсен шухӑш-кӑмӑлӗпе туйӑмӗсене 
ытлашши сӑмахсӑр  уҫса пама пӗлекен художник. Унӑн 
калавӗсенче персонажсем нумай калаҫмаҫҫӗ, вёсен туйӑ- 
мӗсем сӑнран, хусканусенчен е тата  пӗр сӑм ах  шарла- 
масӑр та лайӑх  палӑраҫҫӗ. Сӑмахран, акӑ, «Ш урлӑхри 
вилӗм» калаври  старик, Ш ульцпа пачах калаҫмасть
пулин те, унӑн шухӑшӗ вулаканш ӑн уҫҫӑнах наллӑ  пул
са тӑрать.

Уяр вӑрҫӑ вӑхӑтӗнче ҫырнӑ калавсем  пире геройсен 
психологине тӗрлӗ енчен уҫоа панипе, ҫутҫанталӑка ӑста 
ҫырса кӑтартнипе, чӗлхе илемӗпе илӗртеҫҫӗ. Тӗслӗхрен, 
«Тӑвансем кӗтеҫҫӗ» кал авах  илӗпӗр. Кунта автор Гитлер 
ҫарӗсем вӑхӑтлӑха  оккупациленӗ территорире совет
ҫыннисен пурнӑҫӗ мӗн тери тертлӗ пулнине ҫырса кӑ-
тартать.

Нимӗҫсем яла килсе кӗрес умён пӗчӗк Стасикӑн

XBBTtP УЯР

ҪУЛСЕМ-ЙЕРСЕМ

чкссг гоодарсгйо иадАтеямябн та



ашшӗ Хӗрлӗ Ҫарпа пӗрле кайнӑ, амӑшне фашистсем 
ирӗксӗрлесех Германие ӗҫлеме янӑ. Стасик ватӑлса ҫит- 
нӗ аслашшӗпе кӑна тӑрса юлать. Пурнӑҫӗ питӗ йывӑр 
вёсен: ҫӑкӑр-тӑвар та, тӑван-хурӑнташ та ҫук. Вёсен 
тӳсмелле мар тертлӗ пурнӑҫне писатель ҫутҫанталӑка 
сӑнласа кӑтартнӑ картинӑсемпе те вӑйлӑлатм а тӑрӑ- 
шать: «Тулта кӗркунне. Тӳпере, пӑтранчӑк шыв пек, 
талккишпех хуп-хура пӗлӗтсем йӑш ӑлтатаҫҫӗ. Ирхине 
пуҫласа каҫчен, унтан — ҫӗрле пуҫласа ирччен ҫумӑр 
ҫӑвать... П ахча енчи чӳречен ҫӳлти кӗтессинчен сарӑ 
йӑмра ҫулҫи^курӑнать, ҫилпе ҫенӗк алӑкӗ уҫӑла-уҫӑла 
хупӑнать, тёпел кукринче шыв тумлани илтёнет»

Нимӗҫсем Стасика персе вӗлереҫҫӗ, Казимир старике 
йывӑр амантаҫҫӗ. Анчах хӑйне темле хӗн пулсан та, К а 
зимир старик пӗлет: тӗрӗслӗх ҫӗнтеретех! В ӑл  ҫирӗппён 
ш анса тӑрать: ҫӑлӑнӑҫ килет. «Вӑл килмеллех, мӗншӗн * 
тесен, вӑл килмесен, старике ытла та йывӑр пулнӑ пулӗ- 
ччӗ, ытла та хӳтлӗхсӗр те сивӗ пулӗччӗҫ унӑн юлашки 
кунӗсем...»— тет автор. Старик кашни кун мӑнукӗн вил- 
тӑпри ҫине пырса ҫӳрет, кашнинчех ҫӗр ҫине выртса ит- 
лет... «Юр пек шурӑ ҫӳҫлӗ суккӑр старик хиртен хуллен 
кӑш тӑртатса таврӑннине курсан, ялйышсем чышкисене 
хытӑрах чӑмӑртаҫҫӗ, нимӗҫе вӗлерме ҫӗҫҫисене хатӗр- 
леҫҫӗ». Ҫ апла вара, калав  ҫирӗп шанчӑкпа вӗҫленет.

Ҫавӑн пек сӑнласа кӑтартать. Уяр фашистсен тана- 
тинче асапланакан  совет ҫыннисен йывӑр та кӑткӑс 
пурнӑҫне. К ал ава  автор чӑн пурнӑҫри фактсемпе усӑ 
курса ҫырнӑ.

М. Данилов-Чалдун, JI. Агаков, В. Долгов, Илпек 
Микулайё, Хв. ,Уяр, А. Эсхель тата  ытти писательсем 
ҫырнӑ чылай калавсенче уйрӑм событисемпе характер- 
сем вулакансем умне очерксенчи майлӑрах  тухса тӑраҫ- 
ҫӗ, ҫав хуш ӑрах вӗсем очерксенчен событисемпе факт- 
сене авторсем хӑйсен ӑс-хакӑлӗпе виҫсе, хӑйсен чунне 
килӗшнӗ пек туйса, хӑйсене кирлӗ пек сарса-тарӑнлатса 
анлӑраххӑн уҫса панипе те уйрӑлса тӑраҫҫӗ.

М. Н. Д анилов-Ч алдунӑн  пӗтӗм пултарулӑхёнче со- 
циализмла- Тӑван ҫӗршыва хӳтӗлес тема тӗп вырӑн йы- 
шӑнать. Унӑн вӑрҫӑ пуҫланиччен чылай малтан  ҫырнӑ 
произведенийӗсенчех («Партизансем», «Ҫулӑм витӗр», 
«Хӗрлӗ Ҫӑлтӑр», «Тайга паттӑрӗсем» т. ыт. те) эпир

1 Хв. Уяр. Сук хӗрринче. Чӑваш госиздат. 1947, 24 стр.



Фронтра
К А Л Л  ВСЕМ
очеексем

граж дан  вӑрҫи тапхӑрӗнче
пӗрле кӗрешнӗ хӗрлӗ пар- 
тизансен, совет влаҫне 
ҫирӗплетессишӗн, пирӗн ҫӗр- 
шывра социализм тӑвасси- 
шӗн пурнӑҫӗсене панӑ пар- 
типе совет работникӗсен ви- 
тӗмлӗ сӑнарӗсене куратпӑр.

тизансен,

Совет ҫӗршывне ылханлӑ 
вӑрҫӑ ҫулӑмӗ хыпса илсен, 
ватӑ коммуниет М. Д ан и 
лов-Чалдун, ҫулӗсем чылай 
пулин те, икӗ ҫул хушши фа- 
шистсен урнӑ йыттисемпе 
фронтра ҫапӑҫать. Фронтра 
чухне вӑл «Кам айӑплӑ?», 
«Красноармеец Самсонов», 
«Фельдшер Кочетков». «По-

литрук», «Вӑрманта», «Л изавета Егоровна»,^ «Антуш 
ҫемйи» т. ыт. очерксемпе калавсем те чылай ҫырнӑ. 
1944 ҫулта Чавашгосизда'т ҫав калавсене пухса «Фронт
ра» дтлӑ кӗнеке кӑларнӑ .  w

М. Д анилов-Ч алдун  калавӗсем  асра юлаҫҫе. Весенче 
писатель хӑйӗн ш ухӑш -кӑмӑлне вӑрҫӑри пёр е икӗ эпи
зод урлӑ  'кӑтартса парать.

«Красноармеец Самсонов» калаври  тёп геРоиу
В. Д олгов калавёнчи Н ям а пекех, питӗ лӑпкӑ та сӑпайлӑ 
ҫын. Вӑрҫӑччен вӑл турра ӗненсе пурӑннӑ, хӗрес ҫакса 
ҫӳренӗ, Н ям а пекех чӑх та  пусайман. «Юн курсан, эпӗ 
тӳсейместӗп, чӗре кӑкӑртан  ҫурса тухасла тапса си- 
кет>>;— Тет вӑл. Анчах фронтра Самсонов пачах урӑх 
ҫын пулса тӑрать: чунӗпе ҫирӗпленет, пӑш алпа тӗл пере- 
кен пулать, пӗр ҫапӑҫу вӑхӑтӗнче вара, тӑшмансен 
танкне ҫунтарса ярса, танкистсене тыткӑна илет. Вӑл 
ӗнтӗ фашистсене ҫӗнтересси хӑйӗнчен те нумай килнине 
лайӑх  ӑнланакан  харсӑр салтак  пулса тӑрать.

«Л изавета Егоровна» (1943) — тулли шухӑшлӑ, ком- 
позици тӗлӗшпе лайӑх  йӗркеленӗ, вулакана хумхантарса 
шухӑша яракан  калав. Ана вула'ма тытӑнсанах куҫ умне 
хӑруш ӑ вӑрҫӑ картинисем тухса тӑраҫҫӗ. «Пушево ялӗн- 
че ӗнер нимӗҫсем пулнӑ. П аян  вӑл пирӗн алла куҫрӗ,—- 
тет писатель-фронтовик.— Мӗнле калам ал л а :  халё ӗнтӗ 
вӑл ял мар, ялӑн вырӑнӗ анчах тӑрса юлнӑ. Ҫурт-йӗр-



ҫем ҫунса пӗтнӗ, кӑм ака  мӑрйисеМ ҫеҫ (ишӗлсе анайман- 
нисем) тӑрна мӑйӗсем пек вӑрӑм мӑн  курӑнса лараҫҫӗ, 
ҫунса пӗтеймен пӗренесем тӗтӗм кӑларса  выртаҫҫӗ. 
Кашни колхозникӑн панулми сачӗ пулнӑ, вӗсем ҫунса 
пӗтнӗ...» *.

М ал ал л а  М. Дднилов-Чалдун Л и завета  Егоровнӑпа 
тӗл пулни ҫинчен калать. Ку вара  тӑш ман тискерлӗхне 
тата  та тарӑнрах, нихҫан манмалла мар уҫса парать. 
«Пӑхатпӑр, ҫунса пӗтеймен пӗренесем хушшинчен пӗр 
хӗрарӑм  пуҫне ҫӗклесе пӑхрӗ,— тет вӑл.-~- Хӗрарӑм ал- 
лисемпе хӑлаҫланса пирӗн п аталла  утма тӑчӗ, анчах 
пӗрене ҫине такӑнса йӑванса кайрӗ... Эпир ӑна аллинчен 
тытса ҫӗклесе тӑратрӑмӑр . Чӑнах, хӗрарӑмӑн  икӗ куҫӗ 
те шыҫса юхнӑ... Ҫутӑ тӗнче уншӑн пӗтӗмпех тёттӗмлен- 
нӗ... Вӑл хӑй пӗчӗк ача пек ӗсӗклесе йӗрет, анчах унӑн 
куҫҫулӗ тухмасть. Чӗри патӗнчен тарӑхса тухакан сасси 
ҫеҫ вӑл йӗнине пӗлтерет тата  вӗри сывлӑшпа типнё ту- 
тисем ҫавна калаҫҫӗ...»

Л и завета  Егоровна сӑнарӗ калавра  тӗп вырӑн йышӑ- 
нать. Фашистсем киличчен вӑл нумайранпа колхоз 
председателӗнче ӗҫленӗ. Ана ял ҫыннисем пурте хисеп- 
ленӗ, юратнӑ. Ахаль мар: «Лизавета Егоровна колхоз 
председателӗ кӑна мар, вӑл пирӗн питӗ ҫывӑх ҫын. Эпир 
вӑл ертсе пынипе епле ырлӑхлӑ пурӑнатпӑр,— тесе мух- 
таннӑ унпа колхозниксем.—■ Вӗсем ҫак хӗрарӑмш ӑн 
вутра ҫунма, шывра путма хатӗр пулнӑ».

В ӑрҫӑ пуҫлансан яла  фашистсем килсе кӗреҫҫӗ.те , 
вӗсемпе пӗрле нимӗҫ офицерӗн тумне тӑхӑннӑ ӗлӗкхи 
улпут ывӑлӗ те персе ҫитет, хӑйне ял хуҫи тесе пӗлте- 
рет. Совет ҫыннисем чурасем пуласшӑн мар. Колхозник- 
сем, хӑйсен председателӗ каланине итлесе, пӗтӗм тырра 
пытараҫҫӗ, выльӑх-чӗрлӗхе урӑх вырӑна ӑсатаҫҫӗ. Л и з а 
вета Егоровна фашист офицерӗ умӗнче хӑраса-чӗтресе 
тӑмасть, хӑй тӑш ман тарҫи пулас ҫукки ҫинчен тӳррӗнех 
татса калать. Ҫакӑнш ӑн таш мансем унӑн куҫне хӗртнӗ 
пӑш атанпа чиксе ш ӑтараҫҫӗ. П аттӑр  хӗрарӑм, нимӗҫ ок- 
купанчӗсем тепле асаплантарнӑ пулсан та, шанчӑкне 
ҫухатмасть. Кирлӗ пулсан, вилсе ҫӗр айне кӗричченех 
вӑл  тӑш манпа кӗрешме хатӗр.

Л изавета  Егоровна сӑнарӗпе М. Д анилов-Чалдун

1 «Халӑх хӑвачӗ». Калавсемпе повӗҫсен сборнике. Чӑваш АССР  
кснеке издательстви, 1965, 145— 146 стр.



.совет халӑхӗ тӑш м ана пурпӗрех ҫёнтерессе ҫирӗп ӗнене* 
кен паттӑр совет хӗрарӑмне -— чӑн-чӑн патриоткӑна кӑ- 
тартса  панӑ. Писателӗн ытти калавӗсенче те Совет ҫӗр- 
шывне хӗрӳллӗн юратакан пысӑк чунлӑ хӗрарӑмсем са- 
хал мар. Ҫав сӑнарсем социализмла морале ҫирӗп тытса 
пынипе вулакансене ы тларах  илӗртеҫҫӗ.

М. Д анилов-Ч алдун  калавр а  Воронцов хуш аматлӑ 
сутӑнчӑка та лайӑх  кӑтартнӑ. Вӑрҫӑ вӑхӑтӗнче ун йыш- 
ши путсӗрсем пулман мар. Нимӗҫ офицерӗ Воронцова 
ял старости туса хунӑ. Ҫак «ял хуҫи» Л изавета  Егоров- 
нӑна фашистсене сутнӑ. «Мӗн каласан  та, кашни ҫыннӑн 
хӑйне кура тусӗсем пур, ҫавӑнтах тӑш манӗ те ҫапкалан- 
са ҫӳрет,—тет автор.—Анчах вӑл тӑш ман вӑхӑт ҫити- 
ччен тискер кайӑк  пек пытанса пурӑнать. Вӑл хӑй сурӑх 
пек йӑваш  курӑнсан та, вӑхӑт ҫитсен сурӑх тирне хывса 
п ӑрахать  те, каш кӑр  тирне тӑхӑнса, асав шӑлӗсене шак- 
каса, хӑйӗн тискер ӗҫне тума тытӑнать».

Воронцов ял старости пуласси пӗр кунтан ытла пы- 
масть. Совет Ҫарӗ килсе ҫитет те фашистсен каратель- 
нӑй отрядне пӗтӗмпех ҫӗмӗрсе тӑкать... В ӑрмана тарса 
пытаннӑ колхозниксем, нимӗнсӗр тӑрса юлнӑ пулсан та, 
ҫав  тери савӑнаҫҫӗ. «Ан кулянӑр, юлташсем! Хамӑр тар 
тӑкса  пуҫтарнӑ пурлӑха хам ӑр алӑпа  пӗтертӗмӗр. Нимёҫ 
оккупанчӗсене нимех те лекмерӗ. Совет влаҫӗ сывӑ пул- 
тӑр. П урлӑха  ӑна каллех  тӑвӑпӑр. Кивӗ ял вырӑнне 
ҫӗнӗ ял шӑтса тухӗ»,— тет Л и завета  Егоровна.

Фашистсем вӑхӑтлӑха  о^купациленӗ совет районё- 
сенче тӑш м ан ах и р ӗҫ  пӗтӗм совет ҫыннисем — ваттисем 
те, ҫамрӑккисем те пӗр ш ухӑшлӑ, пёр кӑм ӑллӑ  пулса 
ҫӗкленнине М. Д анилов-Ч алдун  «Антун ҫемйи» (1943) 
ятлӑ калавӗнче те питӗ ӗнентерӳллӗ сӑнласа кӑтартнӑ.

Антун — ҫам рӑк  партизан. Вӑл тӑш м ана тавӑрас  
ӗмӗтпе кӑна пурӑнать, хӑю ллӑн кӗрешет. Нимӗҫсем яла 
килсе кӗрсен, ӑна персе вӗлермелле тунӑ. Вилӗмрен хӑ- 
тӑлсан, вӑл партизансем патне пырса тухать те отрядпа 
пӗрле фашистсене хирӗҫ паттӑррӑн  ҫапӑҫма тытӑнать. 
«Ых, йытӑсем! Пире чура тума-и? Ҫук, вӑл пулмӗ. Эпир 
вилмен-ха, чӗрӗ. П урсӑм ӑра  та вӗлерсе пӗтереймӗҫ. 
Кирлӗ пулсан, вилнисем те масар ҫинчен тухса ҫапӑ- 
ҫӗҫ»,— тет вӑл, хӑйсен ялӗнче фашистсем аш кӑнса пу- 
рӑннине, ял халӑхне, ҫемйине асаплантарса  мӑш кӑлла- 
нине пӗлсен.

Т ӑш мана тавӑрас  ӗмӗтпе Антунпа пӗрле партизансен



отрядне унӑн йӑмӑкӗпе амӑш ӗ те тухса каяҫҫӗ. «Вилсен 
те, чӗрӗ пулсан та — ачасемпе пӗрле. Нимӗҫсен мӑшкӑл- 
не тӳссе пулмасть. Эпӗ сирӗнтен юлмастӑп»,— тет Антун 
ам ӑш ӗ хӑйӗн ачисем партизансем патне кайм а хетӗрлен- 
нӗ чухне.

Асӑннӑ калавсенче совет ҫыннин чӑн-чӑн таса  кӑмӑ- 
лӗ, ҫирӗп чун хавалӗ, Тӑван ҫӗршыва чӗререн парӑнни 
хӑватлӑн  тапса тӑнине куратпӑр. Совет саманинче ирёк 
илнӗ халӑх ҫичӗ ют умӗнче нихҫан та пуҫ усса тӑмасть, 
хаяр тӑш манпа вирлӗн кӗрешме тухать, хӑйӗн юратнӑ 
ҫӗршывне кирек хӑҫан та, кирек ӑҫта та  чунне парса 
хӳтӗлет.

М. Д анилов-Чалдун очеркёсемпе калавёсем вулакан- 
семшӗн нумайлӑха асра юлаҫҫӗ. Вёсенче автор вӑрҫӑри 
событисене ҫӑмӑл чӗлхепе, ӑнланм алла  ҫырса кӑтартнӑ, 
унӑн геройӗсем пире ҫирӗп кӑм ӑллӑ  пулнипе илӗртеҫҫӗ.

В ӑрҫӑ вӑхӑтӗнче чӑвашсен паллӑ прозаикӗ Леонид 
Агаков уйрӑмах нумай ҫырчӗ.

Ҫарпа патриотизм теми писателӗн творчествинче 
вӑрҫӑ пуҫланичченех пысӑк вырӑн йышӑннӑ. Вулакансем 
унӑн «Танкист калавӗ», «Разведчик Дж унгали», «П уле
метчик юрлать» тата  ытти произведенийӗсене л ай ӑх  ас- 
тӑваҫҫӗ. Вӗсем — ҫамрӑк ӑрӑва  Тӑван ҫӗршывӑн хӑю ллӑ 
та хастар патриочӗсем пулма чӗнекен произведенисем.

Гитлерла Германие хирӗҫ пынӑ вӑрҫӑ вӑхӑтӗнче 
Л. Агаков публицистикӑлла статьясем, фельетонсем, 
памфлетсем питӗ нумай ҫырчӗ, ҫирӗме яхӑн очерксемпе 
калавсем, «Фронтри ачасем», «Ҫапӑҫу хирӗнче», «Манан 
туссем» ятлӑ калав  кёнекисем пичетлесе кӑларчё. Ҫав 
вӑхӑтрах  вӑл  «П артизан  М урат» («Тӑван юншӑн»), 
«Вилӗмрен те вӑйлӑрах», «Пёр хулара» повеҫсем ҫырчё. 
Ҫ ак кӗнекесенче писатель Совет ҫыннисен-салтаксен, 
партизансен. хӗрарӑмсемпе ачасен паттӑр ӗҫӗсене пысӑк 
ӑсталӑхпа сӑнласа кӑтартать. Унӑн геройӗсем — ахаль 
ҫынсемех, анчах Тӑван ҫӗршыва хӳтӗлес ӗҫшӗн хӑйсен 
пӗтӗм чун-чӗре хӑватне, юратӑвне, вӑй-халӗпе пултару- 
лӑхне параҫҫӗ. Вёсен тӑш мана курайманлӑхӗ, ҫапӑҫури 
хастарлӑхӗпе ӑсталӑхӗ вӑрҫӑра  куллен-кун ӳссе, ҫирӗп- 
ленсе пыраҫҫӗ. Мирлӗ вӑхӑтри лӑпкӑ ҫынсем усал тӑш- 
манпа ҫапӑҫнӑ чух геройла ӗҫсем тӑваҫҫӗ. Акӑ, колхозри 
конюх ӗҫӗнчен ҫапӑҫу хирне килнӗ Куракин («Л ӑпкӑ 
ҫын» калав) пӗтӗм батальона м алалла  кайма чӑрманта- 
ракан  фашистсен дзотне хупласа хурать. Ҫак паттӑрла



ӗҫе вӑл хӑйӗн пӗчӗк хӗрӗнчен ҫыру илнӗ хыҫҫӑн тӑвать. 
Ҫавӑн  пекех Акатов сержант та  («Ю лташ пурнаҫӗ» 
к а л а в ) ,  Попов стрелок та  («Катюш а» калав) ҫапӑҫура 
паттӑрлӑх  кӑтартаҫҫӗ.

Пёчӗк калавсенчех Л . Агаков ф аш истла Германие 
хирӗҫ пынӑ вӑрҫӑ  — пӗтӗм Совет халӑхӗн аслӑ вӑрҫи 
пулнине кӑтартса  пама пӗлнӗ. Совет ҫынни хӑйӗн пур- 
нӑҫне, вӑй-халне, пӗлӗвне хаяр тӑш манпа кӗрешме панӑ. 
Ҫ авӑн  пек ҫын ӗнтӗ унӑн «Старик №  33» калавӗнчи 
Яков Иванович учитель. Вӑл фашистсем оккупациленӗ 
йывӑр вӑхӑтра  та ҫӗрпӳртсем тӑрӑх  ачасене хут вӗрент- 
се ҫӳрет.

«С алтак  чунӗ» (1943) калавр а  JI. Агаков юратупа 
туслӑх салтаксене Гитлер вӑрӑ-хурахӗсемпе кӗрешес 
ӗҫре «ш сӑк вӑй-хал парса тӑни, паттӑр пулма хавхалан- 
тарни ҫинчен ҫырнӑ. Виҫӗ аманнӑ офицер госпитальте 
выртнӑ чухне хӑйсен вӑрҫӑри  кунӗсене аса илеҫҫӗ.

«Пӗлетӗр-и?— тет ҫам рӑк  лейтенант.— Эпӗ кашни 
вӗри ҫапӑҫу умӗнчех Н аташ ӑн  сӑнӳкерчӗкне кӑларса  
пӑхаттӑм! Сире ку кулӑш ла пек туйӑнать-и, тен... Эпӗ 
чӑнах ҫавӑн пек тӑватӑп. Н аташ а ҫине л ай ӑх  кӑна пӑх- 
са илетӗп те, кайран  вара вӑл яланах  манпа юнашар 
пынӑн туйӑнать, чӗрере ҫавна пула темле вӑй хутшӑ- 
нать» *.

Ҫ ам рӑк  лейтенант ҫав тери йывӑр ҫапӑҫури пӗр 
эпизода аса илсе юлташӗсене ҫапла каласа  парать: 
«Пӗрре, Р ж ев  тӑрӑхӗнче, эп хамӑн взводпа тӑш мана 
флангран  пырса ҫапас тесе, вӑрм ана кӗрсе кайрӑм... 
Фашистсен унта засади  пулнӑ-мӗн... К ӑп ӑрах  ҫавӑрса 
илчӗҫ пире. «Русс, сдавайсь!» тесе кӑш кӑрм а  тытӑнчӗҫ, 
сӗмсӗрленсех ҫитрӗҫ. Пӗтмелли курӑнсах тӑрать... Ҫав 
вӑхӑтра  сасартӑк  Н аташ а  ҫинчен аса илтӗм. Н ивушлӗ 
ӑна курм асӑрах  вилес пулать? Й ӑп ӑр т  кӑна  гимнастер
ка кӗсйинчен унӑн сӑнне туртса кӑлар са  пӑхрӑм. Унӑн 
куҫӗсем ман ҫине кӳренӳллӗн пӑхнӑ пек туйӑнчӗҫ... 
«Ваня, парӑнатӑн-и  вара?»— тенӗ пек курӑнса кайрӗ 
мана. Чӗре сасартӑк  сиксе тухатчӗ... «Взвод-од, за мной, 
в атаку!»— тесе кӑш кӑрса  ятӑм, юлашки гранатӑсене 
ун талла  та кунталла — ӑҫта нимӗҫ курӑнать, ҫавӑнталла 
вӑркӑнтарм а  тытӑнтӑм. Сиксе тӑчӗ манӑн «взвод» — 
хам па ултӑ  ҫын! Урра! кӑш кӑрса  сиксе тӑчӗ-ха. Граната



хыҫҫӑн граната ҫурӑлать, автомат кӗпҫисем ты тмалла 
мар хӗрсе кайнӑ... В ара  мӗн тетӗр? Тимӗр ункӑран  тух- 
рӑмӑр вӗт! Нимӗҫсем тарса пӗтрӗҫ... Аманнисене те хӑ- 
тартӑмӑр...  Тупата, ҫав Н аташ а ҫине пӑхниех пулӑшрӗ 
ҫавӑн чух!»

Вӑрҫӑ сӑн-сӑпачӗ кунта вулаканӑн куҫӗ умне яр-уҫ- 
ҫӑн тухса тӑрать.

Лейтенант каланинче ӑчалларах  айванлӑх  пур пулин 
те, итлекенсем ӑна чӑнласах  йышӑнаҫҫӗ. «Вунтӑхӑр ҫул! 
Чӗре ҫавӑн пек ун чух»,— тет автор.

Ҫак калаҫӑв а  тӑваттӑм ӗш  вӑрҫа кӗнӗ кӑвак  ҫӳҫлӗ 
майор та хутшӑнать. С ӑм ах  салтак  чунӗ, чӑтӑмлӑхӗ, 
ю ратӑвӗ ҫинчен тапранса каять. Пёр хаяр, хӑруш ӑ ҫапӑ- 
ҫу вӑхӑтӗнче ҫӑлӑнӑҫ шыраса, фашистсенчен хӑтӑлса 
Совет Ҫарӗ еннелле чупакан икӗ ачаллӑ хӗрарӑма епле 
хӑтарни ҫинчен каласа  парать вӑл. Фашистсем ҫав хӗр- 
арӑм а епле пулсан та  вӗлерме шутланӑ, пулеметсемпе 
те, минометсемпе те пенӗ... «Мӗнле пулнине астумастӑп, 
анчах та эп ҫак самантра хамӑн куҫҫуль юхса аннине 
туйса илтӗм. С алтак  чунӗ те чӑтаймасть иккен тепӗр 
чух»,— тет майор.

Юлашкинчен вӑл сывалакан  юлташӗсене салтак чунӗ 
мӗнле пулма пултарни ҫинчен калать: «Ҫиелтен пӑхсан 
ҫеҫ хытса ларнӑ  пек туйӑнма пултарать... Ш ал ар ах  кӗр- 
се пӑхсан — урӑхла  иккен, пачах урӑхла! Вӑл ҫав тери 
вӑйлӑ ю ратма та пултарать, вӗҫӗмсӗр савӑнм а та пӗлет, 
хурланни те пулать унӑн... Ну... курайманлӑх енчен ил- 
сен — салтак чунне никам чунё те ҫитеймест ҫав... С а л 
так  чӗринче курайм анлӑх вӗреме пуҫласан — тытӑнса 
кӑна  тар вара!»

Ку калавра  кӑна мар, ыттисенче те Л . Агаков вӑр- 
ҫӑри ҫынсен шухӑш ӗ-кӑмӑлӗ мӗнле улшӑнса пынине, 
этем чунӗ мӗнле ҫӗнелсе ҫирӗпленнине тарӑннӑн  уҫса 
парать.

«Таня» (1944) калавра ,  сӑмахран, тӗп героиньӑн 
вӑрҫӑчченхипе вӑрҫӑ вӑхӑтӗнчи пурнӑҫӗ ҫинчен ҫырнӑ. 
Вӑрҫа пула хӗрачан телейлӗ ачалӑхӗ татӑлать . Тӑш ман 
самолёчӗсем бомба тӑкнӑ вӑхӑтра Таньӑн амӑш ӗ вилет, 
ашшӗ фронтра ҫухалнӑ, пиччӗшӗ фашистсемпе ҫапӑҫать. 
Таня аслашшӗпе кӑна тӑрса юлнӑ, ӑна та  кӗҫех фаш ист
сем вӗлереҫҫӗ. П исатель кунта хӗрача тӑш мансем туса 
хунӑ «ҫӗнӗ йӗрке» вӑхӑтӗнче мӗн тери йывӑр асап тӳс- 
нине, вӑл пурпӗр ч ӑтӑм лӑ та ҫирӗп пулнине ӗненмелле



кӑтартать. «Ялав» (1942) калавра  JI. Агаков писатель 
Кирьян ятлӑ пионер фашистсен оккупацийӗ вӑхӑтӗнче 
Хёрлё ял ава  пытарса усрани, яла гитлеровецсенчен 
ирӗке к ӑл ар н ӑ 'х ы ҫҫӑн  вӑл ӑна чи курӑнм алла  вырӑна 
хӑпартса ҫакни ҫинчен каланӑ. «Медаль» (1943) ятлӑ 
калавӗнче вӑл ҫам рӑк  патриот Сеня Горохов паттӑрлӑх- 
не сӑнлать. Сеня пирӗн ҫарсем иртсе пымалли вырӑна 
фаш истсем минӑсем лартнине курать те, вилӗм хӑруш- 
лӑхне пӑхмасӑр, ҫакӑн ҫинчен хамӑрӑннисене ҫитсе пӗл- 
терет. Ҫак хӑю ллӑ ӗҫшӗн ӑна «За боевые заслуги» ме- 
дальпе наградӑлаҫҫӗ.

Ку калавсене писатель ҫам рӑк  ачасен психологипе 
ӑстӑнне ҫывӑххӑн пӗлсе ҫырнӑ. Фронтри ӗҫсене те вӑл 
ача-пӑча куҫӗпе пӑхса сӑнлам а тӑрӑш нӑ.

Акӑ тата  Л. Агаковӑн Аслӑ вӑрҫа хутшӑннӑ ачасем 
ҫинченех ҫырнӑ «П артизан  М урат» («Тӑван юншӑн») 
повеҫӗ. Вӑл  приключенилле произведени, чӑваш  литера- 
туринчи ҫӗнӗ ж анр . Ана мӗнле ҫырни ҫинчен автор 1966 
ҫулта пичетленсе тухнӑ кӗнекен умсӑмахӗнче вулакансе- 
не ҫапла пӗлтерчӗ:

«Ҫак -повеҫе эпӗ ҫирӗм пилӗк ҫул . ӗлӗкрех — 1941 
ҫулта, Отечественнӑй Аслӑ вӑрҫӑ пуҫланҫан пӗр виҫӗ 
уйӑхранах  ҫырма тытӑннӑ. Ун чухне эпё М ускав ҫывӑ-



хӗнчи пӗр хулара пехота командирӗсем хатӗрлекен 
курсра вӗренеттӗм.

О ктябрь уйӑхӗнче пирӗн пата тӑш ман ункинче — 
окруженире пулнӑ, тӑш ман тылӗнчен хаяррӑн  ҫапӑҫса 
хӑтӑлса тухнӑ командирсен пысӑк ушкӑнне илсе пычӗҫ. 
Вӗсем те пирӗнпе пӗрле вӗренме тытӑнчӗҫ. Ҫав окруже- 
нирен тухнӑ командирсем пире тӑш ман тылӗнче совет 
патриочӗсем фаш истла захватчиксене хирӗҫ мӗн тери 
паттӑррӑн ҫапӑҫни, пур ҫӗрте те партизан отрячӗсем 
йӗркелени, партизансем хушшинче вӑйпитти арҫынсем 
ҫеҫ мар, ваттисем те, хӗрарӑмсем те, ачасем те нумаййи 
ҫинчен каласа  паратчӗҫ...

Эпӗ вӑл кӗнекене 1941 ҫул вӗҫнелле ҫырса пӗтертӗм, 
ӑна тӳрех «Илемлё литература» (хальхи «Тӑван Атӑл») 
альманахра пичетлерӗҫ. Анчах каярахпа, 1942 ҫул пуҫ- 
ламӑшӗнче, хам фронта кайсан, эпӗ ҫамрӑк партизансен 
паттӑр ӗҫӗсене ҫителӗксӗр кӑтартса панине туйса илтӗм. 
Мускав, Смоленск, Калинин облаҫӗсенче, уйрӑмах 1943 
ҫулта Орелпа Курск тӑрӑхӗнче партизан пулнӑ ҫынсемпе 
нумай тӗл пултӑм, гитлеровецсенчен ирӗке кӑларнӑ ял 
сенче партизанра ҫӳренӗ ачасемпе те сахал  мар калаҫ- 
рӑм. Ҫавӑн хыҫҫӑн вара повеҫе тӗпрен тенӗ пекех улӑш- 
тарса, нумай ҫӗнӗ фактсем хушса ҫыртӑм та Ш упаш кара 
ярса патӑм. 1943 ҫул вӗҫнелле ӑна уйрӑм кёнеке туса 
кӑларчӗҫ.

Вӑрҫӑ вӑхӑтӗнче, питех те кансӗр условисенче тата 
кӑшт васкарах  ҫырма тивнипе, «П артизан  Мурат» по- 
веҫре ҫитменлӗхсем те пулнӑ. Эп вӗсене хам та' куратӑп. 
Халӗ, тен, паттӑр М урат ҫинчен эпӗ урӑхларах , ’ҫынсен 
сӑнарӗсене туллирех кӑтартса, вёсен шухӑш-кӑмӑлне 
анлӑрах  уҫса парса ҫырнӑ пулӑттӑм. Анчах ҫав хаяр та 
йывӑр кунсенче хамӑн вулакансене вӑрҫӑ ҫинчен, совет 
ҫыннисен паттӑрлӑхӗ ҫинчен часрах каласа парас ёмӗг- 
пе ҫырнӑ произведение халь  тин ытлашши улӑш тарас  
килмерӗ, ҫавӑнпа та эпӗ ӑна ҫак кёнеке валли кӑш т ҫеҫ 
тӳрлеткелерӗм...»

Повеҫӗн тӗп геройӗ — ҫам рӑк ача Мурат. Вӑл йывӑр 
кӗрешӳре пиҫӗхсе, ҫитӗнсе пырать, паттӑр партизан 
пулса тӑрать.

...Фашистсем пирӗн чечекленекен хуласемпе ялсене 
ҫунтараҫҫӗ, ҫаратаҫҫӗ, ирӗклӗ пурнӑҫпа савӑнса пурӑннӑ 
ҫынсене асаплантараҫҫӗ, ирӗксӗрлесе пусмӑрлӑха кӗр- 
теҫҫӗ. Тӑш ман вӑйлӑ-ха. Фронт хӗвелтухӑҫнелле куҫать.



Повеҫре кӑтартнӑ  яла нимӗҫсем ҫитмёй-ха, ӑнчӑХ хёвел- 
тухӑҫнелле каякан  ҫулсене вӗсем пур тӗлте те татнӑ. 
Ҫ ак хӑруш ӑ хыпара илтсенех ялти вӑйпитти ҫынсем 
вӑрм ана  тухеа каяҫҫӗ. Повеёть геройӗ М урат вӗсене вӑр- 
манта ш ыраса тупать. Кунта ватӑ  ҫынсем те, хӗрарӑм- 
сем те пур. Отряд  куллен-кун ӳсет, чӑрсӑр та хӑю ллӑ 
оПерадисем туса ирттерет, совет ҫыннисене тӑш ман  пус- 
мӑрӗнчен хӑтарать. Кайран вӑл партизансен юхӑмне 
ертсе пыракан  центрпа ҫыхӑнать.

П артизансем  мӗншӗн хастарлӑ ҫапӑҫни ҫинчен вёсен 
командирӗ И гнат Д убов амӑшӗпе Дӗл пулсан ҫакна ка- 
ланӑ: «Вӑрҫӑ, аннеҫӗм!.. Темле пулма пултарать... Анчах 
хӑраса  тӑрсан  ӗҫ тухмасть вӗт. Кӗрешес пулать. Тӑшма- 
на кашни утӑм рах  Пыра-пыра ҫапм алла, пӗр самнатлӑха 
та  сывлӑш ҫавӑрм а п ам алл а  мар. Гитлёр хурахёсем 
пире парӑнтарса хӑйсен чурисем тума килчӗҫ, анчах 
эпир чура пуласшӑн мар... П улмастпӑр та! Н ихӑҫан та! 
Ҫ авӑнш ӑн кӗрешетпӗр. Эпир, анне, ҫавӑнш ӑн нимрен 
х ӑр ам асӑр  ҫапӑҫатпӑр. Эпир тӑкнӑ юн сая каймӗ, анне, 
пӗлсех тӑр: эпир ҫӗнтеретпӗрех»

Совет правительстви партизансен паттӑр ӗҫёсене ти- 
Вӗҫлипе хакласа, нумайӑш не орденсемпе медальсем 
п ам алл а  тӑвать, вёсен хушшинче ҫамрӑк разведчик М у
рат  та  пулнӑ. Ҫ авӑн  пек повеҫӗн сюжечӗ.

«П артизан  М урат» повеҫӗн чӗлхи те^ сюжечӗ те уҫӑм- 
лӑ. Писатель пултарулӑхӗнче вӑл чӑннипех те чи лайӑх  
произведенисенчен пӗри шутланать. 1967 ҫулта Л. А га
ков «П артизан  М уратпа» вӑрҫӑ хыҫҫӑн ҫырнӑ «Ы лтӑн 
вӑчӑра», «С алтак  ачисем», «Кӑсӑя» повеҫӗсемшӗн чӑваш 
комсомолӗн Ҫеҫпӗл Мишши ячӗпе хисепленекен премине 
илме тивӗҫлӗ пулчӗ.

И ртнӗ вӑрҫӑ ҫулӗсенче чӑвашсен ача-пӑча литерату- 
ри ытти писательсем ҫырнӑ произведенисемпе те пуян- 
ланчӗ. Вӗсенчен хӑшӗ пӗрисенче чӑваш ачисем ӗҫе юрат- 
ни, колхоз ӗҫне тимлесех хутшӑнни, оборона фончӗ 
валли укҫа-тенкӗ пухни, фронтовиксен ҫемйисене пулӑш- 
ни тӗп вырӑн йышӑна-ть (М. Трубинан «Нина», «Кил- 
йыш», Хв. Уярӑн «Куҫукпа унӑн тусӗсем», А. Эсхелӗн 
«Ҫӗр илемӗ» калавӗсем , С. Ш авлин «Маттур Якур»,

1 Л еонид Агаков. Партизан Мурат. Чӑваш АССР кёнеке изда- 
тсльстви, 1966, 22 стр.



«Киев пионерӗ» поэмисем, И. Максимов-Кошкинскин 
«Ачамӑрсем» пьеси т. ыт. те).

П алл ӑ  ӗнтӗ, гитлерла Германие ҫӗнтересси совет 
салтакёсем фронтра паттӑррӑн ҫапӑҫнинчен, кунпа пёр- 
лех тыл ҫирӗп пулнинчен, халӑх  фронта мён кирлине 
йӑлтах парса тӑнинчен килнё.

«Пурте фронт валли — пурте ҫӗнтерӳшӗн!»— ҫак 
лозунг мӗнле пурнӑҫа кёрсе пынине кӑтартм а тӑрӑш рӗҫ  
фронтпа тыл хушшинчи ҫыхӑну ҫинчен ҫыракан писа
тельсем. Акӑ, Иван Мучин «К ӑм ӑллӑ  старик» (1944) 
ятлд  пёчёк калавён  геройёсем — Захар  Андреевичпа Си
дор Иванч. Вёсем гудок хыҫҫӑн, смена пӗтнине пӑхма- 
сӑрах, хӑйсен станокӗсем патне каял л а  таврӑнаҫҫӗ. Мал- 
тан Сидор Иванч ӗҫлеме тытӑнать, унтан Захар  Андрее
вич: «Эй, ну, яра пар! Сидортанах юлар мар!» тесе, 
тата  тимлӗрех ӗҫлеме пуҫлать. Амӑрту-и ку? Амӑрту, 
патриотсен ӑм ӑртуллӑ ӗҫӗ! Вёсен ӗҫӗ, сӑнарӗ — тылри 
пин-пин рабочисен паттӑрлӑхӗ. Вӗсем хӑйсен ӗҫ нормине 
яланах  ытлашшипех тултарса пынӑ, анчах кунпа ҫыр- 
лахмаҫҫӗ-ха, ы тларах ӗҫлесе, ҫӗршыва йывӑр тапхӑрта 
пысӑк пулӑшу парасшӑн тӑрӑшаҫҫӗ.

Хӗрӳ чунпа, ҫивӗч публицистика чӗлхипе ҫырнӑ 
А. Эсхель «Сарсков колхозник самолёчӗ» ятлӑ очерка. 
П исатель унта Сарсков колхозник хӑй укҫи-тенкипе 
туяннӑ самолёта Совет Союзён Геройне Федот Орлова 
халалласа  пани ҫинчен хавхаланса каласа  кӑтартать. 
Ч ӑваш  колхозникӗсен ӗҫри паттӑрлӑхӗ, фронтпа тыл 
хушшинчи нихҫан арканми пӗрлӗх Хв. Уярӑн «Ҫыру» 
калавёнче те тёп вырӑн йышӑнать. Ч ӑваш па тутар кол- 
хозӗсен, хӗрарӑмсемпе ачасен патриотла ӗҫӗсене П. Ху
санкай «Тӑван ҫӗршыв», Л. Агаков «Фронтран таврӑн- 
сан» очеркӗсенче туллин сӑнласа панӑ.

А. Эсхелӗн «Ш артлам а сивӗре» (1942), «Ҫёр илемӗ», 
«Пӗр каҫ» (1944) калавӗсемпе новеллисенчи тёп геро
йёсем те —- тылра паттӑрлӑх  кӑтартакан  ҫынсем. Вӗсем 
хӑйсен пархатарлӑ  ӗҫӗн тӗллевне, общество умӗнчи ти- 
вӗҫне питӗ аван ӑнланаҫҫӗ, ҫавӑнпа та нимӗнле йывӑр- 
лӑх  умӗнче те хӑраса  тӑмаҫҫӗ.

Эсхель хӑйӗн произведенийӗсенче геройсене халӑх- 
шӑн, обществӑшӑн кирлӗ ӗҫре сӑнласа кӑтартма ӑста. 
«Ш артлам а сивӗре» калавра  вӑл вӑрҫӑ вӑхӑтӗнче пӗр 
завод  валли вӑрман касса турттаракан колхозниксемпе 
колхозницӑсен сӑнарӗсене ӳкерсе кӑтартать. Вулакан

кунта ӗҫӗн хӑвӑртлӑхне, ҫынсем вӑрман касса хатёрле- 
мелли плана тултарассишӗн чунтан хыпӑнса ҫуннине 
л ай ӑх  туйса тӑрать. Акӑ, вӑрман ӗҫлекенсен хастарлӑх- 
не палӑртакан  пёр деталь. Л ариван  мучи хӑйпе пӗрле 
вӑрм ан  касакан  Хӗветӗр ятлӑ ачана тӗрӗслесе пӑхас 
мехелпе чи тӗреклӗ юмана суйласа илет. Анчах кӗлет- 
кипе хавш ак пулин те, Хӗветӗр ӳрӗк-сӳрӗк ача мар 
иккен. Акӑ, мӗнле ӗҫлеҫҫӗ вӗсем иккӗшӗ: «Л ариван  му- 
чипе пӗчӗк Хӗветӗр аллинчи пӑчӑкӑ шыв пек юхса тӑ- 
рать. Ҫук, шыв пек те мар, сӗрме купӑсӑн сӗркӗчи пек! 
Ҫав сӗркӗчӗ айӗнчен вара  тӗлӗнмелле илемлё, чуна хӑ- 
партлантарса, ҫунатлантарса яракан  кӗвӗ ш ӑранса ту- 
хать. «Л ариван  мучи, яра  пар, яра пар! Хёветӗр, Хёве- 
тӗр, ҫӗмӗрттер, ҫӗмӗрттер!» тесе ю рланӑ пек туйӑнать 
пӑчӑкӑ. Чӑн та, Л ари ван  мучипе Хӗветӗр пӑчӑка чи 
малтанхи юман ҫине пырса лартсанах  ҫак кӗвё ҫине 
ӳкрӗҫ те, вёсен иккӗшӗн те чунӗсем ҫӗкленсе кайрӗҫ»

А. Эсхель 1944 ҫултах «Ҫӗр илемӗ» ятлӑ калав  ҫыр- 
нӑ, анчах вӑл вӑрҫӑ  хыҫҫӑн, 1946 ҫулта ҫеҫ пичетленнӗ.

Ч ӑв аш  ҫӗршывӗ. Вӑйпитти ҫынсем вӑрҫӑра. Вӗсем 
пурте ш ӑкӑлтатса  ӗҫлес пулсан, пурнӑҫ тата  илемлӗрех 
те савӑнӑҫл ӑр ах  пулӗччӗ, тесе ш ухӑш лать  Хриссан мучи. 
«С акӑр  ҫынна вӑрҫа ӑсатрӑм , виҫҫӗшне ҫухатрӑм. Ҫапах 
та этем тӳсет, ыррине кӗтет»,— тет вӑл хӑйпе пӗрле хир- 
те ӗҫлекен шкул ачисене. Ватӑ колхозник тӑлӑх  ачасене 
шеллесе, ӗмӗрхи ҫӗр ӗҫӗпе хы тӑрканӑ аллисемпе хёвел- 
анӑҫнелле хыттӑн юнаса фаш истла Германие ылханать, 
вӑрҫать. Ун ылханӗ.— халӑх чӗринчен тӑвӑнса тухакан 
хаяр сӑмахсем. «Пӗт эс, ылханлӑ йӑх. Эс пӗтсен сана 
ҫӗр те, шыв та  ан йышӑнтӑр. Ҫӗрсе вырт эс хӑвӑн карту 
хыҫӗнче! Сана ҫуратса яраканни, санӑн арӑму, санӑн 
ачу-пӑчусен юнлӑ куҫҫуль тӑкса м акӑр м ал ла  пултӑр, 
ирсёр нимӗҫ! Виттӗр халӑх  ылханӗ, виттӗр сан сӗмсӗр 
пуҫна!.. ӗмӗр-ӗмӗр ылхан сана!.. Урнӑ йытӑ, урнӑ каш кӑр 
вилӗмӗпе вил эсӗ. Эпӗ калам астӑп  ҫак сӑмаха, мана 
ҫуратнӑ ҫӗр, пӗтӗм аслӑ ҫанталӑк  калать. Ҫӗр илемне 
пӑсма килтӗн пулсан, эпир мар сана, санӑн юнлӑ ӗҫӳсем- 
шӗн аслӑ ҫӗр, пирӗн аннемӗр т а в ӑ р а т ь » 2.

1 А. Эсхель «П урнӑҫ илемӗ». Калавсемпе очерксем. Ч ЗнНш оҫ- 
издат, 1948, 40— 41 стр.

2 «Тӑван Атӑл» альманах, 1946, 20 №.



Хриссан мучи пулас ҫёнтерӗве шанать, ҫав ҫӗнтерӳ- 
шӗн хӑй те мӗнпур вӑя хурса ӗҫлет. Колхоз хирӗнче 
кӗлте турттарса капан тума пулӑш акан Алюша, Ваню
ша вӑл хӗрхенет те, мухтать _те. Ҫ ам рӑк  паттӑрсене 
пысӑк ҫын вырӑнне хурса хисеплени, паллах, вёсен йы- 
вӑр хуйхине сирсе яма пулӑшать.

А. Эсхель хӑйӗн геройӗсене — Хриссан мучие те, 
ачасене те ӗҫре кӑтартнӑ. Вулакан. ҫак пӗчӗк ушкӑнӑн 
шухӑш-кӑмӑлне, ӗҫне уйрӑм детальсенче курать. Ку 
вара  калавӑн  пархатарлӑ, хаклӑ енӗ. Ана эпир «Ш арт- 
лам а  сивӗре» калавра  та куртӑмӑр.

«Пӗр каҫ» калавра  А. Эсхель ҫынсен вӑхӑтпа, хуйхӑ- 
суйхӑпа, уйрӑлупа тӗрӗсленнӗ чӑн-чӑн ю ратӑвӗ ҫинчен 
ҫырать, ҫав ю ратӑвӑн  вӑйне калам а  ҫук лайӑх  кӑтартса 
парать. К алав  ёероини, ҫам рӑк  та илемлё Таня Хурасе- 
ва, вӑрҫӑ вӑхӑтӗнче колхоз бригадирӗнче ӗҫлеме пуҫ- 
лать. Унӑн сӑмах татнӑ каччи — П а в ӑ л — вӑрҫӑра  фа- 
шистсемпе ҫапӑҫать. Чы лайранпа ҫук ӗнтӗ- унран ҫыру- 
сем. Мӗн тумалла-ха? Хӑшӗ-пӗрисем Таньӑна качча 
тухма сӗнеҫҫӗ, анчах хӗр, мӗнле пулсан та, П авӑлах  
кӗтме шутлать. Ку йывӑр, ҫав тери йывӑр, мёншён те
сен ялти ҫынсем пурте П авӑла  вилнӗ тесе шутлаҫҫӗ. 
Ҫӗршер пин совет хӗрарӑмӗсем ун чухне хӑйсен ҫывӑх 
ҫыннисене ҫавнаш калах  тӗмсӗлсе кӗтсе пурӑннӑ, ҫакӑ 
вӗсене вӑрҫӑ йывӑрлӑхӗсене чӑтӑмлӑн тӳссе ирттерме 
вӑй панӑ. Акӑ пӗр каҫхине, Таня уйрӑмах хуйхӑрса 
асапланнӑ вӑхӑтра, яла  кётмен ҫӗртен П авӑл  тавранать. 
Вӑл партизансен отрядӗнче пулнӑ-мӗн, сурднланнӑ хыҫ- 
ҫан, отпуск илсе, яла курма килнӗ. К алав  ҫынсен илем
лё чун-чӗрине, пысӑк туслӑхпа юратӑвне ҫӗкленӳллӗн 
те тарӑннӑн сӑнласа панипе кӑм ӑла  тытса илет.

Хӑйӗн «Ҫыру» (1944) ятлӑ калавӗнче Хв. Уяр тылри 
пурнӑҫа хӑйне майлӑ меслетпе ҫырса кӑтартнӑ. Унтн 
ӗҫсем пӗр каҫра пулса иртеҫҫӗ. Арман хуралҫин пӗчӗк 
пуртне виҫӗ ватӑ колхозник пынӑ та пурнӑҫри «вак- 
тӗвек» ҫинчен калаҫса лараҫҫӗ. Ҫав вӑхӑтра хӑйсен 
ялӗнчи ҫын —• тӑлӑх  ӳснӗ Иван Сироткин лейтенант 
Д непр шывӗ урлӑ каҫнӑ^ чухне паттӑрлӑхпа хӑю лӑх 
кӑтартнӑш ӑн  Совет Союзӗн Геройӗ ятне илни ҫинчен 
радио пӗлтерет иккен.

Ҫак кӗтмен ҫӗртен илтнӗ хыпарпа хавхаланнӑ ватӑ 
ҫынсем герой патне ҫыру яма шутлаҫҫӗ. Ку ҫыру, чӑнах 
та, питё интереслӗ пулса тухнӑ. Унта вӗсем ялти хыпар-



сене, колхозниксем мӗнле ёҫленине, мӗн чухлё ӗҫкунӗ 
тунине, фронтри ял ҫыннисем мӗнле ҫапӑҫнине чуна 
хум хантарм алла  сӑмахсемпе пӗлтереҫҫӗ.

К ал ав р а  Хв. Уяр юморпа, чӗлхене илемлетекен сӑ- 
нарлӑ сӑмахсемпе питӗ пӗлсе усӑ курнӑ, ҫавӑнпа ӑна 
вулам а та ҫӑмӑл, интереслӗ. Тӗслӗхшӗн калавӑн  пёр-ик 
сыпӑкне илсе пӑхар-ха. Радио пӗлтернӗ хыпара илт- 
сен: «...пӳртри ҫынсем тӗлӗннипе пӗр вӑхӑта нимён те 
чӗнмерӗҫ,— тет писатель.— Тарас  Ивановичӑн чӗлӗмё 
ш ӑкӑрт  туса урайне ӳкрӗ. Кулине м ӑнакка  васкаса  кут- 
ник ҫине кайса ларчӗ.

— Тур ҫы рлахах!— терӗ те вӑл сывлӑшӗ питӗрӗнсе 
ларнипе шӑппӑн, йӗри-тавра пӑхкаласа  илчӗ.— Ара, ку 
Т ӑлӑх  И ван  вӗт? Эрхип кум, Тарас мучи, итлӗр-ха, кӑна 
И ван ҫинчен каларӗҫ  вӗт?..

Т арас  Иванович урайӗнчен чӗлӗмне илчӗ те сӗтел 
хушшине пырса ларчӗ... Унӑн та, Кулине мӑнакканни 
пек, аллисем чӗтреҫҫӗ, ҫӑварӗнчи чӗлӗмӗ тӑтӑш ах  тӗтӗм 
кӑларать .

Т арас  И вановича кура Кулине мӑнакка та кӑштах 
лӑпланчӗ:

— Чӑнах-ши ку? Ҫав Т ӑлӑх  И ванах  геройх пулнӑ- 
ши?..

— М олодец!— терӗ халиччен сӑмах чӗнмесӗр тӑнӑ 
Эрхип мучи те.— Хамӑр ял ятне ям арӗ иккен.

— Пӗчӗккӗ чухнех питӗ пултаратчӗ те...
— Ҫыру ярас мар-и ун патне?— терӗ Т арас  И вано

вич.
— Ҫыраканӗ ҫук-и-ха?..
— Чухлаканччӗ-ҫке эпӗ кӑштах...
...Пёр сехет пек иртсен, Т арас  Иванович ҫамки ҫин- 

чи тарне ш ӑлса илчӗ те кӑранташ  таткин вӗҫне чӗлхипе 
йӗпетсе, м ал ал л а  ҫырма тытӑнчӗ.

«...Петр тухтӑра тухрӗ. Хӗлип ывӑлӗсем виҫҫӗшё те 
салтакра. Р ам а н  арӑмӗн ӗни икӗ пӑру туса пачӗ. Тата 
хам ӑр колхоз вӑйӗпех икӗ ягташ лӑ шкул туса лартрӑ- 
мӑр...»

Ҫутӑличчен л ар н ӑ  вӗсем, анчах ялти хыпарсене ҫур- 
,рине те ҫырайман. Ҫ авӑнпа та, ҫырӑвӗ ытла вӑрӑм  ан 
пултӑр тесе, цифрӑсемпе ҫырма тытӑннӑ.

«Ирхи апат тӗлнелле тин Т ар ас  Иванович пысӑк 
хут тӗркӗмӗ ҫине «Действующи Ҫар, И. Т. Сироткин



Героя», тесе ҫырса хучӗ те районалла тухса утре»
Ч ӑваш  прозаикӗсем хӗрӳллӗ публицистикӑлла статья

сем, илемлё очерксемпе калавсем ҫырнӑ хуш ӑрах вӑрҫӑ 
вӑхӑтӗнчи пурнӑҫа анлӑн кӑтартса паракан  пысӑк ка- 
лӑплӑ произведенисем те ҫырма тытӑннӑ. П аллах , вӑрҫӑ- 
ра повеҫсемпе романсем ҫырма питӗ йывӑр пулнӑ. Совет 
писателӗсен иккӗмӗш съездӗнче М. Шолохов ун пирки 
акӑ мӗн каланӑччӗ: «Естественно, что в дни войны боль
шинству писателей нечего было и думать о создании 
крупных произведений, выношенных в тяж елы х и долгих 
раздумьях, отточенных по языку, безупречных по стилю. 
Тогда слово художника было на вооружении армии и 
народа и писателям некогда было придавать своим про
изведениям совершенную форму. Бы ла у них одна з а д а 
ча: лиш ь бы слово их разило врага, лишь бы оно д ер
ж ал о  под локоть нашего бойца, заж игало  и не давало  
угаснуть в сердцах советских людей жгучей ненависти 
к врагам  и любви к Родине. С этой задачей писатели, 
как известно, справились неплохо»2.

Ҫ апах та  пысӑк калӑплӑ  произведенисем чӑваш  ли- 
тературинче ытти халӑхсен литературинчи пекех палӑр- 
чӗҫ. Степан Аслан, сӑмахран, «Аслати» (1942), Леонид 
Агаков — «П артизан  М уратпа» (1942) «Вилёмрен те 
вӑйлӑрах» (1943— 1945), Илпек М икулайё — «Ирена» 
(1944), Иван С алам бек — «Иксӗлми шанчӑк» (1944— 
1945) ятлӑ повеҫсем ҫырчӗҫ. Куҫма Турхан « И ӑм раллӑ  
ял» романӗпе ӗҫлеме тытӑнчӗ, Хв. Уяр «П ӑлхав»  ятлӑ 
историлле романӑн пӗрремӗш пайне вӗҫлерӗ.

М алтанах  каласа  хӑварм алла: пысӑкрах формӑпа
ҫырнӑ произведенисем, темипе, содержанипе питӗ кирлӗ 
те вӑхӑтлӑ пулнӑ пулсан та, чӗлхе тӗлӗшӗнчен, стиль 
енчен, М. Шолохов калаш ле, пурте пиҫсех ҫитеймен.

Л. Агаков писатель икё повесть ҫырса пичетлерё. 
Пёринпе, «П артизан  М уратпа», кӗскен паллаш рӑм ӑр  
ёнтё. Тепринче, «Вилёмрен те в ӑ й л ӑ р а х » 3 ятлӑ пёчӗк 
повеҫӗнче, фашистсен тискер ӗҫӗсем тухса тӑраҫҫӗ. 
«Унта та кунта ҫунса пӗтнӗ ҫуртсен никӗсӗсем йӑсӑрла- 
наҫҫӗ... Аҫта ан пӑх — пур ҫӗрте те снарядсемпе минӑ-

1 «Тӑван Атӑл» альманах, 1944, 18 № .
2 «Литературная газета», 1954, декабрь, 26.
3 «Халӑх хӑвачӗ». Калавсемпе повӗҫсем. Чӑваш АССР кӗнеке 

издательстви, 1965, 17— 54 стр.



сем алтнӑ лакӑмсем  палараҫҫӗ, шурӑ юр хуп-хура ха- 
рӑмпа витӗннӗ...»— тет автор. Вӑл Орел облаҫӗнчи 
Асмонь ятлӑ яла  тӑш манран  тасатнӑ хыҫҫӑн ҫирӗм ҫул- 
хи П алю ков капитанпа тӗл пулать. Вӑл — ҫапӑҫусенче 
пӗрре кӑна мар чапа тухнӑ чӑваш ачи. 1941 ҫулхи ок
тябрь  уйӑхӗнче Хӗрлӗ Ҫ арӑн  чаҫӗсем хӗвелтухӑҫнелле 
чакнӑ чух Палюков, икӗ хут йывӑр аманнӑскер, Асмонь 
ялӗнчи ватӑ  коммунистка В арвара  Васильевна пулӑш- 
нипе вилёмрен хӑтӑлать , партизансемпе пӗрле тӑш мана 
хирӗҫ ҫапӑҫать.

К ам  вӑл В ар вар а  Васильевна? М ӗнле унӑн паттӑр 
ӗҫӗсем? У нӑнупӑш ки  ял Советӗнче ӗҫленӗ. иккен, колхоз- 
сем тунӑ вӑхӑтра  кулаксем вӗлернӗ, кайран халӑх  ун 
вырӑнне Совета В арвара  Васильевнӑна суйланӑ. Вӑл 
тӑватӑ  ҫул ял Совет членӗ пулнӑ, партине кӗнӗ, каярах* 
па сӗт фермин заведующийӗнче ӗҫленӗ... Нимӗҫсем кил- 
сен, хӑйне ырӑ пулас ҫуккине пӗлсе, вӑл тем пекех 
кунтан тухса каясш ӑн  пулнӑ, анчах ывӑлӗ чирлӗ пирки 
каяйман.

В ӑл  Тӑван ҫӗршыва, колхоз пурнӑҫне юратнӑ, вёсен 
вӑй-хӑвачӗпе пуянлӑхне ӳстерес тесе ырми-канми ӗҫленӗ. 
Унӑн тавракурӑм ӗпе характерӗ ӗҫре пиҫӗхсе ҫирӗпленнё. 
«Хама тем тусан та, тӑш м ана парӑнас ш ухӑшӑм ҫук,— 
тенӗ вӑл .— М ана халь тин никам та чура Гума пулта- 
раймӗ... И кӗ ы вӑлӑм  Хӗрлӗ Ҫарта ҫапӑҫаҫҫӗ пулать те— 
эпӗ тӑш ман  умне чӗркуҫленетӗп-и? Ан тив, хуть, те пу- 
ҫӑма касса татчӑр...».

Ак мӗнле совет хӗрарӑмӗпе тӗл пулнӑ нимӗҫ фашис- 
чӗсем! П артизансемпе ҫыхӑнса ӗҫленӗшӗн вӗсем писто
лет аврипе ҫапа-ҫапа ун пуҫне темиҫе ҫӗртен ш ӑтарнӑ, 
такан лӑ  аттисемпе тапа-тапа питне-куҫне ҫӗмӗрсе пӗтер- 
нӗ, тимӗр хулӑсемпе ӑнран кайиччен хӗненӗ.

«Тӑватӑ уйӑх хупса усрарӗҫ мана тӗрмере,— тет 
вӑл, писательпе П алю ков капитана тӗл пулсан.— Тӗр- 
минчен эпӗ пачах кӗтмен ҫӗртен тухрӑм... М ана хула 
хыҫӗнчи танксене чарса лартм а алтнӑ канава вилесемпе 
пӗрле чӗрӗллех илсе кайса пӑрахрӗҫ».

В ар вар а  Васильевна, тӑш м анӑн  ирсӗр ӗҫӗсене хӑй 
чӑтса курнӑскер, пуринчен ытла парти членён билечӗ 
ҫухаласран  хытӑ хӑранӑ  иккен. «Нимӗҫсем манӑн пур- 
лӑха, юратнӑ ачама, сывлӑха туртса илчӗҫ,— тет в ӑл ,— 
анчах кӑна — чи хаклине — эпӗ ҫапах та упраса хӑвар-



ма пултартӑм... Эпё ӑна ҫёр айне алтса пытарсаттӑм, 
тӗрмерен таврӑнсан  вара тӳрех чавса кӑлартӑм  та текех 
хамран пӗртте уйӑрмарӑм...  Эсир таврӑнасса кётрӗм».

Ватӑ коммунистка нумай курнӑ, чӑтнӑ, тӳснё. Вӑл 
пурнӑҫа, ирӗке, хӑйӗн тивӗҫне юратни — вилёмрен те 
вӑйлӑрах. Ун сӑнарне Л. Агаков пысӑк ӑсталӑхпа ҫырса 
кӑтартнӑ. Ахальтен мар «Вилёмрен те вӑйлӑрах» по
весть вӑрҫӑ вӑхӑтӗнчи чӑваш литературинче ҫӗнӗ утӑм 
пулса тӑчӗ.

С. Асланӑн «Аслати» повеҫӗ те совет партизанёсен 
тӑш ман тылӗнчи кӗрешӗвӗпе ҫыхӑннӑ. Унта эпир пёр- 
пӗринпе нихҫан ҫураҫма пултарайман икӗ хире-хирӗҫле 
вӑй хаяррӑн тытӑҫса ӳкнине куратпӑр. Гитлер ҫарӗсем 
совет ҫыннисене юнлӑ террорпа парӑнтарса пӑхӑнтарас- 
шӑн ӑнтӑлаҫҫӗ. Анчах Тӑван  ҫӗршывӑн чысӗпе ирӗкӗшӗн 
кӗрешӗве ҫӗкленнӗ совет партизанӗсем фашистсенчен 
шикленсе тӑмаҫҫӗ, вӗсемпе паттӑррӑн ҫапӑҫаҫҫӗ, ҫӗршы- 
ва сутнӑ ирсӗрсене пӗр шелсӗр пӗтерсе пыраҫҫӗ.^

С. Аслан хӑйӗн повеҫӗнче совет ҫыннисем ҫавӑн пек 
ҫирӗп те харсӑр чунлӑ пулни мӗнрен килнине кӑтартса 
парас тӗллев лартнӑ. Произведенире ҫавӑн пек фактор- 
сенчеь п ӗ р и — пирӗн халӑхсен вӑрҫӑри т у с л ӑ х ӗ — уйрӑ- 
мах пысӑк вырӑн йышӑнать.

Повеҫри п аллӑрах  геройсенчен ҫамрӑк чӑваш  парти- 
занӗсем П авел Призантинпа Сергей Комков, вырӑс 
каччисем Д обровпа Трухин, С амхарадзе грузин, У краи
на партизанӗсем О ксанӑпа унӑн ашшӗ Станислав, П еть
ка пионер сӑнарӗсем ӗненмелле пулса тухнӑ. Тӗрлӗ наци 
ҫыннисенчен тӑракан  ҫак туслӑ коллектив пӗр шухӑш- 
кӑмӑлпа, пӗр чунпа пурӑнать. Вёсен характерӗсем каш- 
нин хӑйне майлӑ пулин те, пурте вӗсем Совет ҫӗршывӗн 
патриочӗсем.

Ч ӑваш  а ч и ‘ П авел Призантин пирвайхи ҫапӑҫурах 
хӑйне ыра енчен кӑтартать. Нимӗҫ снайперне персе вӗ- 
лернё хыҫҫӑн вӑл пӗрремеш хут ҫӑмӑллӑн  сывласа ярать. 
Унӑн ҫакӑн ҫинчен хӑйӗн тусне Сергей Комкова тӳрех 
каласа парасси килет, анчах ҫав вӑхӑтра ӑна командир 
кӳршӗллӗ подразделенипе ҫыхӑнма хушса ярать. П р и 
зантин, лайӑх  маскировка туса, тӑш ман пӗр вӗҫӗмсӗр 
вут-ҫулӑм тӑкнине пӑхмасӑрах  командир хушнине вӑхӑт- 
ра тӑвать. Госпитале лекнӗ хыҫҫӑн вара ҫар хаҫачӗн кор- 
респонденчӗ ун ҫинчен очерк ҫырма шут тытать.

— Мӗн вара? Эпӗ нимӗн те туман-ҫке?— тет ӑна



Призантин, тӗлӗнсе кайса.—  Эпё командир приказне ҫеҫ 
пурнӑҫларӑм.

П авел  П ризантинпа унӑн тусёсем хаяр ҫапӑҫусенче, 
фашистсен бомбисемпе пулисем айӗнче, тӑш ман тылён- 
чи хӑю ллӑ операцисенче чунӗсемпе ҫирӗпленеҫҫӗ. Вёсем 
чи йывӑр ҫапӑҫусенче те пӗр-пӗрне пӑрахмаҫҫӗ, фашист- 
сем патне тыткӑна лексен те, пӗрне-пӗри сутмаҫҫӗ, вилё- 
ме куҫран пӑхаҫҫӗ, юлашки сывлӑшӗ тухичченех тӑш- 
манпа кӗрешме хатӗр тӑраҫҫӗ. Акӑ, нимӗҫсен подвалӗнче 
л ар н ӑ  чухне С ам харадзе  грузин хӑйӗн тӑван  чӗлхипе 
«Сулико» юрра ю рласа ярать, П авӑл  чӑваш ла «Ан авӑн, 
шӗшкӗ» ш ӑрантарать , унтан пурте пӗрле пӗтӗм тӗнчери 
ӗҫҫыннисен гимнне — «Интернационал» юрра ю рлама 
пуҫлаҫҫӗ. Ҫак сценӑра автор Совет Союзӗнчи халӑхсен 
ҫирӗп туслӑхӗпе пӗрлӗхне, фашистсем вӗсене нихӑҫан 
та  парӑнтарм а, пӗтерсе тӑкм а пултарайманнине, Совет 
ҫӗршывӗ, темле йывӑр пулсан та, тӑш м ана пурпӗрех 
ҫӗнтерессине кӑтартса  парать.

«Халӑх в ӑ й ӗ — аслати, ӑна никам та, нимӗнпе те, 
нихӑҫан та ҫӗнтереймӗ, ҫӗмӗреймӗ»,— ҫак тӗп шухӑша 
калать  автор хӑйӗн повеҫӗнче. Ҫапӑҫусенче ҫухатусем, 
ӑнӑҫсӑр самантсем пулаҫҫӗ пулин те, «Аслати» — опти- 
мистла произведени. Унта эпир йывӑр та хаяр тӗрӗслев 
ҫулӗсенче совет ҫыннисем нихҫанхинчен те ҫирӗп пул
нине, тӑш м ана хаяррӑн  курайманнине, халӑхӑн  вӑрҫӑри 
хастарлӑхӗпе пултарулӑхӗ ӳссе пынине лайӑх  куратпӑр.

«Аслати» повесть пысӑк очерк м зй л ӑр ах  пулса тухнӑ. 
П исатель  ӑна кӗске вӑхӑт  хушшинче ҫырнӑ. Ҫ авӑнпа та 
унта чӗлхепе композици тӗлӗшӗнчен ҫитменлӗхсем те 
тӗл пулаҫҫӗ, фронтри лару-тӑру  ҫинчен вырӑнӗ-вырӑнӗпе 
схемӑллӑрах , ҫиелтен калани те пур.

В ӑрҫӑ вӑхӑтӗнчех И. С алам бек  «Иксӗлми шанчӑк» 
ятлӑ повесть ҫырнӑ, анчах вӑл 1947 ҫулта тин пичет
ленсе тухрӗ *. Ҫ ак  повеҫшӗн И. С алам бека  Ч ӑваш  АССР 
25 ҫул тултарнӑ ятпа литература, искусство, истори тата 
чӗлхе тӗлӗшпе 1945 ҫулта ирттернӗ конкурсра виҫҫӗмӗш 
преми пам алла  тунӑ. Повесть пичетленсе тухсан, ӑна 
пирӗн литература критики икӗ тӗрлӗ хак пачӗ. «Тӑван 
Атӑл» альм анахӑн  28-мӗш кӗнеки»2 ятлӑ статьяра унӑн 
авторӗ В. А-p повеҫӗн чылай ҫитменлӗхӗсене кӑтартса

1 «Тӑван Атӑл» альманах, 1947, 28 кӗнеке.
2 «Чӑваш коммуни» хаҫат, 1947, июнь, 20.



пачӗ. С. Ялавин «Современная чувашская литературная 
кр и ти ка» 1 ятлӑ статйинче «Иксӗлми шанчӑк» повеҫе, 
унӑн лайӑх  енӗсене кӑтартса, пӗтӗмӗшпех мухтарӗ. Ун
тан вара ӑна 1948 ҫулхи февралӗн 27-мӗшӗнче чӑваш 
прозаикӗсен пухӑвӗнче пӑхса тухрӗҫ 2.

«Иксӗлми шанчӑк» повесть— 1942-мӗш ҫулта Сталин
град патӗнче ҫав тери вӑй лӑ  ҫапӑҫусем пынӑ вӑхӑт 
ҫинчен ҫырнӑ произведени. Писатель хӑй умне ҫав йывӑр 
тапхӑрта совет ҫыннисен тӑш мана ҫӗнтерес ӗмӗчӗ, вӑйӗ- 
пе пултарулӑхӗ, паттӑрлӑхӗ мӗн тери ҫирӗп пулнине, 
вёсен иксӗлми шанчӑкне кӑтартса парас пархатарлӑ  
задача  лартнӑ.

1942 ҫул вӑрҫӑн чи хӗрӳ вӑхӑчӗ пулнӑ, ун чухне пётӗм- 
тӗнче Сталинград ҫине пӑхнӑ. Ҫав вӑхӑт  ҫинчен ҫырнӑ 
произведенире автор, паллах, Сталинград патӗнчи хӗ- 
рӳллӗ ҫапӑҫусене *палӑртмасӑр  хӑварм а пултарайман. 
Анчах повеҫри Самуков капитанпа Воронов лейтенантӑн 
ҫапӑҫури паттӑрлӑхӗпе ӑсталӑхне вулакансем курмаҫҫӗ, 
писатель вӗсем тӑш ман ункине ҫакланнӑ хыҫҫӑи асап- 
ланнине ҫеҫ ҫырса кӑтартнӑ.

«Иксӗлми шанчӑк» повеҫре тылпа фронт ылмашӑнса 
пыраҫҫӗ. Тылра хастар ӗҫлекен хӑшпӗр ҫынсен сӑнарӗ- 
сене И. С аламбек чӑннипех лайӑх  та тӗрӗс кӑтартнӑ. 
Тӗслӗхрен, Самуков капитан ашшӗ — чӑн-чӑн совет пат- 
риочӗ, вӑл танк  тунӑ ҫӗре яма укҫа пухас тёлӗшпе кол- 
хозра пысӑк ӗҫ тӑвать. Ҫавӑн пекех Л енинградран чӑ- 
ваш ялне килнӗ Воронов лейтенантӑн арӑмӗ те ырӑ 
кӑм ӑллӑ, пултаруллӑ хӗрарӑм.

Ку повеҫре хӗрарӑм  сӑнарӗ чи паллӑ вырӑнта тӑрать. 
В ӑрҫӑ вӑхӑтӗнчи совет хӗрарӑмӗ тесен, вулакансем умне 
кунта тискер тӑш мана хӑвӑртрах  ҫӗнтерес тесе мёнпур 
вӑйне хурса ырми-канми ӗҫлекен патриотка тухса тӑм а 
тивӗҫ. Анчах И. С алам бек сӑнласа кӑтартнӑ Самуков 
капитан арӑм ӗ Л ю ба пӗрре те ун пек мар. В ӑрҫӑ вӑхӑ- 
тӗнче вӑл, педагогика институтӗнче вӗренсе тухнӑ ҫам- 
рӑк хӗрарӑм, ним ӗҫсӗр килте ларать. С ӑмахпа Л ю ба 
фашистсене питӗ кураймасть, вӑрҫӑри упӑшки ҫинчен 
ахлата-ахлата шухӑшлать, каярахпа госпитальтен питӗ 
йывӑр аманнӑ Воронов лейтенанта хӑй хваттерне илсе 
пырать. Анчах пӗччен, ӗҫсӗр. пурӑнакан хӗрарӑм  сӑмахӗ-

1 «Красная Чувашия» хаҫат, 1947.
2 «Ялав» журнал, 1948, 3 №.



сем, вӑл хӑйӗн хуихи-суйхипе ҫеҫ асапланни вулакансен 
чӗринче иксӗлми ш анчӑк чӗртме пултараймаҫҫӗ. Лю ба, 
акӑ, фронта кайм а хатӗрленет иккен. «Унӑн таса  чӗринче 
иксӗлми шанчӑк, ҫӗнтерӳ ш анчӑкӗ вӗренӗ»,—тет автор. 
Ҫ апах  та  вулаканӑн  вӑл фронта тухса каяссине те, унта 
паттӑррӑн  ҫапӑҫчссине те ӗненес килмест.

Ҫ апла вара, «Иксӗлми шанчӑк» повесть— вӑрҫӑ вӑ- 
хӑтӗнчи пурнӑҫа т^рӗс мар ҫутатса паракан  ӑнӑҫсӑр 
произведени пулса тухнӑ. Автор фронтри эпизодсене, 
вӑрҫӑ ҫыннисене, тылра ӗҫлекенсене ӗненмелле сӑнласа 
кӑтартайман.

В ӑрҫӑ вӑхӑтӗнче пирӗн прозаиксенчен нумайӑшӗ 
совет ҫыннисен ӗҫӗпе кӗрешӗвне анлӑраххӑн  сӑнларӗҫ, 
вёсен ш ухӑш -кӑмӑлӗпе патриотла туйӑмӗсене туллинрех 
уҫса кӑтартрӗҫ. Апла пулин те, ун чухнехи чӑваш  про- 
з и н ч е х а л ӑ х ӑ н  вӑрҫӑри паттӑрлӑхӗпе ӗҫри героикине, 
Совет государствин иксӗлми вӑй-хӑватне, Коммунистсен 
партийӗ халӑха  хавхалантарса  ертсе пыракан вӑй пул
са тӑнине нумай енлӗн сӑнлакан  пысӑк произведенисе- 
мех ҫуралаймарӗҫ.

Ҫ арпа патриотизм темипе ҫырнӑ повеҫсемпе роман- 
сем ҫам рӑк  ӑрӑва  патриотла воспитани парас, Тӑван 
ҫӗршывпа аслӑ совет халӑхне кӑвар  пек хӗрӳ юрату- 
па ю ратма, вёсен ҫутӑ та илемлӗ пуласлӑхӗшӗн паттӑр- 
рӑн кӗрешме вӗрентес ӗҫри пысӑк пӗлтерӗшӗпе вырӑнӗ 
пирки шутласан, ку енӗпе пирӗн писательсем халӗ те-ха 
халӑх  умӗнче пысӑк парӑмра.

★



ДРАМАТУРГИ
...Ю лташӑмсем, тӑххӑрмӗш  хум —  
Юлашки хум— ҫапать хаяррӑн! 
Тӑрсамӑр пурте вырӑна,
Вӑрҫма хатӗрленер патваррӑн!
Чи юлашки таса вӑрҫа —
Чӑн ҫутӑшӑн, таса тӗнчешӗн!
Ҫав тӑххӑрмӗш  хум а ватар!
Васкар телей ҫӗрне ҫитмешкӗн.

Ҫеҫпӗл Mutuuiu. гХ ӗр л ӗ  тинӗсре», 1919.

В ӑрҫӑ ҫулӗсем чӑваш совет драматургийӗн аталанӑ- 
вӗнче те тарӑн  йӗр хӑварчӗҫ. Гитлерла Германи Совет 
ҫӗршывне вӑрӑ-хурахла тапӑннӑ хыҫҫӑнах, чи малтан- 
хи уйӑхсенче, пирӗн драматургсем фаш изм а питлекен 
пӗр актлӑ пьесӑсем, д рам ӑллӑ  фельетонсемпе пӗчӗк 
сценӑсем ҫырчӗҫ. Вӗсёнче совет ҫыннисем гитлерла зах- 
ватчиксен сӗмсӗр те тискер ӗҫӗсене чӑтма пултарайман- 
нине, халӑх  тӑван  ҫӗре-шыва хӳтӗлеме яланах  хатӗр тӑ- 
нине кӑтартса пачӗҫ. М алтанхи вӑхӑтра драматургире 
Е. Никитинӑн «Тӑван ҫӗршывшӑн», Н. М ранькан  «Юн- 
шӑн-юн» тата  «Сержант Ванюшин» ятлӑ пӗчӗк пьесӑсем 
пулчӗҫ. Ҫак пьесӑсенче совет ҫыннисен патриотла ҫӗкле- 
нӗвне, вӗсем тӑш мана хирӗҫ ҫирӗп тӑнине ҫиелтен те 
схемӑллӑрах кӑтартнӑ, апла пулин те, вӗсене пӗтӗмпех 
тиркесе тӑкм а кирлӗ мар, мёншён тесен чӑваш драма- 
тургийӗнче вӗсем Тӑван  ҫӗршыв Аслӑ вӑрҫи темине 
хускатнӑ пӗрремӗш «чӗкеҫсем» пулнӑ.

В ӑрҫӑ пуҫламӑшӗнчех чӑваш театрӗн сцени ҫине тух- 
нӑ пӗрремӗш патриотла пьесӑсем хушшинче чи малта- 
нах паллӑ драматург, Ч ӑваш  АССР искусствисен тава 
тивӗҫлӗ деятелӗ Николай Айзман ҫырнӑ «Патриотсем» 
ятлӑ пӗр актлӑ пьесӑна палӑртса хӑварм алла .  Автор 
унта Й ӑван  ятлӑ чӑваш колхозникӗн килйышне сӑнласа 
кӑтартнӑ. Вӑрҫӑччен ҫак ӗҫчен те туслӑ ҫемье хуйхӑ- 
суйхӑсӑр пурӑннӑ пулсан, ылханлӑ вӑрҫӑ вёсен телейне 
аркатса ярать. Тӑван ҫӗршыва ирсӗр тӑш манран  хӳтӗле- 
ме Й ӑван  хӑйӗн ирӗкӗпе фронта кайма шут тытать. й ы -  
вӑр пулсан та, амӑшӗпе арӑмӗ ун шухӑшне ырлаҫҫӗ, 
вӑрҫӑра  паттӑр пулма пиллесе ӑсатаҫҫӗ. Усал тӑш манпа 
арӑслан  пек хаяр пулмалла, ӑна пӗтермесӗр киле тав- 
рӑнмалла мар — акӑ мӗнле хӑватлӑ шухӑш палӑрса тӑ-



рать  Й ӑ зан  амӑш ӗн пил сӑмахӗнче. Арӑмӗ те упӑшки 
мёншён фронта кайнине ӑнланать, хӑй те унтан юлас 
ҫукчӗ вӑл, алӑри ачи пурри ҫеҫ чарса тӑрать.

П ьесӑра чӑваш  колхозникӗсен патриотла шухӑш- 
кӑм ӑлӗ  вӑйлӑ палӑрать. Апла пулин те, унти чылай сце- 
нӑсем д екларативлӑрах ,  сӑнарсем схемӑллӑрах  пулса 
тухнӑ. Ҫ авӑнпа та вӑл нумай вӑхӑта асра юлаймасть. 
Д р ам ату р гӑн  иккӗмӗш пьеси вара  — «Л иза  Короткова»
(1943)— пачах урӑхла: вӑл  колхозниксен вӑрҫӑ вӑхӑтӗн- 
чи пурнӑҫне тӗрлӗ енчен, тарӑннӑн, пысӑк туйӑмпа сӑн- 
ласа  кӑтартать.

П ьесӑри тӗп сӑнар, ҫам рӑк  колхозница Л и за  Корот
кова, вӑрҫа тухса кайнӑ упӑшки вырӑнне юлса, колхоз 
председателӗнче ӗҫлеме пуҫлать. М алтан ах  ӑна питӗ 
йывӑр: фронта ҫӑкӑр, ӑш ӑ япаласем  кирлӗ, колхозра 
ёҫлекенсем сахал, вӑйпитти арҫынсем пурте вӑрҫа тухса 
кайнӑ. Й ы вӑр Л и зӑн а .  Унӑн фронтовиксен арӑмӗсене, 
аппӑш ӗ-йӑмӑкӗсемпе ачисене хӑй тавра  пуҫтарса, вӗсене 
ёҫре хавхалантарса  пыма тивет. Колхоз председателӗпе 
ял халӑхӗ йывӑрлӑхсене ҫӗнтерессишӗн ырми-канми тӑ- 
рӑшаҫҫӗ. Л и за  ш ухӑш -кӑмӑлӗпе пуян, хитре чунлӑ ҫын. 
Унӑн упӑшкине те — П латона — автор кӑткӑс та йывӑр 
ситуацисенче сӑнласа кӑтартать . Пьесӑри ытти геройсен



характерёсем те ӗҫпе кӗрешӳре аталанса пыраҫҫӗ. Ҫак- 
сем йӑлтах ҫав йывӑр вӑхӑтри пурнӑҫа тӗрлӗ енчен, тул
лии, ӗненмелле ҫутатса пама пулӑшаҫҫӗ.

Л и за  — тӳрӗ кӑм ӑл л ӑ  та уҫӑ чунлӑ хӗрарӑм, терӗмӗр. 
Фронтра ҫапӑҫакан упӑшкине вӑл юратать, ҫав ю ратӑва 
темрен те пысӑка хурса, т-аса чӗрепе упраса усрать.

Платон — вӑрҫӑра. В ӑ л —Тӑван ҫӗршыва пӗтӗм чу- 
нӗпе парӑннӑ паттӑр с а л т а к . 'Сутӑнчӑк Я кура пула йы- 
вӑр аманнӑ хыҫҫӑн фашистсен тыткӑнне лекет вӑл, ан 
чах унтан тухса тарать, тӑш ман тылӗнчи совет партиза- 
нӗсен отрядӗнче каллех тӑш мана хирӗҫ ҫапӑҫать. Унтан 
вара, отряд Хӗрлӗ Ҫарпа пӗрлешсен, ӑна вӑхӑтлӑха  киле 
курма яраҫҫӗ. Ял ҫыннисем унӑн паттӑр ӗҫӗсем ҫинчен 
пӗлҫҫҫӗ.

П латонпа танлаш тарсан, Якур пачах урӑхла  тип: 
фронтра вӑл П латонпа пӗрлех пулнӑ, анчах, хӑравҫӑ та 
нишлӗ чунлӑскер, ҫапӑҫу хирӗнчен нимӗҫсем патне тарса 
каҫнӑ, фашистсен шпионе пулса тӑнӑ. Ҫав ҫӑткӑн та ир- 
сӗр этем Платона, ытти колхозниксене кӑна мар, пӗтӗм 
совет йӗркине кураймасть, партипе патш алӑха  хирӗҫ 
сиенлӗ ӗҫсем тӑвать.

Пьеса вӗҫӗнче Платон сасартӑк  яла таврӑнать, Тӑван 
ҫӗршыва сӗмсӗррӗн сутнӑ сӑтӑрҫӑ Якурӑн тискер ӗҫӗсене 
вӑл пӗтӗм колхозниксем умӗнче тӑрӑ  шыв ҫине кӑла- 
рать. Ҫ апла вара, автор пьесӑри тёп конфликта ӗненмел- 
ле татса  парать.

Л и за  хуняшшӗн,—  Спиридон мучин сӑнарӗ т е - -  
ӑнӑҫлӑ сӑнар. Сӑпайлӑ, кӑм ӑллӑ  та хавас  чунлӑ маттур 
старик йывӑрлӑхра пуҫа усса лармасть, ҫӑмӑл  мар ӗҫре 
кинне ялан пулӑшать: ӗҫпе ге, ӑш ӑ сӑмахпа та. Ватӑ 
Спиридон сӑнарӗпе драматург  хӑю ллӑ та чӑтӑмлӑ чӑ- 
ваш халӑхӗн ӗмӗртен килекен ӑс-хакӑлне, ырӑ чун- 
чӗрине, нацилле характерне ӑста палӑртма пултарнӑ.

Пьесӑри ытти ҫынсен сӑнарӗсем те асра юлаҫҫӗ.
Нумай ачаллӑ тӑлӑх  арӑм Матрӳне, Солнцева 

учительница, ҫамрӑк бригадирсем Ваҫҫӑпа Горшков 
ӗҫре чӑтӑмлӑ, хастар.

Н. Айзманӑн «Лиза Короткова» пьеси — чӑваш  ха- 
л ^хӗн тылри хастарлӑхне, ӗҫченлӗхӗпе сӑпайлӑхне тарӑн- 
нӑн сӑнласа паракан  произведени. Кунта эпир чӑваш 
драматургийӗнчи п архатарлӑ  герой сӑнарӗ вӑрҫӑ ҫулӗ- 
сенче м алал ла  аталаннине лайӑх  куратпӑр.

«Ҫӗрпе кӑвак  тӳпе» пьесӑна Аркадий Эсхель хӑйӗн



«Ҫ ӑка чечеке ларнӑ  ир» (1942) калавён  сюжечёпе усӑ 
курса ҫырнӑ. Автор кунта, Айзманӑн «Л иза Короткова» 
пьесинчи пекех, пирӗн республикӑри колхоз ёҫченӗсен 
патриотла шухӑш-туйӑмне, фронтпа тыл хушшинчи ҫи- 
рӗп пӗрлӗхе кӑтартса  пама тӑрӑш нӑ.

Пьесӑри ӗҫсем Гитлер ҫарӗсем Сталинград  патнелле 
ҫывхарса килнӗ кунсенче пулса иртеҫҫӗ. Фашистсен за- 
данийӗпе чӑваш  ялне Тиркарпи кулак  вӑрттӑн иырса 
тухать, диверсиллӗ уш кӑн тума хӑтланать. Тиркарпи— 
чее те усал ӑшчиклӗ этем. Вӑл фашнстсем Ч ӑваш  ҫӗр- 
шывне килсе ҫитессе чӑтӑмсӑр  кӗтет, ӗлӗкхи некех ял 
хуҫи пулма ӗмӗтленет. Анчах колхозниксем ӑна тата  
унпа пӗр к авар л ӑ  П латун завхозпа Ч ӑп ӑк  П авӑлне шӑ- 
пах вӑхӑтра  тӑр ӑ  шыв ҫине кӑлараҫҫӗ.

Автор колхозниксен кулленхи ӗҫне-хёлне, вӗсем 
фронта валли ҫар машинисем тума хӑйсен укҫи-тенкине 
хывнине лай ӑх  кӑтартать. П ьесӑра уйрӑмах ватӑ 
Чубукаев, Униҫӗм утарҫӑ, ватӑ  учитель Илья Петрович, 
Хрисан мучи сӑнарӗсем ӑнӑҫлӑ пулса тухнӑ.

Ч убукаев  — инвалид, ҫавӑнпа та колхозра ӗҫлемен, 
анчах Атӑл хӗрринче хаяр  ҫапӑҫусем пынӑ вӑхӑтра  вӑл 
алӑ  усса л арм а  пултараймасть, правление кайса, хӑйне 
тимӗрҫӗ лаҫҫинче ӗҫ пам а ыйтать. Тӑван  ҫӗршыв умне 
пысӑк хӑруш лӑх  килсе тухнӑ йывӑр вӑхӑтра Чубукаев 
дезертирта ҫӳрекен ывӑлне те шеллесе тӑмасть, ӑна вӑ- 
хӑтра  вырӑнти влаҫсен аллине тытса парать.

Вунӑ ҫул ытла ӗҫлет Униҫӗм мучи колхоз утарӗнче. 
П ьесӑра ун пирки нумаях каламан, апла пулин те ҫав 
ӗҫчен колхозник вулакансен куҫӗ умне чёррӗн тухса тӑ- 
рать. Униҫӗм мучие вӑрм анта  пӗччен ӗҫлесе п>рӑнма 
кичем, анчах вӑл ҫакӑнш ӑн ӳпкелешмест, колхоз пылне 
типтерлӗ упраса тытать.

В атӑ  учитель И лья Петрович колхоз садӗнче пысӑк 
тухӑҫлӑ улма-ҫы рла пӑхса ҫитӗнтерет. Мӗн пирки шу- 
хӑш лать-ха вӑл? Ҫ ы рлана пасарта сутма сӗнекен П л а 
тун завхоза  вӑл ак мӗнле каласа  хурать: «Пӗлетӗн-и, 
Платон Игнач, виктори тени мӗн пулать вӑл? Виктори 
тени вӑл ҫӗнтерӳ тени пулать. Виктори ҫырли — ҫӗнтерӳ 
ҫырли. Ана ман хамӑн пӗрре те сутас килмест... Л айӑх, 
таса ещӗксем туса ӑна ман лере, вут-ҫулӑм ӑшёнчи ҫын- 
сем патне ӑсатас  килет... Х амӑрӑн  паттӑрсене ҫав ҫёнте- 
рӳ ҫырлине ҫитерес килет...»

«Ҫӗрпе кӑвак  тӳпе» пьесӑра лайӑх  енсемпе пёрлех



ҫитменлӗхсем те пур. Автор ӑна ытлашши тӑсарах  ҫьф- 
са кайнӑ. П ьесӑна вуласан, ҫав вӑхӑтри пурнӑҫа лайӑх- 
хӑн пӗлмен ҫамрӑксемшӗн вӑрҫӑри тата  тылрн ӳсӗм- 
ҫитӗнӳсем ытла та ҫӑмӑллӑн, кӗрешӳсӗр-мӗнсёр килнӗ 
пек те туйӑнма пултараҫҫӗ. Вӑрҫӑ вӑхӑтӗнче машинӑсем, 
ӗҫ вӑйӗ сахалли хуҫалӑхри йывӑр задачӑсене пурнӑҫла- 
ма, паллах, чӑрмантарнӑ. Ку — факт. Анчах пьеса 
авторӗн ҫав задачӑсене татса парас ӗҫре ҫынсен шухӑш- 
кӑмӑлне улӑш тарма, тепӗр чухне ҫывӑх ҫынсемпе те 
хирӗҫсе кайма тивни ҫинчен те м анмалла пулман.

Ч ӑваш  литературипе искусствин паллӑ деятелӗсенчен 
пӗри — Иоаким Степанович Максимов-Кошкинский 
1941 — 1945 ҫулсенче тӑватӑ  пьеса («Савнисем», «Сенкер 
двойка», «Ачамӑрсем», «Телейлӗ ҫуркунне») ҫырчӗ. 
Хӑйӗн кашни произведенийӗнчех драматург  ырӑ чунлӑ, 
патриотла шухӑш-туйӑмлӑ совет ҫыннине тӗп вырӑна 
хурса сӑнлать, унӑн характерӗнчи чи лай ӑх  енсем пур- 
нӑҫри ӗҫпе кӗрешӳре, конкретлӑ лару-тӑрура аталанса 
ҫирӗдленнине кӑтартса парать.

«Сенкер двойка» (1943) драмӑри  событисене йӑлтах 
чӑн пурнӑҫран илнӗ. Ана чӑваш халӑхӗн мухтавлӑ ывӑл- 
не — Совет Союзӗн Геройне — Федот Орлов летчика— 
халалласа  ҫырнӑ. Вӑл — Тӑван ҫӗршыва чӗререн парӑн- 
нӑ, хӑю ллӑ лётчик. П ьесӑра Фролов пӗччен герой мар, 
унӑн ш анчӑклӑ та лайӑх  тусӗсем пур. Вӗсем — Украина 
лётчикӗсем Бутенко тата  Милостивенко, Стрельцов вы- 
рӑс, тутар ҫынни Мухамедзянов^ Н азар  Кузьмич парти- 
занпа унӑн арӑмӗ Анастасия Захаровна, вёсен мӑнукӗ 
Фрося т. ыт. те.

Пӗрремӗш картинӑра эпир Фролова ялта чухне ку- 
ратпӑр. Вӑл ҫамрӑк-ха, лётчик пулма ӗмӗтленет кӑна — 
кёнекесем нумай вулать, экзаменсене хатёрленет. М ала- 
лли событнеем вара пӗтӗмпех гитлеровецсене хирӗҫ пы- 
ракан  хаяр кӗрешӳпе ҫыхӑнса аталанаҫҫӗ. Фролов хӑйӗн 
экипажӗпе пӗрле сахал мар паттӑр ӗҫсем тӑвать: нимӗҫ- 
сен гарнизонӗсем ҫине, боеприпассемпе горючи турттара- 
кан эшелонсем ҫине бомбӑсем тӑкать, ӑҫта пырса тухнӑ 
унта фашистсен сехрине хӑпартать. Тӑш ман Фролова, 
унӑн «Сенкер двойкине» пӗлсе ҫитнӗ ӗнтӗ: ӑна мёнле те 
пулин чӗррӗн тыткӑна илме е сывлӑшра персе ӳкерме 
ёмӗтленет. Анчах фашистсен ӗҫ тухмасть, мёншён тесен 
самолёт экипажне партизансем тата тӑш ман тылӗнче 
вӑрттӑн ӗҫлесе пурӑнакан ш анчӑклӑ ҫынсем пулӑшаҫҫӗ.



Ирӗклӗхе ю ратакан, кирек ӑҫта та хӑйӗн патриотла 
тивӗҫне пурнӑҫлакан  совет ҫыннине парӑнтарм а, пӑхӑн- 
тарм а, чуралӑха кӗртсе ӳкерме ҫук. Акӑ мӗнле пысӑк шу- 
хӑш а ҫирӗплетсе калать  автор хӑйӗн «Сенкер двойка» 
пьесинче. Ҫ ак идея драмӑри  тёп герой ӗҫӗсенче кӑна мар, 
тӑш ман  тылне ответлӑ ӗҫпе янӑ ытти персонажсен (И в а 
нова Таня, Камский) кӗрешӗвӗнче те вӑйлӑ палӑрса  тӑ- 
рать. Пьесӑри геройсем халӑхпа, партизансемпе, фаш ист
сене пӑхӑнман мӗнпур ҫынсемпе тачӑ ҫыхӑну тытаҫҫё. 
Вӗсем тӑш м ан  тылӗнчи диверсипе разведка ӗҫӗсене пар- 
тин вӑртгӑн  ӗҫлекен центрӗ кӑтартнипе туса пыраҫҫӗ. Фа- 
шистсен тылӗнчи парторганизаци секретарӗ И ванова 
центртан панӑ заданисене вӑхӑтра пурнӑҫласа тӑрать.

«П ӑхатӑн  та  сирӗн ҫине... Чӑн та, ҫынсем мар 
эсир!»— тет И ванова  нимӗҫ офицерне. Ҫак хӗрарӑм  
хӑйне ҫирӗп тытнинчен тӗлӗнсе кайнӑ офицер ӑна ниеп- 
ле те ӑнланма пултараймасть. «Тен, вилес умён те пулин 
чӑннине к ал атӑр !— тӗпчет вӑл .— Пӗлетӗп, эсир ыттисем 
пирки кДламастӑр. Эппин калӑр: кам пулатӑр хӑвӑр?» 
«Графиня Глинская»,— лӑпкӑн хуравлать  И ванова. 
«Мёншён эсир ҫаплах  вилместӗр?»— интересленет 1 еста- 
по пуҫлӑхӗ. «Эпир вилӗмсӗр, господин,— мӑнаҫлӑн  к а л а 
са хурать И ванова .— О, ан хӑрӑр. Эпӗ кӗҫех вилӗп, ан 
чах вырӑс халӑхӗ вилӗмсӗр» (5-мӗш картина) .

И. М аксимов-Кошкинский хӑйӗн виҫӗ актлӑ «Ача- 
мӑрсем» (1945) пьесипе тӑватӑ  актлӑ «Телейлё ҫуркун- 
не» (1945) комедийӗнче чӑваш колхозникӗсен тылри пур- 
нӑҫӗпе паллаш тарать .

«Ачамӑрсем» пьесӑри ӗҫсем Ч ӑваш  ҫӗршывӗнчи пӗр 
колхозра 1942— 1943 ҫулсенче пулса иртеҫҫӗ. Кунта эпир 
ачасем фронт валли ӑш ӑ япаласем  пухнине, колхозра 
тӑрӑш са ӗҫленине, хӑйсем пултарнӑ таран  фронтовиксен 
ҫемйисене пулӑшнине куратпӑр.

Андрей ятлӑ вунтӑватӑ ҫулхи комсомолецпа унӑн 
йӑмӑкӗпе ш ӑллӗн— Нинӑпа Х аритонӑн— пысӑк хуйхӑ— 
ам ӑш ӗ больницӑра вилсе каять. Ашшӗ ҫук, вӑл фронтра, 
нимӗҫ фашисчӗсемпе ҫапӑҫать. Унтри облигаципе ҫирӗм 
пилӗк пин тенкӗ укҫа выляса илет те перекет кассине 
хывать. Ҫ ав вӑхӑтра  колхоз председателе пуҫарнипе 
колхозниксем фронт валли самолёт илме укҫа пухма 
тытӑнаҫҫӗ. Укҫа панӑ колхозниксен ячӗсене радиола 
пӗлтереҫҫӗ. Кӗҫех вара килйышра хирӗҫӳ, конфликт 
йуҫланса каять. Харитонпа Нина Андр'ее укҫана оборо-



ha фондне йаманш ӑн хыткукар, ӗмӗтсёр тесе ӳпкелеҫҫӗ. 
«Хыткукар пулмасӑр! 25 пин укҫине арчана чиксе хунӑ 
та... Миҫе хут: «хӑть виҫӗ пин парар» терӗмӗр Харитон
па. Кашнишӗн пиншер тенкӗ панӑ пулсан та намӑс 
марччӗ... Атте пӗркунах, анне вилнӗ.хыҫҫӑн, укҫине хӑ- 
вӑр пӗлнӗ пек расхутлӑр, тесе ҫырчӗ... Комсомолец тет 
хӑйне. Комсомолец ятне вараларӗ!» 1— тет пиччӗшне та- 
рӑхса ҫитнӗ Нина.

Нинӑпа Харитон ҫеҫ мар, колхоз председателӗпе ком- 
сомолецсем те Андрей ҫапла хӑтланнинчен тӗлӗннӗ, ун 
ҫинчен' ырӑ мар шухӑш ланӑ. Анчах пӗлмен иккен вёсем 
Андрей хӑй тата Нинӑпа Харитон ячӗпе ҫирӗм пилӗк 
пин тенкӗ укҫана оборона фондне Панине, фронтра ҫапӑ- 
ҫакан ашшӗ валли ҫав укҫапа танк туса пам а ыйтнине. 
Почтальон М ускавран килнӗ телеграммӑна илсе пырать. 
Унта ачасене вёсен пысӑк та пархатарлӑ  ӗҫёшён мухта- 
нӑ, танк тума тепӗртак укҫа хушса, вӗсем ыйтнине пур- 
нӑҫлам а пулнӑ.

—■ Андрей! Ҫ амрӑк тусӑм! Эх, ӳсеҫҫӗ вӗт маттурсем 
пирӗн ҫӗршывра. Ҫитӗнсен, ҫитӗнсен мӗнле ҫынсем пу- 
лӑр! К аҫар мана, ватсупнӑна, эпё сан ҫинчен урӑхла- 
рах шухӑшланӑ,-— тет, ӑна ы таласа илсе колхоз предсе- 
дателӗ Кузьма Петрович.

Пурте савӑнаҫҫӗ. Андрейӗн телеграммӑна вуланӑ 
хыҫҫӑн хӗпӗртенипе куҫҫулӗ юхса анать. Пьеса фронт 
валли укҫа-тенкӗ пуҫтарнипе, Сталинград патӗнче фа- 
шистсен лайӑх  хӗҫпӑш алланнӑ ҫарӗсене аркатса тӑкни 
ҫинчен радио пӗлтернипе вӗҫленет.

И. М аксимов-Кошкинский хӑйӗн геройӗсене юратса 
сӑнлать, вӗсем общ ествӑлла ӗҫре пуҫаруллӑ та маттур 
пулнине кӑтартса парать. Уйрӑмах Харитон сӑнарӗ ки- 
лӗшӳллӗ пулса тухнӑ. Унӑн ҫулӗ сахаллине кура ачалла 
айванлӑхӗ те пӗтсех ҫитмен-ха. Сӑмахран, облигаципе 
выляса илнӗ укҫапа вӑл темӗн те — купӑс та, самолёт та, 
патефон та, пулемет та туянасшӑн. Мён тума кирлё-ха 
ӑна пулемет? «Фашистсем... кунта килсен пеме... Вёсем 
Атӑл хёррине ҫитнӗ, теҫҫӗ вӗт. Атӑл пирӗн ялтап та инҫе 
мар...»—тет вӑл аслӑраххисем ыйтсан.

И. М аксимов-Кошкинский диалогсем тума ӑста. Ҫ акӑ 
ӑна «Ачамӑрсем» пьесӑра та ялти ачасен ш ухӑш-кӑмӑ- 
лӗпе ӗҫӗсене чӑн пурнӑҫри пек кӑтартса пама пулӑ-

1 «Ш кул театрӗ». П ьесӑсен сборнике. Чӑваш госиздат, 1952, 
278 стр.

шать. Пьеса чӗлхи пуян, илемлё. П а л л ӑ р ах  персонажсем 
кашни хӑйӗн чӗлхипе калаҫаҫҫӗ, вӗсене пӗр-пёринпе пӑт- 
р аш тарм а  ҫук. Чуна уҫса яракан  ӑш ӑ кулӑ та пур кунта.

И. М аксимов-Кошкинский Н. Айзманпа пёрле «Пат- 
тӑрсем» (1942) ятлӑ пьеса та ҫырчӗ. Анчах ку произве- 
дени, д рам атургӑн  ытти произведенийёсемпе танлаш тар- 
сан, ӑш ӑхрах, п лакатл ӑр ах  пулса тухнӑ. Кунпа пёрлех 
пьесӑра пурнӑҫпа килӗшсе тӑм ан  д р ам ӑл л ӑ  ситуацисем, 
пьеса содержанипе ҫыхӑнман ытлашши сценӑсем пурри 
те унӑн пахалӑхне чакарать.

Ч ӑв аш  драматургӗсем  халӑха  вӑрҫӑ пынӑ ҫулсенчех 
патш а самани вӑхӑтӗнче ирӗклӗхшӗн кӗрешнӗ геройсене 
тата  Октябрьти революципе граж дан  вӑрҫи геройӗсене 
сӑнласа кӑтартакан  д р ам ӑ л л ӑ  произведенисем пачӗҫ.

И. Максимов-Кошкинский те хӑйӗн «Пугачев парни» 
(«Ару вӗҫӗ») драмине вӑрҫӑчченех ҫырма пуҫланӑччӗ. 
П ӗтӗмӗш пе вӑл 1942 ҫулта ҫеҫ «И лемлё литература» 
альм анахӑн  11-мӗш кӗнекинче ҫапӑнса т у х р ё . /  Асӑннӑ 
драм ӑри  ӗҫсем Е. Пугачев улпут-хуҫасенчен тытса илсе 
хресченсене парнелесе панӑ ҫӗр ҫинче (кайран ӑна к а л 
лех улпутсем туртса илнӗ) февральти буржуаллӑ-демо- 
мократиллӗ революци хыҫҫӑн пулса иртеҫҫӗ. Ш ӑпах ҫак 
вӑхӑт  тӗлне, 1917 ҫулхи июль уйӑхӗнче, большевиксем 
ертсе пынипе мирлӗ демонстрацие тухнӑ рабочисене, 
матроссемпе салтаксене Керенский правительстви персе 
пӑрахать, хӑйӗн демократилле маскине хывса, револю- 
циллӗ вӑйеене хирӗҫ наступлени пуҫласа ярать.

-V. Пьесӑри геройсем хушшинче — тӗрлӗ партисемпе 
политикӑлла ушкӑнсен представителӗсем. Автор кунта 
С авал ам ан  эсер хресченсем умӗнче ш анчӑкран тухса 
пынине, вӗсем большевиксен партинче тӑракан  Вера 
Ц ветковӑна ы тларах  та ы тларах  ӗненме пуҫланине, 
улпутсемпе эсерсене хирӗҫ ҫӗкленнӗ кӗрешӳре вырӑс, 
тутар, чӑваш  хресченӗсем хушшинчи туслӑх, ҫӗнӗ вӑй 
илсе ҫирӗпленнине лайӑх  кӑтартса панӑ. v

Чухӑнсен вулӑсри комитечӗн кӗрешӗвне большевик
сен партийӗн членӗ Вера Цветкова ертсе пырать. Парти 
хӑйне хушнӑ пысӑк ӗҫе вӑл питӗ асӑрханса, улпут майри 
Глинскаяпа унӑн хӗрне тата  вулӑсри земствӑн председа- 
тельне С авал ам ан  эсера пёр систермесӗр туса пырать: 
кӗрешӳри юлташӗсем пулӑшнипе вулӑсри чухӑн хрес
ченсене большевиксен партийӗ майлӑ ҫавӑрать. Ҫ апла 
вара, Учредительнӑй пухӑва кӗтмесӗрех, С авал ам ан п а



унӑн ушкӑнӗ хирӗҫ тӑнине сирсе пӑрахса, хресченсем 
улпут майри аллинчи ҫӗрсемпе улӑх-ҫарансене, унӑн 
Пӗтӗм хуҫалӑхӗпе именине туртса илеҫҫӗ. Ю лашкин- 
ч ен — митинг. Халӑх савӑнать, «Интернационал» юр- 
лать.

«Пугачев парни» пьесӑра драматург  халӑх  сҫне па- 
рӑннӑ геройсене тарӑннӑн сӑнласа кӑтартм а пултарнӑ. 
Ял чухӑнӗсен чи ҫывӑх тусӗсем — вырӑс ҫынни Ваня, 
Ваҫҫа чӑваш, М ухамедзян тутар-революци тӑшманӗсем- 
ие кӗрешсе идейӑпа политика тӗлӗшӗнчен ӳссе пыраҫҫӗ, 
чӑн-чӑн революционерсем пулса тӑраҫҫӗ.

Александр К ӑлкан та вӑрҫӑ умӗнхи ҫулсенчех «Иван 
Кадыков» (1942) д р ам а  валли материалсем пухнӑ, ар- 
хиври документсемпе тӗплӗ паллашнӑ, К адыковпа унӑн 
тусӗсем ҫинчен лайӑх  тӗпчесе пӗлнӗ, ҫав вӑхатри рево- 
люцилле кӗрешӗве тӳрремӗнех хутшӑннӑ ҫынсемпе те 
тӗл пулса калаҫнӑ. Ҫ акӑ  ӑна Ш упаш кар хулинчи ёҫҫын- 
нисем 1918 ҫулта ҫамрӑк Совет республикин тӑшманӗ- 
сене хирӗҫ кӗрешнине, вёсен хушшинчи хирӗҫӗве чӑн 
пурндҫри пек тӗрӗс те хумханмалла сӑнласа кӑтартм а 
пулӑшнӑ. Эсерсемпе б урж уалла  националистсем шурӑ 
гвардеецсен офицерӗсемпе, Ехрем хуҫапа, вырӑнти бур- 
жуазипе тата  пуп тавраш ӗсемпе хура кавар  туса, Ш у
паш кар Совечӗн революцилле ӗҫӗсене путлантарса лар- 
тассишӗн кӗрешӳ пуҫласа яраҫҫӗ. Вӗсем Ш упаш кар Со- 
вечӗн председателӗ И ван Кадыковпа ӗҫтӑвкомӑн ытти 
членӗсем ҫинчен тӗрлӗ элек  сараҫҫӗ. Ҫав элекпе усӑ кур
са тата  Совет органӗсен ячӗпе витӗнсе, Ш упаш карти 
контрреволюцие пулӑшма Хусанти эсерсемпе национа
листсем йӗркеленӗ хӗҫпӑш аллӑ отряд килет. Ана Е ф р е
мов хуҫасемпе ҫыхӑннӑ шурӑ офицер Меркурьев эсер 
ертсе пырать. Ҫав отряд, ҫӗрле Ш упаш кара ҫитсе, 
Совета тапӑнать  те Кадыковпа унӑн юлташёсене 
арестлесе тёрмене хупса лартать. Хулари рабо- 
чисем ҫак тискер хыпара илтсен, хӑраса  ӳкмеҫҫӗ. 
Вӗсем Советӑн ирӗкри членӗсем — большевиксем ергсе 
пынипе тӗрмене тапӑнаҫҫӗ те Кадыковпа унӑн ю лташ ё
сене ирӗке кӑлараҫҫӗ, Меркурьев отрядне хӗҫпӑшалсӑр- 

,лантараҫҫӗ. Урса кайнӑ Меркурьев Кадыкова персе 
вӗлерме тӑрать, анчах та хӑй пӗтет. Ҫав кунах Кады- 
ковӑн тӑванне — Яков Кадыкова, унпа пӗрлс ллги чу- 
хӑнсене пулӑшма кайнӑ Н иколая кулаксем тнскеррӗн 
хӗнесе вӗлереҫҫӗ. Анчах икӗ вӑй хушшинчи кӗрешӳ кун-



пах пӗтмест-ха.' Чехсемпе шурӑ гвардеецсем Хусана 
тытса илнӗ хыҫҫӑн тӑш м ан ла  вӑйсем ҫӗнӗрен хаярлан- 
са кӗрешме пуҫлаҫҫӗ. Вӗсем часах Ш упаш карта та 
Совет влаҫне пӗтерсе лар тм а  хатӗрленеҫҫӗ. Ҫ ак хӑрушӑ 
вӑхӑтра  Ш упаш кар Совечӗпе унӑн председателӗ Иван 
К адыков хӑйсен пӗтӗм вӑйне Совет влаҫне сыхласа хӑ- 
варас  ӗҫе параҫҫӗ.

^  Хире-хирӗҫле вӑйсем хушшинчи кӗрешёве автор ёнен- 
мелле те хумханмалла кӑтартнӑ. Д р а м ӑ р а  асра юлакан 
сӑнарсем  сахал мар, анчах пире пуринчен те ытларах 
К адыков сӑнарӗ кӑм ӑл а  каять. Вӑл яланах  хулари ӗҫ- 
ҫыннисем хушшинче; хӑйӗн тӗрӗс те ҫулӑм лӑ сӑмахӗпе, 
хӑю ллӑ ӗҫӗсемпе вӗсене контрреволюцилле буржуазие, 
эсерсемпе бурж уаллӑ  националистсене хирӗҫ кӗрешме" 
хавхалантарса  пырать. Анчах тӑш ман хаяр, хӗрхенӳсӗр, 
1918 ҫулхи июнь уйӑхӗнче вӗсем Кадыкова тискеррен 
вӗлереҫҫӗ. Пьеса К адыковӑн тусӗсем революци ӗҫне ун 
пекех пӗтӗм чӗререн парӑнса туса пыма, Совет влаҫӗн 
тӑш манӗсемпе виличчен кӗрешме, ҫӗнӗ пурнӑҫа юратма 
т ата  ҫак  пурнӑҫшӑн ял анах  ҫирӗп тӑм а тупа тунипе 
вӗҫленет.

Кадыков сӑнарӗ — чӑваш  литературинче кӑтартнӑ 
революционер сӑнарӗсенчен чи вӑйли. Ана эпир 
яланах  кӗрешӳре куратпӑр. Кадыков ӗҫхалӑх тӑш- 
манӗсене вилесле кураймасть, коммунистсен партийӗн 
Ц ентральнӑй  Комитечӗпе В. И. Ленин кӑтартӑвӗсене 
ҫине тӑрса  пурнӑҫласа пырать, икӗ питлӗ ҫынсене, спе- 
кулянтсене, йӑпӑлтисене тӳсме пултараймасгь. Ҫав 
вӑхӑтрах  вӑл ӗҫҫыннисемпе ырӑ та ӑш ӑ кӑм ӑллӑ ,  савнӑ 
хӗрӗ М аш а умӗнче хӑйне хӑюсӑр, вӑтанчӑклӑ  тытать. 
Ҫ апла вара, автор хӑйӗн драминче чӑн-чӑн халӑх  трибу- 
нӗн, ӗҫҫыннисен пысӑк организаторӗн сӑнарне ӗненмел- 
ле уҫса парать.

Д р а м а  хурлӑхлӑ вӗҫленет пулин те, вӑл пессимизмла 
янӑрамасть, пурнӑҫ ҫине ҫутӑ ӗмӗтпе пӑхма, ҫӗнё самана 
ҫӗнтерессе ҫирӗп ш анса тӑм а  вӗрентет. А. К ӑлкан  дра- 
м ӑра  И ван К адыковӑн трагедилле шӑпине мар, унӑн 
революцилле романтикӑпа ҫулӑмланса т ар акан ,  патгӑр 
кӗрешӗвне тӗпе хурать.

Ш урӑ гвардеецсем С ам ара , Чӗмпӗр, Хусан хулисене 
тытса илнӗ хыҫҫӑн пиншер рабочисемпе хресченсем ҫам- 
р ӑк  Совет республикине тӑш м анран  хӳтӗлемз хӑйсен 
ирӗкӗпе фронта тухса каяҫҫӗ. Кадыков вӗсене революци



тӑшманӗсемпе кӗрешес ӗҫре патгӑрлӑх  сунса ӑшшӑн 
ӑсатать. Хӑй вилмеллех аманнӑ пулин те, вӑл халӑх  
буржуазие пурпӗрех ҫӗнтересси ҫинчен калать, аслӑ 
Ленинпа вӑл туса хунӑ тӑван  Коммунистсен партийӗ 
хыҫҫӑн кайма чӗнет. «К аласа  пар... съездра... мӗнле... 
мӗн терӗ Ленин?..»— ыйтать вӑл М ускавран тин кӑна 
килсе ҫитнӗ Кудрявцевран. Кӗрешӳри тусӗ ӑна Ленин 
рабочисемпе хресченсене ҫамрӑк Совет Российӗн тӑш- 
манӗсемпе хастарлӑн  кӗрешме чӗнни ҫинчен пӗлтерет. 
«Илтетри, юлташсем!..— тет Кадыков.— Эпир ҫӗнтерет- 
пӗр!.. Ленин пирӗнпе! Ленин...» Ҫак сӑмахсемпе хӗрӳллӗ 
большевикӑн чӗри ӗмӗрлӗхе тапма чарӑнать.

«Иван К адыков»— сӑвӑласа  ҫырнӑ историллӗ драма. 
Ж а н р  енчен илсен те вӑл чӑваш литературишӗн ҫёнӗ 
утӑм. Произведении чӗлхи пуян та илемлё, кашни герой 
хӑй чӗлхипе, хӑй сӑмахӗсемпе калаҫать. Чӑваш  
фольклорӗнчи илемлӗ сӑмах ҫаврӑнӑшӗсемпе, танлаш та- 
русемпе, ваттисен сӑмахӗсемпе вырӑнлӑ усӑ курни те 
драм ӑна вӑйлатать.

П алл ах  ӗнтӗ, ку «Иван Кадыков» драм а  пёр ш ӑйрӑк- 
кӑлтӑксӑр  произведени тенине пӗлтермест. Пирён шутпа, 
драматург  Беляевпа Ры ж ов рабочисен сӑнарӗсене ӑнӑҫ- 
лах  туса ҫитереймен. Вӗсем сӳрӗкрех пулса тухнӑ те- 
мелле. Пьесӑри тёп герой хӑй те пӗр енлӗрех сӑнланнӑ 
пек туйӑнатчӗ. Ҫак паха произведенире пирӗн ӑна хаяр 
кӗрешӳре курнипе пӗрлех хӑйӗн ахаль  чухнехи пурнӑ- 
ҫӗнче те ы тларах курас килетчӗ. Пьесӑн малтанхи ва- 
риантӗнче истори тӗлӗшӗнчен тӗрӗсех мар фактсемпе усӑ 
курнӑ вырӑнсем те пурччӗ. Автор Совет влаҫӗ 40 ҫул тул- 
тарнӑ тӗле д рам ӑна  ҫӗнӗрен тӗплӗн юсаса ҫырса лайӑх- 
латрӗ, халӗ унӑн ячӗ те урӑхла — «Октябрь хумӗ».

Иртнӗ вӑрҫӑ ҫулӗсенче чӑваш драматургийе ҫӗнӗ 
темӑсемпе, ҫӗнӗ сӑнарсемпе пуянланчӗ. Ҫав произведени
сем куракансен патриотла туйӑмӗсене ӳсгерме нумай 
пулӑшрӗҫ, совет халӑхӗн ирӗклӗ те телейлӗ пурнӑҫӗшӗн 
пыракан аслӑ кӗрешӳре чӑваш  халӑхне паттӑр та хӑюл- 
лӑ пулма йыхравларӗҫ.

«Лиза Короткова», «Сенкер двойка», «Иван К ад ы 
ков» пек хӳхӗм пьесӑсем пирӗн драматургие ҫӗнӗ те 
тулли характерсемпе пуянлатрӗҫ, жанр тёлёшёнчен те 
унӑн чиккисене чылай аслӑлатрӗҫ. Ҫ апла вара, ҫав хаяр 
ҫулсем нацилле драматургии историне ҫӗнӗ ӳсӗмсен 
тапхӑрӗ пулса кӗрсе юлчӗҫ.



* * *

Т ӑван  ҫӗршывӑн ирӗклӗхӗпе никама пӑхӑнманлӑхӗ- 
шӗн, совет халӑхӗн  телейлӗ пурнӑҫӗпе ҫутӑ иуласлӑхб- 
шӗн пынӑ хаяр вӑрҫӑ  чаплӑ Ҫӗнтерӳпе вӗҫленчё. Ҫав вӑ- 
хӑтри чӑваш  литература тӑван  халӑхӑн  вӑй-хӑватне 
нимӗҫ фашисчӗсене хирӗҫ кӗрешме мобилизацилес тӗ- 
лӗш пе к алам а  ҫук пысӑк ӗҫ турӗ, халӑх  ывӑлӗ-хӗрёсене 
тӑш м ан а  ҫапса аркатм а  х авхалантарса  тӑчӗ.

К ал ар ӑм ӑр  ӗнтӗ, пирӗн писательсем Аслӑ Отечест- 
веннӑй вӑрҫӑ  вӑхӑтӗнче ҫырнӑ пур произведенисем те 
илемлӗх енчен пиҫсе ҫитнӗ, вёсен пурин те ӗмӗрӗсем 
пӗрешкел вӑрӑм  теме ҫук. Ҫ апах  та чӑваш  совет литера
тура 1941— 1945 ҫулсенче чаплӑ утӑм туни куҫ умӗнчех. 
Ун чухнехи сӑвӑ-поэмӑсем, очерксем, калавсемпе повеҫ- 
сем, хӑшпӗр д р ам ӑлл ӑ  произведенисем пирӗн халӑхӑн  
паттӑрлӑхне, унӑн нациллӗ уйрӑмлӑхӗсене, чи паха енӗ- 
сене уҫса пачӗҫ. Ҫавна май чӑваш литература ҫӗнё 
жанрсемпе, ҫӗнӗ формӑсемпе, ҫӗнӗ сӑнарсемпе пуянлан- 
чӗ. Ку ӗнтӗ пирӗн литература социализмла реализм мес- 
лечӗн ҫулӗпе м ал ал л а  ҫирӗппӗн аталанса  пынине уҫҫӑ- 
нах палӑртать.

Хӑйӗн хӑю ллӑ та  ӗҫчен халӑхӗпе пӗрле чӑваш  совет 
литератури ф аш изм а хирӗҫ кӗрешнӗ хаяр вӑрҫӑ ҫулне 
мухтавлӑн утса тухни пире савӑнтарать , малаш не ӑна 
тэтах  та илемлӗрех, витӗмлӗрех, тарӑнрах  тӑвас  гесе, 
пӗтӗм вӑя хурса ӗҫлеме хавхалантарать .

Ҫ арпа патриотизм темипе ҫырнӑ произведенисем чӑ- 
ваш литературинче Ҫӗнтерӳ хыҫҫӑнхи ҫулсенче те чылай 
пулчӗҫ. Ф ронтра ҫапӑҫнӑ писательсем, хӑйсем варҫӑ вӑ- 
хӑтӗнче пухнӑ материалсемпе усӑ курса, ҫӗнӗ сӑвӑсемпе 
поэмӑсем, повеҫсемпе романсем, пьесӑсем ҫырса, кӑлар- 
чӗҫ. Вӗсенчен уйрӑм ах  А. Алган «Вӗсем ҫирём саккӑрӑн  
пулнӑ» поэмӑна, «Ҫамрӑксем», «Ю лташ па юнашар» ятлӑ 
повеҫсемпе калавсен сборникӗсене, «Хӗҫпе ҫурла» рома- 
нӑн пӗрремӗш кӗнекине, JI. Атакован «С алтак  ачисем», 
«К ӑсӑя»  повеҫӗсене, И лпек М икулайӗн «Эпир— совет 
салтакӗсем», «Т ӑватӑ кун» кӗнекисене, Мӗтри Кибекӗн 
«К ам пулнӑ-ха вӑл?» повеҫӗпе «П аттӑрсем хынарсӑр 
ҫухалмаҫҫӗ» романне, В. Алагерӑн «Икӗ юлташ», Н. Те- 
рентьевӑн «Куккук ҫаплах авӑтать» пьесисене ырӑпа 
асӑнма пулать.

В ӑрҫӑ хыҫҫӑн литература ӗҫне фронтра пулнӑ ҫам-



рӑксем те йышлӑн хутшӑнчӗҫ. Ҫ ам рӑклах  ҫапӑҫу хирӗн- 
че пулнӑскерсем, вӗсем унта нумай курнӑ та, тӳснё те. 
Акӑ, В. Садай  «Лётчиксем» ятлӑ икӗ томлӑ роман, «Тӗ- 
лӗнмелле эшелон» ятлӑ вӑрҫӑ калавӗсен кӗнекине кӑлар- 
чӗ. Вулакансем В. Алендейӑн «Чикӗре», «С алтак  чӗри», 
«Ункӑра» кӗнекисене, А. Артемьевӑн «Пӗчӗк Лийӑн пы- 
сӑк савӑнӑҫӗ», «Ан авӑн, шӗшкӗ» калавӗсене, «Хӗрлӗ 
Ҫӑлтӑр», «С алтак  калавӗсем» ятлӑ кӗнекисене, В. Ур- 
даш ӑн  «Сенкер чечек», «Ю рӑ хӑвачӗ», «Пулеметчик Сур- 
банов» калавӗсемпе сӑввисене, А. Яндаш ӑн «Темиҫе сул
тан», «Парне», «Ятсӑр ҫын» калавӗсене, «С алтак  чӗри» 
повеҫне, Г. Орловӑн «Экзамен», «Совет салтакӗ» поэми- 
сене лайӑх  пӗлеҫҫӗ, ю р атсав у лаҫҫӗ .

Ю лашки ҫулсенче, чӑваш писателӗсем вӑрҫа ҫинчен 
ҫырнӑ чи лай ӑх  произведенисеие п.ухса, виҫӗ кҫнеке кӑ- 
ларнӑ: «Вӑрҫӑ калавӗсем» (1958), «Халӑх хӑвачӗ» 
(1966) тата  «В ӑрҫӑра» (1968).

Ф аш изма ҫӗмӗрсе тӑкни пӗтӗм тӗнчипех историллӗ 
ҫӗнтерӳ пулчӗ, вӑл тӗнчен сӑн-сӑпатне улӑштарчё.

Истории тимӗр хӑмисем ҫине
Хуш аматна штыкпа ҫырса хӑвартӑн.
М ухтав Раҫҫейӗн паттӑр салгакне!
Европӑна эс вилёмрен хӑтартӑн.

(С. Ш авлы ). *Ч ӗррисемпе юнашар».

Иртнӗ вӑрҫа асӑнсан, ҫакна м анм алла  мар: пирӗн 
планета ҫинче унта та кунта тӑнӑҫ пурнӑҫа йывӑрлата- 
кан вучахсем чӗрӗлеҫҫӗ. Ҫавӑнпа та пирӗн яланах  сыхӑ 
пулмалла, мир вӑйӗсене куллен-кун ҫирӗилетмелле, ҫам- 
рӑк ӑрӑва  патриотла воспитани парассишсн ырми-канми 
тӑрӑш м алла .  Ку тӗлӗшпе чӑваш  писателӗсем хӑйсен 
пархатарлӑ  тивӗҫне лайӑх  туйса тӑрӗҫ, ҫарпа патрио
тизм темипе ҫӗнӗрен-ҫӗнӗ произведенисем ҫ ы р ӗ ҫ .

